
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԻ ՈՒՂԵՐՁԸ ՍՅՈՒՆԻՔԻ ՄԱՐԶԻ 2014-2017 ԹՎԱԿԱՆՆԵՐԻ ՍՈՑԻԱԼ-ՏՆՏԵՍԱԿԱՆ ԶԱՐԳԱՑՄԱՆ ԾՐԱԳՐԻ ԿԱՊԱԿՑՈՒԹՅԱՄԲ
Հայաստանի Հանրապետության կառավարության 2009 թվականի հունիսի 26-ի N782-Ն որոշմամբ հաստատվեց Հայաստանի Հանրապետության Սյունիքի մարզի 2010-2013 թվականների սոցիալ-տնտեսական զարգացման ծրագիրը, որի գործողության ժամկետն ավարտվում է 2013 թվականի դեկտեմբերի 31-ին: 

Ծրագրի կատարման ընթացքում լուծվեց առաջադրված խնդիրների մի մասը, իսկ դրանց մի հատվածը տարբեր օբյեկտիվ և սուբյեկտիվ գործոնների ազդեցության արդյունքում հնարավոր չեղավ իրականացնել:

Այս առումով՝ Հայաստանի Հանրապետության Սյունիքի մարզի 2014-2017 թվականների սոցիալ-տնտեսական զարգացման ծրագիրը նախորդ՝ ավարտվող ծրագրի տրամաբանական շարունակությունն է, սակայն շարունակությունն է ավելի բարձր հարթության վրա՝ նոր որակով և հիմնախնդիրների լուծման նոր մոտեցումներով:

Սյունիքի մարզի 2014-2017 թվականների սոցիալ-տնտեսական զարգացման ծրագիրը համահունչ է Հայաստանի Հանրապետության կարևորագույն պետական ծրագրերին՝ Հայաստանի Հանրապետության ազգային անվտանգության ռազմավարությանը, Հայաստանի Հանրապետության Նախագահի և Հայաստանի Հանրապետության Ազգային ժողովում մեծամասնություն կազմող քաղաքական ուժերի նախընտրական ծրագրերի հիմնական դրույթների հիման վրա կազմված Հայաստանի Հանրապետության կառավարության ծրագրին, ինչպես նաև այլ քաղաքական ու հասարակական ուժերի՝ նշված ծրագրերի հետ համադրելի առաջարկներին: 

Մարզի զարգացման ծրագիրը կնպաստի ՀՀ Սյունիքի մարզի համայնքներում առկա հիմնախնդիրների լուծմանը և այս ու նմանատիպ այլ ծրագրերի իրականացման շնորհիվ կապահովվի Սյունիքի մարզի զարգացման շարունակականությունը: 

Սյունիքի զարգացման ծրագիրը պետք է ընկալել նաև որպես մարզում ներդրումներ կատարելու առաջարկ` ուղղված Սփյուռքի մեր հայրենակիցներին, գործարարներին, հայրենական ու միջազգային կազմակերպություններին, բոլոր շահագրգիռ անձանց: Այս առումով մարզի 2014-2017թթ. սոցիալ-տնտեսական զարգացման ծրագրում կան կոնկրետ առաջարկներ տնտեսության տարբեր ճյուղերի զարգացման, մարզի տնտեսության դիվերսիֆիկացման վերաբերյալ:
Մենք ակնկալում ենք, որ ծրագրում ընդգրկված խնդիրները շատերի համար հետաքրքրություն կներկայացնեն և բոլոր ներդրողների հետ պատրաստ ենք փոխշահավետ համագործակցության` հանուն Սյունիքի մարզի կայուն զարգացման։
Ծրագրի մշակման ընթացքում օգտագործվել է Սյունիքի մարզպետարանում կուտակված հարուստ փորձը, փորձառու մասնագետների ներուժը: 


Ծրագրի կազմման աշխատանքների համակարգման գործում կրկին զգալի է եղել Հայաստանի Հանրապետության տարածքային կառավարման նախարարության դերը։ Ոլորտային խնդիրների ճիշտ ձևակերպումներին ու մարզի զարգացման ծրագրում դրանց ընդգրկմանը նպաստել է համագործակցությունը ճյուղային նախարարությունների, հանրապետական գործադիր և պետական կառավարման այլ մարմինների հետ։

Ծրագրի կազմման աշխատանքներին իրենց աջակցությունն են ցուցաբերել նաև մարզում գործունեություն ծավալող մի շարք միջազգային և հասարակական կազմակերպություններ, որոնք իրենց ներդրումը կունենան առաջիկա տարիներին մարզի զարգացման ծրագրի իրականացման գործում:
Ծրագրի մշակման ընթացքում հաշվի են առնվել բնակչության տարբեր սոցիալական խմբերի, գործարարների, հասարակական և այլ կազմակերպությունների  առաջարկություններն ու դիտողությունները։ 

Հայաստանի Հանրապետության Սյունիքի մարզպետարանի անունից մեր երախտագիտությունն ենք հայտնում ծրագրի մշակմանն աջակցած պետական կառավարման ու տեղական ինքնակառավարման բոլոր մարմիններին, մարզային հանձնաժողովի անդամներին, ոլորտային աշխատանքային խմբերին և պաշտոնատար անձանց: 
Հայաստանի Հանրապետության                                       Վ.Հակոբյան

 Սյունիքի մարզպետ 
ՀԱՊԱՎՈՒՄՆԵՐԻ ՑԱՆԿ
	ԱԱՌ
	Ազգային անվտանգության ռազմավարություն

	ԱԱՀՀՀ        
	Առավել աղքատ համայնքների համալիր հետազոտություն

	ԱԽ     
	Աշխատանքային խումբ

	ԱՀՌԾ          
	Աղքատության հաղթահարման ռազմավարական ծրագիր

	ԱՄԳ         
	Աղքատության մասնակցային գնահատում

	ԱՎԾ          
	Ազգային վիճակագրական ծառայություն

	ԳԷՖ   
	Գլոբալ էկոլոգիական ֆոնդ

	ԵՄ     
	Եվրամիություն 

	ԿԶԾ    
	Կայուն զարգացման ծրագիր

	ՀԿ      
	Հասարակական կազմակերպություն

	ՄԱԿ ԶԾ   
	ՄԱԿ-ի զարգացման ծրագիր  

	ՄԺԾԾ 
	Միջնաժամկետ ծախսերի ծրագիր 

	ՄԱՄՀ  
	Մարդկային աղքատության մոդիֆիկացված համաթիվ 

	ՄԱԿ ՀՊԾ  
	ՄԱԿ-ի համաշխարհային պարենի ծրագիր

	ՄԶԱՀ   
	Մարդկային զարգացման ազգային հետազոտություն 

	ՄԶԳ  
	Միջազգային զարգացման գործակալություն

	ՄԶՄԿ   
	Մարդկային զարգացման միջազգային կենտրոն

	ՄՄՈՒՀ     
	Միջին մասնագիտական ուսումնական հաստատություն

	ՄԶԾ   
	Մարզի զարգացման ծրագիր

	ՄՎ    
	Մոնիտորինգ և վերլուծություն

	ՆԴՀ     
	Նախադպրոցական հաստատություն

	ՍԾՏԳ  
	Սոցիալական ծառայության տեղական գրասենյակ

	ՍՄՎ  
	Սոցիալական մոնիտորինգ և վերլուծություն

	ՏԻՄ  
	Տեղական ինքնակառավարման մարմին

	ՏԻ   
	Տեղական ինքնակառավարում

	ՈւԹՀՎ      
	Ուժեղ և թույլ կողմերի հնարավորությունների վերլուծություն

	ՓՄՁ    
	Փոքր և միջին ձեռնարկություններ

	ՓՄՁ ԶԱԿ 
	Փոքր և միջին ձեռնարկությունների զարգացման ազգային կենտրոն


1.ՆԵՐԱԾՈՒԹՅՈՒՆ
1. Հայաստանի Հանրապետության կառավարության հեղինակած վերջին մի շարք ծրագրերի հիմնական ռազմավարական գերակայությունները ներառում են կայուն և արագ տեմպերով Հայաստանում տնտեսական աճի ապահովումը, նպատակային սոցիալական քաղաքականությունը և պետական կառավարման ոլորտի արդյունավետության բարձրացումը։ Երկրի սոցիալ-տնտեսական զարգացման տեսլականում կարևորվում է ոչ միայն աղքատության հաղթահարումը, այլև տևական տնտեսական աճի քաղաքականության իրականացման ապահովումը։
2. Կառավարության ծրագրերում, մասնավորապես Հայաստանի Հանրապետության կառավարություն 2013 թվականի մայիսի 16-ի N 515-Ա որոշմամբ հաստատված ծրագրում, ինչպես նաև ԿԶԾ-ում ուշադրության են արժանացել Հայաստանում տնտեսական աճի արագացմանը զուգընթաց խորացող տարածքային զարգացման անհամաչափությունների վերացման խնդիրները, որը ենթադրում է, որ անհրաժեշտ կլինի էականորեն արագացնել մարզերի տնտեսական զարգացման տեմպերը, դրանք մոտեցնելով Երևանի զարգացման տեմպերին, այնպես անել, որ դրանք գերազանցեն մայրաքաղաքի տնտեսական աճի տեմպերին։ Այդ տեմպերն ապահովելու նպատակով անհրաժեշտ կլինի իրականացնել մի շարք հիմնարար միջոցառումներ, որոնց մեջ էական դեր կխաղա ինչպես պետական, այնպես էլ, հատկապես մասնավոր ներդրումների վերաուղղումը Երևանից դեպի մարզեր, ինչպես նաև դրանց միջմարզային բաշխման հավասարեցման խրախուսումը։ 

3. Համաձայն Հայաստանի Հանրապետության կառավարություն 2013 թվականի մայիսի 16-ի N 515-Ա որոշմամբ հաստատված ծրագրի՝ տարածքային զարգացման անհամաչափությունների հաղթահարումը կարևոր է երկրի ներուժն առավելագույնս արդյունավետ օգտագործելու, ինչպես նաև երկրի կայուն ու անվտանգ առաջընթացի համար: Հայաստանի Հանրապետության կառավարության գործողություններն այս ոլորտում իրականացվելու են հետևյալ ուղղություններով՝
1. իրականացվելու է Երևանի բեռնաթափման համալիր ծրագիրը՝ պետական, կրթական, մշակութային ու տնտեսական առանձին գործառույթներ իրականացնելով հանրապետության մյուս տարածքներում, բարձրացնելով այլ քաղաքների դերը հանրային գործընթացներում
2. պետական աջակցության տարբեր ձևերի կիրառմամբ, պետություն - մասնավոր հատված համագործակցությամբ, նպատակային ծրագրերի մշակմամբ և իրագործմամբ խրախուսվելու են սոցիալ-տնտեսական առումով առանձնահատուկ նշանակություն ունեցող համայնքների զարգացման տեմպերի արագացումը և ներդրումային ակտիվությունը 

3. մշակվելու է տարածքային համաչափ զարգացման նոր գործիքակազմ
4. Հայաստանի Հանրապետության կառավարությունը նպաստելու է համայնքներում մրցակցային առավելությունների վրա հիմնված տնտեսական զարգացման տարբեր մոդելների ներդրմանը
5. սահմանամերձ և սոցիալապես խոցելի համայնքների համար իրականացվելու են հատուկ օժանդակության ծրագրեր:

4. Համաձայն ԿԶԾ-ում ներկայացված փորձագիտական գնահատումների` 2000-2006թթ. տնտեսական աճի միջին տարեկան տեմպը Երևանում կազմել է 16.8%` նույն ժամանակահատվածում երկրում արձանագրված միջին տարեկան 11.5% տնտեսական աճի պարագայում։ Միևնույն ժամանակ, Երևանից դուրս տնտեսական զարգացման միջին տեմպը 2000-2006թթ. կազմել է 6.3%, այդ թվում` Հանրապետության այլ քաղաքներում` 7.6%, իսկ գյուղական բնակավայրերում` 5.4%։ Ինչ վերաբերում է մարզային աճի տեմպերին, ապա միակ մարզը, որտեղ աճի տեմպերը գերազանցել են միջին հանրապետական ցուցանիշները՝ Սյունիքի մարզն է (միջին տարեկան 18.3% աճ)`, որը հիմնականում պայմանավորված է լեռնահանքային արդյունաբերության արագ զարգացմամբ։ Ըստ մարզերի մեկ շնչի հաշվով ՀՆԱ-ի ցուցանիշների վերլուծությունները վկայում են, որ տնտեսական զարգացման մակարդակների տարբերության խորացման միտումը Երևանի և մարզերի միջև բնորոշ է եղել բոլոր մարզերին, բացառությամբ` Սյունիքի մարզի, որի զարգացման տեմպերը 1999-2006 թթ. գերազանցել են Երևանի համապատասխան ցուցանիշները։ Չնայած Սյունիքի մարզում գրանցված այս աճի տեմպերին, մարզն այսօր ունենալով ռազմավարական և աշխարհաքաղաքական կարևոր դիրք, բնահումքային հարուստ պաշարներ, արտադրական մեծ ներուժ և հանդիսանալով Հանրապետության ամենախոշոր վարչական և տնտեսական միավորներից մեկը, դեռևս մնում է որպես Հանրապետության համեմատաբար քիչ բնակեցված և տնտեսապես անարդյունավետ յուրացված, սոցիալ-տնտեսական և ժողովրդագրական լուրջ հիմնախնդիրներ ունեցող տարածքներից մեկը։ Այս առումով Սյունիքի մարզի սոցիալ-տնտեսական զարգացման սույն ծրագրի նպատակը մարզի սոցիալ-տնտեսական զարգացմանն ուղղված տևական և կայուն քաղաքականության իրականացման ապահովումն է։ 

5.
 Սյունիքի ՄԶԾ-ը կազմվել է համաձայն Հայաստանի Հանրապետության կառավարության հաստատած հայեցակարգի։ Ծրագրի մշակման ընթացքում օգտագործվել է 2004 թվականին «Սյունիքի մարզի տնտեսական զարգացման հիմնական ուղղությունները», 2008 թվականի հունիսին «Հայաստանի Հանրապետության Սյունիքի մարզի 2008-2012 թվականների սոցիալ-տնտեսական զարգացման հիմնական ուղղությունները», ինչպես նաև Հայաստանի Հանրապետության կառավարության 2009 թվականի հունիսի 26-ի N782-Ն որոշմամբ հաստատված Հայաստանի Հանրապետության Սյունիքի մարզի 2010-2013 թվականների սոցիալ-տնտեսական զարգացման ծրագրի կազմման ժամանակ Սյունիքի մարզպետարանում կուտակված փորձը։
6.
 ՄԶԾ առանցքը մարզի բոլոր համայնքների հիմնախնդիրներն են, որոնց լուծման գործընթացը մշտապես գտնվել է Սյունիքի մարզպետարանի օրակարգում։ Մարզի քաղաքային և գյուղական բոլոր համայնքներում բնակչության տարբեր սոցիալական խմբերի, գործարարների, հասարակական և այլ կազմակերպությունների հետ մարզպետարանի կազմակերպած շփումների արդյունքում, համայնքներից ստացված առաջարկությունները, դիտողությունները, հանձնարարականների տեսքով պարբերաբար իջեցվել են մարզպետարանի աշխատակազմի համապատասխան կառուցվածքային ստորաբաժանումներին և անհրաժեշտության դեպքում դարձել հիմնախնդիրների լուծման ծրագրեր։ Մարզպետարանի աշխատանքային խմբերի՝ մարզի համայնքների բնակչության հետ պարբերաբար կազմակերպվող հանդիպումների հիմնական նպատակն է եղել մարզի բնակչության իրական սոցիալ-տնտեսական վիճակի բացահայտումը, բնակիչներին մտահոգող և նրանց կողմից առաջ քաշված կարևորագույն հարցերի քննարկումը, հետադարձ կապի ապահովումը, ինչպես նաև մարզի զարգացման խնդիրների վերաբերյալ բնակչության իրազեկության մակարդակի բարձրացումը։ Արդյունքում մարզի հիմնախնդիրները պարբերաբար ներկայացվել են կենտրոնական իշխանությանը և դրանց լուծումն ընթացք է ստացել։ 

7. 
Ծրագրի կազմման աշխատանքների համակարգման գործը կատարել է Հայաստանի Հանրապետության տարածքային կառավարման նախարարությունը։ Ոլորտային խնդիրները քննարկվել են ճյուղային նախարարություններում, հանրապետական գործադիր և պետական կառավարման մարմիններում։
8. 
Մարզի զարգացման ծրագրի մշակման ինստիտուցիոնալ համակարգը ձևավորվել և աշխատանքներն ընթացել են հետևյալ հերթականությամբ.

9. Հայաստանի Հանրապետության Սյունիքի մարզպետի որոշմամբ ստեղծվել են Սյունիքի մարզային զարգացման հանձնաժողով, մարզի զարգացման ծրագրի մոնիտորինգի և գնահատման աշխատանքային խումբ, ոլորտային աշխատանքային յոթ խմբեր։ Նշված ինստիտուցիոնալ կառույցները հետևյալներն են`
1. Սյունիքի մարզային զարգացման հանձնաժողով ( կազմը` 24 հոգի)
2. Սյունիքի ՄԶԾ մոնիտորինգի և գնահատման աշխատանքային խումբ (կազմը` 9 հոգի)

3. Սյունիքի ՄԶԾ կրթության. մշակույթի և սպորտի ոլորտային աշխատանքային խումբ (կազմը` 15 հոգի, ոլորտները` կրթություն, մշակույթ, սպորտ, երիտասարդության հարցեր)

4. Սյունիքի ՄԶԾ առողջապահության ոլորտային աշխատանքային խումբ (կազմը` 8 հոգի, ոլորտը` առողջապահություն)

5. Սյունիքի ՄԶԾ սոցիալական ապահովության ոլորտային աշխատանքային խումբ (կազմը` 9 հոգի, ոլորտները` սոցիալական ապահովություն, երեխաների իրավունքների պաշտպանություն)

6. Սյունիքի ՄԶԾ տարածքային կառավարման, տեղական ինքնակառավարման և քաղաքացիական հասարակության ոլորտային աշխատանքային խումբ (կազմը` 7 հոգի, ոլորտները` տարածքային կառավարում, տեղական ինքնակառավարում, քաղաքացիական հասարակություն, արտակարգ իրավիճակներից բնակչության և տարածքների պաշտպանություն)

7. Սյունիքի ՄԶԾ համայնքային ենթակառուցվածքների զարգացման ոլորտային աշխատանքային խումբ (կազմը` 9 հոգի, ոլորտները` քաղաքաշինություն, մարզային և համայնքային ենթակառուցվածքներ)

8. Սյունիքի ՄԶԾ  արդյունաբերության, առևտրի, մասնավոր հատվածի և փոքր ու միջին ձեռնարկատիրության զարգացման ոլորտային աշխատանքային խումբ (կազմը` 8 հոգի, ոլոտները` արդյունաբերություն, էներգետիկա և բնական պաշարներ, զբոսաշրջություն, առևտուր, մասնավոր հատվածի և փոքր ու միջին ձեռնարկատիրության զարգացում)

9. Սյունիքի ՄԶԾ գյուղատնտեսության և բնապահպանության ոլորտային աշխատանքային խումբ (կազմը` 15 հոգի, ոլորտները` գյուղատնտեսություն, բնապահպանություն)։
10.
 Աշխատանքային խմբերի գործունեության արդյունքում մշակված ոլորտային ռազմավարությունները քննարկվել են Մարզային զարգացման հանձնաժողովի կողմից, ընդգրկվել են ծրագրում և ծրագրի նախնական տարբերակը ՀՀ տարածքային կառավարման նախարար, փոխվարչապետի միջոցով ներկայացվել է ճյուղային նախարարություններին ու պետական կառավարման այլ մարմիններին։ Ծրագրի նախագծի նախնական տարբերակը քննարկման է դրվել նաև ՀՀ տարածքային կառավարման նախարարության և Սյունիքի մարզպետարանի պաշտոնական կայքերում` հասարակայնության հետ լայն քննարկում ապահովելու նպատակով։ Նախարարություններից, պետական կառավարման մարմիններից և հասարակայնությունից ստացված դիտողությունների ու առաջարկությունների հիման վրա ծրագրի նախագիծը մարզպետարանում լրամշակվել է։ ՀՀ տարածքային կառավարման նախարարությունում բոլոր շահագրգիռ հանրապետական գործադիր մարմինների և Սյունիքի մարզպետարանի ներկայացուցիչների մասնակցությամբ տեղի է ունեցել ՄԶԾ նախագծի նախնական տարբերակի լայն քննարկում, որի արդյունքում արված առաջարկություններն ու դիտողությունները հաշվի են առնվել և ընգդրկվել նախագծում։ 

11. ՄԶԾ-ի վերջնական տարբերակը հաստատվել է ՄԶՀ նախագահի` ՀՀ Սյունիքի մարզպետի կողմից և ներկայացվել ՀՀ տարածքային կառավարման նախարար, փոխվարչապետին։
12.
 Այս քննարկումներից և լրամշակումներից հետո ՄԶԾ վերջնական տարբերակը հաստատման է ներկայացվել ՀՀ կառավարություն։
13. Սյունիքի մարզի զարգացման ծրագրի կառուցվածքը - Մարզի ընդհանուր համառոտ բնութագրից հետո, 3-րդ գլխում տրվում է աղքատության գնահատականը, վերլուծվում են դրա հիմնական պատճառները, վերջին տարիների միտումները և նախանշվում են այն ոլորտները, որտեղ ինստիտուցիոնալ բարեփոխումները որոշ ներդրումային ծրագրերի հետ համատեղ, հնարավորություն կտան առավել նպատակային և արդյունավետ ձևով կրճատել աղքատության մակարդակը։ Այդ ոլորտներն են գործարար և ներդրումային միջավայրի զարգացումը, փոքր ու միջին ձեռնարկատիրությանն աջակցումը, արդյունաբերությունը, էներգետիկան, գյուղատնտեսությունը, զբոսաշրջությունը, սոցիալական ոլորտները (առողջապահություն, կրթություն, սոցիալական պաշտպանություն), համայնքների զարգացումը (կառավարման ապակենտրոնացում, տեղական ինքնակառավարման ուժեղացում, մասնակցային գործընթացի ակտիվացում, մարզային և համայնքային ենթակառուցվածքներ) և բնապահպանությունը։
14.
 Մարզի տնտեսական զարգացման և աղքատության հաղթահարման կարևորագույն ուղղությունը գործարար ակտիվության բարձրացումն է մասնավորապես փոքր և միջին ձեռնարկատիրության աջակցության միջոցով (Գլուխ 4)։ Այս գլխում վերլուծվում է մարզի տնտեսության իրավիճակը, նրա ուժեղ և թույլ կողմերը, զարգացման հնարավորություններն ու խոչընդոտները, դոնորների կողմից տնտեսության զարգացման աջակցմանն ուղղված միջոցառումները։ 

15.
 Մարզի սոցիալական ոլորտներում իրավիճակի վերլուծությունը, հիմնախնդիրները և զարգացման համար առաջարկվող միջոցառումները (Գլուխ 5) նպատակաուղղված են այդ ծառայությունների որակի և մատչելիության բարձրացմանը։ Այս ուղղությամբ վերջին տարիներին բավականաչափ ծրագրեր են իրագործվել, սակայն ՄԶԾ-ով նախատեսված միջոցառումներն ամբողջությամբ իրագործելու համար զգացվում է լրացուցիչ ֆինանսական միջոցների ներգրավման և կառավարության ու դոնորների առավել համակարգված գործունեության անհրաժեշտությունը։ 

16.
 Սյունիքի արդյունաբերության և էներգետիկայի ոլորտների վերաբերյալ վերլուծությունները, ոլորտների զարգացման հեռանկարները, ռազմավարությունը ներկայացված են Գլուխ 6-ում։ Այստեղ կարևորվել է մարզի արդյունաբերության և էներգետիկայի բնագավառներում ունեցած հզոր ներուժի հիման վրա ոլորտների բազմաճյուղ զարգացումը։ 

17.
 Մարզի գյուղատնտեսության իրավիճակը և ոլորտի ռազմավարությունը վերլուծված է Գլուխ 7-ում։ Այս ոլորտում կարևոր նպատակ է ֆերմերների եկամուտների ավելացումը և որպես արդյունք` գյուղական աղքատության կրճատումը, հիվանդությունների կանխարգելումը. գյուղական ենթակառուցվածքների զարգացումը, ֆերմերներին մատուցվող ուսուցողական-խորհրդատվական ծառայությունների բարելավումը, գյուղատնտեսական արտադրանքի ապրանքայնության աճի ապահովումը։
18. 8-րդ գլխում ներկայացված է բնապահպանությունը, որտեղ առաջնային խնդիր է համարվում Սյունիքի մարզում արդյունաբերական և բնապահպանական ռազմավարությունների խոր, այլընտրանքային վերլուծությունը, դրանց համադրումը, միասնական արդյունաբերա-բնապահպանական համալիր ծրագրի ընդունումը և իրականացումը, որը կնպաստի մարզի սոցիալ-տնտեսական հզորացմանը։ Այստեղ ներկայացված են բնապահպանական իրավիճակը, ոլորտի խնդիրների լուծմանն ուղղված միջոցառումները, մասնավորապես` անտառների համայնքային կառավարման խնդիրները. այլընտրանքային և էկոլոգիապես անվտանգ արդյունաբերության, էներգետիկայի զարգացումը.  բնապահպանական խնդիրների վերաբերյալ տեղական ինքնակառավարման մարմինների իրազեկության բարձրացումը, մարզի լեռնային արոտավայրերի վիճակի գնահատումը և նրանց բարելավման միջոցառումների մշակումը և այլն։
19.
 9-րդ գլխում ներկայացված է Սյունիքում զարգացման ներուժ և հեռանկար ունեցող զբոսաշրջության ոլորտը։ Այստեղ կարևորվել է Սյունիքի համար զբոսաշրջության զարգացման համալիր ծրագրի մշակումը, որն իր մեջ կընդգրկի առկա ներուժի ամբողջական ուսումնասիրությունը, իրավիճակի գնահատականը և զարգացման ուղղությունների նախանշումը։ Նշված է, որ արդյունավետ գործելու դեպքում մարզի տնտեսության մեջ զբոսաշրջության մասնաբաժինը կարելի է հասցնել ցանկալի արդյունքի և ոլորտը կարող է առաջնային տեղ զբաղեցնել լեռնահանքային արդյունաբերության, էներգետիկայի և գյուղատնտեսության կողքին։
20.
 10-րդ գլխում ներկայացված է քաղաքաշինության ոլորտը, որտեղ ընդգրկված են մարզի բնակավայրերի քաղաքաշինական ծրագրային փաստաթղթերի մշակման, հանրակրթական դպրոցների շինարարության և հիմնանորոգման, առողջապահական, մշակութային, մարզական օբյեկտների, բնակֆոնդի և վարչական շենքերի հիմնանորոգման, բնակարանաշինության, բարեկարգման, քաղաքային համայնքներում բազմաբնակարան շենքերի կառավարման գործի բարելավման և այլ քաղաքաշինական խնդիրներ։
21.
 11-րդ գլուխը նվիրված է մարզային և համայնքային ենթակառուցվածքներին։ Այստեղ կարևորվել են մարզի և համայնքների ճանապարհային, ջրամատակակաման և գազամատակարարման ցանցերի զարգացումը, մարզի համայնքների գազիֆիկացման գործընթացի ավելի արագ շարունակումը, բնակարանաշինության խնդիրները և այլն։
22.
 Տարածքային կառավարման և տեղական ինքնակառավարման արդյունավետության բարձրացմանն ու քաղաքացիական հասարակության զարգացմանն ուղղված խնդիրները ներկայացված են 12-րդ գլխում։ Այստեղ կարևորվել է տարածքային կառավարման և ՏԻ բնագավառի օրենսդրության կատարելագործումը, համայնքների, ինչպես նաև մարզպետարանի կարողությունների հզորացումը, քաղաքացիական հասարակության հետ հարաբերություններում մասնակցային գործընթացի ապահովումը` մարզային և համայնքային մակարդակի որոշումների ընդունման, ծրագրերի կազմման և իրագործման գործընթացում։
23.
 Արտակարգ իրավիճակներից բնակչության և տարածքների պաշտպանության խնդիրները ներկայացված են 13-րդ գլխում, որտեղ տրված են քարաթափերի, բնական և տեխնածին աղետների կանխարգելման և Համաձայն ՀՀ կառավարության 2012 թվականի հոկտեմբերի 25-ի N1351-Ն որոշման, սահմանված կարգով դրանց ռիսկերի նվազեցման համար անհրաժեշտ միջոցառումները:

24. 14-րդ գլուխը նվիրված է ՀՀ Սյունիքի մարզի տնտեսության դիվերսֆիկացիային: Սյունիքի մարզի կայուն զարգացումն ապահովելու համար նախատեսվում է խթանել նոր ձեռնարկությունների ստեղծումը տնտեսության ոչ հանքարդյունաբերական ճյուղերում, նոր աշխատատեղեր և եկամուտ ապահովելու նպատակով:  
25.
 15-րդ գլուխը նվիրված է ՄԶԾ իրագործման ընթացքի մոնիտորինգին և գնահատմանը։ Այստեղ հիմնավորված է այս գործառույթների անհրաժեշտությունը` Ծրագրի արդյունավետ կառավարման, հետագայում նրանում անհրաժեշտ շտկումներ և փոփոխություններ անելու առումով։ Ծրագրի արդյունավետ իրագործման երաշխիքը այս գործառույթների գծով մարզպետարանի կարողությունների բարձրացումն է, որի ուղղությամբ նախատեսված են որոշակի միջոցառումներ։ Այս գլխում առանձին աղյուսակով ներկայացված են Ծրագրով նախատեսված բոլոր միջոցառումները, դրանց իրագործումից ակնկալվող արդյունքը և արդյունքի մոնիտորինգի ցուցանիշները, ինչպես նաև մարզի տնտեսական զարգացումը և աղքատությունը բնութագրող համալիր ցուցանիշները։ 
26. Ծրագրի բոլոր հիմնական բաժինները շարադրված են հետևյալ տրամաբանական կառուցվածքով.

1. Ոլորտի ներկա իրավիճակի վերլուծություն
2. Ոլորտի զարգացման հիմնախնդիրների բացահայտում
3. Ծրագրի նպատակները և ռազմավարություն 

4. Ծրագրի իրագործման համար անհրաժեշտ միջոցառումներ։
27. Յուրաքանչյուր ոլորտի զարգացման համար պահանջվող ֆինանսական ռեսուրսների վերաբերյալ տեղեկատվությունն ամփոփված է 16-րդ գլխում։ Ծրագրի իրականացման համար պահանջվող ընդհանուր գումարը կազմում է ավելի քան 88.976 մլրդ դրամ։ Համայնքների քառամյա ծրագրերով ոլորտային կապիտալ ծրագրերի ֆինանսավորման համար պահանջվող ընդհանուր գումարը կազմում է շուրջ 27.57 մլրդ դրամ։
28. Սյունիքի մարզի զարգացման ծրագրի գաղափարախոսությունը, ռազմավարությունը համահունչ են Հայաստանի Հանրապետության կարևորագույն պետական ծրագրերին։ 

29. Ծրագրի նպատակը մարզի սոցիալ-տնտեսական զարգացմանն ուղղված տևական և կայուն քաղաքականության իրականացման ապահովման շնորհիվ մարզի կայուն զարգացումն է։ Ծրագրի իրագործման ընթացքում ակնկալվում է ստանալ հետևյալ հիմնական արդյունքները.    

1. Մարզի տնտեսության աճի տեմպերի արագացում և դրա հիման վրա շոշափելի արդյունքների արձանագրում
2. Բնակչության եկամուտների աճ և մարդկային աղքատության կրճատում
3. Բնակչության զբաղվածության աճ և գործազրկության մակարդակի նվազում
4. Մարզի տնտեսության ճյուղերի համաչափ զարգացում (դիվերսիֆիկացիա)
5. Գյուղատնտեսական արտադրանքի իրացման ծավալների և ապրանքայնության մակարդակի բարձրացում
6. Մարզի բնապահպանական իրավիճակի բարելավում
7. Բնակչությանը տրամադրվող սոցիալական ծառայությունների որակի և մատչելիության աստիճանի էական բարձրացում
8. Մարզային և համայնքային ենթակառուցվածքների զարգացում 

9. Տարածքային կառավարման արդյունավետության բարձրացում
10. Մարզպետարանի կարողությունների ուժեղացում
11. Կառավարման արդյունավետության բարձրացում` օպտիմալ ապակենտրոնացում 

12. Տեղական ինքնակառավարման մարմինների հնարավորությունների և լիազորությունների հիմնավորված ընդարձակում
13. Հանրային կառավարման համակարգում հրապարակայնության, թափանցիկության և հաշվետվողականության սկզբունքների արմատավորում
14. Քաղաքացիական հասարակության մասնակցային գործընթացի ակտիվացում, մարզային և համայնքային գործընթացներին բնակչության իրազեկվածության աստիճանի բարձրացում
15. Տեղեկատվության ազատության աստիճանի բարձրացում։
2. ՀՀ ՍՅՈՒՆԻՔԻ ՄԱՐԶԻ ԸՆԴՀԱՆՈՒՐ ԲՆՈՒԹԱԳԻՐԸ
30. Սյունիքի մարզը զբաղեցնում է Հայաստանի Հանրապետության հարավ-արևելքում գտնվող պատմական Սյունիքի (Սիսական) մի մասը. կազմավորվել է 1995 թվականին Գորիսի, Կապանի, Մեղրու և Սիսիանի նախկին վարչական շրջանների միավորման արդյունքում։ Սյունիքի մարզկենտրոնը Կապան քաղաքն է, բնակչությունը` 45470 մարդ։ Սյունիքը ցամաքային տարածքով Հանրապետության ամենամեծ մարզն է, մակերեսը կազմում է 4506 քառ.կմ` Հանրապետության տարածքի մոտ 15.1%-ը։
31. 2013 թվականի ապրիլի 1-ի դրությամբ մարզի բնակչությունը կազմել է 141600 մարդ, որից քաղաքային բնակչություն` 95200 մարդ (67.2%) գյուղական բնակչություն 46400 մարդ (32.8%)։ Քաղաքային բնակչության տեսակարար կշռով Սյունիքը Երևանից հետո Հանրապետությունում գրավում է 2-րդ տեղը։ Բնակչության խտությունը կազմում է 31 մարդ/քառ.կմ։
32. Մարզն ունի 109 համայնք, որից 7-ը` քաղաքային, 102-ը` գյուղական։ Վարչատարածքային բաժանմամբ սահմանված բնակավայրերի թիվը 135 է։ Սահմանամերձ համայնքների թիվը` 65 (86 բնակավայր), լեռնային բնակավայրերի թիվը` 32, բարձր լեռնային բնակավայրերի թիվը` 12։
33. Մարզը հանդիսանում է Հանրապետության խոշոր վարչատարածքային միավորներից մեկը և զբաղեցնում է աշխարհաքաղաքական ու ռազմավարական կարևոր նշանակություն ունեցող դիրք, որն առանձնահատուկ է Հանրապետության 10 մարզերի շարքում։ Հայաստանի Հանրապետության վարչական քարտեզի ֆոնի վրա մարզի տարածքը նեղ ելուստի տեսք ունի և սահմանակից է Վայոց Ձորի մարզին, Արցախին, Իրանին, Նախիջևանին, Ադրբեջանին։ Սյունիքով են անցնում Արցախը Հայաստանին կապող կարևոր ավտոմայրուղին և Իրանի Իսլամական Հանրապետությունը ցամաքային անմիջական կապով Հայաստանին կապող միակ ճանապարհը։ Սահմանի երկարությունը 472 կմ է, որից` Իրանի Իսլամական Հանրապետության հետ` 42 կմ, Ադրբեջանի Հանրապետության հետ` 382 կմ, (110 կմ` Նախիջևանի հետ)։
34. Սյունիքը հնագույն ժամանակներից ի վեր մշտապես եղել է Հայոց պետության կազմում։ Պատմական Սյունիքը Մեծ Հայքի իններորդ նահանգն էր, սահմանակցում էր Այրարատին, Վասպուրականին, Արցախին։ Երկրամասն ունեցել է հերոսական անցյալ և Հայոց իրականության մեջ աչքի է ընկել իր ինքնատիպությամբ։ Պատմությանը հայտնի է Սյունիքի առանձին թագավորությունը, Դավիթ Բեկի ինքնուրույն իշխանությունը, 1920 թվականի դեկտեմբերի 25-ին հռչակված «Ինքնավար Սյունիքը» և 1921 թվականի ապրիլի 26-ին ստեղծված ԼեռնաՀայաստանի պետությունը։
35. Սյունիքի մարզը զբաղեցնում է Զանգեզուր բնաշխարհի տարածքը, որը ներառում է Որոտան, Ողջի գետերի վերին ու միջին հոսանքների ավազանը և Զանգեզուրի՝ Մեծ Կովկասից հետո Անդրկովկասում ամենաբարձր լեռնաշղթայի, արևելյան լանջերը։ Մարզի ամենաբարձր լեռնագագաթը Կապուտջուղն է (3904մ), իսկ ամենացածր վայրը՝ Մեղրու կիրճը (Արաքսի հովիտ, 380մ)։ Տարածքի մակերևույթի միջին բարձրությունը կազմում է 2200մ, որը գերազանցում է միջին հանրապետական ցուցանիշը 350 մետրով։ Զանգեզուրի լեռնաշղթայի Կապուտջուղ գագաթից բացի նշանավոր են նաև Սիսկատար (3827մ), Նահապետ (3510 մ), Երնջակ (3362մ), Շահապոնք (3204 մ), Սալվարդ (3167մ), Գողթանասար (3144 մ), Այրիսար (3125մ) լեռնագագաթները, Բարգուշատի լեռնաշղթայի գագաթներից` Արամազդ (3392մ), Երկաթասար (3227մ), Աճանան (Տափասար, 2393մ) լեռնագագաթները. Խուստուփ-Կատարի լեռնաշղթայի նշանավոր Խուստուփ լեռնագագաթը (3214մ)։ Սյունիքի բարձրավանդակը` Մեծ Իշխանասարի (3552 մ) և Ծղուկի (3594 մ) հրաբխային լեռնազանգվածներով։
36.
Սյունիքն օգտակար հանածոներով  Հանրապետության ամենահարուստ մարզն է։ Հանրահայտ են Քաջարանի, Կապանի, Ագարակի, Դաստակերտի, Լիճքի, Սվարանցի մոլիբդենի, պղնձի, ոսկու և հազվագյուտ այլ մետաղների հանքավայրերը։ Զգալի են բազալտի, մարմարի, կրի, կավի պաշարները, կան թանկարժեք և կիսաթանկարժեք քարեր,  հիդրոէներգետիկ մեծ ռեսուրսներ,  բերրի սևահողեր, հարուստ անտառներ և ալպյան մարգագետիններ։
37.
Բնական հուշարձաններից հայտնի են Գորիսի և Խնձորեսկի «բուրգերն» ու քարայրները, Շաքիի ջրվեժը (18մ)`  Փոքր Կովկասի ամենաբարձր ջրվեժը, Որոտանի և Ողջիի կիրճերը, «Սատանի կամուրջը», Ծավի` աշխարհի ամենամեծ բնական սոսիների ռելիկտային պուրակը (60 հա), Շիկահողի արգելոցը, Մթնաձորի անտառը։
38.
Պատմամշակութային հուշարձանների մեջ հայտնիներից են Զորաց քարերի  հնագույն աստղադիտարանը, Բաղաբերդի, Հալիձորի, Որոտնաբերդի ամրոցները, Տաթևի, Որոտնա, Բղենու վանքերը, Վահանավանքի և Երիցվանքի վանական համալիրները, Աղիտուի դամբարանային հուշարձանը, Սիսիանի նեոլիթի ժամանակաշրջանի դամբարանաբլուրը, Մեղրի քաղաքի փոքր թաղի եկեղեցին և քաղաքի պաշտպանական նշանակության աշտարակները։
39.
Սյունիքի մարզը գտնվում է ակտիվ սեյսմիկ գոտում։ Պահպանվել են տեղեկություններ 1309, 1319, 1622, 1658 և այլ թվականների ուժեղ երկրաշարժերի վերաբերյալ, որոնցից առավել հզոր ու աղետալին տեղի է ունեցել Որոտանի կիրճում՝ Մեծ Անապատ վանքի շրջանում։ 

40.
Սյունիքի մարզում, ըստ բարձունքային գոտիականության, հերթափոխվում են Հանրապետության տարածքին բնորոշ կլիմայի գրեթե բոլոր տեսակները՝ չոր մերձարևադարձային, չափավոր տաք, բարեխառն, ցուրտ լեռնային և ձյունամերձ։ Սյունիքում է գտնվում Հանրապետության ամենատաք վայրը՝ Մեղրու ցածրադիր գոտին։
41.
Արևափայլքի տարեկան տևողությունը տատանվում է 2120 ժամից (Գորիս) մինչև 2700 ժամի (Մեղրի) սահմաններում։ տարվա ամպամած օրերի միջին թիվը կազմում է 40 օր։ Օդի միջին ջերմաստիճանը հունվարին 0.9 ՛C-ից (Մեղրի) - 9.8 ՛C է (Գորայք), հուլիս-օգոստոսին՝ 13.9-25.4՛C։ Օդի նվազագույն ջերմաստիճանը դիտվել է Գորայքում (-43՛C), առավելագույնը՝ Մեղրիում (41՛C)։
42.
Տեղումների տարեկան քանակը տատանվում է 161 մմ (Մեղրի) մինչև 826 մմ (Սիսիանի լեռնանցք)։ Տեղումների առավելագույն մասը դիտվում է մայիսին, նվազագույնը՝ օգոստոսին։ Աշնանը դիտվում է առատ տեղումների երկրորդ շրջանը։ Տեղումների բաշխումը կապված է ոչ միայն բարձրության, այլև՝ լեռնաշղթաների ուղղության, դիրքադրման և ռելիեֆի ձևերի հետ։ Հատկապես զգալի է լեռնային արգելքների բացասական ազդեցությունը տեղումների քանակի վրա. որքան փակ է հովիտը, այնքան քիչ են տեղումները։
43.
Մարզի տնտեսության ընդհանուր ծավալում գերակշռողը արդյունաբերության, էներգետիկայի և գյուղատնտեսության ճյուղերն են (Հանրապետության համապատասխան ճյուղերի ընդհանուր ծավալում 2012 թվականին կազմել են համապատասխանաբար` 17.7%, 16.8% և 6.3%)։
44.
Չնայած մարզի բնահումքային հարուստ պաշարների առկայությանը, Սյունիքը դեռևս մնում է Հայաստանի համեմատաբար քիչ բնակեցված և տնտեսապես անարդյունավետ յուրացված, սոցիալ-տնտեսական և ժողովրդագրական լուրջ հիմնախնդիրներ ունեցող տարածքներից մեկը։
45.
Սյունիքի վերաբերյալ սոցիալ-տնտեսական բոլոր ցուցանիշները տրված են սույն ծրագրի համապատասխան ոլորտների վերլուծական հատվածներում։
3. ԱՂՔԱՏՈՒԹՅԱՆ ԳՆԱՀԱՏՈՒՄԸ ՀՀ ՍՅՈՒՆԻՔԻ ՄԱՐԶՈՒՄ
46.
Բնակչության բարեկեցության աճը և աղքատության դեմ ուղղված պայքարը մնում է ՀՀ կառավարության և երկրի քաղաքացիական հասարակության կարևորագույն և հրատապ խնդիրը, որն ամրագրված է ՀՀ կառավարության կողմից 2008 թվականի հոկտեմբերի 30-ի թիվ 1207-Ն որոշմամբ ընդունված «Կայուն զարգացման ծրագրում», ինչպես նաև Կառավարության կողմից հաստատված միջին ժամկետ ծախսային ծրագրում։ 

47.
ԿԶԾ-ի քաղաքականությունների փաթեթն ընդհանուր առմամբ ներառում է ամբողջ երկրի մասշտաբով նախանշված գերակա ուղղությունները, որոնք հիմնականում վերաբերում են կայուն տնտեսական աճի ապահովմանը, հանրային կառավարման բարեփոխումներին, ներառյալ կոռուպցիայի դեմ պայքարին, մարդկային զարգացման հիմնախնդիրներին, հանրության մասնակցության ու մոնիտորինգի մեխանիզմների ներդրմանը։ Այն ռազմավարական ծրագիր է, որի մարտավարությունը, այսինքն իրականացվելիք միջոցառումների ուղղվածության որոշումը, պահանջում է ռազմավարական խնդիրների տեղայնացում՝ ըստ հանրապետության առանձին տարածքների սոցիալ-տնտեսական զարգացման և աղքատության դրսևորման առանձնահատկությունների։ 

48.
ՀՀ Սյունիքի մարզի  զարգացման ծրագիրը, հիմք ընդունելով ԿԶԾ-ի սկզբունքներն ու ռազմավարությունը, նպատակ է հետապնդում  բացահայտել մարզում  աղքատությունը պայմանավորող  հիմնական գործոնները, մարզի սոցիալ-տնտեսական զարգացման խոչընդոտները և դրանց հիման վրա նախանշել աղքատության հաղթահարման ռազմավարությունն ու համապատասխան միջոցառումները։ 

49.
ԿԶԾ-ի տեղայնացման հիմնախնդիրն առավել հրատապ է այն տարածաշրջանների համար, որոնց զարգացման միտումները զգալիորեն հետ են մնում հանրապետության միջին ցուցանիշներից` պայմանավորված լինելով տարածքի տնտեսական ներուժի սահմանափակություններով, ֆիզիկական և սոցիալական ենթակառուցվածքների թերզարգացած ցանցով, բնակչության անբարենպաստ սոցիալ-ժողովրդագրական կազմով, բնակլիմայական խիստ պայմաններով և այլն։ 

50.
Թվարկված գործոններից գրեթե բոլորն առկա են ՀՀ Սյունիքի մարզում, որի հետևանքով մարզի աղքատության խնդիրներն ավելի սրված են, որտեղից հետևում է մարզի աղքատության հաղթահարման նպատակային ծրագրի մշակման և իրականացման անհրաժեշտությունը։ 

51.
Աղքատության գնահատումը ՀՀ Սյունիքի մարզում պարզորոշ վկայում է այդ երևույթի մարզային յուրովի պատկերի մասին։ Վերջինիս նկարագրումն ու վերլուծությունը կատարվել է` ելնելով ԱՀՌԾ-ում բերված աղքատության սահմանումից, համաձայն որի «աղքատությունը կենսաբանական, սոցիալական, հոգևոր–մշակութային նվազագույն պահանջմունքները բավարարելու անհնարինությունն է»։ 

52.
Ելնելով ԱՀՌԾ-ում ընդունված աղքատության հասկացության սահմանումից, ՀՀ Սյունիքի մարզի աղքատության գնահատումը կատարվել է երեք հիմնական ուղղություններով՝ մարզի բնակչության կենսաբանական, սոցիալական և հոգևոր-մշակութային պահանջմունքների բավարարման իրավիճակի վերլուծության միջոցով։ 

53.
Աղյուսակ 3.1-ի տվյալները վկայում են, որ աղքատության մակարդակը ՀՀ Սյունիքի մարզում 2010 թվականին 2008թ.-ի համեմատ աճել է 6.5 տոկոսային կետով:
Աղյուսակ 3.1. Աղքատության մակարդակի միտումները ՀՀ մարզերում 2008-2010 թթ. (%​-ով)

	Մարզեր
	2008թ.
	2009թ.
	2010թ.

	
	աղքատ
	որից
շատ աղքատ
	աղքատ
	որից
շատ աղքատ
	աղքատ
	որից
շատ աղքատ

	ք. Երևան
	20.1
	1.1
	26.7
	2.1
	27.1
	2.2

	Արագածոտն
	20.3
	0.5
	25.4
	1.6
	28.9
	2.8

	Արարատ
	31.3
	1.6
	39.8
	3.4
	42.4
	2.9

	Արմավիր
	24.5
	0.7
	31.3
	3.7
	33.0
	1.4

	Գեղարքունիք
	32.0
	0.4
	10.4
	2.2
	43.6
	1.4

	Լոռի
	34.2
	2.8
	41.7
	7.7
	45.9
	5.2

	Կոտայք
	39.5
	2.1
	43.0
	6.6
	46.8
	5.8

	Շիրակ
	42.4
	4.6
	47.2
	5.5
	48.3
	5.0

	Սյունիք
	20.3
	1.3
	23.4
	2.2
	26.8
	1.7

	Վայոց Ձոր
	21.1
	1.9
	30.3
	1.6
	37.1
	2.2

	Տավուշ
	23.2
	1.9
	31.3
	1.8
	26.1
	1.2

	Հանրապետա-կան միջինը
	27.6
	1.6
	34.1
	3.6
	35.8
	3.0

54.
Աղքատության  մակարդակի դրական և բացասական միտումները պայմանավորված են երկրի աղքատության, մարզի տնտեսական զարգացման և մարզի համայնքների զարգացման  առանձնահատկություններից բխող  գործոններով։
55.
ՀՀ Սյունիքի մարզում աղքատության մակարդակը պայմանավորված է մի շարք գործոններով, որոնք կարելի է բաժանել երեք հիմնական խմբերի. 

1. երկրի աղքատության ընդհանուր առանձնահատկություններից բխող գործոններ
2. մարզի տնտեսական զարգացման առանձնահատկություններից բխող գործոններ 

3. մարզի համայնքների զարգացման առանձնահատկություններից բխող գործոններ։ 

56.
Հանրապետության աղքատության  առանձնահատկություններից ելնելով, մարզում գյուղական բնակչությունն առավել դանդաղ տեմպերով է հաղթահարում  աղքատությունը, քան քաղաքայինը։ Անհավասարության աստիճանը գյուղական բնակավայրերում նկատելիորեն բարձր է քաղաքային բնակավայրերի համեմատ, ինչն իր հերթին  հանդես է գալիս որպես լուրջ աղքատածին  գործոն։ 

57.
ՀՀ Սյունիքի մարզի  բնակչության 67.3%-ը կենտրոնացած է քաղաքներում (տես` աղյուսակ 3.2)։ Ի տարբերություն  Կապանի և Մեղրու տարածաշրջանների, որտեղ 2013թ. հունվարի 1-ի դրությամբ քաղաքաբնակները համապատասխանաբար կազմում են բնակչության 86.2%-ը և 79.8%-ը, (առկա հանքարդյունաբերության և դրանց արբանյակ ձեռնարկություններով պայմանավորված), Գորիսի և Սիսիանի տարածաշրջաններում այդ հարաբերակցությունը համարյա  հավասար է և քաղաքաբնակներ-գյուղաբնակներ հարաբերակցությունը  համապատասխանաբար կազմում է`  49.6% - 50.4%-ը և 50.1% - 49.9%-ը։ Այս տարածաշրջաններում քիչ են արդյունաբերական ձեռնարկությունները, ազգաբնակչությունը զբաղվում է հիմնական գյուղատնտեսությամբ։ 

Աղյուսակ 3.2. ՀՀ Սյունիքի մարզի մշտական բնակչությունը/հունվարի 1-ի դրությամբ/
                                                                                                                                                                          (հազ. մարդ)

	NՀ/Հ
N
	Տարածա-
շրջան
	2011թ.
	այդ թվում
	2012թ.
	այդ թվում
	2013թ.
	այդ թվում

	
	
	
	քաղա-

քային
	Գյու-ղական
	
	քաղա-

քային
	Գյու-ղական
	
	քաղա-

քային
	Գյու-ղական

	1
	Կապան
	62.2
	53.6
	8.6
	62.1
	53.6
	8.5
	58.5
	50.4
	8.1

	2
	Գորիս
	44.6
	23.1
	21.7
	44.9
	23.1
	21.8
	41.5
	20.6
	20.9

	3
	Սիսիան
	33.7
	17.1
	16.6
	33.6
	17.1
	16.5
	30.3
	15.2
	15.1

	4
	Մեղրի
	12.2
	9.7
	2.5
	12.3
	9.8
	2.5
	11.4
	9.1
	2.3

	Ընդամենը ՀՀ Սյունիքի մարզում
	152.9
	103.5
	49.4
	152.9
	103.6
	49.3
	141.7
	95.3
	46.4

	Տեսակար կշիռը %-ով
	100
	67.7
	32.3
	100
	67.8
	32.2
	100
	67.3
	32.7


Աղբյուրը` <<Հայաստանի Հանրապետության մշտական բնակչության թվաքանակը>> 2011թ., 2012թ., 2013թ. հունվարի 1-ի դրությամբ

58.
Հայաստանում աղքատությունը  առավել տարածված է աղետի, սահմանամերձ, բարձր լեռնային և լեռնային գոտիներում։ ՀՀ Սյունիքի մարզի 135 բնակավայրերից 105-ը սահմանամերձ, լեռնային և բարձր լեռնային բնակավայրեր են և գտնվում են միմյանցից մեծ հեռավորությունների վրա, ուստի աղքատությունը և չքավորությունը ավելի սուր են արտահայտված և ընդգծված։
59.
Համայնքների աղքատության վրա ազդում է նաև վերջիններիս չափը։ Որքան փոքրաթիվ է համայնքի բնակչությունը, այնքան մեծ է աղքատության հակվածությունը ու գրեթե «անտեսանելի» համայնքային զարգացման հեռանկարները։ ՀՀ Սյունիքի մարզի համայնքների 71.6%-ը ունեն մինչև 500 բնակիչ, 13.8%-ը`  501-1000 բնակիչ, 14.6%-ը 1000 և ավելի բնակիչ։ Այս տվյալները վկայում են մարզի համայնքների գրեթե 2/3-ի համար համայնքային զարգացման ծրագրերի իրագործման հարցում օբյեկտիվորեն առկա խոչընդոտների մասին։
60.
Խոցելիության վրա ազդող գործոններից է նաև բնակչության անբարենպաստ  կազմը։ Տարեցների տեսակարար կշիռը  մարզում 2012թ. կազմել է 10.4% (քաղաքային բնակչության մեջ այն կազմել է 9.3%,  գյուղական  բնակչության մեջ` 12.9%)։ Ընդ որում 2011-2012թթ. ընկած ժամանակաշրջանում ՀՀ Սյունիքի մարզում, մոտ 4.4%-ով նվազել է մինչև 19 տարեկանների  թիվը, թե քաղաքային և թե գյուղական համայնքներում։

Աղյուսակ  3.3. Մշտական բնակչության բաշխումն ըստ տարիքային խմբերի (քաղաքային/գյուղական կտրվածքով  2011-2012թթ.)

	
	Տարածաշրջան
	2011թ.
	2012թ.

	
	
	տարիքային խմբերը
	տարիքային խմբերը

	
	
	մինչև 19տ.
	20-64տ.
	64-ից բարձր
	Ընդա-մենը
	մինչև 19տ.
	20-64տ.
	64-ից բարձր
	Ընդա-մենը

	1
	ՀՀ Սյունիքի
մարզ
	քաղաքային
	24991

/ 24.2%/
	68838

/ 66.5%/
	9589

/ 9.3%/
	103418


	23879

/ 23.1%/
	70055

/ 67.6%/
	9632

/ 9.3%/
	103568

	
	
	գյուղական
	14968

/ 30.2%/
	27939

/ 56.5 %/
	6580

/ 13.3%/
	49487
	14334

/ 29.0%/
	28692

/ 58.1%/
	6354

/ 12.9%/
	49380

	
	
	ընդամենը
	39959

/ 26.1%/
	96777

/ 63.3%/
	16169

/ 10.6%/
	152988
	38213

/ 25.0%/
	98747

/ 64.6%/
	15986

/ 10.4%/
	152948

61.
Դրան նպաստեց նաև Ադրբեջանի հետ հակամարտութունը, որի արդյունքում  մարզի թե քաղաքային և թե գյուղական համայնքներից սոցիալ-տնտեսական ծանր պայմաններից ելնելով բազմաթիվ երիտասարդ և աշխատունակ տարիքի  ընտանիքներ արտագաղթել են հանարապետությունից՝  մարզում թողնելով իրենց ծեր ծնողներին։ Այդ է պատճառը, որ գյուղական համայնքներում տարեցները, թոշակառուները և հաշմանդամները մեծ տոկոս են կազմում։
Աղյուսակ 3.4.Կենսաթոշակառուների թիվը ՀՀ  Սյունիքի մարզում /տարեվերջ/

	Հ/Հ
	Տարածաշրջան
	2010թ.
	2011թ.
	2012թ.

	1
	Սյունիքի մարզ
	25524
	25310
	25373

	
	1000 բնակչի հաշվով
	167.0
	165.6
	178.9

	2
	Ընդամենը ՀՀ
	520257
	509312
	508071

	
	1000 բնակչի հաշվով
	155.5
	159.8
	167.6


Աղբյուրը` «Հայաստանի Հանրապետության մարզերը թվերով» 2012թ. էջ 105, Հայաստանի սոցիալ-տնտեսական վիճակը» 2012թ. հունվար-դեկտեմբեր, էջ 150

62.
Աղյուսակից երևում է, որ չնայած մարզում կենսաթոշակառուների թիվը 2012թ. 2010թ. համեմատ նվազել է, սակայն տեսակարար կշիռն 1000 բնակչի հաշվով աճել է։ Ընդ որում ժողովրդագրության տեսակետից մարզում ամենացավոտ հարցերից է բնակչության «ծերացումը»։ Մարզի բնակչության 16.6%-ը կենսաթոշակառուներ են։
63.
Նպաստառուների թիվը 2012թ.-ի տվյալներով կազմում է մարզի բնակչության 2.6%-ը։ Աղյուսակի տվյալները վկայում են, որ 2010-2012 թվականներին նպաստառուների թիվը ընդհանուր բնակչության թվի համեմատ նվազել է 0.8%-ով, որը պայմանավորված է բնակչության կենսապայմանների բարելավման և սոցիալական աջակցության համակարգում տեղի ունեցող փոփոխություններով։ Նպաստառու ընտանիքների ներկայացվածությունը էապես ավելի մեծ է քաղաքային ընտանիքների շրջանում։ Նպաստառու է քաղաքային տնային տնտեսությունների 6.5%-ը, գյուղական տնային տնտեսությունների՝ ընդամենը 5.1%-ը։
Աղյուսակ 3.5. Նպաստառու ընտանիքների թիվը ՀՀ Սյունիքի մարզում

	N/N
	Տարածաշրջան
	2010թ.
	2011թ.
	2012թ.

	1
	Սյունիքի մարզ
	4118
	3351
	3945

	2
	ա. թ. աղքատության ընտանեական նպաստ ստացող
	3969
	2889
	3634

	3
	միանվագ դրամական օգնություն ստացող
	149
	462
	311

64.
Ի տարբերություն քաղաքային տնային տնտեսությունների` գյուղական տնային տնտեսություններն ավելի բազմանդամ են։ Ընտանիքի բազմանդամությունը նպաստում է աղքատության ռիսկի ավելացմանը։ Բազմանդամ ընտանիքները, որոնք բաղկացած են մեծ թվով երեխաներից և ավելի քիչ կերակրողներից, ավելի աղքատ են, քան փոքր ընտանիքները։ 

65.
Ինչ վերաբերվում է միգրացիային, ապա առկա տվյալները վկայում են (տես` Աղյուսակ 3.6), որ 2012թ.-ին մարզից մեկնել է բնակչության 0.45%-ը։ Միգրացիայի մնացորդը 2010-2012թթ. համար կազմել է համապատասխանաբար   -510,  -430,  -267  մարդ։
Աղյուսակ 3.6. Բնակչության բնական շարժի հիմնական ցուցանիշները 2010-2012թթ.

	Տարածաշրջանը
	Տարեթիվը
	Բնակչության
թվաքանակը
տարեսկզբին
/հազ.մարդ/
	Ծնվա
ծների
թիվը
	Մահա
ցածների թիվը
	Բնական
աճ
	Միգրացիա

	
	
	
	
	
	
	եկողների
թիվը
	մեկնող
ների թիվը
	միգրա
ցիայի մնացորդը

	ՀՀ Սյունիքի
մարզ
	2010թ.
	152.9
	1721
	1276
	445
	289
	719
	-430

	
	2011թ.
	152.9
	1593
	1285
	308
	1151
	1418
	-267

	
	2012թ.
	141.8
	1561
	1285
	276
	* 
	 *
	 *

	Հայաստանի
Հանրապետություն
	2010թ.
	3249.5
	44825
	27921
	16904
	7920
	10069
	-2149

	
	2011թ.
	3262.6
	43340
	27963
	15377
	26639
	30380
	-3741

	
	2012թ.
	3021.4
	42333
	27514
	14819
	*
	*
	 *


Աղբյուրը` «Հայաստանի Հանրապետության մարզերը թվերով» 2012թ. էջ 22, «Հայաստանի Հանրապետության սոցիալ-տնտեսական վիճակը 2012թ. հունվար-դեկտեմբերին» էջ 132
* - Թվերը ԱՎԾ-ի կողմից դեռևս չեն հրապարակվել
66.
Սյունիքի մարզի աղքատության հաղթահարման այն գերակա խնդիրները, որոնց լուծումները գտնվում են ազգային մակարդակում և հետևաբար պահանջում են համընդհանուր պետական մոտեցում, առնչվում են.

1. գյուղի զարգացմանը
2. փոքր ու միջին համայնքների զարգացմանը
3. սահմանամերձ գոտիներին սոցիալ-տնտեսական աջակցությանը
4. խոցելի խմբերի սոցիալական օժանդակության պետական ծրագրերի մշակմանը, դրանց կատարելագործմանը և իրագործմանը:
67.
Տնտեսական ներուժի առանձնահատկություններով պայմանավորված աղքատության խնդիրները հիմնականում առնչվում են մարզի տնտեսական ավանդույթների, արտադրական կառուցվածքի, համայնքների տիպաբանության, աշխատանքի շուկայի, ներդրումների միջավայրի և այլ տնտեսական զարգացումը կանխորոշող գործոններին։
68.
ՀՀ Սյունիքի մարզի տնտեսական ներուժին չափազանց մեծ վնաս հասցրեց նախկինում տասնյակ հազարավոր աշխատատեղեր ապահովող խոշոր ձեռնարկությունների քայքայումը` սեփականաշնորհման, հումքի և իրացման շուկաների բացակայության և բարոյաֆիզիկական մաշվածության պատճառներով։ Բացի այդ մարզի տնտեսության թուլացմանը նպաստել են նաև 90-ական թվականների պատերազմական գործողությունները, հրետակոծությունները, սահմանամերձ համայնքներում ականապատված հողերի առկայությունը, հաճախակի դարձած բնական աղետները  և այլ գործոններ։
69.
Ներկայումս մարզի  նախկին արդյունաբերական ձեռնարկությունների մեծ մասը, հատկապես վերամշակող ձեռնարկությունները չեն աշխատում կամ աշխատում են ոչ լրիվ հզորությամբ։ Դա բացասական ազդեցություն է թողնում հատկապես նախկինում խոշոր արդյունաբերական կենտրոն հանդիսացող Կապանի և մյուս քաղաքային համայնքների կենսագործունեության, նրա բնակչության ապրելակերպի վրա։
70.
ՀՀ Սյունիքի մարզն ունի բոլոր անհրաժեշտ նախադրյալները բազմաճյուղ տնտեսություն ստեղծելու համար։ Դրանք նախ և առաջ բազմազան  և հարուստ բնական ռեսուսներն են` պղնձի, մոլիբդենի, երկաթի, ոսկու, արծաթի և այլ մետաղների ու բնական շինանյութերի հանքավայրերը, ջրաէներգետիկ (Որոտան, Ողջի, Մեղրիգետ) պաշարները, անտառային ռեսուրսները և բերրի սևահողերը։ Ընդ որում, եթե մարզի հարավային մասում բնական նախադրյալները նպաստում են  լեռնամետալուգիական և մասամբ փայտամշակման արտադրության, ապա հյուսիսային մասում (Գորիսի և Սիսիանի  տարածաշրջաններ)` ջրաէներգետիկայի և գյուղատնտեսության զարգացմանը։ Մարզի տնտեսության զարգացման համար առկա է նաև կրթական բարձր ցենզ և անհրաժեշտ որակավորում ունեցող աշխատանքային ռեսուրսները։
71.
ՀՀ Սյունիքի մարզի տնտեսության առանցքային ճյուղն ավանդաբար եղել է արդյունաբերությունը։  ՀՀ Սյունիքի մարզի արդյունաբերական ձեռնարկությունների ապրանքային արտադրանքի ծավալը 2012 թվականին  ընթացիկ գներով կազմել է 198.6 մլրդ դրամ։ 

72.
2008 թվականին հանրապետությունում թողարկված արդյունաբերական  արտադրանքի 17.7 %-ը բաժին է  ընկել ՀՀ Սյունիքի մարզի  արդյունաբերական  կազմակերպություններին։ Հանրապետության համախառն արտադրանքի  ծավալում ՀՀ Սյունիքի մարզի թե արդյունաբերական, և թե գյուղատնտեսական արտադրանքների ցուցանիշները 2010թ.-ից սկսած ունեն աստիճանական անկման միտում (Աղյուսակ 3.7)։ 

Աղյուսակ 3.7. Մարզի արդյունաբերական և գյուղատնտեսական արտադրանքի բաժինը հանրապետության համախառն արտադրանքի ծավալներում,  2010-2012թթ.

	Մարզի տեսակարար կշիռը
	2010թ.
	2011թ
	2012թ.

	
	գումարը
	%
	գումարը
	%
	գումարը
	%

	ՀՀ արդյունաբերական
համախառն արտադրանքի ծավալը  /մլրդ դրամ/
	824.4
	100
	998.9
	100
	1120.5
	100

	ա. թ. Սյունիքի մարզ
	150.6
	18.3
	178.4
	17.8
	198.6
	17.7

	ՀՀ գյուղատնտեսական համախառն արտադրանքի ծավալը /մլրդ դրամ/
	493.0
	100
	555.9
	100
	840.4
	100

	ա. թ. Սյունիքի մարզ
	36.3
	7.4
	50.4
	9.0
	52.7
	6.2


Աղբյուրը` «Հայաստանի Հանրապետության մարզերը թվերով» 2012թ. էջ 26-39, «Հայաստանի սոցիալ-տնտեսական» 2012թ., էջ 14-19

73.
Մարզի արդյունաբերության ընդգծված առաջատար ճյուղը հանքագործականն է, որը ապահովել  է մարզի արդյունաբերական արտադրանքի ընդհանուր ծավալի 85.0 %-ը, 10.2 %-ը բաժին է ընկնում էլեկտրաէներգիայի, գազի, ջրի արտադրությանն ու բաշխմանը, 4.8 %-ը մշակող արդյունաբերությանը և այլ ճյուղերին։
74.
Մարզի գյուղատնտեսության համախառն արտադրանքը 2012թ.-ին կազմել է 52.7 մլրդ դրամ, որը կազմում է ՀՀ ծավալի 6.2%-ը։
75.
Մարզի 44.8 հազ հա վարելահողերից 2012թ. գյուղացիական և ֆերմերային  տնտեսությունների կողմից օգտագործվել է 33.5 հազ հա, որից 22.6 հազ հա հացահատիկային մշակաբույսերի տակ։ Համայնքներում փաստացի չի օգտագործվել 7.1 հազ հա վարելահող, որից 2.8 հազ հա սեփականաշնորհված է։ Չօգտագործվող վարելահողերը հիմնականում գտնվում են բարձրադիր գոտում և ունեն մեծ թեքություններ։

76.
2012թ-ի դրությամբ մարզում գործում էր 18390 գյուղացիական և ֆերմերային տնտեսություն, գյուղատնտեսական մթերքներ /կաթ, միս, հացահատիկ, պտուղ/ վերամշակող 60 կազմակերպություն։
77.
 Ուսումնասիրության արդյունքում մարզի գյուղատնտեսության ոլորտում առանձնացվել են հետևյալ հիմնախնդիրները. 

1. բնական աղետները (երաշտ, կարկուտ) և համապատասխան ծառայությունների բացակայությունը 

2. ոռոգման ցանցի և պայմանների անբավարարությունը 

3. սերմացու, քիմիկատներ, պեստիցիդներ և դիզելային վառելիք գնելու անկարողությունը 

4. գյուղատնտեսական մեխանիզացիայի պակասը
5. գյուղատնտեսական վարկերի անմատչելիությունը
6. ճանապարհների անբարեկարգ վիճակը
7. իրացման ցածր գները և տեղական շուկաների սահմանափակ ծավալները 

8. վերամշակման արտադրության սահմանափակությունը
9. անասնաբուժական ծառայությունների անմատչելիությունը
10. տեխնիկական տեղեկատվության և տեխնոլոգիաների անհասանելիությունը
11. մթերման ենթակառուցվածքի անկատարությունը։ 

Աղյուսակ 3.8. Գործազրկության կառուցվածքը Սյունիքի մարզում, 2012թ.-ին
	 
	Ընդամենը 
	                  նրանցից

	
	
	

	
	
	կանայք
	գյուղաբնակներ

	Գործազուրկների թվաքանակը
	100%
	71%
	12%

	Ըստ կրթության

	հետբուհական
	0.1%
	0%
	0%

	բարձրագույն 
	11.8%
	12.9%
	6.8%

	թերի բարձրագույն
	0.1%
	0.1%
	0.4%

	միջին մասնագիտական 
	29.6%
	31.8%
	24.6%

	նախնական մասնագիտական (արհեստագործական)
	5.8%
	6.3%
	3.2%

	ընդհանուր միջնակարգ
	45.7%
	43.6%
	58.5%

	հատուկ ընդհանուր
	2.7%
	2%
	1.8%

	հիմնական ընդհանուր
	4.1%
	3.2%
	4.7

	տարրական
	0.1%
	0.1%
	0%

	Ընդամենը
	100%
	100%
	100%

	Ըստ տարիքի

	16- 18
	0.2%
	0.2%
	0.6%

	19-24
	6.9%
	7.1%
	7.6%

	25-30 
	14.1%
	14.6%
	13.2%

	31-34
	12.8%
	12.5%
	11.8%

	35-45
	28%
	28.3%
	31.7%

	46-54
	23%
	23.3%
	21.4%

	55 և բարձր 
	15%
	14%
	13.7%

	Ընդամենը
	100%
	100%
	100%

	Ըստ գործազրկության տևողության

	Մինչև 1 ամիս
	1.9%
	1.6%
	2%

	1-3 ամիս
	4.6%
	4.4%
	3.4%

	3-6 ամիս
	5.5%
	4.9%
	5.4%

	6-12 ամիս
	12.5%
	11.4%
	13.6%

	1-3 տարի
	29.6%
	28.1%
	33.7%

	3 տարի և ավելի
	45.9%
	49.6%
	41.9%

	Ընդամենը
	100%
	100%
	100%


Աղյուսակի տվյալների վերլուծությունը վկայում է, որ մարզում 2012թ.-ին. 

1. Ըստ կրթական ցենզի մեծամասնություն են կազմում առաջին տեղում՝ 45%-ով ընդհանուր միջնակարգ կրթությունը, իսկ միջին մասնագիտական կրթությունը 30%-ով երկրորդ տեղում է: 

2. Ըստ տարիքային չափանիշի մեծ է միջին տարիքի գործազուրկների մասնաբաժինը, որտեղ գործազուրկ միջին տարիքի կանանց թիվը կազմում է մոտ 60-65%:

3. Ըստ գործազրկության տևողության գերակշռող մասը՝ 43%, կազմում են երեք տարուց ավելի գործազուրկի կարգավիճակում գտնվողները:
78. Կանայք 2012թ-ին կազմել են գործազուրկների 71%-ը: Աշխատանքի է տեղավորվել 760 մարդ: 

79. Ինչպես երևում է վերը ներկայացված աղյուսակներից, գործազուրկների թիվը նախորդ տարիների համեմատ աստիճանաբար աճել է: Չնայած 2006-2008թթ., մինչև տնտեսական ճգնաժամը գործազուրկների թիվը մարզում աստիճանաբար կրճատվել էր, սակայն, ինչպես նշվեց վերը բերված վիճակագրության մեջ, գործազրկությունն սկսեց աճել ճգնաժամից հետո: Վերլուծելով 2009թ-ից սկսած Սյունիքի մարզի աշխատաշուկայի փոփոխությունները, նկատում ենք լեռնահանքային կազմակերպությունների արտադրական ծավալների կրճատման միտում: Նրանց կողմից իջեցվող պատվերների աստիճանական նվազեցման պատճառով, շարունակաբար կրճատվում են աշխատատեղերը, որի արդյունքում աճում է գործազրկությունը: Կրճատելով իրենց գործունեությունը վերոհիշյալ կազմակերպությունները կբարձրացնեն մարզի աշխատաշուկայում սոցիալական լարվածությունը: Ավելին, եթե դիտարկենք վերջին երեք տարիների դինամիկան, ապա 2012-ին աշխատանքի տեղավորված նշված 760 մարդկանցից 8.7%-ն է տեղավորվել հանքարդյունաբերության ոլորտում, 2011-ին՝ 748 տեղավորվածներից 11%-ը, իսկ 2010-ին այդ ցուցանիշը կազմել է 12%: Այսինքն, վերջին տարիներին հանքագործական արդյունաբերության ձեռնարկությունները կրճատում են իրենց կողմից տրամադրվող աշխատատեղերի թիվը, իսկ Սյունիքի մարզի տնտեսությունը մեծապես կախված է այդ ձեռնարկությունների գործունեությունից:   

80. Տնտեսական հետևանքներից բացի, գործազրկությունն ունի նաև մի շարք սոցիալական հետևանքներ, հատկապես եթե խոսքը գնում է երկարատև գործազրկության մասին: Այսպես. մեկից ավելի տարով աշխատանքային գործունեության դադարեցումը հանգեցնում է մասնագիտական հմտությունների կորստի, բացի այդ, եկամուտների նվազման կամ  բացակայության պարագայում տեղի է ունենում հասարակության մեջ սոցիալական դիրքի նվազում, որը կարող է հանգեցնել ցածր ինքնագնահատականի և նույնիսկ մեկուսացման: Բացի այդ, աշխատանք փնտրելու անհաջող փորձերը սթրեսների, վարքագծի տարբեր շեղումների դրսևորման պատճառ են դառնում:

81. Այս ամենի ենթատեքստում, երեք տարուց ավելի գործազուրկի կարգավիճակում գտնվողների 43% ցուցանիշը բարձր է դիտվում և մարզում սոցիալական լարվածության բավականին խոշոր պատճառ է: Փաստորեն, Սյունիքի մարզում գործազրկության բարձր մակարդակը զուգորդվում է նաև դրա երկարատևությամբ:

82. Ինչպես ցույց են տալիս հետազոտությունները, երեք գործազուրկներից երկուսը ենթակա են աղքատության ռիսկի: Հետևաբար, գործազուրկների մրցակցությունը բարձրացնելու նպատակով` վերջին տարիներին ավելացել են նաև մասնագիտական ուսուցման ծրագրերի քանակը: Քանի որ, 2006թ-ի հունվարի 1-ից ուժի մեջ մտած «Բնակչության զբաղվածության և գործազրկության դեպքում սոցիալական պաշտպանության մասին» ՀՀ օրենքով, գործազրկության կարգավիճակ ստացան նաև սոց.ապահովագրական ստաժ չունեցողները, նրանց համար ևս իրականացվում են նոր մասնագիտական ուսուցման և վերապատրաստման ծրագրեր: Գործազուրկներից շատերը չունեն որակավորում, կամ էլ նրանց կարելի է բնութագրել կրթության/որակավորման ցածր մակարդակով: Հետևաբար, նրանք կարող են բախվել զբաղվածության բազմաթիվ խոչընդոտների, որոնք կազդեն նաև նրանց աշխատունակության վրա: Երկարատև գործազրկության դեմ պայքարելու մի շարք երկրների փորձը ցույց է տալիս, որ բավականին արդյունավետ է այնպիսի քաղաքականության իրականացումը, որը կհամադրի ուսուցման հնարավորությունները ակտիվ խորհրդատվությամբ և աշխատողների վերաբերյալ տեղեկատվությամբ: Սակայն պետք է հաշվի առնվեն նաև յուրաքանչյուր տնտեսության առանձնահատկությունները, մասնավորապես, անցումային որոշ երկրների փորձը ցույց է տալիս, որ նման միջոցառումները հաճախ անբավարար են: Երկարատև գործազուրկներին պետք է տրամադրվի ժամանակավոր զբաղվածություն, վերապատրաստում և աշխատանքի տեղավորման աջակցություն: Երկարատև գործազրկության վիճակում հայտնվելուց խուսափելու և աշխատունակությունը պահպանելու նպատակով, հատկապես երիտասարդ գործազուրկներին պետք է տրամադրվեն աշխատանքի որոնման արդյունավետ աջակցություն, կամ զբաղվածության ակտիվ միջոցառումներ: Երիտասարդ գործազուրկները պետք է օգտվեն նման ծառայություններից գործազրկության առաջին 6 ամիսների, իսկ ավելի տարեցները՝ առաջին 12 ամիսների ընթացքում: 

83. Հետազոտությունները վկայում են, որ երիտասարդների գործազրկությունը լուրջ խնդիր է ՀՀ Սյունիքի մարզում: Հատկապես մտահոգիչ է երիտասարդների գործազրկության երկար տևողությունը, որը, ինչպես նշեցինք, լի է բացասական հետևանքներով: Իրավիճակն ավելի է բարդանում աշխատանք փնտրող երիտասարդների մասնագիտական կրթության և հմտությունների ցածր մակարդակի պարագայում: Տեղեկատվական առկա բազան թերի է և թույլ չի տալիս իրականացնել խորքային վերլուծություն, որպեսզի գնահատվի և ուսումնասիրվի ուսուցման համակարգը, աշխատանքի շուկան և նրանց միջև գոյություն ունեցող կապերը, կանխատեսելով աշխատանքի շուկայի կողմից պահանջվող հմտությունները և, որի հիման վրա արդեն հնարավոր կլինի ձևավորել ուսուցման կարիքները: Սակայն ճշմարիտ է նաև այն, որ մասնագիտական կրթությունը և ուսուցումը ոչ միշտ են զբաղվածության երաշխիք հանդիսանում: Զբաղվածության քաղաքականության այլ միջոցառումներին զուգահեռ անհրաժեշտ է ուսուցումը համապատասխանեցնել աշխատանքի շուկայի և, առհասարակ, տնտեսության արդի պահանջներին: Դեռևս չի հստակեցվել այն, թե ուսուցման ինչ կարիքներ են հարկավոր կամ ինչպիսի հմտություններ պետք է ձեռք բերվեն, որպեսզի պատշաճ կերպով հասցեագրվեն տնտեսության կարիքները և առավելագույնի հասցվեն ԲՈՒՀ-երի և այլ մասնագիտական հաստատությունների շրջանավարտների և գործազուրկների հնարավորությունները աշխատանք գտնելու հարցում:
84.
Խորհրդային ժամանակներից Հայաստանը ժառանգել է այնպիսի ենթակառուցվածք, որն իր ծավալներով մեծ է և պահանջում է պահպանման մեծ ծախսեր։ Համայնքների փոքր բյուջեները և դրանց թերակատարումը թույլ չեն տալիս հոգալ այդ ենթակառուցվածքների վերանորոգման և պահպանման ծախսերը։ Հետևաբար ավելի քան 15 տարի է, ինչ ենթակառուցվածքների վերանորոգման և պահպանման աշխատանքները կանոնավոր կերպով չեն իրականացվում։ 

85.
ՀՀ Սյունիքի մարզի համայնքներում վերջին տարիներին որոշ ծրագրեր են իրականացվել ճանապարհաշինության, սոցիալական ենթակառուցվածքների, գազաֆիկացման և բնակարանաշինության բնագավառներում։ Մարզային զարգացման ծրագրի շրջանակում ևս մարզում վերանորոգվել և բարեկարգվել են համայնքային ճանապարհներ, դպրոցներ, պոլիկլինիկաներ, հիվանդանոցներ, խմելու ջրի և ոռոգման համակարգեր։ 

86.
Հետազոտությունները ցույց են տալիս, որ տնտեսական ենթակառուցվածքների բարելավումը չափազանց կարևոր է աղքատության հաղթահարման գործում, քանզի նպաստում է համամասնական եկամտի ստեղծմանը։ Ճանապարհների վրա կատարվող ներդրումները երկու անգամ ավելի արդյունավետ են իրենց նպատակաուղղվածության և հատկապես գյուղական աղքատության նվազեցման առումով, քան միջամտության այլ ձևերը։ 

87.
Մարզի համայնքների միջին հեռավորությունը մարզկենտրոնից 72կմ է, իսկ մարզկենտրոն Կապանը մայրաքաղաք Երևանից՝ 320կմ։ Գրեթե անանցանելի համայնքային ճանապարհները, եթե ոչ հիմնական, ապա կարևոր պատճառ են հանդիսանում ապրանքաշրջանառության զգալիորեն ցածր մակարդակի համար։ 

88.
Չնայած միջին ամսական աշխատավարձի ցուցանիշը ՀՀ Սյունիքի մարզում 2012թ. գրեթե 26%-ով գերազանցում է հանրապետական միջինին (թվային առումով այսպիսի դրական իրավիճակը պայմանավորված է երեք հանքարդյունաբերական ձեռնարկությունների, այն է` «Զանգեզուրի ՊՄԿ» ՓԲԸ, «Ագարակի ՊՄԿ» ՓԲԸ և «Դինո Գոլդ Մայնինգ Քամփնի» ՓԲԸ,  կողմից վճարվող բավականին բարձր աշխատավարձերով, այնուամենայնիվ միջին հաշվով մեկ բնակչին ընկնող ապրանքաշրջանառության ծավալի և ծառայությունների ծավալի համեմատական ակտիվությունը ուսումնասիրելիս պարզ է դառնում, որ ՀՀ Սյունիքի մարզի ցուցանիշը ամենացածրերից մեկն է հանրապետությունում։ Բնակչության մեկ շնչի հաշվով մանրածախ առևտրի շրջանառությունը  կազմել է 108328.6 դրամ (հանրապետության միջին ցուցանիշից շուրջ 4.2 անգամ պակաս): Նույնը կարելի է նշել բնակչությանը մատուցված ծառայությունների վերաբերյալ, որը  միջին մեկ բնակչի հաշվով կազմում է 82592 դրամ, պակաս լինելով հանրապետական միջինից մոտ 3.9 անգամ։
89.
Հաշվի առնելով մարզի համայնքների տարածքային ցրվածությունն ու մեծ հեռավորությունը մարզկենտրոնից, մարզի քաղաքներից և մայրաքաղաքից, ճանապարհների բարեկարգման և նոր՝ ավելի կարճ ճանապահների կառուցման խնդիրը դառնում է գերակա բնակչության և համայնքների տնտեսական ակտիվության խթանման և մեկուսացվածության վերացման հարցում։ 

90.
Ըստ ՀՀ Սյունիքի մարզի համայնքապետերի սուբյեկտիվ գնահատականների առանձնացվել են որոշակի գործոններ, որոնց առկայությունը խոչընդոտում է համայնքի զարգացումը։ 

91.
Խոչընդոտները նախ և առաջ վերաբերում են գյուղատնտեսական արդյունավետ արտադրության կազմակերպման դժվարություններին։ Դա մի կողմից պայմանավորված է հողերի ցածր որակով, մշակման դժվարություններով, իսկ մյուս կողմից վարկային և ենթակառուցվածքային անբարենպաստ պայմաններով (ոռոգում, ճանապարհ)։ Համայնքների զարգացումը խոչընդոտող գործոնների շարքում ծանրակշիռ դեր ունեն նաև բնական աղետները։ Որից հետո միայն համայնքապետերն առանձնացրել են սոցիալական բնույթի հիմնախնդիրներ, սոցիալական ծառայությունների անմատչելիության, հոգևոր մեկուսացվածության հետ կապված հարցեր։  

92.
Մարզի 109 համայնքներում նշվել են հետևյալ հիմնախնդիրները, որոնք ներառված են համայնքների զարգացման քառամյա ծրագրում (2013-2016թթ.) և հրատապ լուծում են պահանջում։ Հիմնախնդիրները ներկայացված են ըստ առաջնահերթությունների. 

1. ճանապարհների վերանորոգում 

2. ոռոգման համակարգի կառուցում և վերանորոգում 

3. խմելու ջրի համակարգի կառուցում և վերանորոգում 

4. գործազրկության մակարդակի նվազեցում, աշխատատեղերի ստեղծում 

5. գյուղատնտեսական տեխնիկայով ապահովում 

6. գյուղատնտեսական արտադրանքի վերամշակող ձեռնարկությունների ստեղծում
7. համայնքների գազիֆիկացում։
93.
Համայնքի բնակչության բարեկեցության բարձրացման համար համայնքապետերը առաջարկել են կարճաժամկետ և երկարաժամկետ լուծումներ։ Նախ և առաջ նրանք նշել են տնտեսական և սոցիալական ենթակառուցվածքների վերականգնում, ինչպես նաև փոքր և միջին բիզնեսի զարգացում, աշխատատեղերի ստեղծում։ Ստորև բերված աղյուսակում ներկայացված է ՀՀ Սունիքի մարզի քաղաքային համայնքների բարեկեցության ապահովման կարևորագույն գործոններն ըստ առաջնահերթության։ 

Աղյուսակ 3.9. ՀՀ Սյունիքի մարզի քաղաքային համայնքների բարեկեցությունն ապահովող անհրաժեշտ գործոնները՝ ըստ համայնքապետերի գնահատականների
	Բնակավայրը
	Առաջին կարևորություն
	Երկրորդ
կարևորություն
	Երրորդ
կարևորություն

	Կապան
	Գործազրկության մակարդակի կրճատում, փոքր և միջին բիզնեսի խթանում, արտագաղթի կանխում
	Համայնքային նշանակության ճանապարհների վերանորոգում,

բնակարանային պայմանների բարելավում, շուրջօրյա ջրամատակարարման ապահովում
	Տուրիզմի զարգացման նախադրյալների ստեղծում

	Գորիս
	Շուրջօրյա ջրամատակարարման ապահովում
	Գործազրկության մակարդակի կրճատում, նոր աշխատատեղերի ստեղծում
	Փոքր և միջին բիզնեսի խթանում

	Սիսիան
	Փոքր և միջին բիզնեսի զարգացում
	Համայնքային նշանակության ճանապարհների վերանորոգում
	Բնակարանային պայմանների բարելավում

	Քաջարան
	Գործազրկության մակարդակի կրճատում /կանանց համար աշխատատեղերի ստեղծում/
	Բնակարանային պայմանների բարելավում
	Փոքր և միջին բիզնեսի զարգացում

	Մեղրի
	Գործազրկության մակարդակի կրճատում,

փոքր և միջին բիզնեսի խթանում
	Շուրջօրյա ջրամատակարարման ապահովում, համայնքի
գազիֆիկացում
	Բնակարանային պայմանների բարելավում, ներհամայնքային ճանապարհների վերանորոգում

	Ագարակ
	Շուրջօրյա ջրամատակարարման ապահովում, համայնքի 

գազիֆիկացում
	Գործազրկության մակարդակի կրճատում,

փոքր և միջին բիզնեսի խթանում
	Ներհամայնքային ճանապարհների վերանորոգում



94.
Շատ համայնքներ (հատկապես փոքր) սեփական բյուջեի շրջանակներում չեն կարողանում լուծել համայնքի հիմնախնդիրները։ Այդ տեսանկյունից չափազանց կարևոր է միջհամայնքային  միավորումների դերը, որոնք կարող են աջակցել համայնքներին  համատեղ լուծելու  այն խնդիրները, որոնք համայնքներն առանձին-առանձին դժվարանում են լուծել։ Մինչև միջհամայնքային միավորումների ձևավորումն այդ ընդհանուր խնդիրների լուծմանն աջակցում են մարզի 4 տարածաշրջաններում գործող համայնքների միությունները։ Վերջիններս գործում են հասարակական կազմակերպության կարգավիճակով և ակտիվորեն համագործակցում են համայնքապետարանների հետ` իրենց նպաստը բերելով համայնքների բյուջեների եկամուտների ավելացմանը։
95.
ՀՀ Սյունիքի մարզի աղքատության հաղթահարման այն գերակա խնդիրները, որոնց լուծումներն անմիջականորեն կապված են համայնքների զարգացման հետ, առնչվում են.

1. մարզային, համայնքային, միջհամայնքային ճանապարհների բարեկարգմանը
2. փոքրաթիվ բնակչություն ունեցող համայնքների ներգրավմամբ միջհամայնքային միավորումների ձևավորմանը 

3. սահմանամերձ և փախստականաբնակ համայնքների համար նպատակային ծրագրերի մշակմանն ու իրագործմանը 

4. մարզի քաղաքների առաջանցիկ զարգացման քաղաքականությունների և համալիր ծրագրերի մշակմանն ու իրագործմանը։
96.
Ուսումնասիրությունները ցույց են տալիս, որ որքան փոքր է համայնքը, այնքան սոցիալ-մշակութային ենթակառուցվածքները թույլ են (հատկապես գյուղական` քիչ բնակչություն ունեցող համայնքներում)։ Ընդ որում, եղածն էլ խորհրդային կարգերի ժառանգություն է (հատկապես մշակութային մասով), որը խիստ արդիականացման կարիք ունի։
97. 
2012թ.-ին մարզում գործել են մարզային ենթակայության 114 հանրակրթական և 2 հատուկ դպրոցներ։ 

98.
Մարզի տարածքում պարտադիր հիմնական կրթությունից դուրս մնացած երեխաներ չկան։
99.
ՀՀ Սյունիքի մարզում գործում են 56 նախադպրոցական ուսումնական հաստատություններ (այդ թվում 29-ը գյուղական համայնքներում) և 6 դպրոցներին կից գործող նախակրթարանների խմբեր։ Նախադպրոցական ուսումնական հաստատություններ չկան մարզի 69 համայնքներում, որտեղ 59-ում բացակայում են շենքային պայմանները, իսկ 10-ում պահպանվել են շենքերը, սակայն մանկապարտեզները ֆինանսական սուղ պայմանների և սակավաթիվ երեխաների պատճառով չեն գործում։ 

100.
2012/2013 ուսումնական տարում մարզում գործել են 9 միջին մասնագիտական պետական ուսումնական հաստատություն, 3 բարձրագույն  պետական  ուսումնական  հաստատության մասնաճյուղեր և 3 բարձրագույն  ոչ պետական  ուսումնական  հաստատություն։ 

101.
ՀՀ Սյունիքի մարզում 2012 թվականին գործել են մարզային ենթակայության 17 փակ բաժնետիրական ընկերություններ, այդ թվում` 5 բժշկական կենտրոն` քաղաքային համայնքներում, որոնց կողմից իրականացվում է ստացիոնար և ամբուլատոր-պոլիկլինիկական ծառայություններ, առողջության առաջնային պահպանման 10 կենտրոն, 1 մարզային արյան փոխներարկման կայան և  նյարդահոգեբուժական դիսպանսեր։ Գյուղական համայնքներում գործում են 101 բուժակամանկաբարձական կետեր, իսկ դեղատներ չկան։
102.
Մարդկային աղքատության ցուցանիշների համակարգը բաղկացած է երեք հիմնական բաղադրիչներից.

1. կրթության մատչելիություն
2. առողջապահության մատչելիություն
3. արժանավայել կենսապայմանների մատչելիություն։
103.
Չնայած վերջին տարիներին մարզում իրականացված դպրոցաշինական/կրթական ծրագրերին, մարզում դեռևս շատ են այն դպրոցները, որոնց գույքային ու շենքային պայմանները գտնվում են անմխիթար վիճակում։ Դպրոցներում գրեթե բացակայում են լաբորատոր պարագաները։ Գրադարաններում հաշվառված գրքերի մոտ 20%-ն օգտագործելի չէ, քանի որ չի բավարարում ներկայիս ուսուցողական ծրագրերի պահանջներին։
104.
Արժանավայել կենսապայմանների անմատչելիության` խմելու ջրի անվտանգ աղբյուրների ու մշտական կացարանի անհասանելության ցուցանիշով ՀՀ Սյունիքի մարզը զբաղեցնում է 2-րդ տեղը Երևանից հետո։  Մարզում պետական բյուջեի և դոնորների միջոցներով իրականացվել են խմելու ջրամատակարարման բարելավման մի շարք ծրագրեր, որոնք դրական ազդեցություն են ունեցել ինչպես խմելու ջրի հասանելության ապահովման, այնպես էլ որակի առումով։ Այսպես ՏՀԻ հետազոտության տվյալներով գյուղական համայնքներում իրականացված ծրագրերի ազդեցությունը հետազոտված համայնքների 4%-ը գնահատել է գերազանց, 44%-ը լավ, 45%-ը բավարար, իսկ 7%-ի կարծիքով այդ աշխատանքները ոչ մի ազդեցություն չեն ունեցել համայնքի բնակչության բարեկեցության մակարդակի վրա։ Այդ է պատճառը, որ մարզի համայնքների մեծ մասի 2012-2016թթ. քառամյա ծրագրերում ընդգրկված են խմելու ջրատարների կառուցման և վերանորոգման,  խմելու ջրի ներհամայնքային ցանցի վերանորոգման ծրագրեր։ 

105.
ՀՀ Սյունիքի մարզի բնակարանային ամենացավոտ հարցերից մեկն է քաղաքային և որոշ գյուղական  համայնքների բազմաբնակարան շենքերի ամնխիթար, կիսավթարային և հակասանիտարական վիճակը։ Բազմաբնակարան շենքերի գերակշռող մեծամասնությունը կառուցվել են 20-ից 50 տարի առաջ, և դրանց մեծ մասը ներկայումս ունի տանիքապատման, ջրամատակարարման ու ջրահեռացման  խնդիրներ։ Գյուղական համայնքների մեծ մասը գտնվելով սահմանամերձ գոտում, տուժել են Ադրբեջանի հետ հակամարտության ընթացքում հրետակոծություններից և գտնվում են կիսաավեր, վթարային վիճակում։
106. Փախստականների և ներքին տեղահանվածների սոցիալական անապահովության աստիճանը իջեցնելու համար մարզում ներկայումս լուրջ աշխատանքներ են տարվում նոր սոցիալական տների կառուցման համար, որով կլուծվի ընտանիքների բնակարանային հարցը, որոնք ընդգրկված չեն առաջնահերթության ծրագրերում։

107.
Շվեյցարական զարգացման և համագործակցության գործակալության, ՀՀ քաղաքաշինության նախարարության, ՀՀ աշխատանքի և սոցիալական հարցերի նախարարության, ՀՀ Սյունիքի մարզպետարանի, Գորիսի քաղաքապետարանի համագործակցության արդյունքում Գորիս քաղաքում շահագործման է հանձնվել 20 բնակարանով սոցիալական տուն, որի արդյունքում 20  սոցիալապես  անապահով  ընտանիքներ ապահովվել են բնակարանով:

108.
ՀՀ Սյունիքի մարզի քաղաքային և գյուղական համայնքներում իրականացված աղքատության մասնակցային գնահատման արդյունքները վկայում են, որ ընտանիքների աղքատության վտանգը մեղմելու և աղքատ ընտանիքներին սատարելու ամենակարևոր ուղղությունը համայնքի անդամների սոցիալական ակտիվների վերականգնումն է համայնքներում փոխօգնության և սոցիալական զարգացման հիմնադրամների ձևավորման միջոցով։

109.
ՀՀ Սյունիքի մարզի մարդկային աղքատության հաղթահարման գերակայություններն առնչվում են.

1. նախադպրոցական, նախնական մասնագիտական /արհեստագործական/ և միջին մասնագիտական կրթության բարելավմանը
2. մոր և մանկան առողջության պահպանմանը
3. խմելու ջրի հասանելիության ապահովմանը
4. քաղաքային տնտեսության բարեկարգմանը  

110. Վերջնական նպատակը պետք է լինի մարզի բնակչության համար կրթական և առողջապահական ծառայությունների մատչելիության և որակի բարձրացումն ու արժանավայել կենսապայմանների ապահովումը։

111.
Հոգևոր-մշակութային պահանջմունքների բավարարման սահմանափակությունն աղքատության երևույթի թերևս ամենաքիչ ուսումնասիրված բաղադրիչն է։ Սակայն որոշակի քանակական տվյալների վերլուծության միջոցով կարելի է պատկերացում կազմել մարզի բնակչության հոգևոր-մշակութային պահանջմունքների բավարարման հնարավորությունների մասին։
112.
ՀՀ Սյունիքի մարզում  գործում  են  2  դրամատիկական  թատրոն (Կապանում և Գորիսում),  9  թանգարան,  126  գրադարան,  15  երաժշտական,  արվեստի  և  գեղարվեստի  դպրոցներ,  7  մշակութային  կենտրոն,  110  մշակույթի  տուն  և  ակումբ,  7  մարզադպրոց,  6  մարզադաշտ  և  այլ  մարզական  կառույցներ ու մշակութային օջախներ, «Խուստուփ», «Սոսի», «Լաստ» հեռուստաալիքները, հրատարակվում  են     մարզային, համայնքային  «Սյունաց Երկիր»,  «Զանգեզուր», «Բան ու գործ», «Որոտան» և «Սիսիանի ձայն»   թերթերը։ 

113.
Մշակույթի և սպորտի  բնագավառում դեռևս չլուծված են մնում գյուղական համայնքների մշակույթի տների, ակումբ-գրադարանների, մարզական կառույցների  վերանորոգման և համապատասխան գույքով ապահովման հարցերը։ 

114.
Վերջին տարիներին հաճախ են կազմակերպվում մարզամշակութային, երիտասարդական միջոցառումներ, համերգներ, ցուցահանդեսներ, մրցումներ, ինչպես նաև հանրապետական և միջազգային միջոցառումներ, որոնց մասնակցում են ՀՀ Սյունիքի մարզի ներկայացուցիչները։
115.
ՀՀ Սյունիքի մարզի բնակչության աղքատության հաղթահարման տեսանկյունից հոգևոր-մշակութային պահանջմունքների բավարարման խնդրի լուծումը պահանջում է.

1. մարզի բնակչության հոգևոր-մշակութային պահանջմունքների որակական հետազոտությունների իրականացում
2. հոգևոր-մշակութային պահանջմունքների դասակարգում` ըստ բնակչության տարբեր խավերի համար գերակայությունների
3. որոշ համայնքների համար մեկուսացվածության վերացում` թերթերի հասանելիության ապահովման, հեռահաղորդակցության բարելավման միջոցով։
116.
ՀՀ Սյունիքի մարզի աղքատության գնահատման վերլուծությունից բխող եզրահանգումների հիման վրա նախանշվում են մարզի տնտեսության հետևյալ գերակա ոլորտները, որոնց առաջանցիկ զարգացումը էապես կնպաստի եկամտային և մարդկային աղքատության հաղթահարմանը.

1. մասնավոր հատվածի և ՓՄՁ զարգացում
2. գյուղատնտեսության զարգացում
3. սոցիալական ոլորտի ծառայությունների մատչելիության և որակի բարձրացում
4. մարզային ենթակառուցվածքների բարելավում
5. մարզային զարգացման պլանավորման և իրականացման ինստիտուցիոնալ կառուցվածքի ամրապնդում և հետագա զարգացում
6. բնապահպանական խնդիրների արդյունավետ լուծում։
4. ՓՄՁ ԵՎ ՄԱՍՆԱՎՈՐ ՀԱՏՎԱԾԻ ԶԱՐԳԱՑՈՒՄ
4.1. ՓՄՁ ոլորտի իրավիճակի վերլուծություն
117.
ՓՄՁ պետական քաղաքականության տնտեսական նպատակների անկյունաքարն է հանդիսանում ՀՀ մարզերի տնտեսական զարգացման անհամամասնությունների հաղթահարումը` օգտագործելով յուրաքանչյուր տարածաշրջանի տնտեսական զարգացման առանձնահատկություններն ու ներուժը և խթանելով տնտեսվարող սուբյեկտների միջև ներմարզային և միջմարզային համագործակցության զարգացումը։ 
118. Մարզի զարգացման ծրագրով ՓՄՁ աջակցության միջոցառումները նախատեսված էր իրականացնել «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի (Հայաստանի ՓՄՁ ԶԱԿ) գործունեության շրջանակներում։
119. Վերջին տարիների ընթացքում ՀՀ Սյունիքի մարզի ՓՄՁ ոլորտում զգալի առաջընթաց է նկատվում։ Միայն 2012 թվականի ընթացքում ՀՀ Սյունիքի մարզում ՓՄՁ ԶԱԿ-ի միջոցով մարզում իրականացվել է.

1. Սկսնակ գործարարների ձեռներեցությանն աջակցության
2. ՓՄՁ սուբյեկտներին վարկային երաշխավորության տրամադրման
3. Սկսնակ գործարարների ֆինանսական աջակցության
4. ՓՄՁ սուբյեկտների թողարկվող արտադրանքի, մատուցվող ծառայությունների շուկաներ առաջ մղման աջակցության

5. ՓՄՁ սուբյեկտներին գործարար տեղեկատվական և խորհրդատվական աջակցություն

6. Ուսուցողական աջակցություն ՓՄՁ սուբյեկտների

120.
Ծրագրի շրջանակներում աշխատանքներ են իրականացվել և ստեղծվել ՀՀ Սյունիքի մարզի Սիսիանի (ք. Սիսիան), Կապանի (ք. Կապան) և Մեղրիի (ք. Մեղրի) տարածաշրջաններում Հայաստանի ՓՄՁ ԶԱԿ-ի ներկայացուցչություններ։  

121.
Նշված ենթակառուցվածքների ստեղծումը և ամրապնդումը ծրագրի ռազմավարական նպատակների իրականացման կարևոր նախադրյալ հանդիսացավ, այն է ՓՄՁ-ներից ստացվող աջակցման հայտերի վերաբերյալ որոշումները ընդունվում են մարզում` ՓՄՁ զարգացման մարզային խորհրդի կողմից։  

122.
ՓՄՁ-ներին ցուցաբերված աջակցությունը իրականացվել է հետևյալ մեխանիզմներով.  

Աղյուսակ 4.1. ՓՄՁ աջակցման մեխանիզմները
	Աջակցության ուղղություններ
	Աջակցության մեխանիզմները ըստ ՓՄՁ սուբյեկտների

	
	Գործող ՓՄՁ-ներ 
	Սկսնակ գործարարներ 

	Ֆինանսական աջակցություն 
	Երաշխավորվում է վարկի հիմնական գումարի ոչ ավելի, քան 70%-ը, երաշխավորության առավելագույն չափը մինչև 10.0 մլն դրամ։ 

Վարկային տոկոսի մասնակի սուբսիդավորում։
Սեփական կապիտալի ֆինանսավորում։
	Մինչև 2.0 մլն դրամ վարկի ստացման համար տրամադրվում է վարկային երաշխիք վարկի գումարի մինչև 130% չափով։ 

	Տեղեկատվական, խորհրդատվական և ուսուցողական ծրագրեր 
	Տեղեկատվական և խորհրդատվական աջակցություն, 

Նեղ մասնագիտական խորհրդատվական աջակցություն, 

Ուսուցողական դասընթացներ 
	Դասընթացներ և անհատական խորհրդատվություն գործարար ծրագրի մշակման համար 

	Իրացման
աջակցություն
	Գովազդային վահանակների պատրաստում 

Պիտակների տպագրություն 

Ինտերնետային կայքի պատրաստում 

Մասնակցություն ցուցահանդեսներին։ 
	


Աղբյուրը` ՓՄՁ ՀՀ Սյունիքի մարզային կենտրոն
123.
2012 թվականի ընթացքում ՓՄՁ սուբյեկտներին վարկային երաշխավորությունների տրամադրման ծրագրի շրջանակներում ՀՀ Սյունիքի մարզում տրամադրվել է 13.5 մլն ՀՀ դրամ գումարի երաշխավորություն 7 ՓՄՁ սուբյեկտի` ապահովելով 13.3 մլն ՀՀ դրամի վարկային փաթեթ։ Վարկային երաշխավորությունները տրամադրվել են Հայաստանի ՓՄՁ ԶԱԿ-ի գործընկեր ՎՏԲ-Հայաստան բանկի միջոցով։  

124.
Սկսնակ գործարարների ձեռներեցությանն աջակցության ծրագրի շրջանակներում աջակցություն է ցուցաբերվել 12 սկսնակ գործարարի։ 
125.
530 ՓՄՁ սուբյեկտներին խորհրդատվական աջակցություն է տրամադրվել օրենքներում կատարվող փոփոխությունների, արտաքին տնտեսական գործունեության իրականացման, հոսքագծերի և սարքավորումների ձեռքբերման, նորարարությունների և նոր տեխնոլոգիաների ներդրման, գործընկերների որոնման, ֆինանսական միջոցների ներգրավման և կառավարման, լիցենզավորման, ստանդարտացման, գործարար և ներդրումային ծրագրերի մշակման, հաշվապահական հաշվառման և այլ հարցերով։  

126.
20 ՓՄՁ սուբյեկտ ուսուցողական աջակցություն են ստացել, մասնակցելով «ՀՀ հարկային օրենսդրության պարզաբանումներ» թեմայով դասընթացներին։ 
127. Ձեռնարկությունների եվրոպական ցանցի հաղորդակցման կենտրոնի գործունեության շրջանակներում աջակցության է ստացել 5 ՓՄՁ սուբյեկտ: 

128.
Շուկաներ առաջմղմանն աջակցության ծրագրի շրջանակներում մարզից 5 ՓՄՁ սուբյեկտներ ստացել են գովազդային վահանակների պատրաստման, ինտերնետային կայքի պատրաստման, ցուցահանդեսին մասնակցության և այլ աջակցություն։ 

129.
Այսպիսով, ՄԶԾ ՓՄՁ աջակցության բաղադրիչը ամբողջությամբ իրագործվում է և մեկ տարում ծրագիրը ներառել է ընդհանուր առմամբ 581 շահառուներ։ 

4.2. Ծրագրի արդյունքները և հետագա խնդիրները 

130.
Ծրագրի շրջանակներում աջակցություն ստացածների տարածքային բաշխվածության մեջ առայժմ գերակշռում են քաղաքային համայնքներում գործող ՓՄՁ-ները։ Ծրագրի սկզբնական փուլում այս հանգամանքը թերևս հասկանալի էր, սակայն այժմ պետք է տարածաշրջանների ավելի համամասնական ընգրկում ապահովել։ Դա միաժամանակ հնարավորություն կստեղծի ծրագրի աջակցման մեխանիզմները ավելի հասանելի դարձնել գյուղական համայնքների համար, որտեղ գործող ՓՄՁ-ների քանակը դեռևս չնչին է։ Անհրաժեշտ է հետևողականորեն մեծացնել գյուղական համայնքներից շահառուների տեսակարար կշիռը ՓՄՁ աջակցության հաջորդ տարիների պլաններում։  

131.
Ծրագրի շահառուների շրջանակները ընդլայնելու գործում կարևոր դեր ունեն կատարելու տեղական ինքնակառավարման մարմինները, որոնց մասնակցությունը ՓՄՁ աջակցման ծրագրերի պլանավորման և իրագործման գործընթացներում նախատեսված է, սակայն դեռևս թույլ է դրսևորվում։ 

4.3. Մասնավոր հատվածի զարգացման հիմնախնդիրները 

132.
ՄԶԾ ՓՄՁ աջակցման ծրագիրը զգալիորեն բարելավեց վարկային ռեսուրսների հասանելիությունը մարզի գործող և սկսնակ այն ՓՄՁ-ների համար, որոնք գրավային ռեսուրսների անբավարարության պատճառով չէին կարողանում օգտվել վարկավորման առկա հնարավորություններից։ 

133.
Ծրագրով իրականացված նախաձեռնությունները աջակցելով հանդերձ շահառու ՓՄՁ-ների գործունեության բարելավմանը դեռևս բավարար չեն էականորեն նպաստելու համար մարզի մասնավոր հատվածի կայուն և մրցունակ զարգացմանը։  

134. Մարզի համայնքներում մասնավոր հատվածը ձևավորված է հիմնականում. 

1. Առևտրի ոլորտում` մանրածախ առևտրի կետեր և խանութներ
2. Ծառայությունների ոլորտում` կենցաղային ծառայություններ, արտադրության ոլորտում` տեղական գյուղմթերքների վերամշակում և տեղական հումքից շինանյութերի արտադրություն
3. Շինարարության ոլորտում` փոքրածավալ շինարարություն և վերանորոգման աշխատանքներ։  

135.
Մարզում ձեռնարկատիրության հետագա զարգացման հնարավորությունները համայնքապետերը համարում են. 

1.
բնակչության ձեռներեցությունը` համայնքում բարձրագույն և մասնագիտական կրթություն ունեցող անձանց սեփական գործ սկսելու ցանկությունը 

2. տեղական գյուղմթերքների հումքային բազայի հիման վրա վերամշակման և իրացման արդյունավետ կազմակերպումը 

3. զբոսաշրջության զարգացումը` հաշվի առնելով համայնքների մի մասի բարենպաստ աշխարհագրական դիրքը և բնակլիմայական պայմանները 

4. համայնքում ներդրումներ կատարելու տեղացի արտագնա ձեռներեցների պատրաստակամությունը։ 

136.
Համայնքների ղեկավարները ցանկանում են մասնակցել համայնքի մասնավոր հատվածի զարգացման ծրագրերի մշակմանը։ Նման ծրագրերի մշակման և իրականացման համար համայնքապետերը աջակցություն են ակնկալում դոնոր կազմակերպություններից, ՓՄՁ ԶԱԿ հիմնադրամից, ինչպես նաև օտարերկրյա և տեղացի մասնավոր ներդրողներից։  

137.
Վերլուծությունը ցուցահանում է, որ մասնավոր ներդրումների ներհոսքը սահմանափակող հիմնական գործոնները հետևյալն են. 

1. Համայնքապետերը կարևորելով մասնավոր ներդրումների ներգրավման անհրաժեշտությունը, դեռևս չունեն հստակ պատկերացում ներդրումների խրախուսման իրենց դերի վերաբերյալ
2. Մասնավոր ներդրումների համար տեղական ռեսուրսների, մասնավորապես հողի և արտադրական տարածքների հատկացման հնարավորությունների վերաբերյալ տեղեկատվության բացակայությունը
3. Գործարար նախաձեռնությունների իրականացման համար անհրաժեշտ որակյալ աշխատուժի և մասնագետների պակասը։ 

4.4. Մասնավոր հատվածի զարգացման 2014-2017թթ. առաջնահերթությունները 

138.
Մասնավոր հատվածի զարգացման հիմնախնդիրների վերլուծությունը ցույց է տալիս, որ մարզի տնտեսության հետագա զարգացման համար կարևոր է, շարունակելով առանձին ՓՄՁ-ների մակարդակով ցուցաբերվող աջակցությունը, անցում կատարել առանձին ոլորտների և տարածաշրջանների մակարդակով մասնավոր հատվածի զարգացման հետևյալ ծրագրային միջոցառումների իրականացմանը. 

1. ՓՄՁ աջակցման և մասնավոր հատվածի զարգացման տարածաշրջանային ծրագրերի մշակում։ Ծրագրերի մշակման առաջին փուլում պետք է հստակեցվեն գործարարության զարգացման այն ռեսուրսները, որոնք տարածաշրջանի համայնքները պատրաստ են տրամադրել մասնավոր ներդրումները խրախուսելու համար։ 

2. Գերակա ոլորտներում մասնավոր հատվածի զարգացման մարզային հայեցակարգերի ընդունում։ Մասնավոր ներդրումների ներհոսքին նպաստող մեկ այլ կարևոր գործոն է մարզի համար գերակա ոլորտների զարգացման հայեցակարգերի ընդունումը։ Հայտնի է, որ մարզի բոլոր տարածաշրջանների համար գերակա ոլորտներ են գյուղմթերքների վերամշակումը և իրացումը, ինչպես նաև զբոսաշրջությունը և հարակից ծառայությունները։ Սակայն, որպեսզի ներդրումները արդարացված լինեն և նվազի նրանց ռիսկայնությունը անհրաժեշտ է հստակեցնել այդ ապրանքների և ծառայությունների պահանջարկի ծավալները և իրացման շուկաները։  

3. Մասնավոր ներդրումների խթանման միջոցառումների կազմակերպում։ Տարածաշրջաններում մասնավոր հատվածի զարգացման ծրագրերի, ինչպես նաև մարզում գերակա ոլորտների զարգացման հայեցակարգերի հենքի վրա կձևավորվեն մասնավոր ներդրումների ներգրավման առաջարկներ, ինչը էապես կբարելավի գործարար միջավայրը և հատկապես մասնավոր ներդրումների մրցակցային պայմանները։ Հետազոտությունները վկայում են, որ ներդրումներ կատարելու ցանկություն և մտադրություններ ունեն ինչպես տեղացի արտագնա, այնպես էլ այլ արտաքին ներդրողներ, սակայն այդ գործընթացները հաճախ դանդաղում և չեն իրագործվում տեղերում պատշաճ շահագրգռվածության և համագործակցության բացակայության պայմաններում։ Այս առումով, մասնավոր հատվածի զարգացման ծրագրերի արդյունավետ իրականացման համար անհրաժեշտ է կազմել տարածաշրջանային և մարզային ներդրումային առաջարկների փաթեթներ և պարբերաբար կազմակերպել իրազեկման միջոցառումներ տեղացի արտագնա և այլ արտաքին ներդրողների համար։ 

139.
Այստեղ որոշիչ է մարզպետարանի, մարզային խորհրդի, ինչպես նաև ՓՄՁ ԶՄԽ-ի դերը, ընդ որում` ինչպես տարածաշրջանային ծրագրերի մշակման, այնպես էլ տարեկան աշխատանքային պլանների շրջանակներում մասնավոր ներդրողներին խրախուսելու գործում։ 
140.
Այս առումով մարզպետարանը, ԵԱՀԿ Սյունիքի գրասենյակի աջակցությամբ նախաձեռնել և մշակել է ՀՀ Սյունիքի մարզի տնտեսության դիվերսիֆիկացիայի ծրագիրը, որը ներկայացված է 11-րդ բաժնում:

141. ՓՄՁ աջակցման և մասնավոր հատվածի զարգացման միջոցառումների իրագործման փուլային սխեման ներկայացված է Գծապատկեր 4.1-ում։ 

Գծապատկեր 4.1. ՓՄՁ աջակցման և մասնավոր հատվածի զարգացման միջոցառումների իրագործման փուլային սխեմա

5. ՍՈՑԻԱԼԱԿԱՆ ՈԼՈՐՏՆԵՐ
5.1 Կրթություն
5.1.1
Կրթության ոլորտի իրավիճակի վերլուծություն
142. Պետական ու ազգային կարևորագույն խնդիր է համարվում կրթության համակարգի պահպանումը, զարգացումը և միջազգային ասպարեզում նրա մրցունակության ապահովումը։
143. Ներկայումս Հայաստանում կրթության ոլորտը կարևորվում է որպես երկրի կայուն զարգացման, ինչպես նաև մարդկային կապիտալի պահպանման ու վերարտադրության նախապայմաններից մեկը։ Հավասարապես մատչելի որակյալ կրթության ապահովման և կրթության ոլորտի արդյունավետության բարձրացման նպատակով երկրում իրականացվում են բարեփոխումների ծրագրեր` կրթական բոլոր մակարդակներում։ Կրթության ոլորտի բարեփոխումները սկսվել են իրականացվել Հայաստանի Հանրապետության անկախության հռչակումից հետո` սոցիալ-տնտեսական և հասարակական նոր հարաբերությունների պայմաններում, երբ կարևորվեց հասարակական և տնտեսական զարգացման համաշխարհային միտումներին մեր ինտեգրվելը, կրթության` որպես հիմնարար արժեքները փոխանցող և ազգային հարատևումն ապահովող համակարգի անհրաժեշտությունը։ Կրթական համակարգի առջև ծառացած խնդիրները տարաբնույթ են ու պայմանավորված կյանքի հրամայականով, իսկ լուծումները` օրակարգային, ելնելով կրթության արագընթաց գլոբալացման և երկրի մրցունակության ապահովման անհրաժեշտությունից։ Ուստի այս ոլորտի զարգացումը ներկայումս երկրի զարգացման առաջնային գերակայություններից է։ Ոլորտի զարգացման քաղաքականությունը պետք է համահունչ լինի ՄԱԿ-ի Եվրոպական տնտեսական հանձնաժողովի «Կրթություն` հանուն կայուն զարգացման» ռազմավարությանը և ուղղված լինի այն բանին, որ բարեփոխումների արդյունքները նշանակալի ազդեցություն ունենան երկրում տնտեսական աճի, աղքատության կրճատման, անհավասարության մեղման, էկոլոգիական անվտանգության ապահովման և մարդկային զարգացման գործընթացների վրա ինչպես կարճաժամկետ, այնպես էլ երկարաժամկետ հեռանկարում։ 

144. Սյունիքի մարզի կրթության զարգացման տեսլականն անհրաժեշտ է դիտարկել երկրի ընդհանուր զարգացման, ազգային և պետական անվտանգության ապահովման հետևյալ հիմնական թիրախների հաղթահարման համատեքստում։
1. կայուն տնտեսական աճի ապահովում
2. միջազգային և տարածաշրջանային համագործակցություն
3. անկախ պետականության ամրապնդում և քաղաքացիական հասարակության զարգացում
4. բարեկեցության ապահովում և աղքատության հաղթահարում
5. հայապահպանություն։
    145. Նախադպրոցական կրթություն. Վերջին տասը տարվա ընթացքում իրականացված բարեփոխումները հնարավորություն տվեցին լուծել համակարգում կուտակված շատ խնդիրներ, կայունացնել իրավիճակը և նախադրյալներ ստեղծել զարգացման համար:

146. Կրթության բնագավառի գերխնդիրն է այսօր կրթության որակի բարձրացումը, ինչը ներառում է համակարգի արդյունավետ գործունեության,  ինչպես նաև քաղաքացիների կրթություն ստանալու մատչելիության ապահովումը: Կրթական ծառայությունների մատչելիությունն այս կամ այն սոցիալական խմբերի համար մի գործոն է, որը հնարավորություն է տալիս գնահատելու ամբողջ կրթության համակարգը: Այդ տեսանկյունից արդեն կարելի է արձանագրել նկատելի շարժ այս ոլորտում.

147. Կարևորելով նախադպրոցական կրթության դերը, երեխաների համակողմանի զարգացման համար հավասար մեկնարկային պայմաններ ստեղծելու նպատակով, Հայաստանի Հանրապետության կառավարությունը 2008թ.-ին հաստատել է <<Նախադպրոցական կրթության բարեփոխումների 2008-2015 թվականների ռազմավարական ծրագիրը>>, որը ծախսարդյունավետ կրթական ծառայությունների ներդրման միջոցով նպատակադրում է մինչև 2015թ. ավագ նախադպրոցական տարիքային խմբի ընդգրկվածությունը հասցնել մինչև 90%: 

148. Հանրակրթության կարևորագույն խնդիրներից է նաև ուսումնական գործընթացում ժամանակակից տեղեկատվական և հաղորդակցության տեխնոլոգիաների (ՏՀՏ) ներդրումը, որը ցավոք ենթադրում է կարծես միայն հանրակրթական դպրոցների համալրումը արդիական համակարգչային միջոցներով և որակյալ ինտերնետային կապով: Ժամանակն է, որպեսզի նույնատիպ մոտեցում ցուցաբերվի նաև նախակրթարանների նկատմամբ, ինչը էապես կնպաստի ոչ միայն կրթությանն վերագրած հիմնական նպատակին` բազմակողմանիորեն զարգացած անձի ձևավորմանը, այլ նաև կազդի նախակրթարանների ողջ աշխատանքը որակյալ կառուցելուն. նախադպրոցական ուսումնական հաստատությունները ընդգրկելով ցանցի մեջ, որը թույլ կտա լուծել մի շարք խնդիրներ. կարևորագույնը` երեխաների առողջության պահպանմանն ու ամրապնդմանն ուղղված գործընթացի կազմակերպմանը: Ուժեղացնելով կապը նախակրթարանների հետ, միացնելով համացանցին վերահսկել.

1. սանիտարահիգիենիկ, համաճարակային, օրվա ռեժիմի կատարումը

2. յուրաքանչյուր ամիս կատարել երեխաների հիվանդության վերլուծություն (համաձայն ներկայացված տեղեկատվության)

3. տարեսկզբին և տարեվերջին սաների ֆիզիկական պատրաստվածության գնահատում

4. նախադպրոցական կրթական համալիր ծրագրի պահանջներին համապատասխան` ֆիզկուլտ-առողջարարական աշխատանքների, կազմակերպված պարապմունքների, ակտիվ հանգստի, կենտրոնացնելով այդ աշխատանքները:

149. Անհրաժեշտ է բարելավել շենքային պայմանները, հարստացնել նախակրթարանների նյութատեխնիկական և ուսուցողական բազան, ստեղծելով զարգացման միջավայր, ինչի համար կարող են ներգրավվել  միջազգային և հասարակական  կազմակերպությունները, բարերարները և ցանկացած այլ միջոցներ:

150. ՀՀ կրթության և գիտության նախարարության առջև բարձրացնել նախակրթարանների սաների համար համապատասխան դիդակտիկ նյութերի, պարագաների, մեթոդիստների և դաստիարակների համար մեթոդական ձեռնարկների մշակման և հրատարակման միջոցների տրամադրման հարցը:

151. Բարեփոխումների ընթացքը էապես կախված է մանկավարժական համակազմից, որը, հատկապես նախադպրոցական ուսումնական հաստատություններում, կարիք ունի ուսումնասիրության, խորը վերլուծության, այն է.

1. կրթական ցենզը,

2. աշխատանքի արդյունավետությունը և որակը,

3. վերապատրաստման դասընթացներում ընդգրկվածությունը

4. առաջավոր փորձի ուսումնասիրությունը և կիրառումը

5. միջազգային փորձի ուսումնասիրությունը

6. համագործակցությունը այլ հաստատությունների հետ

7. իրազեկվածությունը

8. ինքնակրթության փորձը և այլն: 

152. Կարևորելով կադրերի հետ տարվող մեթոդական աշխատանքը, անհրաժեշտ է այն կառուցել անհատակողմնորոշիչ մոտեցմամբ` մանկավարժի գործունեության վերլուծությունը թույլ կտա կիրառել բազմազան ձևեր.

1. մեթոդ ժամ

2. սեմինար-պրակտիկումներ

3. բանավեճեր

4. ցուցահանդեսներ

5. խորհրդատվություններ

6. փորձի փոխանակում

7. վերապատրաստման դասընթացներ

8. ինքնակրթության պլանավորում

153. Դաստիարակների համար, ճիշտ է, կազմակերպվում են վերապատրաստման դասընթացներ, սակայն նրանք հիմնականում չեն ազդում նրանց առաջխաղացման վրա: Այս փաստը տեղիք է տալիս վերանայելու դասընթացների թեմատիկան և կազմակերպման ձևերը: Անհրաժեշտ են գործնական մեթոդներ` նախակրթարանների աշխատանքի վերլուծության և գնահատման չափանիշների նոր սկզբունքների կիրառմամբ, որը պետք է նախատեսի երեխաների կարողությունների և հմտությունների գնահատման սանդղակ, ինչն էլ պետք է հանդիսանա ինչպես առանձին դաստիարակների աշխատանքի, այնպես էլ ամբողջ նախակրթարանի աշխատանքի որակի ստուգատես: Հաշվի առնելով այն հանգամանքը, որ մենք մանկավարժական կադրերի պահանջարկ չունենք, սակայն որակական առումով հիմնականում ցածր են գործող կադրերի կարողությունները, պետք է արվի հնարավորինս կադրերի ճիշտ ընտրության հարցում: Այս պարագայում հարկավոր է համագործակցությունը կրթության պետական լիազորված մամնի, կրթության ազգային ինստիտուտի հետ և հենց նախադպրոցական ուսումնական հաստատությունների անձնակազմերի հետ քննարկելու և առաջարկություններ ներկայացնելու այդ ոլորտը կարգավորող օրենսդրական դաշտը վենայելու, կարգավորելու  և արդիականացնելու ուղղությամբ.

1. հստակեցնել տարածքային և տեղական ինքնակառավարման մարմինների իրավասությունները տվյալ ոլորտում,

2. հստակեցնել կադրային քաղաքականությունը կարգավորող օրենսդրական դաշտը, այն է. տնօրենի, դաստիարակի ընտրության հետ կապված հարաբերությունները,

3. նպաստել պետական միջոցների հատկացմանը այդ ոլորտին, ի նկատի ունենալով այն, որ համայնքային բյուջեի հնարավորությունները հաճախակի սուղ են, իսկ կրթության և դաստիարակության խնդիրները հիմքն են պետական ռազմավարության:

154. Հաշվի առնելով, այն հանգամանքը, որ <<Կրթության մատչելիության ապահովում>> ծրագրի ներքո բացված, դպոցներին կից գործող որոշ նախակրթարանների ավագ խմբերում ընդգրկված երեխաները ֆինանսավորվում են ՀՀ կրթության և գիտության նախարարության կողմից մշակված աշակերտ- թվով սանդղակով, այդ սկզբունքը կիրառել նաև հանրապետությունում գործող բոլոր նախակրթարանների ավագ խմբերի համար:

155. Կարևորագույն խնդիրներից է սոցիալապես խոցելի խավը ներկայացնող երեխաները: Անհրաժեշտ է միջոցներ ձեռնարկել ապահովելու նրանց սոցիալական պաշտպանությունը և նրանց ինտեգրման ապահովումը հասարակության մեջ, ինչը անհապաղ պետք է լինի կառավարության անմիջական ուշադրության կենտրոնում:

156. Ճիշտ է վերջին տարիներին ավելացել է թե մարզում գործող նախակրթարանների, թե այն հաճախող երեխաների թիվը, սակայն մենք խնդիր ունենք սակավաթիվ բնակեցված համայնքների հետ, որտեղ համենայն դեպս պետք ապահովվի այդ համայնքներում բնակվող երեխաների կրթության հարցը և պայմաններ ստեղծվեն, որպեսզի այդ երեխաները ևս հաճախեն նախակրթարաններ: Ելնելով այն հանգամանքից, որ վերջին տարիների նվազում է ծնելիությունը և աճում է արտագաղթը,  մենք կարևորում ենք ոչ թե նախակրթարան հաճախող երեխաների թվի, այլ հաճախումների տոկոսային հարաբերության ավելացումը:

157.
ՀՀ կառավարության 2013 թվականի օգոստոսի 22-ի նիստի N 33 արձանագրային որոշմամբ հաստատվել է <<Կայուն դպրոցական սնունդ>> փորձնական ծրագիրը, որի շրջանակներում նախատեսվում է դպրոցական սննդի տրամադրում ՀՀ Սյունիքի մարզում` 115 հանրակրթական դպրոցների 633 տարրական դասարանների ընդհանուր թվով շուրջ 6000 և դպրոցի նախապատրաստման խմբերում /նախակրթարաններում/ ընդգրկված 36 սովորողների /ընդհանուր թվով 6036 սովորողների/: Միաժամանակ նախատեսվում է փորձնական միկրոծրագրերի շրջանակներում Սյունիքի մարզում ստեղծել մեկ դպրոցական բազային ճաշարան /այնպիսի գյուղում կամ քաղաքում, որտեղ գործում են 2 և ավել դպրոցներ/:

   158. Հանրակրթություն, այդ թվում` հատուկ կրթություն և արտադպրոցական դաստիարակություն. Միջնակարգ կրթությունը հանդիսանում է կրթության հիմնական օղակը։ Հանրակրթության ոլորտի բարեփոխումների ներկա փուլի հիմնական խնդիրը կրթության որակի ապահովումն է։ Այս նպատակով վերջին տարիներին սկիզբ է դրվել բազմաթիվ նախաձեռնությունների, որոնք ներառում են կրթության որակը պայմանավորող գրեթե բոլոր գործոնները` մարդկային ռեսուրսները, ծրագրամեթոդական ապահովումը, նորմատիվ-իրավական դաշտը, ինստիտուցիոնալ համակարգը։ Բարեփոխումների առանցքային նախաձեռնություններից մեկն անցումն էր 12-ամյա հանրակրթական համակարգին։ Այս գործընթացի շրջանակներում 2009-2010 ուսումնական տարվանից ներդրվել է եռամյա ավագ դպրոցի ծրագիրը և առանձին գործող ավագ դպրոցների ցանցը։ Ծրագիրն ուղղված է հանրակրթության երրորդ աստիճանում` ավագ դպրոցում, կրթության որակի և արդյունավետության բարձրացմանը և արդիականացմանը։ Ծրագրի ընդունումը կարևորվում է այն հիմնավորմամբ, որ ավագ դպրոցը դիտվում է որպես «նախամասնագիտական» կրթություն ապահովող հիմնական օղակ։ Առաջիկա տարիների ընթացքում Սյունիքի մարզի մի շարք մասնագետների կարծիքով մարզում ավագ դպրոցների ներդրման պրակտիկան համարվում է աննպատակահարմար` կախված մարզի բնակավայրերի միջև եղած հեռավորության, ճանապարհների որակի, քաղաքային բնակավայրերում առկա դպրոցների շենքերի` մյուս թաղամասերի նկատմամբ ոչ հարմար տեղադիրքի, ինչպես նաև տնտեսական և սոցիալական դժվարությունների հետ։
159. Բարելավվել է նաև հատկացվող պետական ֆինանսական միջոցների օգտագործման արդյունավետությունը` ի հաշիվ դպրոցների օպտիմալացման և ուսուցիչների շաբաթական ծանրաբեռնվածության բարձրացման։

160. Մարզի հանրակրթության ոլորտում իրականացվել են մի շարք ծրագրեր (շենքերի վերանորոգման, գույքի թարմացման, ուսուցիչների, տնօրենների վերապատրաստման ծրագրեր), որոնք անշուշտ դրական ազդեցություն են ունեցել հանրակրթական ծառայությունների որակի վրա։ 

161. Չնայած, իրականացվող միջոցառումներին, ներկայումս կրթական հաստատություններում համարյա թե բացակայում են ժամանակակից լաբորատոր սարքավորումներն ու նյութերը, դպրոցների մեծ մասը դեռևս աշակերտական, ուսուցողական սեղան-նստարանների, գրատախտակների, փափուկ գույքի խիստ կարիք ունեն, հրատապ է նաև լոկալ ջեռուցում ունենալու խնդիրը։   

162. Մարզի դպրոցական գրադարանային ֆոնդում գույքագրված գեղարվեստական և մեթոդամանկավարժական գրականության գրեթե կեսը հնամաշ է, իսկ 30%-ը օգտագործման պիտանի չէ՝ կապված հանրակրթական ծրագրերի փոփոխման հետ։


163. Ակնհայտ է, որ կրթական գործընթացի որակը կախված է ոչ միայն համապատասխան նյութատեխնիկական բազայի առկայությունից, այլև ուսուցչական անձնակազմի գիտելիքների մակարդակից։ Այսօր մարզի համար արդիական խնդիր է ուսուցիչների գիտելիքների և հմտությունների համապատասխանեցումը ժամանակակից պայմաններին։ Այս առումով կարևորվում է նրանց մասնագիտական և մանկավարժական վերապատրաստումը, ինչը վերջին տարիներին ակտիվ ընթացքի մեջ է։ 

164. Մարզի` տարածաշրջանների հանրակրթական դպրոցների տնօրենների, ուսումնական և դաստիարակության գծով փոխտնօրենների և ուսուցիչների մասնագիտական, մեթոդական զարգացման աջակցության նպատակով կազմակերպվել են վերապատրաստումներ, թեմատիկ սեմինարներ և խորհրդատվություններ։ Մարզպետարանի և կրթության ազգային ինստիտուտի /ԿԱԻ/ Կապանի և Գորիսի մասնաճյուղերի համագործակցության արդյունքում 2012թ. ընթացքում վերապատրաստվել են հանրակրթական ուսումնական հաստատությունների 919 մանկավարժներ, նախադպրոցական ուսումնական հաստատությունների 243 աշխատակից: Մարզի 439 ուսուցիչներ հունիսին վերապատրաստվել և անցել են ատեստավորման փուլ: Ուսուցիչներից 207–ը / 166-ը մարզային ենթակայության, 41-ը ավագ դպրոցներ/ դիմել է առաջին աստիճանի տարակարգ ստանալու համար:   
165. Արդիական է նաև դպրոցի կառավարման խնդիրը։ Չնայած դպրոցի կառավարման ապակենտրոնացման քաղաքականությանը, կան դպրոցներ, որտեղ կառավարման խորհուրդները ձևական բնույթ են կրում։ Այսպես, դպրոցի կառավարման գործում աշակերտների, ծնողների մասնակցությունը դեռևս ցածր է կամ ձևական։ Համայնքը, տեղական իշխանությունները չեն շտապում աջակցություն ցուցաբերել դպրոցին, համարելով, որ դա պետության խնդիրն է։ Դպրոցական խորհուրդը ներկայիս դպրոցի ամենախոցելի կետն է։ 
166. Մարզի 120 դպրոցներ ապահովված են համակարգիչներով /98.3.%/, 59 Բոլոր դպրոցներն միացված է Հայաստանի դպրոցների ինտերնետային ցանցին /ՀԴԻՑ/։ 


167. ԿՏԱԿ-ի կողմից ստեղծվել է  շարժական համակարգչային ինտերնետ կայան /ՇՀԻԿ/, որը հագեցած է ժամանակակից անհրաժեշտ տեխնոլոգիաներով:  2009թ սկսած մարզի հեռավոր գյուղական դպրոցների աշակերտությանը և բնակչությանը ծանոթացնում է ժամանակակից տեղեկատվական տեխնոլոգիաներին և իրականացնում է  նախնական համակարգչային գիտելիքների ուսուցում։ Նույն կազմակերպությունը մարզի բոլոր դպրոցներին ապահովում է ինտերնետ կապով:

168. Դասագրքերի շրջանառու հիմնադրամի կողմից յուրաքանչյուր տարի մարզ է տեղափոխվում շուրջ 70 հազար կտոր դասագիրք։ Անապահով ընտանիքների երեխաները և տարրական դասարանների  աշակերտները ապահովված են անվճար դասագրքերով։ Դպրոցներին իրավունք է վերապահված աշակերտների թվի 8%-ի շրջանակում սոցիալապես անապահով աշակերտներին ապահովել անվճար դասագրքերով։ Վարձակալական դասագրքերի վարձավճարների հավաքագրման ցուցանիշներով Սյունիքը վերջին տարիներին գտնվում է առաջին եռյակում։ 

169. Արտադպրոցական կրթության ոլորտում պետության ռազմավարությունն ուղղված է համակարգի արդիականացմանը և զարգացման նախադրյալների ստեղծմանը։ Մասնավորապես, գործունեության առաջնային ուղղություններն են օրենսդրական դաշտի և կառավարման համակարգի կատարելագործումը, կադրերի մասնագիտական կարողությունների զարգացումը, նյութատեխնիկական և ուսումնանյութական հիմքի բարելավումը, ծառայությունների մատչելիության և ընդգրկվածության մեծացումը։
Մարզում 109 համայնքներից 7-ում գործում է 24 արտադպրոցական հաստատություն, որտեղ սովորում է 3200 երեխա, որից 1540-ը մանկապատանեկան մարզադպրոցներում և 3 սպորտ դպրոցներում, 1660 երեխա արվեստի երաժշտական և գեղարվեստի դպրոցներում, որից 159-ը պետպատվերով։ 
170. Արտադպրոցական հաստատությունները ևս ունեն մի շարք խնդիրներ, որոնք հիմնականում ներառում են. 

1. շենքային պայմանները 

2. նյութատեխնիկական բազան 

3. ոչ ավանդական արհեստագործական խմբակների բացակայությունը,          աշակերտի ընտրության սահմանափակությունը 

4. համայնքների բյուջեների սղությունը։ 

171. Ուսումնական գործընթացի շարունակությունը հանդիսացող արտադասարանական և արտադպրոցական աշխատանքների անբավարար ֆինանսավորումը, լրացուցիչ կրթություն իրականացնող կառույցների հիմնականում վճարովի հիմունքով գործառումը հանգեցրել են արտադպրոցական կրթության մատչելիության կտրուկ նվազման, մատուցվող ծառայությունների կրճատման։

172. Մարզում կազմակերպվում են մարզամշակութային, գեղարվեստական և առարկայական միջոցառումներ և օլիմպիադաներ, ինչպես նաև առարկայական ֆիզկուլտուրայի և շախմատի օլիմպիադաներ, սակայն հեռավոր համայնքների աշակերտները դժվարանում են մասնակցել։  ՀՀ շախմատի ֆեդերացիայի միջոցով մարզի 40 գյուղական դպրոցներին հատկացվել է 157 հատ շախմատի խաղատախտակ և խաղաքարեր` ինտելեկտուալ խաղի մասսայականությունը մարզում խթանելու համար։

173. Հատուկ ընդհանուր կրթության բնագավառում պետական ռազմավարությունն ուղղված է՝ մի կողմից հատուկ հաստատություններում երեխաների կրթության և խնամքի որակի բարելավմանը, մյուս կողմից՝ այլընտրանքային ծառայությունների ձևավորմանը, ինչը հնարավորություն կտա աստիճանաբար բեռնաթափել հատուկ դպրոցները։  

174. ՄԱԿ-ի մանկական հիմնադրամի հետ իրականացվում է Գորիսի և Սիսիանի հատուկ դպրոցների վերակազմակերպում:Երևանի բժկահոգեբանամանկավարժական գնահատման կենտրոնի Կապանի մասնաճյուղի կողմից 2012թ. տարեվերջին Գորիսի թիվ 1 հատուկ դպրոցում իրականացվել է 93, իսկ Սիսիանի թիվ 1 հատուկ դպրոցում 29 երեխաների կրթական կարիքի գնահատում: Արդյունքները ներկայացվում է աղյուսակի տեսքով:

Աղյուսակ 5.1. Հատուկ դպրոցների երեխաների կրթական կարիքների գնահատման արդյունքների վերաբերյալ

	հ/հ
	Դպրոցի անվանում
	Գնահատված երեխաների թիվը
	Կարիք ունի
	Կարիք չունի
	Հանրակրթական ծրագիր
	Թեթև մտավորի ծրագիր
	Չափավոր մտավորի ծրագիր

	1
	Սիսիանի թիվ 1 հատուկ /օժանդակ/ դպրոց
	29
	29
	-
	17
	5
	7

	2
	Գորիսի թիվ 1 հատուկ դպրոց
	93
	40
	53
	35
	5
	-

	3
	Ընդամենը
	122
	69
	53
	52
	10
	7


       175. Ելնելով վերը նշված թվային վերլուծությունից նպատակահարմար է Գորիսի թիվ 1 հատուկ դպրոցը վերակազմակերպել և նրա բազայի վրա հիմնադրել երկարօրյա դպրոց, իսկ Սիսիանի թիվ 1 հատուկ դպրոցի բազայի վրա՝ նախնական մասնգիտական արհեստագործական ուսումնարան:

      176. Աշխատանքներ են տարվում մարզում ներառական կրթություն իրականցնող դպրոցների ցանցի ընդլայնման ուղղությամբ: 2013-2014թթ. ուսումնական տարում մարզում ներառական կրթություն իրականցնող 6 դպրոցներին ավելացավ ևս 2 դպրոց՝ Սիսիանի N 2 և N 5 հիմնական դպրոցները:


Աղյուսակ 5.2. 2009-2012թթ. կրթության ոլորտին ՀՀ պետական բյուջեից հատկացումների դինամիկան
/հազ. դրամ/
	Հ/Հ
	Կրթության ոլորտ
	2009թ.
	2010թ.
	2011թ.
	2012թ.

	1
	Հանրակրթություն
	3688379.1
	3674535.4
	3591064.4
	3532030.3

	2
	Հատուկ կրթություն
	272183.2
	202077.7
	190360.3
	174965.7

	3
	Արտադպրոցական դաստիարակություն
	27981.3
	27988.3
	31031.6
	34827.2

	
	Ընդամենը
	3988543.6
	3904601.4
	3812456.3
	37418232


Աղբյուրը` ՀՀ Սյունիքի մարզպետարանի աշխատակազմի կրթության, մշակույթի և սպորտի վարչության տվյալներ
177. Սյունիքի մարզում 2012թ.-ին մեկ աշակերտին ընկնող տարեկան միջին գումարը կազմել է 246032.0 դրամ, որը գրեթե 1.4 անգամ ավելին է 2008թ. մեկ սովորողին ընկնող գումարի չափից /177469.0/։ Մարզի դպրոցական շենքերը և շինությունները, հատկապես հեռավոր համայնքներում, գտնվում են ՀՀ կառավարության և մարզպետարանի ուշադրության կենտրոնում և յուրաքանչյուր տարի ներդրումների ծավալն ավելացվում է։ 

178. Ներկայումս Սյունիքի մարզում գործում են 120 հանրակրթական ուսումնական հաստատություններ, այդ թվում 2 հատուկ դպրոց և 1 հատուկ կրթահամալիր։ 2012-2013թթ. ուսումնական տարում մարզային ենթակայության 114 հանրակրթական ուսումնական հաստատութուններում սովորել է 14242 աշակերտ, որն անցած ուսումնական տարվա /2011-2012թթ./ համեմատ պակաս է 1210 աշակերտով։ Դասարանների թիվը նույն ժամանակահատվածում պակասել է 59-ով` կազմելով 1017։ Նման իրավիճակը պայմանավորված է հիմնականում արտագաղթով, ինչպես նաև ՄԺԾԾ-ին համաձայն թերհամալրված դասարանների միավորմամբ։ Հանրապետության մինչև 100 աշակերտ ունեցող դպրոցների մեծ մասը գտնվում է Սյունիքի մարզում: Մարզի սահմանամերձ համայնքներում գործում են սակավաթիվ աշակերտներով դպրոցներ: Դիցմայրիի հիմանական դպրոցը ՀՀ կառավարության օգօոստոսի 25-ի N 1276-Ա որոշման համաձայն լուծարվեց` աշակերտներ չունենալու պատճառով: Մինչև տաս աշակերտ ունեցող 8 համայնքներում դպրոցների փակման վտանգ կա: Սահմանամերձ, լեռնային և բարձր լեռնային գյուղերի ուսումնական հաստատությունները փակվելուց խուսափելու համար անհրաժեշտ է ձեռնարկել լրացուցիչ միջոցառումներ:

Աղյուսակ 5.3. 2011-2012թթ. ուստարում Հայաստանի Հանրապետությունում հանրակրթական ուսումնական հաստատությունների քանակն՝ ըստ սովորողների թվաքանակի

	Մարզ
	Սովորողների թվաքանակը
	Ընդամենը

	
	մինչև 100
	101-300
	301-500
	501-700
	701-1000
	1001 և ավելի
	

	
	պետական
	ոչ պետական
	պետական
	ոչ պետական
	պետական
	ոչ պետական
	պետական
	ոչ պետական
	պետական
	ոչ պետական
	պետական
	ոչ պետական
	պետական
	ոչ պետական
	ընդամենը

	Երևան
	12
	19
	43
	14
	73
	2
	44
	1
	26
	 
	21
	 
	219
	36
	255

	Արագածոտն
	60
	 
	46
	 
	12
	 
	4
	 
	1
	 
	 
	 
	123
	 
	123

	Արարատ
	7
	 
	52
	 
	39
	 
	13
	 
	1
	 
	 
	 
	112
	 
	112

	Արմավիր
	12
	 
	62
	2
	31
	 
	12
	 
	2
	 
	2
	 
	121
	2
	123

	Գեղարքունիք
	33
	 
	46
	 
	31
	 
	14
	 
	3
	 
	 
	 
	127
	 
	127

	Լոռի
	56
	 
	70
	1
	33
	 
	4
	 
	4
	 
	 
	 
	167
	1
	168

	Կոտայք
	22
	 
	33
	1
	25
	 
	17
	 
	5
	 
	2
	 
	104
	1
	105

	Շիրակ
	65
	1
	69
	3
	26
	 
	6
	 
	3
	 
	1
	 
	170
	4
	174

	Սյունիք
	73
	 
	25
	 
	16
	 
	5
	 
	2
	 
	 
	 
	121
	 
	121

	Վայոց Ձոր
	24
	1
	22
	 
	5
	 
	 
	 
	 
	 
	 
	 
	51
	1
	52

	Տավուշ
	25
	 
	34
	 
	17
	 
	4
	 
	1
	 
	 
	 
	81
	 
	81

	Ընդամենը
	389
	21
	502
	21
	308
	2
	123
	1
	48
	0
	26
	0
	1396
	45
	1441


Աղբյուրը՝ Վիճակագրական տեղեկագիր Հանրակրթությունը Հայաստանում 2011-2012 ուսումնական տարում
179. Վերջին տարիների ընթացքում նկատվում է առաջին դասարան ընդունվողների թվի աճ, ծնելիության մակարդակի որոշակի բարձրացման պատճառով։ Այսպես, եթե 2011-2012թթ. ուսումնական տարում մարզի հանրակրթական ուսումնական հաստատությունների առաջին դասարան էին հաճախում 1498 երեխա, ապա 2012-2013թթ. ուսումնական տարում այդ թիվը հասավ 1507-ի: Ըստ 2013-2015թթ. ՄԺԾԾ տվյալների 2015-2016թթ. ուստարում առաջին դասարան կհաճախի մոտ 1690 աշակերտ:

180. Ինչ վերաբերում է ուսուցիչ-աշակերտ թվաքանակի հարաբերակցությանը, ապա Սյունիքում 2012 ուսուցիչ-աշակերտ թվաքանակի հարաբերակցությունը կազմել է 6.9:

181. Իր ընդգրկվածությամբ հանրակրթական ոլորտն ունի ամենամեծ շահառուների խումբը և, ըստ էության, կրթական այս մակարդակում ծառայությունները գրեթե հավասարաչափ մատչելի են բնակչության բոլոր խմբերի համար։ Այսպես, զուտ ընդգրկվածությունը տարրական դպրոցում Սյունիքի մարզում 2013թ. հունվարի 1-ի դրությամբ կազմել է 100%։
182. Այնուամենայնիվ, մարզի ազգաբնակչության սակավ ապահովվածության պատճառով կրթական ծառայությունների մատչելիությունը տարբեր սոցիալական շերտեր ներկայացնող ընտանիքների համար դեռևս համարվում է չլուծված խնդիր։
183. Մարզում պարտուսից դուրս մնացած աշակերտներ չկան։
183. Հանրակրթական դպրոցների շինարարություն և հիմնանորոգում - Մարզի 9 համայնքներում /Կապանի N 4, Անտառաշատի, Բարձրավանի, Սալվարդի, Շենաթաղի, Թասիկի,  Բալաքի, Արևիսի և Գետաթաղի/ հանրակրթական ուսուցումը կատարվում է հարմարեցված շենքերում, ակումբներում, իսկ փախստականաբնակ գյուղերում`  լքված  խարխուլ տներում, հին գրասենյակների շենքերում, որոնք տասնյակ տարիներ չեն նորոգվել, չունեն սանհանգույցներ, սպորտ դահլիճներ կամ հրապարակներ: Ուսուցման ընթացքը կազմակերպելու համար բացակայում են տարրական պայմաններ: Կապան քաղաքի Բեխ և Բաղաբուրջ թաղամասերում, որոնք նախկինում հանդիսացել են առանձին գյուղական բնակավայրեր և քաղաքից գտնվում են որոշակի հեռավորության վրա, դպրոցներ  չեն գործում՝ շենքային պայմաններ չլինելու պատճառով: Նշված թաղամասերի երեխաների ուսուցման կազմակերպումը քաղաքի այլ դպրոցներում կապված է լուրջ դժվարությունների հետ: 
184. ՀՀ պետական բյուջեով նախատեսվող միջոցները բավարար չեն դպրոցների հիմնանորոգման աշխատանքներն անհրաժեշտ ծավալով կատարելու համար: Մարզում 52 դպրոցներ հիմնանորոգման առաջնահերթ խիստ կարիք ունեն: 19 դպրոցներ վնասվել են ռմբակոծությունների և ռազմական գործողությունների հետևանքով:

185. Մասնագիտական կրթություն - ՀՀ Սյունիքի մարզում գործում են ՀՀ կրթության և գիտության նախարարության ենթակայության մեկ արհեստագործական և յոթ միջին մասնագիտական ուսումնական հաստատություններ, որոնցում ուսուցանվում են մարզի սոցիալ-տնտեսական զարգացմանը միտված և աշխատաշուկայի պահանջներից բխող մասնագիտություններ:

Աղյուսակ 5.4. ՀՀ Սյունիքի մարզում գործող նախնական (արհեստագործական)  և միջին մասնագիտական ուսումնական հաստատությունները
	Հաստատության անվանումը
	Իրավական կարգավիճակը
	Ուսանողության թվաքանակը
	Մասնագիտությունների քանակը

	
	
	2013-2014
	2013-2014

	Քաջարանի արհեստագործական ուսումնարան

	ՊՈԱԿ
	103
	4

	Սյունիքի տարածաշրջանային պետական քոլեջ

	ՊՈԱԿ
	385
	8

	Կապանի արվեստի պետական քոլեջ

	ՊՈԱԿ
	121
	11

	Կապանի պետական բժշկական քոլեջ 


	ՊՈԱԿ
	137
	6

	Գորիսի պետական քոլեջ

	ՊՈԱԿ
	133
	9

	Գորիսի պետական գյուղատնտեսական քոլեջ

	ՊՈԱԿ
	221
	4

	Սիսիանի պետական քոլեջ  


	ՊՈԱԿ
	202
	5

	Մեղրու պետական քոլեջ
	ՊՈԱԿ
	90
	2

	Ընդամենը
	
	1392
	49


186. Նախնական մասնագիտական /արհեստագործական/ կրթության ոլորտում գործունեության հիմնական նպատակներն են եղել որակյալ մասնագետների պատրաստումն ու նրանց մրցունակության բարձրացումն աշխատաշուկայում, կրթական ծրագրերի համապատասխանեցումը երկրի սոցիալ-տնտեսական զարգացման պահանջներին, կրթության բովանդակության միջազգային չափանիշներին համադրելիության և ուսումնական գործընթացի թափանցիկության, ինչպես նաև մատչելիության և հավասարության ապահովումը։ 

187. Հայաստանի Հանրապետության կառավարության կողմից 2004 թվականին հավանության է արժանացել «Նախնական /արհեստագործական/ և միջին մասնագիտական կրթության և ուսուցման ռազմավարությունը», որով սահմանվել է այս համակարգի հիմնական նպատակներն ու խնդիրները և դրանց լուծման ուղիները։ 
188. Ըստ Մասնագիտական կրթության և ուսուցման 2012-2016 թվականների բարեփոխումների ծրագրի  դրույթների երկրի սոցիալ-տնտեսական զարգացման և ներդրումային լայնածավալ ծրագրերի իրականացման պայմաններում համապատասխան կադրերի ապահովումը, ինչպես նաև փոքր և միջին բիզնեսի զարգացումը նոր խնդիրներ ու պահանջներ է առաջադրում նախնական և միջին մասնագիտական կրթության համակարգում: Տարեցտարի մեծանում է հատկապես նախնական և միջին մասնագիտական կրթությամբ մասնագետների պահանջարկը` մասնավորապես ծառայությունների մատուցման, սոցիալական և տնտեսական ոլորտներում, ուստի նպատակահարմար է օգտագործել վերակազմակերպվող Սիսիանի թիվ 1 հատուկ դպրոցի շենքային բազան որպես նախնական մասնգիտական արհեստագործական ուսումնարան:

 
189. Մասնագիտական կրթության և ուսուցման ոլորտի բարեփոխումների շրջանակներում կատարվել են հետևյալ աշխատանքները.
1. Մշակվել և մարզի ուսումնական հաստատություններում ներդրվել են նախնական (արհեստագործական) և միջին մասնագիտական կրթության մասնագիտությունների և որակավորումների պետական կրթական չափորոշիչներ, որի նպատակն է որակյալ մասնագետների պատրաստումն ու նրանց մրցունակության բարձրացումն աշխատաշուկայում, կրթական ծրագրերի համապատասխանեցումը երկրի սոցիալ-տնտեսական զարգացման պահանջներին և կրթության բովանդակության միջազգային չափանիշներին

2. Իրականացվել է դասախոսների, արտադրական ուսուցման վարպետների, տնօրենների, խորհուրդների անդամների վերապատրաստումներ

3. Եվրոպական միության կողմից Հայաստանի Հանրապետությանը տրամադրված նախնական մասնագիտական /արհեստագործական/ և միջին մասնագիտական կրթության և ուսուցման ոլորտի բարեփոխումներին ուղղված բյուջետային աջակցության շրջանակներում՝ ՀՀ Սյունիքի պետական տարածաշրջանային քոլեջը վերանորոգվել և հագեցվել է նոր գույքով, լաբորատորիաներով, արհեսատանոցներով, համակարգչային լսարաններով

4. ՀՀ Սյունիքի մարզում գործող բոլոր նախնական և միջին մասնագիտական կրթական ծրագրեր իրականացնող ուսումնական հաստատություններին պետության կողմից հատկացվող անվճար ուսուցմամբ /նպաստի ձևով ուսման վճարի լրիվ փոխհատուցմամբ/ տեղերի թիվը 2012-2013թթ. ուսումնական տարվանից ավելացել է 50%-ով

5. Աջակցել ուսումնական հաստատությունների՝ ուսանողների արտադրական պրակտիկան մարզում կազմակերպելու, ինչպես նաև գործատու և ուսումնական հաստատություն կապը զարգացնելու, շրջանավարտներին աշխատանքի տեղավորման և գործընթացը շարունակական դարձնելու հարցերում:

190. Սյունիքի մարզում գործում են հետևյալ բարձրագույն ուսումնական հաստատությունները. Գորիսի պետական համալսարանը, Հայաստանի պետական ճարտարագիտական համալսարանի Կապանի մասնաճյուղը, Հայաստանի ազգային ագրարային համալսարանի Սիսիանի մասնաճյուղը, Երևանի գյուղատնտեսական համալսարանի Կապանի ուսումնական կետը, Գորիսի «Սյունիք» ինստիտուտ ԱԿ:

5.1.2 Կրթության ոլորտի ռազմավարությունը
          191.
Սյունիքի մարզում կրթության զարգացման գերակայությունները -Ապահովելով կրթության համակարգի արդեն իսկ արձանագրված ձեռքբերումների աստիճանական զարգացումն ու ընդլայնումը, կրթության զարգացումներն առավել նպատակային և արդյունավետ դարձնելու համար, հետագա զարգացումներն անրաժեշտ է իրականացնել ստորև ներկայացվող գերակա ուղղություններով.

1. ապահովել նախադպրոցական կադրերի արդյունավետ մասնակցությունը վերապատրաստման, կատարելագործման և ատեստավորման ծրագրերին
2. բարելավել նախադպրոցական ծառայությունների մատուցման նյութատեխնիկական և ուսումնանյութական հիմքերը  

3. մեծացնել երեխաների ընդգրկվածությունը նախադպրոցական ծառայություններում և ապահովել մատչելիությունը հատկապես սոցիալապես անապահով ընտանիքների համար
4. բարձրացնել հանրակրթական հաստատությունների համակարգչային ապահովվածությունը
5. դպրոցների ինտերնետային կապի  անխափան աշխատանքի ընդլայնում, ապահովում

6. բարելավել հանրակրթական հաստատություններում համակարգչային գրագիտության դասավանդման որակը
7. ընդլայնել ուսումնական գործընթացում տեղեկատվական հաղորդակցման տեխնոլոգիաներն` որպոս ուսուցման և դասավանդման կիրառում
8. անհրաժեշտ է մշակել լավագույն ուսուցիչների հայտնաբերման արդյունքահեն չափանիշներ, հրապարակայնացնել մանկավարժների լավագույն փորձը և նվաճումները
9. անհրաժեշտ է հստակեցնել կրթական հաստատությունների տեսակներն ու տարածքային բաշխվածության սկզբունքները, ապահովելով դրանց առավել արդյունավետ համապատասխանությունը  մարզային սացիալ-տնտեսական զարգացման կարիքների և հասարակության կրթական պահանջմունքներին
10. պետական բյուջեի հաշվին ապահովել արտակարգ ընդունակություններ դրսևորած աշակերտների /խմբերի/ մասնակցությունը միջազգային ստուգատեսներին և մրցույթներին
11. մշակել և ներդնել արտադասարանական և արտադպրոցական դաստիարակության համակարգի զարգացման հայեցակարգ` աշակերտների կրթական, գեղագիտական, տեխնիկական, մարզական, ռազմական նախասիրությունների բավարարումը արդյունավետ դարձնելու նպատակով 

12. Առաջնահերթ համարել պատանի տեխնիկների կայանի ստեղծումը քաղաքային համայնքներում
13. համարել առաջնահերթ մարզի քաղաքային համայնքներում շախմատի և լողի դպրոցների,  քաղաքային հրաձգարանների բացումը 

14. ներդնել աշակերտների ստեղծագործական հետազոտական և նորարարական աշխատանքների խրախուսման մեխանիզմներ, ուղղված ինչպես աշակերտներին, այնպես էլ նրանց մանկավարժներին և դպրոցներին
15. ընդլայնել ներառական կրթություն իրականացնող դպրոցների ցանցը
16. վերանայել և հստակեցնել հատուկ դպրոցների տիպերը, դրանց ենթակայության և տարածքային բաշխվածության չափանիշները
17. ներառական դպրոցների ցանցի ընդլայնմանը զուգընթաց 2013 թվականից վերակազմակերպման ճանապարհով լուծարել մարզում առկա 2 հատուկ դպրոցները
192. Մարզպետարանի կողմից կատարված կարիքի գնահատման արդյունքների համաձայն, այսօր մարզի դպրոցների համար պահանջվում է. 

1. 11330 աշակերտական սեղան-նստարան (տարրական դասարանների համար` 2795,   միջին և բարձր դասարանների համար` 8335), 

2. 1100 ուսուցչական սեղան, աթոռ 

3. 806 գրատախտակ 

4. 1100 գրապահարան։
Աղյուսակ 5.5. Կրթության ոլորտի արդյունքային ցուցանիշները 2014-2017թթ.
	Միջոցառման անվանումը
	Արդյունքային ցուցանիշը
	Թիրախ

	Բարձրացնել կրթական ծառայությունների մատչելիությունը և որակը Սյունիքի մարզում


	1. Համախառն ընդգրկվածությունը 

հիմնական դպրոցում  

2. Աշակերտ - ուսուցիչ

հարաբերակցությունը` հանրակրթության

բնագավառում

3. Ջեռուցման լոկալ համակարգ ունեցող դպրոցների թիվը 

4. 3-6 տարեկան երեխաների նախադպրոցական հաստատություններում ընդգրկվածության տեսակարար կշիռը, այդ տարիքի երեխաների ընդհանուր թվում 
5. Հանրակրթական ծառայությունների որակից աշակերտների և ծնողների բավարարվածության աստիճան 

6. ԲՈՒՀ ընդունված դպրոցի շրջանավարտների տեսակարար կշիռը տվյալ տարվա շրջանավարտների ընդհանուր թվաքանակի մեջ 
	99.7%

7:1

54
49%

88%

39%

	Դպրոցների մարզադահլիճների և խաղահրապարակների վերանորոգում, մարզագույքով և տեխնիկական պարագաներով հագեցում
	Բարեկարգված մարզադահիլճներ և խաղահրապարակներ ունեցող դպրոցների տեսակարար կշիռը


	9.6 %

	Ջեռուցման լոկալ համակարգի ներդրում
	Ջեռուցման լոկալ համակարգ ունեցող դպրոցների տեսակարար կշիռը

Ջեռուցման լոկալ համակարգ ունեցող դպրոցներում սովորող աշակերտների թիվը 
	45.0%
12841
աշակերտ

	Համակարգչային դասասենյակների ստեղծում, համալրում և ինտերնետ կապով ապահովում)
	Համակարգչային դասասենյակներ ունեցող դպրոցների թիվը

Ինտերնետ կապով ապահովված դպրոցների թիվը
	106
120

	Ուսուցիչների մասնագիտական վերապատրաստման դասընթացների պարբերաբար կազմակերպում, կրթության օրենսդրության մասին իրազեկում
	Որակավորման բարձրացման, մեկ կամ մեկից ավելի թեմատիկ ուղղվածությամբ  վերապատրաստման  դասընթացների մասնակցած ուսուցիչների թիվ

Համակարգչին տիրապետող ուսուցիչների թիվ 
	2195
1950

	Ուսուցիչների պարտադիր ատեստավորման կազմակերպում «Հանրակրթության մասին» ՀՀ օրենքի պահանջներին համապատասխան
	<<Հանրակրթության մասին>> ՀՀ օրենքի 26-րդ հոդվածի 3-րդ կետի համաձայն ուսուցչի հերթական ատեստավորումն անցկացվում է 5 տարի մեկ

	20%


193. 2014-2017թթ. նախատեսվում է մարզում կառուցել 11 դպրոցական նոր շենքեր՝ 2290.0 մլն դրամ գումարով և հիմնանորոգել և վերազինել 52 դպրոց՝ 6973.3 մլն դրամ գումարով: Ոլորտի ռազմավարությունների ֆինանսավորումը նախատեսվում է իրականացնել 2014-2017թթ. տարիների ՀՀ պետական բյուջեներով (Հավելված 5.1)։
5.2 Մշակույթ, սպորտ և երիտասարդություն 

194.
Սյունիքի մարզում մշակույթի,  սպորտի և երիտասարդության  հարցերի բնագավառների հիմնախնդիրները կապված են հիմնականում նյութական և ոչ նյութական մշակութային արժեքների, արվեստի ճյուղերի պահպանման և զարգացման, պատմամշակութային հուշարձանների, գրադարանների, թանգարանների, թատրոնների, երաժշտական, արվեստի և գեղարվեստի դպրոցների, սպորտային կառույցների հետ։ Ոլորտը հիմնականում ապահովված է  մասնագետ կադրերով, սակայն առկա է կադրերի վերապատրաստման խնդիր։

195. Համաձայն «ՀՀ Կառավարության 2012-2017թթ. գոր​ծու​նեութ​յան միջոցառումնե​րի ծրագ​րի»  «3.2.5. Մշա​կույթ» բաժ​նի՝ ՀՀ մարզե​րում մշա​կույ​թի զար​գաց​ման ա​պա​հո​վու​մը դի​տարկ​վում է գոր​ծու​նեութ​յան հիմ​նա​կան ուղ​ղութ​յուն։ 

 
196. Մար​զե​րում մշա​կույ​թի զար​գաց​ման խնդիր​նե​րը նե​րառ​ված են նաև մի շարք այլ ծրագ​րե​րում, մաս​նա​վո​րա​պես` «Հայաստանի Հան​րա​պե​տութ​յան մար​զե​րում մշա​կույ​թի զար​գաց​ման ծրա​գի​րը հաստա​տե​լու մա​սին»,  «Ոչ նյութա​կան մշակութային ժա​ռան​գութ​յան պահ​պա​նութ​յան, դրա կեն​սու​նա​կութ​յան պաշտպա​նութ​յան հա​յե​ցա​կար​գից բխող միջո​ցա​ռում​նե​րի մա​սին» ծրագրերում:

197. Տա​րած​քա​յին հա​մա​չափ զար​գա​ցու​մը նպա​տակ ու​նի ի​րա​կա​նաց​նել միասնական մշա​կու​թա​յին քա​ղա​քա​կա​նութ​յուն` հա​մա​մաս​նո​րեն զար​գաց​նե​լու ազգա​յին մշա​կույթն ու օգ​տա​գոր​ծե​լու ստեղ​ծա​գոր​ծա​կան նե​րու​ժը երկ​րի ողջ տարած​քում, ինչ​պես նաև ազգաբնակ​չութ​յան հա​մար մշա​կու​թա​յին գոր​ծու​նեութ​յուն ի​րա​կա​նաց​նե​լու և մշակութային ծա​ռա​յութ​յուն​նե​րից օգտ​վե​լու մատ​չե​լիութ​յան ապահո​վու​մը։
198. Վերոնշյալ ծրագրերից բխող ՀՀ Սյունիքի մարզում  գոր​ծո​ղութ​յուն​նե​րի հիմնական խնդիր​ներն են`

1. միջ​մար​զա​յին մշա​կու​թա​յին հա​մա​գոր​ծակ​ցութ​յան զար​գա​ցում և միաս​նա​կան մշակու​թա​յին դաշ​տի ձ​ևա​վո​րում
2. մշա​կու​թա​յին կյան​քին բնակ​չութ​յան մաս​նակ​ցութ​յան պայ​ման​նե​րի, մշակութային գոր​ծու​նեութ​յուն ի​րա​կա​նաց​նե​լու և մշա​կու​թա​յին ծա​ռա​յութ​յուն​նե​րից օգտ​վե​լու մատչելիութ​յան ա​պա​հո​վում, արդյունքում` մշակույթի ոլորտի շահառուների թվի ավելացում
3. մշա​կու​թա​յին կազ​մա​կեր​պութ​յուն​նե​րի համաչափ բաշխ​վա​ծութ​յան բարելավում (օպ​տի​մա​լա​ցում)` մշա​կու​թա​յին կազ​մա​կեր​պութ​յուն​նե​րի բնա​կա​նոն գործունեութ​յան ապա​հո​վում` նյու​թա​տեխ​նի​կա​կան պայ​ման​նե​րի բա​րե​լավ​ման, շենքե​րի հիմ​նա​նո​րոգ​ման ծրագ​րե​րի կազ​ման և ի​րա​կա​նաց​ման մի​ջո​ցով
4. մշա​կույ​թի ո​լոր​տի կադ​րե​րի պատ​րաստ​ման, վե​րա​պատ​րաստ​ման և վերաորակավոր​ման ծրագ​րե​րի ի​րա​կա​նա​ցում, մար​զում մշա​կու​թա​յին մի​ջա​վայ​րի զարգաց​ման մի​ջոցով մշա​կույ​թի ո​լոր​տի մաս​նա​գետ​նե​րի` մար​զե​րից դե​պի մայրաքա​ղաք և ար​տեր​կիր տե​ղի ու​նե​ցող ար​տա​հոս​քի նվա​զե​ցում
5. մշա​կու​թա​յին զբո​սաշր​ջութ​յան զար​գա​ցում` պատ​մամ​շա​կու​թա​յին հու​շար​ձան​նե​րի օգ​տա​գործ​ման, մշա​կու​թա​յին զբո​սաշր​ջութ​յան նոր եր​թու​ղի​նե​րի և ազ​գա​յին արհեստագոր​ծա​կան կենտ​րոն​նե​րի ստեղծ​ման մի​ջո​ցով։
199.
2013թ.   մարզում գործել են 2 դրամատիկական թատրոն, 9 թանգարան, 126 գրադարան, 15 արվեստի, գեղարվեստի և երաժշտական դպրոց, 7 մշակույթի կենտրոն, 110 մշակույթի տուն և ակումբ, 7 մարզադպրոց, 6 մարզադաշտ և այլ մշակութային ու մարզական կառույցներ։ 

5.2.1. Մշակույթ

201.Գրադարաններ։ Մար​զում գոր​ծող 126 գրա​դա​րան​նե​րից 30-ը քաղաքային համայնք​նե​րի են​թա​կա​յութ​յան են, 96-ը գյու​ղա​կան, 1-ը՝  ՀՀ մ​շա​կույ​թի նա​խա​րա​րութ​յան են​թա​կա​յութ​յան Սյու​նի​քի մարզա​յին գրա​դա​րա​նը։ Մար​զում ընդ​հա​նուր գրա​դա​րա​նա​յին ֆոն​դը կազ​մում է շուրջ 1284660 կտոր գրա​կա​նութ​յուն։ 
201. ՀՀ Ս​յու​նի​քի մար​զում պե​տա​կան բյու​ջեի հատ​կա​ցում​նե​րի շրջա​նակ​նե​րում՝ նվիրատվությամբ, համայնքա​յին գրա​դա​րան​նե​րի հա​վա​քա​ծու​նե​րը  ժա​մա​նա​կա​կից գրա​կա​նութ​յամբ համալ​րե​լու,  տե​սա​կա​նին նո​րաց​նե​լու նպա​տա​կով, «Շար​ժա​կան գրա​դա​րանի» (բիբլիոբուսի) միջոցով Սյու​նի​քի մար​զա​յին, Մեղ​րիի, Ա​գա​րա​կի, Քա​ջա​րա​նի, Սիսիանի, Գո​րի​սի քա​ղա​քա​յին հա​մայն​քա​յին  գրա​դա​րան​նե​րին  տրա​մադր​վել է  10.000  միա​վոր  գրա​կա​նութ​յուն։  2012թ. ըն​թաց​քում մար​զի հա​մայն​քա​յին գրա​դա​րան​նե​րի հետ համագործակ​ցութ​յան շրջանակ​նե​րում,  Հա​յաս​տա​նի ազ​գա​յին գրա​դա​րա​նի կող​մից իրականաց​վել է մաս​նա​գի​տա​կան խորհրդատ​վութ​յուն​ներ,  սե​մի​նար​ներ:
202. 2014-2017թթ. գրադա​րան​նե​րի հիմ​նա​կան խնդիր​ներն են - Մար​զի գյուղական գրա​դա​րան​նե​րի խնդիր​նե​րը հիմ​նա​կա​նում կապ​ված են տա​րածք​նե​րի կարգա​վի​ճա​կի, վե​րա​նո​րոգ​ման, գույ​քի ձեռք​բեր​ման, գրքա​յին ֆոն​դե​րի հա​մալր​ման, նոր տեղեկատվական տեխնոլոգիաների ներդրման հետ։  

203. Գրա​դա​րան​նե​րի շեն​քա​յին պայ​ման​ներն մե​ծա​մա​սամբ ան​բա​վա​րար են, ին​չը խիստ վտան​գում է գրքա​յին ֆոն​դի պահ​պա​նութ​յու​նը, լիա​կա​տար օգ​տա​գոր​ծու​մը։ 

204. ՀՀ Սյու​նի​քի մար​զում գրա​դա​րան​նե​րի հիմ​նախն​դիր​նե​րից է նաև նոր գույ​քի ձեռքբերու​մը, ժա​մա​նա​կա​կից տեխ​նի​կա​կան մի​ջոց​նե​րով ա​պա​հո​վու​մը։


205. Առաջնային է համարվում մարզի խոշոր բնակավայրերի` Կապանի, Գորիսի, Մեղրիի, Ագարակի և Սիսանի գրադարանների վերանորոգումը, նոր գույքով համալրումը։ 


206. Մար​զում գրա​դա​րա​նա​յին ծա​ռա​յութ​յուն​նե​րի բա​րե​լա​վու​մը դիտարկվում է նաև գրա​դա​րան​նե​րում ժա​մա​նա​կա​կից տե​ղե​կատ​վա​կան մի​ջոց​նե​րի ներդր​մամբ, ինտերնետա​յին ցան​ցին միաց​մամբ։ Գրա​դա​րա​նա​յին ծա​ռա​յութ​յուն​նե​րի բա​րե​լավ​ման ուղ​ղութ​յուն​նե​րից է նաև ընդ​հա​նուր գրա​դա​րա​նա​յին ցան​ցի ստեղծումը, ո​րի կենտ​րո​նը կարող է դառնալ Սյու​նի​քի մար​զա​յին գրա​դա​րանը։ Ընդհանուր գրադարանային ցանցում, ըստ առաջնայնության, կընդգրկվեն քաղաքային, այնուհետ գյուղական գրադարանները, որոնք նույնպես կիրականացնեն էլեկտրոնային սպասարկում։

207. ՀՀ Սյունիքի մարզում գրադարանային ծառայությունների որակի բարձրացման և մատչելիության ապահովման համար գրա​դա​րա​նում կընդ​լայն​վի  նաև է​լեկտ​րո​նա​յին հրա​պա​րա​կում​նե​րի մի​ջո​ցով է​լեկտ​րո​նա​յին տե​ղե​կատ​վութ​յան տրա​մադ​րու​մը մար​զի բնակ​չութ​յա​նը։ 

208. Նոր գրադարանային ծառայությունների մատուցման ասպարեզում մարզային գրադարանում շա​րու​նակ​վելու են հա​տուկ խմբե​րի` կույր և թույլ տե​սո​ղութ​յամբ անձանց սպա​սար​կու​մը «Արև» հա​մա​կար​գի մի​ջո​ցով։ «Արև» համակարգի ներդնումը նախատեսվում է նաև համայնքային գրադարաններում, ինչը հնարավորություն կտա ապահովել տե​ղե​կույ​թի հա​սա​նե​լիութ​յունը և  մատ​չե​լիութ​յունը  հատուկ կարիքներ ունեցող անձանց համար, նրանց ինտեգրել հասարակությանը։ 

209. Մար​զի գրա​դա​րան​նե​րի հիմ​նախն​դիր​նե​րի լուծ​ման նպա​տա​կով նախատես​վում է մշա​կել հա​մա​լիր ծրա​գիր, ուր կնե​րառ​վեն գրա​դա​րան​նե​րի վերանորոգման, գրքա​յին հա​վա​քա​ծու​նե​րի հա​մալր​ման, նոր տեխ​նի​կա​կան միջոցների ներդր​ման հար​ցե​րը։

210.
Թանգարաններ։ ՀՀ Ս​յու​նի​քի մար​զում գոր​ծում է 9 թան​գա​րան, այդ թվում`  ՀՀ մ​շա​կույ​թի նախա​րա​րութ​յան են​թա​կա​յութ​յամբ գոր​ծում են Ն. Ա​դոն​ցի անվ. Սի​սիա​նի պատ​մութ​յան թան​գա​րա​նը, Սի​սիա​նի պատկերասրա​հը (Հա​յաս​տա​նի ազ​գա​յին պատ​կե​րաս​րա​հի մաս​նաճ​յուղ), Գորիսում Ա. Բա​կուն​ցի տուն-թան​գա​րա​նը (Ե. Չա​րեն​ցի անվ. գրա​կա​նութ​յան և արվես​տի թան​գա​րա​նի մաս​նաճ​յուղ), Կապանում՝ ժամանակակից արվեստի թանգարան (Երևանի քաղաքապետարանի ենթակայության)։ 
211. ՀՀ Ս​յու​նի​քի մարզ​պե​տա​րա​նի են​թա​կա​յութ​յամբ գոր​ծում է Կա​պա​նի երկրագիտական թան​գա​րա​նը: Հա​մայք​նա​յին  են​թա​կա​յութ​յամբ գործում են Գո​րի​սի երկրագիտա​կան թան​գա​րա​նը, Կապանի պատմության թանգարանը, Արծվանիքի և Խնձորեսկի թանգարանները։ 

212. Մար​զի թան​գա​րան​նե​րի խնդիր​նե​րը հիմ​նա​կա​նում կապ​ված են տա​րածք​նե​րի կարգավի​ճա​կի, վե​րա​նո​րոգ​ման, անվտանգության համակարգերի ներդրման, գույ​քի ձեռքբեր​ման, ֆոն​դե​րի հա​մալր​ման և նոր ցու​ցադ​րութ​յուն​նե​րի կազ​մա​կերպ​ման  հետ։
    213. 2014-2017թթ. թան​գա​րան​նե​րի հիմ​նա​կան խնդիր​ներն են.

1. Հա​յաս​տա​նի ազ​գա​յին պատ​կե​րաս​րա​հի Սի​սիա​նի մաս​նաճ​յուղի շեն​քի ջե​ռուց​ում, անվ​տան​գութ​յան հա​մա​կար​գե​րի տե​ղադր​ում, գույ​քով կա​հա​վոր​ում
2. Ն. Ա​դոն​ցի անվան Սի​սիա​նի պատ​մութ​յան թան​գա​րա​ն` շենքի հիմնանորոգում, հարակից տարածքի բարեկարգում, հա​կահր​դե​հա​յին և ձայնա​յին ա​հա​զան​գի հա​մա​կար​գե​րի տե​ղադ​րում, օ​դա​փոխ​ման և ջե​ռուց​ման համակար​գե​րի ներդնու​մը
3. Ե. Չա​րեն​ցի անվ. գրա​կա​նութ​յան և ար​վես​տի թան​գա​րա​նի Գորիսի  Ա. Բակուն​ցի տուն-թան​գա​րա​ն` տարածքի վե​րա​նո​րո​գում
4. Կա​պա​նի երկ​րա​գի​տա​կան թան​գա​րան` ջեռուցման համակարգի անցկացում, գույքի ձեռք բերում և նոր ցու​ցադ​րութ​յան կազ​մա​կեր​պում
5. Գորիսի երկրագիտական թանգարան` շենքի վերանորոգում, անվտանգության ազդանշանային համակարգի ներդնում, անհրաժեշտ սարքավորումների ձեռքբերում
6. Կապանի Շ. Մովսիսյանի անվան թանգարանի շենքի վերանորոգում, ջեռուցման համակարգի անցկացում
7. Գորիսի Ս. Խանզադյանի տուն-թանգարանի հիմնանորոգում։
214. Վերանորոգումից և նյութատեխնիկական բազայի համալրումից հետո հիմնական խնդիրներից է նաև թանգարանային հավաքածուների համալրումը և նոր ցուցադրությունների կազմակերպումը։ Նկատի ունենալով Սյունիքի մարզի տարածաշջաներում մշակութային կազմակերպությունների հավասարաչափ բաշխման անհրաժեշտությունը, նախատեսվում է Հա​յաս​տա​նի ազ​գա​յին պատ​կե​րաս​րա​հի մաս​նաճ​յուղ` Սի​սիա​նի պատ​կե​րաս​րա​հը պրոֆիլացնել (եզակիացնել)։ 

215.
Թանգարանների աշխատանքներն ավելի արդյունավետ դարձնելու համար նախատեսվում է թանգարաններին կից ստեղծել ազգագրական և  արհեստագործական կենտրոններ։ 

216. 2014-2017 թթ. առաջարկվում է.

1. Կապանի երկրագիտական թանգարանում ստեղծել ժողովրդական արհեստագործության կենտրոն
2. Գորիսի տարածաշրջանի Խնձորեսկ գյուղը և Հին Գորիսը դարձնել պատմամշակութային թանգարան բաց երկնքի տակ
3. Սի​սիա​նի պատ​մութ​յան թան​գա​րա​նում հիմնել կարպետագործության կենտրոն։

4. Հիմնել «Կապանի ժամանակակից արվեստի թանգարան» ՊՈԱԿ
217. Մարզի հուշարձանների հանհրահռչակման, հասարակությանը ներկայացման, դպրոցներում պատմամշակութային հուշաձանների վերաբերյալ դասաժամերի դասավանդման նպատակով` «Հուշարձանների պահպանության մշակույթ» ծրագրի մշակում և իրականացում։

218.
Պատմամշակութային հուշարձանների պահպանում։ Հա​յաս​տա​նի Հանրա​պե​տութ​յու​նում  ՀՀ Ս​յու​նի​քի մար​զը պատ​մամ​շա​կու​թա​յին բարձ​րար​ժեք հուշար​ձան​նե​րով հա​րուստ տա​րա​ծաշր​ջան​նե​րից է, որ​տեղ առ​կա է 2812 պատմամշա​կու​թա​յին հու​շար​ձան` 977 պահ​պա​նա​կան միա​վո​րով, այդ թվում՝ միջնադարյան Հա​յաս​տա​նի նշա​նա​վոր Տաթևի վան​քը, Վա​հա​նա​վան​քը, Որոտնավան​քը, Բա​ղաց քա​րի վան​քը, Հա​լի​ձոր ամ​րո​ցը, Գո​րիս քա​ղա​քի և Խնձո​րեսկ գյու​ղի հին քարանձա​վա​յին հա​մա​լիր​նե​րը և այլն։ Մար​զը հա​րուստ է հին քարեդարյան, բրոնզեդարյան և միջ​նա​դար​յան ար​ժե​քա​վոր հնա​գի​տա​կան հուշարձան​նե​րով, ո​րոնց պեղ​ման արդ​յունք​նե​րով բա​ցա​հայտ​վում են տա​րած​քի պատ​մութ​յան, մշա​կույ​թի, տնտեսութ​յան և կեն​ցա​ղին վե​րա​բե​րող ար​ժե​քա​վոր տեղեկույթ​ներ։ Ա​ռա​վել ար​ժե​քա​վոր հու​շար​ձան​նե​րից է «Զորաց քարեր» (Քարահունջ) մե​գո​լիթ​յան հու​շար​ձա​նը։ 

219. Պատմամշակութային հուշարձանների ուսումնասիրման, հաշվառման, պեղումների, պահպանության, վերականգնման և օգտագործման գործընթացների համակարգումը կարիք ունի պետության կողմից ֆինանսական աջակցության։ Այդ նպատակով պետական աջակցությունը տարեց տարի ընդլայնվում է` սակայն այն հեռու է բավարար լինելուց։ 

220. Ներկայումս վերականգնման կարիք ունեն մարզի հետևյալ հուշարձանները.

1. Արծվանիկի Երիցավանքը.

2. Մեղրիի Սբ. Հովհաննես եկեղեցին.

3. Շենաթաղի Սբ. Աստվածածին եկեղեցին.

4.  Գետաթաղի Սբ. Աստվածածին եկեղեցին.

221. Մարզի հուշարձանների վերականգման և բարեկանգնման աշխատանքների հետ մեկտեղ իրականացվել են նաև  հուշարձանների և հնագիտական վայերի պեղումներ։ 2010-2012 թթ. պեղումներ են իրականացվել մարզի 4 հուշարձաններում` Եղվարդի Սբ Աստվածածին եկեղեցու տարածքում, Շաղաթի հնագիտական վայրում,  Անգեղակոթ գյուղի Ներքին Գոդեձոր հնավայրում և Կապանի Շահումյան բանավանում։
222. Պատ​մամ​շա​կու​թա​յին հու​շար​ձան​նե​րի պահ​պան​ման ո​լոր​տում մար​զում հիմնական խնդիրն է վե​րա​կանգն​ված հու​շար​ձան​նե​րի հասանելությունն ու մատչելիությունը, որպես  զբոսարջության կազմակերպման բնագավառ։
223. Վերոնշյալ նպատակով նախատեսվում է մշա​կել Գո​րի​սի տա​րա​ծաշր​ջա​նի մի շարք հին գյու​ղա​տե​ղի​նե​րի, լքված բնա​կե​լի տնե​րի վե​րա​կանգն​ման և օգ​տա​գործ​ման ծրագ​րեր` վե​րա​ծե​լով դրանք արհես​տա​գոր​ծա​կան թա​ղա​մա​սե​րի, ին​չը կնպաս​տի տա​րա​ծաշր​ջա​նի զբոսաշր​ջութ​յան և տնտե​սութ​յան զար​գաց​մա​նը, բնակ​չութ​յան հա​մար աշխատատեղե​րի ստեղծ​մա​նը, զբոսաշր​ջութ​յան եր​թու​ղի​նե​րում ներգ​րավ​մա​նը: Այդ նպատակով 2011թ. հունիսի 10-ին Հայաստանի Հանրապետության  կառավարությունը ընդունել է «Գորիս քաղաքում զբոսաշրջության զարգացման մասին» N973-Ն որոշումը:
224.2014-2017թթ. կշարունակվեն պատմամշակութային հուշարձանների ուսումնասիրման, հաշվառման, պեղումների, պահպանության, վերականգնման և օգտագործման աշխատանքները։

225.
Ոչ նյութական մշակութային ժառանգություն։ Մար​զե​րում ոչ նյու​թա​կան մշա​կու​թա​յին ժա​ռան​գութ​յան խնդիր​նե​րը նե​րառ​ված են Հա​յաuտա​նի Հանրապետութ​յան կա​ռա​վա​րութ​յան  2012-2017 թթ. գոր​ծու​նեութ​յան մի​ջո​ցա​ռում​նե​րի ծրագ​րի   «3.2.5.. Մշա​կույթ» ենթաբաժնում:

226. Այդ մի​ջո​ցա​ռում​նե​րի հիմ​նա​կան խնդիր​ներն են.

1. ա​վան​դա​կան ժո​ղովր​դա​կան ար​հես​տա​գոր​ծա​կան ծրագ​րե​րի մշա​կու​մը և իրականա​ցու​մը 

2. ազ​գագ​րա​կան եր​գի ու պա​րի հա​մույթ​նե​րին ա​ջակ​ցե​լը 

3. ազ​գա​յին, ա​վան​դա​կան տո​նե​րի, ծե​սե​րի և ծի​սա​կա​տա​րութ​յուն​նե​րի վերականգնումը և տարածումը 

4. ազ​գա​յին լեզ​վի և բար​բառ​նե​րի պահ​պան​ման և զար​գաց​ման տար​բեր միջոցառումնե​րի ի​րա​կա​նա​ցու​մը 

5. ազ​գագ​րա​կան և արհեստագործական կենտ​րոն​նե​րի ստեղ​ծու​մը։
227.
Վերոնշյալ խնդիրների իրականացման ուղղությամբ հիմնական քայլերն են համարվում վերանորոգված և համապատասխան նյութատեխնիկական միջոցներով համալրված մշակույթի տներում արհեստագործական կենտրոնների հիմնումը, առկա ազգագրական երգի ու պարի համույթներին անհրաժեշտ տարազով, երաժշտական գործիքներով և տեխնիկայով պետական աջակցության ցուցաբերումը, նոր ազգագրական համույթների ստեղծումը, որի համար 2013թ. պետական բյուջեից մարզին հատկացվել է 20 մլն դրամ:

228. Արվեստ (թատերարվեստ, երաժշտարվեստ, պարարվեստ, կերպարվեստ) - Այս բնագավառի հիմնական խնդիրներն են թատերարվեստի, երաժշտարվեստի, պարարվեստի, կերպարվեստի պահպանումը, զարգացումը և տարածումը, թատերահամերգային կազմակերպությունների գործունեության ապահովումը, ժողովրդական ստեղծագործությանը աջակցության ցուցաբերումը, հասարակության ստեղծագործական ներուժի օգտագործման, վերարտադրման և զարգացման համար պայմանների ստեղծումը և խթանումը, տարածքային /ՀՀ մարզեր/ մշակութային համագործակցությունը և մշակութային կյանքի զարգացումը։

229. Առաջնային լուծման կարիք ունեն մշակույթի տների, կենտրոնների շենքային պայմանների ապահովումը` վերանորոգումը, բեմերի կահավորումը, լուսաձայնային տեխնիկայի, ջեռուցման և օդափոխման համակարգերի ներդնումը (որի բացակայության հետևանքով տարվա որոշ ամիսներին մշակութային կազմակերպությունները չեն գործում), ինչը հնարավորություն կտա ապահովել թատերական, համերգային և հյուրախաղային միջոցառումների իրականացումը։

230. Վերոնշյալ խնդիրների իրականացման ուղղությամբ նախատեսվում է.
231. Թատերարվեստի ոլորտ.  ՀՀ Սյունքի մարզում գործող 2 թատրոնների հիմնախնդիրների լուծում, մասնավորապես.

1. Կա​պա​նի Ալ. Շիր​վան​զա​դեի անվ. պե​տա​կան դրա​մա​տի​կա​կան թատ​րո​նի  ջեռուցման խնդիրը, օդափոխման համակարգի արդիականացումը, թատրոնի դեկորացիաների և ռեկվեզիտների պահպանման համար օժանդակ և պահեստային սենյակների խնդիրը
2. Գո​րի​սի Վ. Վա​ղարշ​յա​նի անվ. պե​տա​կան դրա​մա​տի​կա​կան թատ​րո​նի շենքի վերանորոգում, նոր բեմական հագուստի, վարագույրների, փորձասենյակների և գրիմանոցների գույքի ձեռքբերում։ Թատրոնի կողմից առաջնային խնդիր է համարվում նաև փոքր դահլիճի (100 տեղ) գործարկումը, ինչպես նաև պետական աջակցությամբ հյուրախաղային գործունեության ընդլայնումը:

232. 2014-2017թթ. երաժշտարվեստի և պարարվեստի բնագավառում երաժշտական և պարային համույթների բնականոն գործունեության ապահովման նպատակով հիմնական խնդիրներն են դիտարկվում` վերականգնված մշակութային տների և կենտրոնների դահլիճների կահավորումը, ջեռուցման համակարգերի ներդնումը, լուսաձայնային տեխնիկայով հագեցումը, երաժշտական գործիքների ձեռքբերումը։  

233. Մարզում արվեստի զարգացման նպատակով նախատեսվում է պե​տա​կան աջակցութ​յան տրա​մադ​րու​մ ​մար​զում և հա​մայնք​նե​րում առ​կա երաժշտական և պարային հա​մույթ​նե​րին, թա​տե​րա​կան խմբե​րին, կի​րա​ռա​կան ար​վես​տի վարպետներին` դրամաշնոր​հա​յին ծրագ​րե​րի ի​րա​կա​նաց​ման մի​ջո​ցով»։
234. Թատրոնների, մշակութային կենտրոնների և տների բնականոն գործունեության ապահովման նպատակով նախատեսվում է 2014-2017թթ. իրականացնել համալիր ծրագիր, որի արդյունքում կլուծվեն վերոնշյալ հաստատությունների խնդիրները, կապված նոր գույքի, սարքավորումների, նյութատեխնիկական բազայի ձեռքբերման հետ։
235.
Գեղարվեստական կրթություն։ Մար​զում գոր​ծում են 7 ե​րաժշ​տա​կան, 6 ար​վես​տի և 2 գե​ղար​վես​տի դպրոց​ներ։ Դպրոց​նե​րը հիմ​նա​կա​նում ա​պա​հով​ված են ու​սում​նա​կան տա​րածք​նե​րով և մասնագետ կադրերով։ 

236. Գեղարվեստական կրթության խնդիրները կառավարության ուշադրության կենտրոնում են։ 2008թ-ից  ՀՀ Սյունիքի մարզի 11 երաժշտական և արվեստի դպրոցների 159 սովորողներ ազգային նվագարանների ուսուցման գծով ստանում են ուսման վարձավճարների փոխհատուցում:  Մարզի Կապան, Քաջարան, Մեղրի, Սիսիան և Գորիս քաղաքներում մեթոդական աջակցության շրջանակներում իրականացվել են «վարպետության դասեր», որին մասնակցել են բոլոր դպրոցների սաները և ուսուցիչները։ 
237. 2008թ.-ից սկսած  «Երաժշտական, գեղարվեստի և արվեստի դպրոցների համար նոր գրականության մշակում և հրատարակում» ծրագրով հրատարակված գրականությունը անվճար տրամադրվել է մարզի բոլոր դպրոցներին։ Մարզի շնորհալի երեխաները ներառվել են ՀՀ մշակույթի նախարարությունում ստեղծված «ՀՀ շնորհալի երեխաների տեղեկատվական բանկում։ Վերոնշյալ  ծրագրերը  շարունակական են  և  կիրականացվեն  նաև  2014-2017թթ.:

238. Գեղարվեստական կրթական համակարգում հիմ​նա​կան խնդիր​նե​րը կապ​ված են դպրոց​նե​րի շեն​քե​րի վե​րա​նո​րոգ​ման, ջեռուցման համակարգերի ներդրման, նոր գույ​քի և ե​րաժշ​տա​կան գոր​ծիք​նե​րի ձեռք​բեր​ման և վերանորոգման, դահլիճների կահավորման, նոր ուսումնամեթոդական գրականության ձեռքբերման հետ։ 

239. Գեղարվեստական կրթության բնագավառում մարզի 102 գյուղական համայնքներից միայն Խնձորեսկում է գործում երաժշտական դպրոց։ Անհրաժեշտություն կա  սահմանամերձ Տեղ գյուղում նույնպես բացել երաժշտական դպրոց, որի համար  առկա է անհրաժեշտ շենքային պայմաններ և մասնագետներ։ Այն հնարավորություն կտա նաև հարակից 4 գյուղերի երեխաներին երաժշտական կրթություն ստանալու: 2012թ. ՀՀ մշակույթի նախարարություն է ներկայացվել ՀՀ կառավարության որոշման նախագիծ Տեղ գյուղում դպրոց հիմնելու մասին: 

240.
Մշակութային կյանքի կազմակերպում և մշակութային միջոցառումներ։ Մշա​կու​թա​յին կյան​քի զար​գաց​մանն է նպա​տա​կաուղղ​ված ՀՀ ​մար​զե​րում հանրապետա​կան փա​ռա​տո​նե​րի և մի​ջո​ցա​ռում​նե​րի կազ​մա​կեր​պու​մը։ Մշա​կու​թա​յին միջո​ցա​ռում​նե​րի կազ​մա​կերպ​ման ուղ​ղութ​յամբ պե​տա​կան ա​ջակ​ցութ​յամբ իրականացվում են մի շարք ծրագ​րեր, ո​րի նպա​տակն է աշ​խու​ժաց​նել մար​զա​յին մշակութա​յին կյան​քը, խթա​նել մշա​կու​թա​յին փո​խա​նա​կում​նե​րը մայ​րա​քա​ղա​քի և մարզերի մշա​կու​թա​յին կազ​մա​կեր​պութ​յուն​նե​րի միջև, նպաս​տել փոր​ձի փոխանակմա​նը, բնակ​չութ​յա​նը ծա​նո​թաց​նել ար​վես​տի նոր ձեռք​բե​րում​նե​րին։ 

241. «Պե​տա​կան ա​ջակ​ցութ​յուն մար​զա​յին մշա​կու​թա​յին մի​ջո​ցա​ռում​նե​րին» ծրագրով իրա​կա​նաց​վում է «Մշա​կու​թա​յին մարզ» մշա​կու​թա​յին հա​ղոր​դակ​ցութ​յուն` մայրաքաղաք մար​զեր» են​թած​րա​գի​րը, ո​րի շրջա​նակ​նե​րում կազ​մա​կերպ​վում են Երևա​նի թա​տե​րա​կան և հա​մեր​գա​յին կազ​մա​կեր​պութ​յուն​նե​րի հյու​րա​խա​ղե​րը մարզե​րում։ Վերոնշ​յալ ծրագ​րի շրջա​նակ​նե​րում 2012թ. ՀՀ Ս​յու​նի​քի մար​զում հան​դես են ե​կել Հա​յաս​տա​նի փոքրիկ երգիչներ երգչա​խում​բը, Հա​յաս​տա​նի ազգային նվագարաններ  համույ​թը, «Մհեր Մկրտչյան» ար​տիս​տա​կան թատ​րո​նը, Հա​յաս​տա​նի պարի պե​տա​կան համույթը։ Նույն ծրագրի շրջանակներում միջմարզային մշակութային փոխանակումների զարգացման նպատակով  կազմակերպվել է ARMExpo ցուցահանդեսը, ԼՂՀ Շուշիի պետական դրամատիկական թատրոնի ներկայացումները։ 

242. Մար​զե​րում մշա​կու​թա​յին կյան​քի աշ​խու​ժաց​ման, ինչ​պես նաև մայրաքաղաքից դեպի մար​զեր մշա​կու​թա​յին կյան​քի ա​պա​կենտ​րա​նաց​ման նպատակով մի շարք մշակութա​յին մի​ջո​ցա​ռում​ներ ՀՀ մ​շա​կույ​թի նա​խա​րա​րութ​յան կող​մից կազ​մա​կերպ​վում են նաև ​մար​զե​րում։ 

243. Հա​յաս​տա​նի ազ​գա​յին կի​նո​կենտ​րո​նի կող​մից մար​զի Կա​պան, Գո​րիս,  Քաջարամ, Մեղրի քաղաքներում կազ​մա​կերպ​վել է  Հայ​կա​կան ֆիլ​մե​րի հե​տա​հա​յաց ցու​ցադ​րութ​յուն։
244. 2014-2017թթ. ՀՀ Սյունիք մարզում կշարունակվեն վերոնշյալ ծրագրերի իրականացումը։
245.
Մշակութային օբյեկտների հիմնանորոգում։ ՀՀ Ս​յու​նի​քի մար​զում գործում է 7 մշա​կույ​թի կենտ​րոն և 100 մշակույթի տուն ու ակումբ։
246. Խոշոր մշակույթի կենտրոններն են`  Կապանի քաղաքապետարանի մշակույթի կենտրոնը, Սիսիանի Հ.Սահյանի անվան մշակույթի կենտրոնը,  Գորիսի Գուսան Աշոտի անվ. մշակույթի կենտրոնը, Մեղրու մշակույթի պալատը,  Ագարակի «Ծմակ» մարզամշակութային կենտրոնը, Քաջարանի մշակույթի պալատը։
247. Մար​զի 23 բնա​կա​վայ​րեր ընդգրկ​ված են մշակույթի տներ ունեցող սահմանամերձ բնա​կա​վայ​րե​րի ցան​կում, որոնցից միայն 8 մշա​կույ​թի տուն է ընդգրկված սահ​մա​նա​մերձ բնա​կա​վայ​րե​րի մշա​կույ​թի տնե​րի վե​րա​նո​րոգ​ման ծրագրում։։ Հա​մայն​քա​յին մշա​կույ​թի տնե​րում և ակումբ​նե​րում մեծամասամբ տե​ղա​կայ​ված են նաև գրա​դա​րան​նե​րը։
248. Մինչև 2013 թ. լրիվ կամ մաս​նա​կի հիմ​նա​նո​րոգ​վել են մար​զի 12 մշա​կու​թա​յին օջախներ։
249. Մար​զում մշա​կույ​թի տնե​րը հիմ​նա​կա​նում գտնվում են ոչ բար​վոք վի​ճա​կում, ու​նեն հիմնանորոգման, գույ​քի հա​մալր​ման, գոր​ծարկ​ման խնդիր​ներ։  Մշա​կույ​թի մի շարք օջախ​ներ վնաս​վել են ռմբա​կո​ծութ​յուն​նե​րի և ռազ​մա​կան գոր​ծո​ղութ​յուն​նե​րի հետևան​քով, ո​րոնք  վեր​ջին տա​րի​նե​րի ըն​թաց​քում չեն վե​րա​նո​րոգ​վել և հիմնանորոգ​ման /շենքապահպան աշ​խա​տանք​նե​րի ի​րա​կա​նաց​ման/  խիստ կա​րիք  ու​նեն։
250. 2014-2017 թվա​կան​նե​րին անհրաժեշտ է 3290.4 մլն դրամ ներդրումներ մշակութա​յին օ​ջախ​նե​րի հիմ​նա​նո​րոգ​ման և կա​ռուց​ման հա​մար (Հավելված 5.2)։
5.2.2.  Սպորտ
251.
Մարզում ֆիզիկական կուլտուրայի և սպորտի, ֆիզիկական ակտիվության, առողջության և ակտիվ կենսակերպի ամրապնդման, անհատի ներդաշնակ զարգացման երաշխիքը պետական քաղաքականության իրականացումն է:

Այն իր մեջ ներառում է տարիքային և սոցիալական տարբեր խմբերի անձանց համար ֆիզիկական դաստիարակության անընդհատությունը և ֆիզիկական կուլտուրայով ու սպորտով զբաղվելու մատչելիության ապահովումը:

252. Ֆիզիկական դաստիարակության իրականացման նպատակով անհրաժեշտ է ապահովել մանուկների և պատանիների մասնակցությունը տեղական, հանրապետական  և միջազգային մրցաշարերին,  սպորտային  միջոցառումներին, հուշամրցաշարերին:

253. Անհրաժեշտ է հատուկ ուշադրություն դարձնել հաշմանդամություն ունեցող անձանց ֆիզիկական պատրաստվածության բարձրացմանը, նրանց առողջության ամրապնդմանը, առողջ ապրելակերպի արմատավորմանը, հաշմանդամային սպորտի զարգացմանը: Ստեղծել անհրաժեշտ պայմաններ մարզական կառույցներից օգտվելու, ձեռք բերել անհրաժեշտ մարզական գույք, որոնք կնպաստեն հաշմանդամների տարբեր խմբերին հասարակական կյանքին առավելագույնս և համակողմանի ինտեգրման գործընթացին: 
254. Բնակչության ֆիզիկական ակտիվությունը խթանելու նպատակով կառուցել պարզ տիպի խաղահրապարակներ, հրաձգարաններ և լողավազաններ: 
255. Պետության քաղաքականությունն այս ոլորտում սոցիալ-տնտեսական, իրավաքաղաքական, հոգևոր-մշակութային, կազմակերպական պայմանների ու երաշխիքների ապահովումն է՝ երիտասարդների սոցիալական կայացման, առողջ ապրելակերպի, նրանց ստեղծագործ ներուժը հասարակության շահերին առավել լիարժեք ծառայեցնելու համար։ 

256.
ՀՀ Սյունիքի մարզում գործող 13 մարզադպրոցներն ու մարզակառույցները և 11 մարզադաշտերը տասնյակ տարիներ չեն նորոգվել, գտնվում են խիստ անբարվոք վիճակում, ինչը խոչնդոտ է հանդիսանում սպորտի զարգացմանն ու մասսայականացմանը բնակչության շրջանում։ Սպորտի զարգացման համար անհրաժեշտ պայմաններ ստեղծելու նպատակով անհրաժեշտ է 2014-2017թթ. 428.0 մլն դրամի հիմնանորոգման և կառուցման աշխատանքներ կատարել մարզական կառույցներում (Հավելված 5.2)։
5.2.3. Երիտասարդության հարցեր

257.
Մարզում երիտասարդների սոցիալական կայացման,  առողջ ապրելակերպի, նրանց ստեղծագործ ներուժը հասարակության շահերին առավել լիարժեք ծառայեցնելու համատեքստում կարևորվում է ՀՀ կառավարության 2012թ. դեկտեմբերի 27-ի N 1693-Ն որոշմամբ հաստատված ՀՀ երիտասարդական պետական քաղաքականության 2013-2017թթ. ռազմավարությունը և ռազմավարությունից բխող միջոցառումները, ինչպես նաև ՀՀ վարչապետին առընթեր ազգային երիտասարդական քաղաքականության խորհրդի 2012թ. դեկտեմբերի 19-ի որոշումները: Այս առումով անհրաժեշտ է ՀՀ Սյունիքի մարզպետին կից ստեղծել երիտասարդական խորհուրդ, որը ակտիվ մասնակցություն կունենա «ՀՀ տարվա երիտասարդական մայրաքաղաք» ամենամյա մրցույթի կազմակերպմանը, մրցույթի  շրջանակներում միջոցառումների իրականացմանը և երիտասարդությանը հուզող հարցերի բացահայտմանը: 

258. Այս ուղղությամբ կարևորագույն միջոցառումներից մեկը ՀՀ Սյունիքի մարզում ՀՀ երիտասարդական կենտրոնի մասնաճյուղի ստեղծումն էր։ Այն նպատակ է հետապնդում Հայաստանի Հանրապետությունում պետական երիտասարդական քաղաքականության մշակմանն ու իրականացմանը մասնակից դարձնել առավել մեծ թվով երիտասարդական կազմակերպությունների։ Կենտրոնի միջոցով անհրաժեշտ է նպաստել մարզային երիտասարդական  կառույցների, ինչպես նաև երիտասարդական քաղաքականության սուբյեկտների  խնդիրների մասին եղած տեղեկատվության հավաքմանը, համակարգման և հրապարակման կազմակերպմանը։ Երիտասարդական կազմակերպությունների անմիջական մասնակցությամբ աջակցել երիտասարդության շահերն ու իրավունքները ամրագրող օրենսդրական դաշտի ստեղծմանը։

5.2.4. Մշակույթի, սպորտի և երիտասարդության հարցերի զարգացման գերակայությունները

259.
Սյունիքի մարզում մշակույթի, սպորտի և երիտասարդության հարցերի բնագավառներում զարգացման հիմնական գերակայություններն են. 

1. Մարզի մշակութային ու սպորտային  կյանքի զարգացում՝ պետական աջակցության ընդլայնմամբ 

2. Ոլորտի կադրերի պատրաստում, վերապատրաստում և վերաորակավորում
3. Նյութական և ոչ նյութական մշակութային արժեքների հավաքածուների համալրում, պահպանություն ու հասարակության ուշադրության ներկայացում 

4. Մշակութային ու սպորտային  կազմակերպությունների շենքերի ու շինությունների հիմնանորոգում 

5. Պատմական հուշարձանների պահպանություն, ամրակայում, նորոգում, վերականգնում, բարեկարգում և օգտագործում 

6. Հոգևոր-մշակութային, սպորտային միջոցառումների կազմակերպական պայմանների ու երաշխիքների ապահովում։ 

260.
Մշակույթի ոլորտում առկա հիմնախնդիրները լուծելու համար 2014-2017թթ. անհրաժեշտ է իրականացնել հետևյալ նպատակային միջոցառումները՝
1. Գրադարանների զարգացման համալիր ծրագրի մշակում և հաստատում
2. Վերականգնված մշակույթի տների, կենտրոնների նյութատեխնիկական բազայի, նոր գույքով, սարքերով և սարքավորումներով համալրման համալիր ծրագրի մշակում և հաստատում
3. Մշակույթի ոլորտի կադրերի վերապատրաստման և վերաորակավորման ծրագրի մշակում և հաստատում
4. Գեղարվեստական կրթական հաստատությունների զարգացման համալիր ծրագրի մշակում և հաստատում։

5.3 Առողջապահություն
5.3.1 Առողջապահության ոլորտի իրավիճակի վերլուծություն

261. Կարևորելով առողջապահության ոլորտի դերը ՀՀ Սյունիքի մարզի սոցիալ-տնտեսական զարգացման մեջ, շեշտը պետք է դնել առողջապահական ծառայությունների մատչելիության և որակի համաչափ բարձրացման վրա: ԿԶԾ-ի շրջանակներում գերակա է համարվել առաջնային բուժօգնության ոլորտը, իսկ ծրագրային մակարդակով` հատուկ կարևորվել են մոր և մանկան  առողջության պահպանումը, մանկական հիվանդանոցային  և շտապ օգնության ծառայությունների արդիականացումը, ինչպես նաև վարակիչ հիվանդությունների կանխարգելման  խնդիրները: Դրված նպատակների ապահովման հարցում մեծ դեր է վերագրվել առողջապահության ոլորտում պետական ծախսերի ավելացմանը, դրանց ներոլորտային վերաբաշխմանը, ինչպես նաև համակարգի արդյունավետ կառավարմանն ուղղված բարեփոխումներին:

262. Մարզում առաջնային բուժօգնության ոլորտում որակյալ բժշկական  ծառայությունների գործընթացի  համաչափությունն  ապահովելու ուղղությամբ անցած տարիներին ձեռնարկվել են մի շարք միջոցառումներ: Սակայն, կան որոշ առանձնահատկություններ, որոնք բնորոշ են ՀՀ Սյունիքի մարզին` մարզում գյուղաբնակների թիվը կազմում է մոտ 33 %, իսկ տեղաբաշխումը անհավասարաչափ է`  Սիսիանի և Գորիսի տարածաշրջանների գյուղական համայնքների բնակիչների թիվը  գրեթե հավասար է քաղաքներում բնակվողների թվին (50%-Սիսիան, 49%-Գորիս), իսկ Կապանի և Մեղրու տարածաշրջանների գյուղերում բնակվողների թիվը կազմում է 14%  և 21%:  Երկրորդ առանձնահատկությունը, այն է, որ անհրաժեշտ է հաշվի առնել մարզի բնակավայրերի աշխարհագրական դիրքը. համայնքների և տարածաշրջանային կենտրոնների միջև հեռավորությունը երբեմն կարող է կազմել մինչև 30-40 կմ, մի շարք  գյուղական համայնքներ գտնվում են բարձր լեռնային գոտում,  ձմռան ամիսներին երբեմն միջհամայնքային ճանապարհները դառնում են ոչ երթևեկելի, անանացանելի: 

263. Առանձնահատկություններից է նաև գյուղերում ապրող բնակիչների դեմոգրաֆիկ ցուցանիշները` ըստ Ռոսսեթի ՀՀ Սյունիքի մարզի բնակչությունը համարվում է <<ծերացած>> (60-ից բարձր տարիքի անձանց տեսակարար կշիռը 12% բարձր է): Բնակչության ծերացման պայմաններում մեծանում են բնակչության խրոնիկական հիվանդություններով հիվանդացության և մահացության ցուցանիշները, փոխվում է այդ ցուցանիշների սեռատարիքային կառուցվածքը: Ավելանում է նաև բժշկա-սոցիալական օգնության կարիք ունեցողների թիվը, փոփոխվում է աշխատունակ և կենսաթոշակային տարիքի բնակչության բնականոն հարաբերակցությունը, որը նպաստում է պետական սոցիալական բեռի մեծացմանը և հանգեցնում է տնտեսական անբարենպաստ հետևանքների: 
264. Այսպիսով, վերոգրյալից բխում է հետևյալը. ՀՀ Սյունիքի մարզի գյուղական բնակավայրերում բնակչությանը պետական պատվերի շրջանակներում  մատուցվող որակյալ արտահիվանդանոցային բուժօգնության համաչափության ապահովումը  հանդիսանում է գերակա խնդիր:

265. Նախորդ տարիներին, որպես ծրագրային խնդիր, առաջնահերթությունը տրվել էր մոր և մանկան ծառայության բարելավմանը: Մայրական մահացության դեպքեր չեն գրանցվել, իսկ մանկական մահացության ցուցանիշը զգալիորեն նվազել է: Սակայն, անհրաժեշտ է նշել, որ մանկական մահացության ցուցանիշի նվազեցումը նույնպես ունի անհամաչափ բնույթ: Գորիսի և Սիսիանի տարածաշրջաններում այն զգալիորեն նվազել է ի տարբերություն Կապանի և Մեղրու տարածաշրջանների, որտեղ մանկական մահացության ցուցանիշը բարձր է միջին հանրապետական ցուցանիշից:  

266. ՀՀ Սյունիքի մարզում գործում են 17 առողջապահական փակ բաժնետիրական ընկերություններ /ՓԲԸ/ այդ թվում՝ բժշկական կենտրոններ – 5 /Կապան - 115 մահճակալ, Գորիս - 110 մահճակալ,  Սիսիան - 50 մահճակալ, Մեղրի - 45 մահճակալ, Քաջարան - 20 մահճակալ/, մարզային դիսպանսեր – 1 /նյարդահոգեբուժական - 80 մահճակալ/, առողջության կնտրոններ – 2 /Տաթև, Դարբաս/, գյուղական բժշկական ամբուլատորիաներ – 2 /Վերիշեն, Անգեղակոթ/, առողջության առաջնային պահպանման կենտրոններ – 6 /Նորաշենիկ, Գորայք, Բռնակոթ, Շինուհայր, Տեղ, Խնձորեսկ/, մարզային արյան փոխներարկման կայան – 1:
267. Մարզի առողջապահական ընկերությունները մատուցում են արտահիվանդանոցային, հիվանդանոցային և շտապ օգնության ծառայություններ պետական պատվերի շրջանակներում և օրենքով սահմանված դեպքերում նաև վճարովի հիմունքներով:

268. Արտահիվանդանոցային բուժօգնությունն իրականացվում է ինչպես առողջության կենտրոնների միջոցով, այնպես էլ բժշկական կենտրոնների և նյարդահոգեբուժական դիսպանսերի արտահիվանդանոցային ծառայությունների միջոցով:

269. Մարզում հիվանդացության և մահացության ցուցանիշներ –Հիվանդացությունը ըստ մահացության պատճառների հետևալն է՝ 2012  թվականին  մահացել է 1349 մարդ /2011թ.` 1251, 2010թ.` 1236/ և մահացության ցուցանիշը կազմել է 8.8 պրոմիլե /2011թ.` - 8.4, 2010թ.՝ - 8.1/: Բնական աճը 1.4:  Հիվանդանոցային մահաբերությունը կազմել է 0.9% /2011թ.՝ -1.0%,  2010թ.՝- 0,9%/: 

270. Մահացածների 46.8% կազմել են իգական սեռի անձիք: Ըստ տարիքի` մահացածների զգալի մասը եղել են  65 տարեկան և ավելին: Մարզում ըստ մահվան պատճառների կառուցվածքը հետևյալն է` 55.1%  /2011թ.` 54.4% 2010թ.՝ 56.4%/ սիրտ-անոթային համակարգի հիվանդություններ,  23,9 % /2011թ.` 24.3%, 2010թ.՝ 25.8% /չարորակ նորագոյացություններ/,  9.1% /2011թ.` 9,4% 2010թ.՝ 9.7% /դիաբետիկ ախտահարումները/, վնասվածքների պատճառով - 5.1% /2011թ.` 5.4 2010թ.՝ 3.4%/,  իսկ մնացած 6.8% մահացել են տարափոխիկ և այլ հիվանդությունների պատճառներից: 

271. Պետական պատվերի շրջանակներում դիսպանսերային մասնագիտական բուժօգնություն են ստանում 10284 /2011թ.` 8580, 2010թ.՝ 8269/ հիվանդներ: 

272. 32.6% կազմում են էնդոկրին հիվանդները, որոնցից շաքարային դիաբետով հիվանդների թիվը կազմում է 2561 մարդ /2011թ.` 2443, 2010թ.՝ 2371/, այդ թվում ինսուլինոկախյալ ձևով տառապում են 254 դիաբետիկներ /2011թ.` 340, 2010թ.՝ 303/: 
273.Հոգեկան շեղումներով հիվանդները կազմում են 21.2% /2011թ.` 28.4%, 2010թ.` 30%/, օնկոլոգիական ախտորոշումով հիվանդները կազմում են 10.6% /2011թ.` 12.7%/, տւբերկուլոզով հիվանդների թիվը՝ 3.1% /2011թ.` 4%/,մաշկաբանական ախտորոշումներով հիվանդների տեսակարար կշիռը կազմում է 4.7% /2011թ.` 2.9%/, իսկ տարափոխիկ հիվանդություններով հսկողության տակ գտնվող հիվանդների թիվը կազմում է 3% /2011թ.` 1%/:

274. Հիվանդացության կառուցվածքը ըստ դիմելիության հետևյալն է` 2012 թվականին  արտահիվանդանոցային օղակում գրանցվել են որպես հիվանդ 59702 քաղաքացիներ, որոնցից տվյալ տարում առաջին անգամ գրանցվել են` 29931 հիվանդ: Ամբուլատոր պոլիկլինիկական օղակին դիմողների զգալի մասը /30824 մարդ/  տառապել են շնչական hամակարգի տարբեր ախտահարումներով, սիրտ-անոթային համակարգի ախտահարումներով առաջնային օղակին են դիմել 7967 մարդ: Ներզատական համակարգի ախտահարումներով պոլիկլինիկա են դիմել 3579 մարդ:

275. Արտահիվանդանոցային բուժօգնություն. Արտահիվանդանոցային բուժօգնությունը իրականացվել  է 10 գյուղական առողջության առաջնային պահպանման կենտրոնների և 5 բժշկական կենտրոնների պոլիկլինիկական բաժանմունքների միջոցով: Իրականացվել են պետակաան պատվերի շրջանակներում առողջության առաջնային պահպանման, նեղ մասնագիտացված բուժօգնության, ինչպես նաև լաբորատոր-գործիքային հետազոտություններ:

        276. Ամբուլատոր ծառայությունները իրականացրել են նաև մի շարք նպատակային պետական առողջապահական ծրագրեր` իմունոկանխարգելում, առողջության առաջնային պահպանման որակի ցուցանիշների ներդրում, առավել տարածված ոչ տարափոխիկ հիվանդությունների կանխարգելմանն ուղղված ծրագրերի ներդրում:

Աղյուսակ 5.6. Ամբուլատոր-պոլիկլինիկական ծառայության գործունեության հիմնական ցուցանիշները.

	
	2010թ.
	2011թ.
	2012թ.

	Հաճախումների քանակը
	550128
	537519
	527852

	Դիսպանսեր հսկողության տակ գտնվող հիվանդների թիվը
	18305
	19539
	15876



277. Դիսպանսեր հսկողության տակ գտնվող հիվանդներից պետական պատվերի շրջանակներում դիսպանսերային բուժօգնություն են ստանում  10959 հիվանդ /2011թ.`  10961, 2010թ.` 10284/, այդ թվում. էնդոկրին հիվանդներ՝ 3352  (2011թ.` 3797, 2010թ.՝ 4196), այդ թվում` շաքարային դիաբետով հիվանդներ՝  2561  (2011թ.` 2448, 2010թ.՝ 2371) հիվանդ, որից ինսուլինկախյալ` 254  (2011թ.՝ 257, 2010թ.՝ 303) հիվանդ, ոչ շաքարային դիաբետով` 18 (2011թ՝ 18) հիվանդ: Սիրտ-անոթային համակարգի հիվանդություններով հիվանդների թիվը՝ 2223 (2011թ.` 2582, 2010թ.՝ 2045): Նորագոյացությամբ տառապող հիվանդների թիվը կազմում է 1086 (2011թ.` 1122, 2010թ.՝ 1052) հիվանդ: Հոգեկան շեղումներով հիվանդների թիվը՝ 2522 (2011թ.` 2479, 2010թ.՝ 2485), այդ թվում, թմրաբանական խանգարումներով տառապում են՝ 345 (2011թ.` 321, 2010թ.՝ 274) մարդ: Տուբերկուլյոզով հիվանդների թիվը կազմում է 314 (2011թ.՝ 343, 2010թ.՝ 289), մաշկավեներոլոգիական հիվանդների թիվը՝ 486 (2011թ.՝ 233, 2010թ.՝ 262), տարափոխիկ հիվանդների թիվը՝ 301 (2011թ.՝ 405, 2010թ.՝ 639):

279. Պրոֆ. պատվաստումներում ընդգրկվածությունը կազմել է՝ 94.7% (2011թ.՝ 93.8%, 2010թ.՝ 95.8%):


    278. Զգալիորեն նվազել է առաջնակի հաշմանդամության ցուցանիշը. առաջնակի բժշկասոցիալական փորձաքննության հանձնաժողով /ԲՍՓՀ/ ուղեգրված հիվանդների թիվը կազմել  է՝ 258 (2011թ.՝ 680) հիվանդ:

279. Պոլիկլինիկաներին, առողջության կենտրոններին և գյուղական բժշկական ամբուլատորիաներին կից, գյուղական համայնքներում գործում են 101 բուժ. կետեր: Անցած տարիներին մի շարք ԲՄԿ-ում իրականացվել են վերանորոգման աշխատանքներ և վերջիններս հագեցվել են անհրաժեշտ գույքով և սարքավորումներով: Բոլոր ԲՄԿ աշխատող բուժքույրերը անցել են վերապատրաստման դասընթացներ և ունեն ընտանեկան կամ համայնքային բուժքրոջ որակավորում:  

280. Հիվանդանոցային  բուժօգնություն. 2012 թվականին մարզի հինգ բժշկական կենտրոններում և նյարդահոգեբուժական դիսպանսերում հիվանդանոցային ստացիոնար բուժօգնություն են ստացել 10669   հիվանդներ /2011 թվկանին 8373/, որից 1202 հիվանդ բուժվել են վճարովի հիմունքներով, իսկ 491 հիվանդ՝ համավճարի կիրառման սկզբունքով:  
281. Վիրահատության են ենթարկվել 1773 /2011թ.` 1524/  հիվանդներ, այդ թվում`  պլանային կարգով 992,  իսկ անհետաձգելի վիճակներով պայմանավորված 781 հիվանդ:

282. ՀՀ Սյունիքի մարզի բժշկական կենտրոնների մահճակալային ֆոնդի  զբաղվածությունը հիմնականում  գտնվում է 50% մակարդակի վրա, բացառությամբ <<Գորիսի ԲԿ>> ՓԲԸ-ը, որտեղ մահճակալային ֆոնդի զբաղվածությունը կազմում է շուրջ 90%, որը պայմանավորված է ՀԲ վարկային ծրագրի շրջանակներում բժշկական կենտրոնի հիվանդանոցային մասնաշենքի վերակառուցմամբ: Ավարտին է մոտենում <<Քաջարանի ԲԿ>> ՓԲԸ պոլիկլինիկական մասնաշենքի վերակառուցման աշխատանքը, որի արդյունքում կենտրոնը իր բոլոր ծառայություններով կտեղակայվի մեկ ժամանակակից սարքավորումներով հագեցված մասնաշենքում: 
283. 2012  թվականին ՀՀ Սյունիքի մարզում ծնվել է 1566 երեխա, 1526 դեպքում /97%/ ծննդօգնությունը իրականացվել է ՀՀ Սյունիքի մարզի բժշկական կենտրոններում: Ծնելիության ցուցանիշը կազմել  է 10.2 պրոմիլե, 0-1 տարեկան մահացել է 15  երեխա, որից 8 երեխա 0-6 օրական հասակում: Մանկական մահացության ցուցանիշը կազմում է 9.5 պրոմիլե /2011թ.` 9.7/: Մեռելածին ծնվել են 10, պերինատալ մահացության ցուցանիշը կազմում է 11.8 պրոմիլե /2011թ.` 13.6 պրոմիլե/: Վերջին 7 տարիների ընթացքում մարզում մայրական մահացության դեպք չի արձանագրվել:

284. Շտապ օգնության ծառայությունը. 2012  թվականի շտապ օգնության ծառայությունը իրականացրել է 17671  /2011թ.-17682 դիմաց/ կանչ, ավելացել է գյուղական վայրերից ստացված և սպասարկված կանչերի թիվը /2011 թվականի համեմատ  այն աճել է 8.5 %/, այս հանգամանքը խոսում է գյուղական բնակչության համար շտապ օգնության ծառայության մատչելիության բարձրացման մասին, ինչն անկասկած կապված է նաև շտապ օգնության ծառայության արդիականացման հետ` թարմացվել է ավտոպարկը, ծառայությունը հագեցվել է անհրաժեշտ ժամանակակից սարքավորումներով, անձնակազմը ամբողջովին անցել է վերապատրաստման դասընթացներ:

285. Պատանատոմիական ծառայությունը - Պատանատոմիական ծառայությունը իրականացվում է մարզի տարածաշրջանային բժշկական կենտրոնների համապատասխան ստորաբաժանումների միջոցով: 2012 թվականին իրականացվել  1106 դիահերձում (2011 թվականին-1144, 2010 թվականին-1125):

286. Գծապատկերը ցույց է տալիս ՀՀ Սյունիքի մարզի առողջապահական ընկերությունների կողմից արձանագրված մահերի դեպքերի և իրականացված դիահերձումների հարաբերակցությունը: Մարզում արձանագրված մահվան դեպքերի 30% չի հերձվում:

287. Պետական պատվերի շրջանակներում իրականացվող դիահերձումները՝ ըստ ՀՀ Այունիքի մարզի բժշկական կենտրոնների

288. Գծապատկերը ցույց է տալիս, որ Կապանի, Քաջարանի տարածաշրջաններում պետական պատվերի շրջանակներում իրականացված դիահերձումների տեսակարար կշիռը կազմում է մոտ 20%, իսկ Սիսիանում պետական պատվերի շրջանակներում դիահեռձումներ առհասարակ չեն իրականացվում: Ընդհանուր առմամբ մարզում դիահերձումների 48% է իրականացվում պետական պատվերի շրջանակներում: 


289. Ֆինանսական հոսքեր. Պետության կողմից երաշխավորված անվճար բժշկական օգնության և սպասարկման շրջանակներում առողջապահական համակարգի ֆինանսավորման հաստատված ծավալը 2012թ. կազմել է  1671.2 մլն դրամ (2011թ.  1672.0 մլն դրամ), այդ թվում հիվանդանոցային բուժօգնության գծով` 762.6 մլն դրամ (2011թ.` 888.4 մլն դրամ), ամբուլատոր-պոլիկլինիկական բուժ.օգնության գծով` 909.4 մլն դրամ (2011թ.` 783.6 մլն դրամ):

290. Անցած ժամանակահատվածում պետության կողմից երաշխավորված անվճար բժշկական օգնության և սպասարկման շրջանակներում առողջապահական համակարգի ֆինանսավորումն իրականացվել է 100% -ով:

291. 2012թ. վճարովի հիմունքներով ծառայություններից մուտքագրվել է 185.8 մլն դրամ (2011թ. 143.1  մլն դրամ): 

Աղյուսակ 5.7. ՀՀ Սյունիքի մարզի առողջապահական հաստատությունների 2010-2012թթ. արտահիվանդանոցային ծառայությունների դեղի ծախսը.

	N
	Դեղի ձեռք բերման աղբյուրները
	Գումար (մլն դրամ)

	
	
	2010թ.
	2011թ.
	2012թ.

	1
	Սեփական միջոցներով ձեռք բերված դեղ
	22.3
	54.9
	49.8

	2
	Կենտրանացված գնումներով և հումանիտար օգնությամբ ձեռք բերված դեղ
	145.7
	177.5
	137.7

	
	Ընդամենը
	168.0
	232.4
	187.5


292. Նշված ժամանակահատվածում մոտ 300.0 մլն դրամով ավելացել է պետական 2բյուջեից իրականացված վճարումները, որը հիմնականում ուղղվել է ինչպես հիվանդանոցային (ծննդօգնության և մանկական հիվանդանոցային բուժօգնության), այնպես էլ արտահիվանդանոցային (ԱԱՊ ոլորտում մատուցվող ծառայությունների որակի) ծառայությունների բարելավման գործընթացին:

293. Իրականացված աշխատանքները. Մարզի տարածքում մայրական մահացության բացառումը, պերինատալ և մանկական մահացության ցուցանիշների շարունակական նվազեցմանն ուղղված միջոցառումների իրականացումն եղել է գերակա խնդիր: Ինչպես արդեն նշվեց 2012  թվականին ՀՀ  Սյունիքի մարզում ծնվել է 1565 երեխա՝ ծնելիությունը կազմել  է 10.2 պրոմիլե, 0-1 տարեկան մահացել է 11  երեխա, որից 0-6 օրական 5, մանկական մահացության ցուցանիշը` 7.03 պրոմիլե/ 2011թ.` 9.7/: Մեռելածին ծնվել են 10, պերինատալ մահացության ցուցանիշը կազմում է 9.8 պրոմիլե /2011 թ` 13.6 պրոմիլե/:  
294. ՀՀ Սյունիքի մարզում 2007 թվականից մինչ այսօր  մայրական մահացության դեպքեր  չեն  արձանագրվել:  ՀՀ Սյունիքի մարզպետի 2005  թվականի հոկտեմբերի 12-ի <<ՀՀ Սյունիքի մարզում մանկական մահացության  և ծնունդների գրանցման և դասակարգման հիմնախնդիրների հետ կապված իրավիճակը բարելավելու մասին>>   N214-Ա որոշմամբ  ստեղծված մարզային աշխատանքային խմբի կողմից այս տարիների ընթացքում շարունակվել են որոշմամբ ամրագրված մոնիտորինգային հանձնաժողովի գործառույթների իրականացումը: Այս տարիների ընթացքում գերակա խնդիրներից է եղել նվազագույնի հասցնել 0-1 տարեկան երեխաների  մահացությունը և ձեռնարկել միջոցառումներ պերինատալ մահացության ցուցանիշը հասցնելու միջին հանրապետական  մակարդակի:  Այս տարիների ընթացքում վերլուծության են ենթարկվել բոլոր մանկական, պերինատալ մահվան դեպքերը, պարզաբանվել են սուբյեկտիվ և օբեկտիվ պատճառները և մշակվել են դրանք  հաղթահարելու ուղիները:  
295. ՀՀ Սյունիք մարզպետի 2008 թվականի օգոստոսի 21-ի <<Հայաստանի Հանրապետության Սյունիքի մարզում ծննդօգնության պետական հավաստագրերի ներդրման գործընթացի հսկողություն իրականացնող հանձնաժողով ստեղծելու մասին>> N131–Ա որոշմամբ ստեղծված մարզային մոնիթորինգային հանձնաժողովը իրականացրել է նաև  երեխայի պետական հավաստագրի և անձնագրի ներդրման գործընթացի մշտադիտարկումը: Համապատասխան հարցաթերթիկների միջոցով ուսումնասիրվել են բնակչության կարծիքը ծննդօգնության և մանկաբուժական հիվանդանոցային ծառայությունների որակի, ստվերային դրամաշրջանառության դեպքերի առկայության վերաբերյալ: 
296. Մարզպետարանի առողջապահության և սոցիալական ապահովության վարչությունում գործել  է <<Թեժ գիծ>> հեռախոսային կապը: Վերջին տարիների ընթացքում  ՀՀ Սյունիքի մարզում գրանցված ծննունդների  մոտ 97.5% իրականացվել է  մարզի ծննդօգնություն իրականացնող 5 բժշկական կենտրոններում: Կեսարյան հատումների տեսակարար կշիռը կազմել է 19.7%:  ՀՀ կառավարության 2011թ. օգոստոսի 11-ի <<Ծննդի, պերինատալ մահվան և մահվան մասին բժշկական վկայականների տրամադրման ու հաշվառման կարգը հաստատելու մասին>> N1156-Ն և 2000 թվականի հուլիսի 11-ի «Ախտաբանաանատոմիական հերձումների անցկացման կարգը հաստատելու մասին»  N 715 որոշումներով սահմանված դրույթները  կիրառվել  են մարզի բոլոր բժշկական կենտրոնների կողմից: 

297. Նշված տարիների ընթացքում  պետության կողմից երաշխավորված բժշկական օգնության և սպասարկման ամենամյա առողջապահական պետական նպատակային ծրագրերի շրջանակներում նախազորակոչային և զորակոչային տարիքի անձանց բժշկական զննման, լաբորատոր-ախտորոշիչ հետազոտության կազմակերպելու նպատակով ՀՀ Սյունիքի մարզպետի պարբերական որոշումների համաձայն հաստատվել են զինվորական զորակոչային հանձնաժողովների անհատական կազմերը: Գործել  են տարածաշրջանային զինվորական կոմիսարիատներին կից 4 բժշկական հանձնաժողովներ, որոնք ապահովվել են անհրաժեշտ բժշկական կադրերով: Հանձնաժողովների բժիշկ-մասնագետները անցել են համապատասխան որակավորման դասընթացներ ԱՆ Առողջապահության ազգային ինստիտուտում: Բուժկանխարգելիչ հաստատությունները, որոնք իրականացրել են  անհրաժեշտ հետազոտությունները և պատվաստումները, ապահովվել են  համապատասխան պատվաստանյութերով, անհրաժեշտ դիագնոստիկ  և երևակման նյութերով, ռենտգեն ժապավեններով: Զինապարտների հիվանդանոցային բժշկական հետազոտում և բուժում իրականացվել են մարզի բժշկական կենտրոնների կողմից:

298. Մարզում գործում է  ՀՀ Սյունիքի մարզպետի որոշմամբ  ստեղծված տուբերկուլոզի դեմ պայքարի և հակազդեցության մարզային միջգերատեսչական  խորհուրդը, որը իրականացնում է ՀՀ տուբերկուլոզի դեմ պայքարի 2007-2015թթ. ազգային ծրագրի մարզային բաղադրիչի համակարգման գործընթացը: Մարզի 4 բուժհաստատությունների պոլիկլինիկական ստորաբաժիններում` <<Կապանի ԲԿ>>, <<Գորիսի ԲԿ>>, <<Սիսիանի ԲԿ>> և <<Մեղրու տարածաշրջանային ԲԿ>> ՓԲ ընկերություններում գործում են  տուբերկուլոզի դեմ պայքաի կաբինետներ, իսկ <<Կապանի ԲԿ>> և <<Գորիսի ԲԿ>> ՓԲ ընկերություններում նաև ստացիոնար բաժանմունքներ: ՀՀ Սյունիքի մարզպետի 2011 թվականի սեպտեմբերի 15-ի N 206 որոշմամբ ստեղծվել է ներմարզային մոնիթորինգային խումբ, մարզի բուժհաստատությունների տուբերկուլոզի դեմ պայքարի կաբինետներ պարբերական այցելությունների իրականացման, կաբինետների կողմից իրականացվող աշխատանքների մշտական վերահսկման և անհրաժեշտ խորհրդատվություն տրամադրելու  նպատակով: Ներկայումս մարզում հաշվառված են 314 տուբերկուլոզով հիվանդներ, որոնցից դեղակայուն տուբերկուլոզով հիվանդների թիվը կազմում է 10: Նշված տարիների ընթացքում շարունակվել է ազգային ծրագրի շրջանակներում իրականացվող տուբերկուլոզով հիվանդներին DOTS ծրագրով բուժումը և անվճար դեղորայքի տրամադրումը: 

299. Համաձայն ՀՀ  կառավարության 2007  մարտի  1-ի  <<ՀՀ ՄԻԱՎ/ՁԻԱՀ-ին հակազդման ազգային ծրագիրը հաստատելու մասին>> N398-Ն որոշմամբ արձանագրված դրույթների, իրականացվել են համապատասխան աշխատանքներ, ուղղված բնակչության ավելի խոցելի խմբերի հակահամաճարակային անվտանգության ապահովմանը: Մարզի բժշկական կենտրոններում գործել են կամավոր խորհրդատվության և հետազոտության կետեր: Կետերի աշխատակիցները անցել են համապատասխան ուսուցում ՁԻԱՀ-ի կանխարգելման հանրապետական կենտրոնում: Կենտրոնում կազմակերպվող սեմինար վարժանքներին և դասընթացներին մշտապես և պարտադիր մասնակցել են  մարզի բուժաշխատողները: Հասարակական և միջազգային կազմակերպությունների հետ համատեղ իրականացվել են ՄԻԱՎ/ՁԻԱՀ կանխարգելմանն ուղղված  բազմաբնույթ ուսուցողական ծրագրեր մարզի ուսումնական հաստատություններում և զինվորական ստորաբաժանումներում: Պարբերաբար ՄԻԱՎ/ՁԻԱՀ  մարզային միջգերատեսչական համակարգող հանձնաժողովը ամփոփել է  ՀՀ Սյունիքի մարզում իրականացված աշխատանքները: Մարզի բոլոր բժշկական կենտրոններում  հղիները ենթարկվել են թեստավորման: Կենտրոններ հաճախած բոլոր անձանց տրամադրվել է տեղեկատվական գրականություն: 

300. Երեխաների և դեռահասների առողջության և զարգացման ազգային ռազմավարության ծրագրի շրջանակներում իրականացվել են հետևյալ միջոցառումները. ՍԱԿ ծրագրի շրջանակներում մարզի 6 և 12  տարեկան  երեխաների մոտ իրականացվել են ստոմատոլոգիական մասնագիտական կանխարգելիչ զննումներ և անհրաժեշտ բուժումներ:  

301. ՀՀ ԱՆ 2006թ.  սեպտեմբերրի 22–ի <<Ֆիզիկական դաստիարակության համալիր ծրագրի համաձայն հանրակրթական հաստատությունների բոլոր աշակերտներին ուսումնական տարվա սկզբին բժշկական զննման ենթարկելու արդյունքում  հիմնական, նախապատրաստական և հատուկ խմբերի բաժանման չափորոշչի>> N 1075-Ն հրամանի համաձայն ՀՀ Սյունիքի մարզում դպրոցականների շրջանում իրականացվում է  ամենամյա բժշկական զննում ֆիզկուլտուրայի խմբերի որոշման նպատակով: Այս տարիներին աճել է դպրոցականների  ընդգրկվածության աստիճանը նշված զննումների մեջ և 2012 թվականին այն կազմել է  95%: 

302. Ընտանեկան բժիշկների կողմից սպասարկվում են մարզի բնակչության 86,5%: Մարզում աշխատում են 62  ընտանեկան բժիշկներ: Անցած տարիների ընթացքում ամբողջովին իրականացվել է ԱԱՊ իրականացնող բժշկի մոտ ընտրանքային գրանցման գործընթացը: ՀՀ Սյունիքի մարզպետի  2009 թվականի մայիսի 5-ի <<Հայաստանի Հանրապետության Սյունիքի մարզում բնակչության առողջության առաջնային պահպանման որակի ապահովման մարզային համակարգող հանձնաժողովի կազմը, կանոնակարգը, միջոցառումների ծրագիրը և ժամանակացույցը հաստատելու մասին>> N94-Ա որոշման համաձայն ԱԱՊ  մակարդակում բուժօգնության որակի ապահովման նպատակով ստեղծվել է մարզային համակարգող հանձնաժողոը, որը այս տարիների ընթացքում իրականացրել է մշտադիտարկման աշխատանքներ. հանձնաժողովը եռամսյակային  պարբերականությամբ հրավիրել է նիստ, ուսումնասիրվել, վերլուծվել և գնահատվել են ԱԱՊ հաստատությունների կողմից ներկայացվող որակը բնորոշող բաղադրիչների ցուցանիշները: Հանձնաժողովը բնակչության կողմից ներկայացված առաջարկությունները ենթարկել է վերլուծության, դրանով իսկ ապահովելով բնակչության մասնակցությունը բուժօգնության որակի գնահատման գործընթացում:  Կանոնակարգվել և պատշաճ իրականացվում են առաջնային օղակի բժիշկների և  նեղ մասնագետների այցելություները գյուղական համայնքներ: Մարզի ԱԱՊ ոլորտում աշխատող բոլոր բուժքույրերն ունեն համայնքային և ընտանեկան բուժքույր մասնագիտական որակավորում: Մարզի ԱԱՊ իրականացնող  ընկերությունների կազմում գործում են 101 բուժակմանկաբարձական կետեր: ՀՀ Սյունիքի մարզի ԱԱՊ ոլորտում աշխատող բոլոր բուժքույրերը և բժշկները 2012 թվականին ԱԱՊ որակի լրացուցիչ ցուցանիշների ներդրման նպատակով անցել են համապատասխան դասընթացներ ԱՄՆ ՄԶԳ (HS-STAR)` Հայաստանի առողջապահական համակարգի հզորացում ծրագրի շրջանակներում: 

303. <<Հայաստանի Հանրապետությունում ծխելու դեմ պայքարի>> ազգային ծրագրով նախատեսված  աշխատանքները իրականացվել և իրականացվում  են  մշտապես: Բոլոր բուժհաստատություններում, մարզային ենթակայության այլ կազմակերպություններում արգելված է ծխելը: 

304. Առողջապահության համակարգի օպտիմալացման ծրագրերի իրականացում. 2006թ. նոյեմբերի 2–ի <<Հայաստանի Հանրապետության մարզերի առողջապահության համակարգերի օպտիմալացման ծրագրերը հաստատելու մասին>> N 1911 որոշմամբ նախատեսված մարզի առողջապահական ընկերություններում կառուցվածքային և կազմակերպական փոփոխությունները գրեթե ամբողջությամբ իրականացվել են: 

305. 2010 թվականին շահագործվել է <<Գորիսի ԲԿ>> ՓԲԸ հիվանդանոցային մասնաշենքը, որը վերակառուցվել ՀԲ վարկային ծրագրի շրջանակներում: Մասնաշենքը ամբողջովին հագեցվել է ժամանակակից սարքավորումներով և անհրաժեշտ կահույքով: Շինարարական աշխատանքներին ուղղված ներդրումները կազմել են շուրջ 1913.0 հազ ԱՄՆ դոլար, իսկ բժշկական կենտրոնը սարքավորումներով և կահույքով հագեցնելու նպատակով նույն ծրագրի շրջանակներում իրականացվել են  շուրջ 571.0 հազ ԱՄՆ դոլարին համարժեք ներդրումներ։
306. Նույն ծրագրի շրջանակներում  կառուցվել է <<Տեղի ԱԱՊԿ>> ՓԲԸ նոր շենքը և հիմնանորոգվել է <<Տաթևի ԱԿ>> ՓԲԸ մասնաշենքը, որի ներդրումային գումարը կազմել է մոտ 220.0 հազ ԱՄՆ դոլար: Նշված կենտրոնները հագեցվել են անհրաժեշտ  սարքավորումներով և գույքով: 2012 թվականին ավարտվել է Հայաստան Համահայկական հիմնադրամի միջոցներով իրականացված <<Կապանի ԲԿ>> ՓԲԸ հիվանդանոցի մանկական  մասնաշենքի հիմնանորոգումը և հագեցումը ժամանակակից սարգավորումներով և գույքով:

307. Ավարտին է մոտենում <<Քաջարանի ԲԿ>> ՓԲԸ պոլիկլինիկական մասնաշենքի վերակառուցումը, որից հետո կենտրոնը կհագեցվի ժամանակակից սարքավորումներով  և կծավալի իր գործունեությունը:
308. 2012թ. ավարտվել է Համաշխարհային բանկի վարկային ծրագրերի շրջանակներում <<Կապանի բժշկական կենտրոն>> ՓԲԸ հիվանդանոցային համալիրի վերակառուցման և <<Մեղրու տարածաշրջանային բժշկական կենտրոն>> ՓԲԸ նոր   շենքի կառուցման նախագծա-նախահաշվարկային աշխատանքները: 2013 թվականի մեկնարկել են <<Կապանի ԲԿ>> ՓԲԸ թերապևտիկ մասնաշենքի վերակառուցման աշխատանքները, որտեղ կկենտրոնացվեն հիվանդանոցային ծառայությունները:

309. 2013 թվականին մեկնարկեց ինվազիվ սրտաբանական կենտրոնի գործունեությունը` շենքի շինարարությունը /413.0 մլն դրամ/ և հագեցումը սարքավորումներով իրականացվել է դոնոր կազմակերպությունների միջոցով։
310. <<Գորիսի ԲԿ>> ՓԲԸ-ի պոլիկլինիկական մասնաշենքում համապատասխան վերանորոգում իրականացնելուց և պահաջվող սանիտարահիգիենիկ նորմերին համապատասխանեցնելուց հետո հակատուբերկուլոզային ծառայությունները /ստացիոնար, լաբորոտորիա, հակատուբերկուլոզային կաբինետ/ 2013-2014թթ-ին կտեղափոխվեն պոլիկլինիկական մասնաշենք:
311. Միջազգային կազմակերպությունների  և բարեգործական հիմնադրամների և բարերարների հետ  համագործակցության իրականացում - ՀՀ Սյունիքի մարզում գործող բարեգործական և միջազգային  կազմակերպությունների, ինչպես նաև անհատ բարերարների հետ համագործաքցությունը էական արդյունք է տվել առողջապահության բնագավառում: Նշված ժամանակահատվածում առողջապահական համակարգում ներդրումները կազմել են 2.7 մլրդ դրամ:
312. Մարզի առողջապահական համակարգում առկա են խնդիրներ, որոնց լուծմամբ պայմանավորված է, ինչպես առաջնային, այնպես էլ հիվանդանոցային բուժսպասարկման որակի և մատչելիության բարձրացումը։ Դրանք են.
1. Համակարգի ընկերությունների նյութատեխնիկական բազայի բարելավում: Արտահիվանդանոցային բուժօգնության գծով մարզի առողջապահական ընկերությունների կազմում գործում են 101 ԲՄԿ և ոչ բոլոր ԲՄԿ-ի շենքային պայմաններն են գտնվում բարվոք վիճակում, իսկ գյուղաբնակների մոտ 50% ԱԱՊ ծառայությունները իրականացվում են հենց ԲՄԿ-ի միջոցով` ուստի այսօր արդի է ԲՄԿ-երի ինչպես շենքային պայմանների, այնպես էլ սարքավորումներով հագեցվածության հարցը:

313. ՀՀ Սյունիքի մարզ առողջապահական ընկերությունների կազմում գործող ԲՄԿ-ի շենքային պայմանների վերաբերյալ տեղեկատվությունը ներկայացված է աղյուսակ 5.8-ում՝
Աղյուսակ 5.8.                                                                                                                                                  

	Տարածաշրջաններ և առողջապահական ընկերություններ
	Գործող ԲՄԿ թիվը ըստ առողջապահական ընկերության
	Վերանորոգման կարիք ունեցող բուժկետերի թիվը
	Հոսող ջուր չունեցող բուժկետերի թիվը

	Կապանի տարածաշրջան 
	Կապանի ԲԿ-20

Նորաշենիկի ԱԱՊԿ-19 Քաջարանի ԲԿ -5
	6

6

1
	17

16

4

	Գորիսի տարածաշրջան 
	Գորիսի ԲԿ-4

Տեղի ԱԱՊԿ-4

Խնձորեսկի ԱԱՊԿ-4

Վերիշենի ԲԱ-1 

Տաթևի ԱԿ-3

Շինուհայրի ԱԱՊԿ-2
	0

2

0

0

3

0
	1

4

4

1

2

2

	Սիսիանի տարածաշրջան 
	Սիսիանի ԲԿ-13 

Անգեղակոթի ԲԱ-3 

Դարբասի ԱԿ-5

 Բռնակոթի ԱԱՊԿ-6 

Գորայքի ԱԱՊԿ-3
	6

1

2

1

3
	7

2

3

4

2

	Մեղրու տարածաշրջան 
	Մեղրիի ՏԲԿ-10
	0
	6

	Ընդամենը
	102
	31
	75


314. Այսպիսով, մարզում գործող 102 ԲՄԿ-ից 31–ը կարիք ունեն կապիտալ վերանորոգման, իսկ 75 ԲՄԿ չունեն հոսող ջուր:  Բոլոր ԲՄԿ տարածքները հանդիսանում են համայնքային սեփականություն (բացի Շիկահողի՝ Նորաշենիկի ԱԱՊԿ և Դաստակերտի՝ Սիսիանի ԲԿ): Ջեռուցումն իրականացվում է էլեկտրոսարքավորումներով:

315. ՀՀ Սյունիքի մարզի ԲՄԿ-ում  որակի  ցուցանիշները ապահովող սարքավորումների և անհրաժեշտ կահույքի  պահանջարկի վերաբերյալ տեղեկատվությունը ներկայացվում է աղյուսակ 5.9-ում:   

Աղյուսակ 5.9.                                                                                                                                          

	Առողջապահական ընկերությունները ըստ տարածաշրջանների, ԲՄԿ-ի թիվը
	Որակի ցուցանիշներ ապահովող անհրաժեշտ սարքավորումներ

	
	ԷՍԳ-իր
	Գլյուկոմետր
	Արյան անալիզի, հատկապես հեմոգլոբինը որոշելու հավաքածու
	Արյան մեջ խոլեստերինը որոշելու հավաքածու
	Մեզի ընդհանոփւր անալիզը որոշելու հավաքածու
	Անհրաժեշտ կահույքի հավաքածու

	Կապանի ԲԿ-20

Նորաշենիկի ԱԱՊԿ-19

Քաջարանի ԲԿ-5
	17

18

5
	14

4

5
	19

19

5
	19

19

5
	11

19

5
	2

4

5

	Գորիսի ԲԿ-4

Տեղի ԱԱՊԿ-4

Խնձորեսկի ԱԱՊ-4,

Վերիշենի ԲԱ-1 

Տաթևի ԱԿ-3

Շինուհայրի ԱԱՊԿ-2
	4

4

4

1

3

2
	4

4

4

0

3

2
	4

4

4

1

3

2
	4

4

4

1

3

2
	4

4

4

1

3

2
	0

1

0

0

3

0

	Սիսիանի ԲԿ-13

Անգեղակոթի ԲԱ-3 

Դարբասի ԱԿ-5 

Բռնակոթի ԱԱՊԿ-6 

Գորայքի ԱԱՊ-3
	13

3

5

5

3
	2

3

5

1

3
	12

3

5

5

3
	13

3

0

6

3
	10

3

5

3

3
	0

0

0

1

3

	Մեղրիի ՏԲԿ-10
	9
	3
	3
	7
	10
	3

	Ընդամենը
	96
	57
	92
	93
	87
	22


316. Մարզի 102 ԲՄԿ-ում  բացակայում են  ԱԱՊ ծառայությունների որակը ապահովող սարքավորումները` ԷՍԳ-ի պահանջարկը կազմում է 96, գլյուկոմետրի-57, արյան անալիզի հավաքածու անհրաժեշտ է 92 դեպքում, իսկ խոլեստերինը որոշելու համար-93: Անհրաժեշտ է նշել, որ սարքավորումներով ապահովելու ժամանակ առաջնահերթությունն պետք է տրվի հեռավոր և բարձր լեռնային պայմաններում գործող ԲՄԿ-ին: Հիվանդանոցային` մասնագիտացված բուժօգնության գծով նյութատեխնիկական բազան ամբողջովին  բարելավելու նպատակով անհրաժեշտ է իրականացնել Սիսիանի ԲԿ  մասնաշենքի հիմնանորոգում և հագեցում ժամանակակից սարքավորումներով, ինչպես նաև իրականացնել վերակառուցման աշխատանքներ Գորիսի ԲԿ պոլիկլինիկական մասնաշենքում, որտեղ համապատասխան վերակառուցման աշխատանքներից հետո կկենտրոնացվեն տուբերկուլոզային ստացիոնար և ամբուլատոր-պոլիկլիկնիկական ծառայությունները: Ներկայումս <<Կապանի բժշկական կենտրոն>> և <<Գորիսի բժշկական կենտրոն>> ՓԲԸ գործող հակատուբերկուլոզային բաժանմունքներում ծավալված 50 մահճակալները կրճատել մինչև 20 մահճակալի:
317. Շտապ օգնության ծառայության գծով անհրաժեշտ է իրականացնել հատկապես Գորիսի և Սիսիանի տարածաշրջաններում գործող գյուղական առողջության առաջնային պահպանման կենտրոնների հագեցում ժամանակակից տրանսպորտային միջոցներով և համապատասխան սարքավորումներով, քանզի այս տարածաշրջաններում բնակչության մոտ 50% գյուղաբնակ են, իսկ բնակավայրերից շատերը գտնվում  են բարձր լեռնային գոտիներում և երբեմն էլ նրանց հեռավորությունը տարածաշրջանային կենտրոններից կազմում է մոտ 35-40 կիլոմետր: 
318. Վերոգրյալ հանգամանքը  դարձնում է շտապ օգնության ծառայությանը երբեմն  անհասանելի  գյուղական համայնքներում բնակվողների համար:
319. Պատանատոմիական  ծառայության գծով` մարզի բժշկական կենտրոններից միայն <<Գորիսի ԲԿ>>ՓԲԸ է, որ ունի նորակառույց դիահերձարան, հագեցված ժամանակակից սարքավորումներով: <<Կապանի ԲԿ>>, <<Մեղրիի տարածաշրջանային ԲԿ>> և <<Քաջարանի ԲԿ>> համար նախատեսվում է ՀԲ վարկային և <<ԶՊՄԿ>> ՓԲԸ  ներդրումային ծրագրերի շրջանակներում կառուցել և  հագեցնել 3 դիահերձարաններ: <<Սիսիանի ԲԿ>> ՓԲԸ դիահերձարանը հիմնանորոգման և ժամանակակից սարքավորումներով հագեցման կարիք ունի: Բոլոր բժշկական կենտրոնների համար մնում է արդի կենսաբանական թափոնների վնասազերծման խնդիրը: Նախկինում կառուցված սեպտիկ հորերը պիտանի չեն հետագա շահագործման համար:

320. Մարզում հակահամաճարակային և սանիտարահիգիենիկ  միջոցառումների կազմակերպման գործընթացը, վարակիչ և զանգվածային ոչվարակիչ հիվանդությունների ու թունավորումների կանխարգելման նպատակով, իրականացվում է թերի, մասնաորապես` իմունոկանխարգելման գործընթացի մոնիտորինգը ցույց է տվել, որ այն պայմանավորված է նաև անհրաժեշտ նյութատեխնիկական բազայի բացակայությամբ` կաբինետների հագեցվածությունը թերի է և չի համապատասխանում պահանջվող սանիտարահիգիենիկ նորմերին: Լուրջ խնդիր է ներկայացնում, հակահամաճարակային տեսանկյունից, գյուղական բնակավայրերում ջրամատակարարման համակարգերում առկա հիմնախնդիրները, որոնք հիմնականում պայմանավորված են ինչպես ջրամատակարարման ներքին ցանցերի մաշվածության, այնպես էլ  գյուղական ջրմուղների խմելու ջրի կանխարգելիչ վարակազերծման բացակայությամբ: Կադրային հագեցվածության հետ կապված խնդիրներ: Օպտիմալացման հետևանքով ՀՀ Սյունիքի մարզի առողջապահության համակարգի բուժանձնակազմի թվաքանակը, թե ամբուլատոր-պոլիկլինիկական և թե հիվանդանոցային համակարգում, կրճատվել է։ Այնուամենայնիվ, այսօր մարզի բուժհաստատություններն ունեն մասնագետների պակաս։ Հիմնականում այսօր բուժհաստատություններում, հատկապես առաջնային օղակում, կարիք է զգացվում ընդհանուր պրակտիկայի և վերարտադրողական առողջության բնագավառի մասնագետների (ընտանեկան բժիշկ, գինեկոլոգ), հատկապես այս հանգամանքը  կարևոր է Կապանի, Մեղրու և Քաջարանի տարածաշրջանների համար` արդի է մասնագետների սերնդափոխության հարցը, որտեղ տեղամասային սկզբունքով աշխատող մասնագետները, հիմնականում Կապանում (թվով 15 հոգի) եղել նախակենսաթոշակային տարիքի և ցանկություն չեն հայտնել  վերամասնագիտանալու ՀԲ ծրագրի շրջանակում։ Սիսիանի և Գորիսի տարածաշրջաններում արտահիվանդանոցային օղակում անհրաժեշտ մասնագետներն են` հոգեբույժ, նյարդաբան, ներզատաբան, ակնաբույժ: Հիվանդանոցային համակարգում զգացվում է վիրահատող  բժշկական կադրերի բացակայություն (Կապանի և Մեղրու տարածաշրջաններում)` վիրաբույժի, մանկաբարձ-գինեկոլոգի, անեսթեզիոլոգի:

321. Բոլոր տարածաշրջաններում թափուր են շտապ օգնության բժշկների  պաշտոնները, ինչը նշանակում է, որ այս մասնագիտությամբ կադրեր ունենալու համար անհրաժեշտ է վերջիններիս համար տրամադրել լրացուցիչ սոցիալական երաշխիքներ:  Վերոնշյալ թափուր պաշտոնները համալրելու նպատակով ՀՀ առողջապահության նախարարի 2008թ. մայիսի 6-ի թիվ 610-Ա հրամանով /համաձայնեցված ՀՀ ‎ֆ‎ինանսների նախարարի 2008թ. մայիսի 29-ի թիվ 413-Ա հրամանով/ հաստատված 2008 թվականից գործում է նաև հրատապ պահանջարկ ներկայացնող բժիշկ մասնագետների ՀՀ մարզեր ժամանակավոր ուղեգրելու գործընթացը: Մարզում գործող 5 բժշկական կենտրոններից միայն <<Քաջարանի ԲԿ>> ՓԲԸ ունի բժիշկ պատոլոգոանատոմ, իսկ <<Գորիսի ԲԿ>> ՓԲԸ–ում ծառայությունը իրականացվում է տարածաշրջանային դատաբժշկի միջոցով: Միայն  վերը նշված բժշկական կենտրոններում են իրականացվում ինչպես հյուսվածքաբանական, այնպես էլ բջջաբանական հետազոտություններ: Այսպիսով` մարզում պատանատոմիական ծառայության որակը ապահովելու համար անհրաժեշտ են ևս 4 բժիշկ պատոլոգոանատոմ: 


322. Մարզում հակահամաճարակային և սանիտարահիգիենիկ միջոցառումների կազմակերպման գործընթացի թերությունները պայմանավորված են նաև առողջապահական ընկերություններում համապատասխան մասնագետների բացակայությամբ (իմունոլոգներ, էպիդեմիոլոգներ):
1) Առողջապահական համակարգի արդի կառավարման հետ կապված հիմնախնդիրներ: Առողջապահության բնագավառի արդյունավետությունը բարձրացնելու համար անհրաժեշտ է նյութատեխնիկական և կադրային համապատասխան հագեցվածություն ունենալու հետ միասին նաև հասնել համակարգի արդյունավետ կառավարմանը` ինչը նշանակում է ռեսուրսների, ֆինանսական միջոցների և կադրերի արդի կառավարում: Այս նպատակին հասնելու համար անհրաժեշտ է.

        1. ԱԱՊ ոլորտի անկախ պրակտիկայով զբաղվող ընտանեկան բժիշկների ինստիտուտի կայացում
        2. Ընկերությունների գործադիր մարմնի ղեկավարների <<մրցութային>> գործընթացի արդիականացում
        3. Ֆինանսական միջոցների արդյունավետ կառավարման համար՝ մարզպետարանի կողմից նշանակված լիազոր ներկայացուցչի ինստիտուտի արդիականացում
        4. Նյութատեխնիկական բազայի բարելավման նպատակով դոնոր կազմակերպությունների միջոցների ներգրավում, ինչպես նաև համակարգում  ծրագրային կառավարման մեթոդաբանության ներդրում
       5. Արդի կառավարման համակարգում  համապատասխան որակյալ կադրերի ապահովում: Այս նպատակով անհրաժեշտ է մշակել կարճաժամկետ և երկարաժամկետ ծրագրեր, որոնք կապահովեն ինչպես հրատապ մասնագետներով ապահովման գործընթացը, այնպես էլ հասնել այն բանին, որ ժամանակին իրականացվի մասնագետների սերնդափոխության գործընթացը:

5.3.2. Առողջապահության ոլորտի զարգացման նպատակները և ռազմավարությունը

323. Առողջապահության ոլորտի ներկա իրավիճակից ելնելով  բնակչության առողջական վիճակի բարելավմանն ուղղված զարգացման գերակա նպատակ է համարվում բուժծառայությունների որակի և մատչելիության բարձրացումը հաշվի առնելով մարզի առանձնահատկությունները` աշխարհագրական /բարձր լեռնային գոտում գտնվող համայնքներ, մինջհամայնքային հեռավորություն/ և դեմոգրաֆիկ /մարզի բնակչության ծերացում/ ցուցանիշները: Սույն նպատակի իրագործման ռազմավարությունը ներառում է արտահիվանդանոցային, շտապ օգնության և մասնագիտական հիվանդանոցային ծառայությունների որակի բարելավում և վերջինիս համաչափ հասանելիության ապահովում ինչպես քաղաքային, այնպես էլ հեռավոր և բարձր լեռնային պայմաններում գտնվող գյուղական վայրերում բնակվողների համար:
1. Արտահիվանդանոցային ծառայությունների՝ առողջության առաջնային պահպանման որակի ցուցանիշների լայն կիրառում, լաբորատոր-գործիքային և նեղ մասնագիտական բուժօգնության բարելավում, որոնք հասանելի կլինեն բուժակ-մանկաբարձական կետերի մակարդակում: Այս բնագավառում կարևորագույն նպատակ է համարվում նաև սոցիալապես անապահով և հատուկ խմբերում ընդգրկված անձանց անվճար և արտոնյալ պայմաններով դեղերով սպասարկման որակյալ գործընթացի ապահովումը: Այս նպատակներին հասնելու  համար անհրաժեշտ է`

ա) Բարելավել բուժակմանկաբարձական կետերի նյութատեխնիկական բազան, այն է` բուժակմանկաբարձական կետերի շենքային պայմանների բարելավում, հոսող ջրով ապահովում, ժամանակակից և անհրաժեշտ սարքավորումներով հագեցում

բ) Իրականացնել կադրերի շարունակական կրթում, ինչը կնպաստի առողջության առաջնային պահպանման մակարդակում` ոչ վարակիչ հիվանդությունների կանխարգելմանն ուղղված միջոցառումների իրականացմանը, որակի ցուցանիշների ապահովմանը, առաջնային բուժօգնության և ծառայությունների վերաբերյալ բնակչության լայն իրազեկմանը, առողջ ապրելակերպի խթանմանը ու հիվանդությունների կանխարգելման նպատակով հանրության բժշկա-հիգիենիկ կրթմանը

գ) Համակարգի կառավարման բարելավում, այն է`  կատարողականի վրա հիմնված ֆինանսավորում և աշխատանքի խրախուսական վարձատրության կիրառում, ընտանեկան բժիշկների ստացած մասնագիտական  գիտելիքների կիրառման համար անհրաժեշտ բարենպաստ պայմանների ապահովում, ընտանեկան բժշկության անկախ պրակտիկաների համար անհրաժեշտ նախապայմանների ապահովում և անկախ պրակտիկա հիմնող ընտանեկան բժշկներին աջակցության ցուցաբերում:

2. Շտապ օգնության ծառայության որակի և հասանելիության ապահովում:

Այս նպատակներին հասնելու  համար անհրաժեշտ է`
ա) Բոլոր գյուղական առողջության պահպանման կենտրոնների հագեցում սանիտարական տրանսպորտային միջոցներով

բ) Գյուղական առողջության կենտրոնների բժշկների և բուժակմանկաբարձական կետերի բուժքույրերի կրթում /շտապ օգնության ցուցաբերման հիմունքներ/

գ) Շտապ օգնության ծառայության կառավարման բարելավում` գյուղական առողջության առաջնային պահպանման  կենտրոններում բժշկական և ֆելդշերական կանչերի միջոցով շտապ օգնության ծառայության տեղադրում պետական պատվերի շրջանակներում և ծառայության նոր ֆինանսավորման մեխանիզմների ներդրում` գործակցի կիրառմամբ /հաշվի առնելով միջհամայնքային հեռավորությունը և ճանապարհների վիճակը/: 

3. Հիվանդանոցային  և մասնագիտացված բուժօգնության որակի և հասանելիության ապահովում: Անհրաժեշտ է հաշվի առնել նախ շաքարային դիաբետով և օնկոլոգիական ախտորոշումով տառապող հիվանդների թվի ավելացման միտումը և մարզի հեռավորությունը մայրաքաղաքից ու ձմռան մի քանի ամիսների ընթացքում ճանապարհների դժվար անցանելիության հանգամանքի առկայությունը:

324. Այս ամենը հաղթահարելու համար անհրաժեշտ է`
1. Բարելավել հիվանդանոցային և դիսպանսերային բուժօգնություն ցուցաբերող ընկերությունների նյութատեխնիկական բազան, մասնավորապես` Համաշխարհային բանկի <<Մարզային առողջապահական համակարգի արդիականացում>> վարկային ծրագրում չընդգրկված <<Սիսիանի ԲԿ>> (որը ունի հիմնական մասնաշենքի հիմնանորոգման խնդիր), <<Կապանի ԲԿ>> և <<Գորիսի ԲԿ>> ՓԲ ընկերությունների տուբերկուլոզային հիվանդանոցային ծառայությունները, որոնց վերակառուցումը և օպտիմալացումը (մահճակալների թիվը կրճատել մինչև 20) ունի հրատապ բնույթ: Հիվանդանոցային ծառայությունները ծախսատար են և միայն պետական բյուջեի հաշվին վերջինիս արդիականացումը անհնարին է, ուստի այս  նպատակի իրագործման համար  անհրաժեշտ է ներգրավել ինչպես միջազգային կազմակերպությունների միջոցները, այնպես էլ մարզի առկա ֆինանսական ներուժը: 

2. Հիվանդանոցային ծառայության ոլորտում արդյունավետ կադրային քաղաքականություն իրականացնելու համար անհրաժեշտ է մշակել ինչպես կարճաժամկետ, այնպես էլ երկարաժամկետ ծրագրեր` կարճաժամկետ ծրագրերի շրջանակներում բժշկական կադրերի ուսուցումը պետք է ուղղված լինի հրատապ պահանջարկ ունեցող մասնագետների համալրմանը, իսկ երկարաժամկետ ծրագրերի շրջանակներում պետք է մասնագիտացվեն այն երիտասարդ բժշկները, որոնք կնպաստեն մարզում նոր բժշկական տեխնոլոգիաներով ծառայությունների ներդրման գործընթացին:

3. Հիվանդանոցային բուժօգնությունն որակյալ և մատչելի դարձնելու գործընթացում անգնահատելի է համակարգի կառավարման բարելավմանն ուղղված բարեփոխումների դերը: Անհրաժեշտ է ժամանակին համահունչ և մարզում պահանջարկ ունեցող բուժ ծառայությունների ներդրում, ոլորտի աշխատողների վարձատրության կարգի վերանայում, վարձատրության նոր մոդելի ներդրում, որը հիմնված կլինի մասնագետների որակավորման և կատարողական ցուցանիշների վրա: Մարզում անհրաժեշտ և պահանջարկ ունեցող ծառայությունների ներդրման առումով շատ կարևոր է հերիաթրիկ ծառայության ներդրումը, որի ֆինանսավորումը պետք է իրականացվի միջգերատեսչական /առողջապահություն, սոցիալական ապահովություն/, համայնքային համաֆինանսավորման սկզբունքով, գործընթացի մեջ միաժամանակ լայնորեն ներգրավելով միջազգային կառույցներին և բարեգործական հիմնադրամներին: 

4. Մարզում հակահամաճարակային և սանիտարահիգիենիկ  միջոցառումների, վարակիչ և զանգվածային ոչ վարակիչ հիվանդությունների ու թունավորումների կանխարգելման գործընթացի արդիականացում, մասնավորապես` իմունոկանխարգելման գործընթացի խթանում (նյութատեխնիկական կադրային ռեսուրսներով ապահովվածության բարելավում): Գյուղական բնակավայրերում ջրամատակարարման համակարգերի ներքին ցանցի հրատապ վերանորոգում, ինչպես նաև խմելու ջրի վարակազերծման գործընթացի նկատմամբ մոնիտորինգային գործընթացի արդիականացում: Այս առումով աղիքային վարակիչ հիվանդությունների առաջացումն ու տարածումը կանխելու նպատակով անհարժեշտ է բարելավել խմելու ջրի գործոնով պայմանավորված գյուղական բնակավայրերի ներքին ցանցերի քայքայված վիճակը: Ներքին ցանցերը ենթակա են փոխման կամ վերանորոգման`
ա/ Կապանի տարածաշրջանի Սրաշեն, Վարդավանք, Խդրանց, Աղվանի համայնքների ներքին ցանցերը խիստ անմխիթար վիճակում են, իսկ բոլոր գյուղական բնակավայրերի ներքին ցանցերը ենթակա են վերանորոգման, բացառությամբ Գեղանուշ, Վերին Խոտանան, Սևաքար, Ագարակ, Դավիթ-Բեկ համայնքներում
բ/ Գորիսի տարածաշրջանի` Տաթև, Շուռնուխ, Բարձրավան, Վաղատուր, Խոզնավար համայնքներում
գ/ Սիսիանի տարածաշրջանում բոլոր համայնքներում՝ բացառությամբ Սալվարդ և Տոլորս համայնքների
դ/ Մեղրիի տարածաշրջանի բոլոր գյուղական համայնքների ջրամատակարարման ներքին ցանցերը:
5. Կարևոր հիմնախնդիր է նաև գյուղական ջրմուղների խմելու ջրի կանխարգելիչ վարակազերծման բացակայության /կամ անբավարար վարակազերծման/ հարցը: Խմելու ջուրը չի վարակազերծվում մարզի ներքոհիշյալ համայքներում`  

ա/ Կապանի տարածաշրջան` Աղվանի, Անտառաշատ, Առաջաձոր, Արծվանիկ, Գեղանուշ, Գոմարան, Գեղի, Դավիթ Բեկ, Դովրուս, Եղեգ, Լեռնաձոր, Մուսալամ, Խդրանց, Ծավ, Շիշկերտ, Կաղնուտ, Ձորաստան, Ճակատեն, Ներքին Խոտանան, Ներքին Հանդ, Նորաշենիկ, Շիկահող, Շրվենանց, Չափնի, Սրաշեն, Սևաքար, Վանեք, Վ. Խոտանան, Վարդավանք, Տանձավեր, Ուժանիս, Քաջարան, Նոր Աստղաբերդ, Եղավադ, Ագարակ 

բ/ Գորիսի տարածաշրջան` Խնձորեսկ, Տեղ, Վերիշեն, Վաղատուր, Կոռնիձոր, Քարաշեն, Տաթև, Ակներ, Խնածախ, Շուռնուխ, Խոզնավար, Որոտան, Ներքին Խնձորեսկ, Սվարանց 
գ/ Սիսիանի տարածաշրջան` Բռնակոթ, Սալվարդ,  Հացավան, Թասիկ, Թանահատ, Արևիս, Շաքի, Անգեղակոթ, Շաղաթ, Բալաք, Մուծք, Սպանդարյան, Սառնակունք, Ծղուկ, Գորայք, Տոլորս, Բնունիս, Ախլաթյան, Տորունիք, Սոֆլու, Նորավան, Վաղատնի, Որոտան, Շամբ, Լծեն, Դարբաս, Գետաթաղ, Լոր, Շենաթաղ:

դ/ Մեղրու տարածաշրջան` Տաշտուն, Լիճք, Վարդանիձոր, Լեհվազ, Վահրավար, Գուդեմնիս, Կուրիս, Նյուվարդի, Շվանիձոր, Ալվանք, Կարճևան:
6. Առողջապահական համակարգի ֆինանասական հոսքերի նպատակաուղղված և ռացիոնալ օգտագործում: Անցած տարիների ընթացքում միշտ էլ ոլորտն առանձնացել է ինչպես ֆինանսական միջոցների սղությամբ` հատկապես  հիվանդանոցային ծառայությունը, այնպես էլ բնագավառում ստվերային երևույթների և կոռուպցիոն ռիսկերի առկայությամբ, հետևաբար այս գործոնը բնագավառի արդյունավետ կառավարման գործընթացում մեծ դեր է կատարում: Ֆինանասական միջոցների նպատակաուղղված և ռացիոնալ օգտագործման համար անհրաժեշտ է.

ա/ Ապահովել hիվանդանոցային և արտահիվանդանոցային  բուժօգնություն իրականացնող կազմակերպություններում մատուցված ծառայությունների ֆինանսավորման ծավալների ավելացումը, որը  հիմնված կլինի  ֆինանսական հոսքերի բազմաձևության սկզբունքի շարունակական ներդրման վրա և կուղղվի հիմնականում բուժանձնակազմի խրախուսմամբ վարձատրման գործըացի իրականացմանը:

բ/ Իրականացնել մի շարք հակակոռուպցիոն միջոցառումներ` հատկապես ռիսկային բնագավառներում,  այն է ` առողջապահության համակարգում պետական գնումների իրականացման ընթացքում բարձրացնել մարզպետարանի դերը (հանդես գալ որպես պետության կողմից պատվիրատու)  և այն իրականացնել հրապարակայնության և թափանցիկության ապահովման պայմաններում: Հստակեցնել և ակտիվացնել  աշխատակազմի գործունեության ներքին աուդիտի գործառույթները, սահմանել հսկողություն սուբվենցիաներով ֆինանսավորվող համայնքներում իրականացված առողջապահական ծրագրերի նկատմամբ, ուղղելով այդ միջոցները ինչպես բնապահպանական շեղումներով պայմանավորված հիվանդությունների կանխարգելմանը, այնպես էլ այդ իսկ պատճառներով  առաջացած հիվանդությունների բուժման փոխհատուցմանը:

գ/ Իրականացնել առողջապահության բնագավառի արդյունքների գնահատում   (մոնիթորինգ), այն է` քաղաքացիական հասարակության և հասարակական կազմակերպությունների ներկայացուցիչներին ներգրավել բնակչությանը մատուցվող բժշկական ծառայությունների մշտադիտարկման, ծառայությունների գնահատման արդյունքների վերլուծության և հրապարակման գործառույթներում:
325. Առողջապահության ոլորտի 2014-2017 թվա​կան​նե​րին անհրաժեշտ ներդրումների վերաբերյալ տեղեկատվությունը ներկայացված է Հավելված 5.3-ում:
5.4 Սոցիալական պաշտպանություն
5.4.1. Սոցիալական պաշտպանության ոլորտի իրավիճակի վերլուծություն
326.
Հայաստանում տեղի ունեցած տնտեսական, քաղաքական և սոցիալական վերափոխումները ավելի խորը ազդեցություն են թողել ՀՀ Սյունիքի մարզի վրա, հաշվի առնելով մարզի առանձնահատկությունները (աշխարհագրական դիրքը, բնակչության թվաքանակը, ժողովրդագրությունը, ուրբանիզացիան, զբաղվածությունը և այլն)։ Վերոհիշյալ պայմաններից ելնելով ՀՀ Սյունիքի մարզի բնակչության կազմում արդեն իսկ մեծ թիվ պետք է կազմեն ռիսկային խմբերը։
327.
Աղքատության տարածքային ցուցանիշների հետազոտությունների տվյալներով ամենածանր վիճակում գտնվում են հատկապես փոքր և միջին քաղաքները։ Երևույթի բացատրությունը բավական պարզ է, չօգտվելով հողի սեփականաշնորհումից և կորցնելով պետական խոշոր ձեռնարկությունների դուստր մասնաճյուղերում իրենց աշխատատեղերը, փոքր քաղաքների բնակչությունը հայտնվեց ամենածայրահեղ աղքատության վիճակում։ Այս առումով առանձնանում է ՀՀ Սյունիքի մարզը, որովհետև մարզի բնակչության 65,7տոկոսը կենտրոնացված է 7 քաղաքային համայնքներում։ Աշխարհագրական դիրքի առումով հիմնախնդիրները դրսևորվում են առավել ընդգրկված սրությամբ, քանի որ այն հանրապետության ամենահեռավոր մարզն է։

328.
Կատարված բոլոր հետազոտությունների տվյալներով աղքատության հակվածության ամենաբարձր մակարդակը արձանագրվում է աղետի, լեռնային և սահմանամերձ գոտիներում, ինչպես նաև փոքր գյուղական համայնքներում։ Աղքատության կրճատումը այս վայրերում ավելի դանդաղ է ընթանում, քան հանրապետության այլ բնակավայրերում։ Փաստորեն, որքան փոքր է համայնքը, այնքան մեծ է այնտեղ ռիսկային բնակչության տեսակարար կշիռը և որքան մեծ է փոքր համայնքների տեսակարար կշիռը մարզի համայնքների ընդհանուր թվում, այնքան բարձր է ռիսկային բնակչության միջին մակարդակը մարզում։ 
329.
ՀՀ Սյունիքի մարզի 135 բնակավայրերից 105-ը սահմանամերձ են, լեռնային և բարձր լեռնային։
Աղյուսակ 5.10. ՀԶՀ սոցիալական հնարավորություններից զրկվածության բաղադրիչի խոցելիության համաթիվը (V) ՀՀ մարզերում` 2012թ.
	
	երեք և ավելի
երեխա(0-15 տարեկան) պարունակող տ/տ-ների անդամներ,%
	Միայնակ կամ միքանի ծերերից(65 և ավելի տարեկան) կազմված տ/տ-ների անդամներ%
	Աշխատանքային տարիքի տղամարդ չունեցող /տ-ների անդամներ%
	Խոցելի սոցիալական կազմ ունեցող տ/տ-ներում ապրող գյուղական բնակչության տեսակարար կշիռը %

	
	V1
	V2
	V3
	V=1/3x(V1+ V2+ V3)

	Արագածոտն
	23.5
	8.2
	16.8
	16.2

	Կոտայք
	27.0
	5.0
	10.0
	14.0

	Գեղարքունիք
	27.9
	8.1
	17.4
	17.8

	Տավուշ
	10.1
	13.9
	23.5
	15.8

	Լոռի
	13.6
	10.9
	23.8
	16.1

	Շիրակ
	10.8
	10.3
	21.7
	14.3

	Արարատ
	13.7
	7.8
	19.4
	13.6

	Արմավիր
	17.6
	8.8
	18.9
	15.1

	Սյունիք
	18.9
	18.2
	30.5
	22.5

	Վայոց ձոր
	18.0
	7.4
	14.9
	13.4

	Ընդամենը ՀՀ գյուղական բնակչություն
	18.4
	9.2
	18.8
	15.5


Աղբյուրը` Հայաստանի սոցիալական միտումները։ Գյուղական աղքատությունը ՀՀ մարզերում։ Տեղեկատվական-վերլուծական պարբերական։ ՄԱԿԶԾ – համար 6, Էջ 7 

330.
Հնարավորություններից զրկվածության համաթիվը (ՀԶՀ) խոցելիության ենթաբաղադրիչի հաշվարկները վկայում են, որ այս տեսանկյունից ամենախոցելին Սյունիքի ու Գեղարքունիքի գյուղական բնակչությունն են։ Ըստ որում, եթե Գեղարքունիքում դրա պատճառը բազմազավակ ընտանիքների մեծ տեսակարար կշիռն է, ապա Սյունիքում՝ բնակչության ծերացումը։

331.
Ներկա պայմաններում անհրաժեշտ է, որպեսզի «ՀՀ սահմանամերձ տարածաշրջանների զարգացման համալիր ծրագրում» արտացոլված կարևորագույն հիմնախնդիրները և միջոցառումների իրագործումը ետին պլան չմղվի, կրի շարունակական կատարելագործման բնույթ և հաշվի առնվի նաև տարածքային առանձնահատկությունները։

332.
Մարզը առանձնանում է նաև սոցիալական պաշտպանվածության առավել կարիք ունեցող՝ այսպես կոչված բնակչության խոցելի խմբերի բազմազանությամբ։ Դրանք են.

1. Գործազուրկներն ու ցածր աշխատավարձով աշխատողները
2. Փախստականները ու ժամանակավոր կացարաններում բնակվողները
3. Թոշակառուներն ու հաշմանդամները (հատկապես միայնակ)

4. Բազմանդամ, հատկապես բազմազավակ ընտանիքների անդամները։

333.
Զբաղվածության  ոլորտի իրավիճակի վերլուծություն -Աշխատանքի շուկան` դա առաջարկի և պահանջարկի հասարակական հարաբերությունների համակարգն է, որի միջոցով կարգավորվում են գործատուների և վարձու աշխատողների հարաբերությունները, այդ թվում, աշխատանքի գինը և աշխատանքային պայմանները, աշխատուժի և աշխատատեղերի թվաքանակի հարաբերությունը։ Աշխատանքի շուկայի ձևավորման վրա Սյունիքում ազդեցություն են գործել այնպիսի գործոններ, ինչպիսիք են` վատթարացող ժողովրդագրական իրավիճակը, պատերազմի, շրջափակման հետևանքով բնակչության միգրացիան, այդ թվում, փախստականների ներգաղթը և, այնուհետև, Հայաստանից բնակչության արտագաղթը, տնտեսության կառուցվածքային փոփոխությունները, ինչպես նաև զանգվածային սեփականաշնորհումը, որոնք հանգեցրին զբաղվածության ճյուղային կառուցվածքի թվացյալ  արդիականացման, որի արդյունքում, մի կողմից, ավելացավ  զբաղվածությունը ծառայությունների մատուցման ոլորտում, իսկ մյուս կողմից, աշխատուժը վերաբաշխվեց արդյունաբերության և շինարարության ոլորտներից դեպի գյուղատնտեսություն։ Սեփականաշնորհված ձեռնարկությունների ցածր տեխնոլոգիական վերազինման պայմաններում  դրանց զգալի մասը անգործության մատնվեց` առաջացնելով աշխատանքի թաքնված շուկա։ Շուկայական նոր պայմաններին համապատասխանող աշխատանքային օրենսդրության բացակայությունը, մասնավորապես, գործատուների, գործազուրկների և հիմնականում, մասնավոր հատվածում զբաղվածների իրավական հարաբերությունները կարգավորված չեն, ներառյալ աշտանքի պաշտպանության, աշխատավարձի և այլ հարցեր։


334.
Զբաղվածության (աշխատաշուկայի) քաղաքականության նպատակները և խնդիրները - Աշխատաշուկայի ինչպես ակտիվ, այնպես էլ պասիվ քաղաքականության նպատակը գործազուրկների սոցիալական ապահովությունն է։ Եթե պասիվ քաղաքականությունն ենթադրում է գործազրկության նպաստների հատկացում, ապա ակտիվ քաղաքականության միջոցով փորձ է կատարվում հավասարակշռել աշխատաշուկայի առաջարկը և պահանջարկը։ Շուկայական տնտեսության պայմաններում աշխատաշուկայի քաղաքականությունը սոցիալական քաղաքականության կարևոր մաս է կազմում։ Հայաստանում կապիտալի պակասի և ներդրումների ցածր մակարդակի արդյունք հանդիսացող գործազրկության պայմաններում տարբեր ոլորտների միասնական քաղաքականության իրականացմամբ է պայմանավորված զբաղվածության հիմնախնդիրների լուծման արդյունավետության բարձրացումը և գործազրկության նվազեցումը։ 

335.
Զբաղվածության մարզային կենտրոնի հիմնական խնդիրը զբաղվածության կարգավորման պետական ծրագրերի իրականացումն է, որոնք ուղղված են բնակչության լրիվ և արդյունավետ զբաղվածության ապահովման համար պայմանների ստեղծմանը։
336. Մարզի զբաղվածության տարածքային կենտրոնների կողմից իրականացվում են գործազրկության մակարդակի նվազեցմանն ուղղված և զբաղվածության խթանմանը նպաստող ծրագրեր: Աշխատանք փնտրողների մասնագիտական ուսուցման դասընթացների կազմակերպումը, տնտեսության տարբեր ոլորտների  գործատուների հետ համագործակցությունը և զբաղվածությանը խթանող մի շարք ակտիվ ծրագրերը հնարավորություն են տալիս հասնել  որոշակի  արդյունքների:
337.
Համաշխարհային տնտեսական ճգնաժամը ազդեց ոչ միայն ավանդաբար ռիսկային համարվող խմբերի, այլև աշխատունակ զանգվածի վրա, մասնավորապես արդյունաբերական ձեռնարկություններում աշխատողների վրա։ 

338.
Գործազուրկների և աշխատանք փնտրողների հարաբերակցությունը  հետևյալն է. 

Աղյուսակ 5.11. Աշխատանք փնտրողներ, աշխատանք փնտրող չզբաղվածներ և  գործազուրկներ
	Ցուցանիշներ
	2010թ. դեկտեմբերի 31 ի դրությամբ
	2011թ. դեկտեմբերի 31 ի դրությամբ
	2012թ 

դեկտեմբրի 31-ի դրությամբ

	Աշխատանք փնտրողներ
	7221
	6213
	4996

	Աշխատանք փնտրող չզբաղված
	5558
	4798
	4304

	Գործազուրկներ
	5371
	4615
	4173

	Գ/մակարդակը
	10.9%
	8.7%
	



Աղբյուրը` Զբաղվածության պետական ծառայություն գործակալություն Կապանի զբաղվածության մարզային կենտրոն
339.
Աշխատանք փնտրողների թիվը նախորդ տարվա նույն ժամանակահատվածի համեմատությամբ նվազել է 1217–ով, աշխատանք փնտրող չզբաղված քաղաքացիների թիվը նվազել է 494-ով,  գործազուրկների թիվը նվազել է 442-ով, իսկ գործազրկության մակարդակը 0.9%-ով, որը բացատրվում է օրենսդրական դաշտի փոփոխությամբ։ 

Աղյուսակ 5.12. Գործազրկության կառուցվածքը 

	
	Ցուցանիշներ
	2010թ.

դեկտեմբերի
31-ի դրությամբ
	2011թ.

դեկտեմբերի
31-ի դրությամբ
	2012թ.

դեկտեմբերի
31-ի դրությամբ

	
	Ըստ կրթական ցենզի
	5371
	4615
	4173

	1
	հետբուհական
	1
	2
	2

	2
	Բարձրագույն
	548
	513
	492

	3
	թերի բարձրագույն
	6
	4
	4

	4
	միջին մասնագիտական
	1559
	1392
	1234

	5
	նախնական մասնագիտական (արհեստակգործական)
	419
	284
	244

	6
	Ընդ. միջնակարգ
	2609
	2183
	1910

	7
	հատուկ ընդհանուր
	40
	20
	113

	8
	հիմնական ընդհանուր
	185
	214
	172

	9
	տարրական
	4
	3
	2

	
	Ըստ տարիքի
	5371
	4615
	4173

	1
	16-18
	30
	16
	8

	2
	19-24
	394
	340
	286

	3
	25-30
	735
	626
	587

	4
	31-34
	565
	513
	533

	5
	35-45
	1545
	1309
	1170

	6
	 46-54
	1398
	1132
	963

	7
	55 եւ բարձր
	704
	679
	626

	
	Ըստ գործազրկության տևողության
	5371
	4615
	4173

	1
	մինչեւ 1 ամիս
	100
	129
	80

	2
	1-3 ամիս
	366
	334
	190

	3
	3-6 ամիս
	337
	223
	229

	4
	7-12 ամիս
	836
	704
	523

	5
	1-3 տարի
	1542
	1374
	1237

	6
	3 տարի եւ ավելի
	2190
	1851
	1914



Աղբյուրը` Զբաղվածության պետական ծառայություն գործակալություն Կապանի զբաղվածության մարզային կենտրոն
340.
Աղյուսակ 5.10-ի տվյալների վերլուծությունը վկայում է, որ մարզում.

1. Ըստ կրթական ցենզի մեծամասնություն է կազմում միջին մասնագիտական կրթությունը
2. Ըստ տարիքայինի մեծ է միջին տարիքի գործազուրկների մասնաբաժինը
3. Ըստ գործազրկության տևողության գերակշռող մասը կազմում է երեք տարուց ավելի գործազուրկի կարգավիճակում գտնվողները
341.
Ակնառու տնտեսական հետևանքներից բացի, գործազրկությունն ունի մի շարք սոցիալական հետևանքներ, հատկապես եթե խոսքը գնում է երկարատև գործազրկության մասին։ Այսպես օրինակ.
1. Մեկից ավելի տարով աշխատանքային գործունեության դադարեցումը հանգեցնում է մասնագիտական հմտությունների կորստի
2. Եկամուտների, գոյության միջոցների բացակայությունը  հասարակության մեջ սոցիալական դիրքի նվազման,  ցածր ինքնագնահատականի ձևավորման, մեկուսացման և բարոյազրկման պատճառ է դառնում 

3. Աշխատանք փնտրելու անհաջող փորձերը սթրեսների, վարքագծի շեղումների և շեղվող վարքի տարբեր ձևերի դրսևորման պատճառ են դառնում։
Սյունիքի մարզի զբաղվածության մարզային և տարածքային կենտրոնները
1. ԿԱՊԱՆԻ  ԶԲԱՂՎԱԾՈՒԹՅԱՆ  ՄԱՐԶԱՅԻՆ  ԿԵՆՏՐՈՆ  

ք. Կապան, Լեռնագործների 4 հեռ ֆաքս. (0285)24933, 22827 
2. ՍԻՍԻԱՆԻ ԶԲԱՂՎԱԾՈՒԹՅԱՆ ՏԱՐԱԾՔԱՅԻՆ ԿԵՆՏՐՈՆ 

ք.Սիսիան , Սիսակյան 37 հեռ. (02830) 22663  

3. ԳՈՐԻՍԻ ԶԲԱՂՎԱԾՈՒԹՅԱՆ ՏԱՐԱԾՔԱՅԻՆ ԿԵՆՏՐՈՆ 

     ք. Գորիս, Մաշտոցի 3 (0284)21166, 26175

4. ՄԵՂՐՈՒ ԶԲԱՂՎԱԾՈՒԹՅԱՆ ՏԱՐԱԾՔԱՅԻՆ ԿԵՆՏՐՈՆ 

ք. Մեղրի Զ. Անդրանիկի 2 հեռ. (0286)42861

342.
Փախստականներ։ Ինչպես արձանագրված է ԱՀՌԾ-ում, փախստականների և տեղացիների խոցելի խմբերի շրջանում կատարված հատուկ հետազոտությունը փաստել է, որ աղքատության առնավազն երեք տիպերի գծով փախստականներին բնութագրող ցուցանիշները զգալիորեն ավելի վատթար են, քան տեղացիներինը։ Այսպես, մարդկային աղքատության համաթիվը՝ 1.7 անգամ, ծայրահեղ աղքատության ցուցանիշը՝ 1.4 անգամ և սուբյեկտիվ ինքնազգացողության ցուցանիշը՝ 1.2 անգամ զիջում է տեղացիների նույնանման ցուցանիշներին։

343.
Բռնագաղթին հաջորդող տարիներին մարզում բնակվում էին շուրջ 9500 փախստականներ։ Հետագայում ինտեգրման և արտագաղթի արդյունքում մարզում ներկայում փախստականի կարգավիճակ ունեն 515 անձիք։

344.
Մարզպետարանը լուրջ աշխատանքներ է իրականացրել մարզի ժամանակավոր կացարաններում /հանրակացարան, հյուրանոց և ադմինիստրատիվ շենքեր/ բնակվող  փախստականների բնակարանների հարցերը լուծելու ուղղությամբ։
345.
2004-2008թթ. ընթացքում ՄԱԿ-ի գերագույն հանձնակատարի հայաստանյան գրասենյակի միջոցներով փախստական ընտանիքների համար գնվել է 30 բնակարան, որից 24-ը Կապանի, 3-Մեղրու, 2-ը Սիսիանի և 1-ը Գորիսի տարածաշրջաններում։ 

346.
Գորիս քաղաքում շահագործման է հանձնվել   ՄԱԿ-ի փախստականների գծով գերագույն հանձնակատարի հայաստանյան գրասենյակի, Շվեյցարական զարգացման գործակալության և ՀՀ Սյունիքի մարզպետարանի համաֆինանսավորմամբ շենքը, որի արդյունքում բնակարանով ապահովվել են Գորիս քաղաքի ժամանակավոր կացարաններում բնակվող 40 փախստական ընտանիքներ։ ՀՀ 2005 թվականի պետական բյուջեի Բնակարանային ապահովում` բնակարանների գնման վկայագրի տրամադրման միջոցով ծրագրի շրջանակներում` բնակարանի գնման վկայագրեր ստացած 34 փախստական ընտանիքներից տրամադրված վկայագրերի միջոցով բնակարան (բնակելի տուն) ձեռքբերած ընտանիքների թիվը կազմում է 14:
347.
Հայաստանում շվեցարական զարգացման և համագործակցության գրասենյակի ֆինանսավորմամբ Գորիս քաղաքում  սոցիալական տների կառուցման արդյունքում լուծվել է ևս 24 փախստական ընտանիքների բնակարանային խնդիրը։

348. 2012թ. Շվեյցարական զարգացման և համագործակցության գործակալության, ՀՀ քաղաքաշինության նախարարության, ՀՀ աշխատանքի և սոցիալական հարցերի նախարարության, ՀՀ Սյունիքի մարզպետարանի, Գորիսի քաղաքապետարանի համագործակցության արդյունքում Գորիս քաղաքում շահագործման է հանձնվել 20 բնակարանով սոցիալական տուն, որի արդյունքում 20  սոցիալապես  անապահով  ընտանիքներ ապահովվել են բնակարանով:

349.
Փախստականների և ներքին տեղահանվածների սոցիալական անապահովության աստիճանը իջեցնելու համար մարզում ներկայումս լուրջ աշխատանքներ են տարվում նոր սոցիալական տների կառուցման աշխատանքներ իրականացնելու համար, որով կլուծվի 387 ընտանիքների բնակարանային հարցը, որոնք ընդգրկված չեն առաջնահերթության ծրագրերում։
350.
Թոշակառուներ։ Թոշակները Հայաստանում շատ ցածր են և ԱՊՀ երկրների շարքում այս ցուցանիշը ամենացածրերից է։ Կենսաթոշակառուների, հատկապես կենսաթոշակառուներից բաղկացած տնային տնտեսությունների թիվը մեծ է ինչպես մարզի գյուղական՝ այնպես էլ քաղաքային համայնքներում և պատահական չէ, որ մարզի ամենացավոտ ժողովրդագրական խնդիրը բնակչության «ծերացումն» է, երբ մարզի առկա բնակչության 19 տոկոսից ավելին կենսաթոշակառուներ են։ Ինչպես Հայաստանի Հանրապետության մյուս մարզերում, այնպես էլ Սյունիքի մարզում կենսաթոշակառուների թիվը տարեցտարի նվազում է (Աղյուսակ 5.13)։
   Աղյուսակ 5.13.Կենսաթոշակառուների թիվը ՀՀ Սյունիքի մարզում
	h/h
	
	2010թ.
	2011 թ.
	2012թ.

	1
	Կապան
	10202
	10145
	10113

	2
	Գորիս
	7693
	7587
	7546

	3
	Սիսիան
	5699
	5693
	5674

	4
	Մեղրի
	2085
	2080
	2070

	
	Ընդամենը
	25679
	25505
	25410


Աղբյուրը` ՀՀ Սյունիքի մարզպետարանի առողջապահության և սոցիալական ապահովության վարչություն։
351.
Թոշակառուների ընդհանուր թվաքանակի կրճատումը պայմանավորված էր կենսաթոշակային տարիքի փուլ առ փուլ բարձրացմամբ՝ տարին 6 ամսով, որի ազդեցությունը զգացվել է մինչև 2011թ., երբ կանայք հասել են 63 տարվա կենսաթոշակային տարիքի։
352.
Չնայած կենսաթոշակառուների թիվը տարեցտարի նվազում է, սակայն դեռևս ցածր կենսաթոշակների պայմաններում, բնականաբար, պահպանվում է վերջիններիս աղքատության ռիսկային վտանգը։
    353.
Ըստ Հայաստանի Հանրապետության կառավարության հաստատած Կայուն զարգացման ծրագրի (ԿԶԾ) կանխատեսվում է, որ կենսաթոշակառուների քանակի կրճատման միտումը հնարավորություն կտա պահպանել կենսաթոշակային համակարգի ֆինանսական կայունությունը և հիմնական կենսաթոշակը հասցնել՝
1. առնվազն աղքատության գծին՝ սկսած 2015 թվականից
2. առնվազն նվազագույն սպառողական զամբյուղի 100 տոկոսին՝ սկսած 2018 թվականից։
354.
Կենսաթոշակային համակարգի բարեփոխումները ընթանալու են ինչպես ներկայիս բաշխողական համակարգի բարեփոխումների, այնպես և նոր կուտակային համակարգի ներդրման ճանապարհով։
355.
«Առաքելություն Հայաստան» հասարակական բարեգործական կազմակերպության ֆինանսավորմամբ մարզում գործում է 3 բարեգործական ճաշարան, որտեղ  605 հոգի օրական մեկ անգամ ստանում են տաք սնունդ։ Արծվանիկ գյուղում գտնվող տարեցների սպասարկման կենտրոնում խնամվում են 12 տարեց շահառուներ։ 

356.
Տարեցներին մատուցվող ծառայությունների բնագավառում ծառայությունների տրամադրումը ուղղված է տարեցների սոցիալական սպասարկման և խնամքի ծառայությունների տրամադրմանը։ Վերջին տարիներին այս բնագավառում պետության կողմից իրականացվող քաղաքականությունն ուղղված է տարեցների, և հատկապես միայնակ և հաշմանդամ տարեցների կյանքի պայմանների բարելավմանը։ 
357. Բնագավառում դեռևս առկա են լուծման կարիք ունեցող բազմաթիվ հիմնախնդիրներ, որոնցից են՝  

1. տարեցների սոցիալական պաշտպանության բնագավառի օրենսդրության կատարելագործումը (ռազմավարական ծրագրի մշակում) 

2. տարեցների սոցիալական սպասարկման և խնամքի ծառայությունների բարելավումը։  

358.
Հաշմանդամներ։ ՀՀ Սյունիքի մարզում մեծ թիվ են կազմում նաև հաշմանդամները։ Բնակչության առկա թվի համատեքստում հաշմանդամների թվով մարզը զիջում է միայն ՀՀ Շիրակի մարզին։ Եթե ՀՀ Շիրակի մարզի դեպքում այն պարզ բացատրություն ունի (երկրաշարժ), ապա մեր դեպքում երևույթը խորհելու տեղիք է տալիս և հավանաբար մեծամասամբ կապված է հանքարդյունաբերության հետ։
359.
Ստորև ներկայացվում է Սյունիքի մարզի հաշմանդամների վիճակագրությունը ըստ տարածաշրջանների (Աղյուսակ 5.14)

Աղյուսակ 5.14. ՀՀ Սյունիքի մարզի հաշմանդամների վիճակագրությունը` ըստ տարածաշրջանների
	
	Տարածաշրջան
	2010թ.
	2011թ.
	2012թ.

	
	
	1 խումբ
	2

խումբ
	3

խումբ
	1 խումբ
	2

խումբ
	3

խումբ
	1 խումբ
	2

խումբ
	3

խումբ

	1
	Կապան
	268
	1812
	1331
	235
	1866
	1762
	232
	1877
	2198

	2
	Գորիս
	163
	1276
	768
	179
	1404
	1202
	175
	1422
	1497

	3
	Սիսիան
	143
	865
	610
	66
	692
	665
	56
	681
	897

	4
	Մեղրի
	47
	250
	134
	50
	277
	196
	49
	262
	220

	5
	Մարզ
	521
	4203
	2843
	530
	4239
	3825
	512
	4242
	4812


Աղբյուրը` ՀՀ Սյունիքի մարզպետարանի առողջապահության և սոցիալական ապահովության վարչություն։
360.
Ինչպես վկայում են տվյալները, վերջին տարիներին մարզում զգալի ավելացել է հաշմանդամների թիվը։ 
361.
Մարզում մեծ թիվ են կազմում նաև 1988-1994թթ ՀՀ սահմանների պաշտպանության և Արցախյան պատերազմի ժամանակ  հաշմանդամ դարձած ազատամարտիկները և հաշմանդամ դարձած զինծառայողները։ (Աղյուսակ 5.15)

Աղյուսակ 5.15 ՀՀ սահմանների պաշտպանության և Արցախյան պատերազմի ժամանակ  հաշմանդամ դարձած ազատամարտիկները և հաշմանդամ դարձած զինծառայողները ՀՀ Սյունիքի մարզում
	Սոց. խումբ
	Կապան
	Գորիս
	Սիսիան
	Մեղրի
	Մարզ

	1988-1994թթ ՀՀ սահմանների պաշտպանության և Արցախյան պատերազմի ժամանակ զոհված զինծառայողներ և ՀՀ զինված ուժերում ծառայողական պարտականությունների կատարման ժամանակ զոհված, մահացած զինծառայողներ
	215
	226
	92
	32
	565

	1988-1994թթ ՀՀ սահմանների պաշտպանության և Արցախյան պատերազմի ժամանակ  հաշմանդամ դարձած ազատամարտիկներ և հաշմանդամ դարձած զինծառայողներ
	292
	185
	86
	15
	578


Աղբյուրը` ՀՀ Սյունիքի մարզպետարանի առողջապահության և սոցիալական ապահովության վարչություն։
362.
Հաշմանդամներին մատուցվող ծառայությունների բնագավառում ծառայությունների տրամադրումը ուղղված է հաշմանդամների վերականգնման և պրոթեզաօրթոպեդիկ օգնության ու ծառայությունների մատուցման կազմակերպման բարելավմանը, որը կնպաստի հասարակության մեջ նրանց ինտեգրմանը։ Վերականգնման արդյունքում նրանք հնարավորություն ունեն աշխատելու` մասամբ հոգալու իրենց, ինչպես նաև՝ իրենց ընտանիքի սոցիալական խնդիրները, որն այսօր մեր երկրի սոցիալական քաղաքականության և աղքատության հաղթահարման ծրագրի, ինչպես նաև «Հայաստանի Հանրապետությունում հաշմանդամների սոցիալական պաշտպանության մասին» ՀՀ օրենքի և «Հաշմանդամների սոցիալական պաշտպանության 2006-2015 թթ. ռազմավարության» պահանջներից է։  

363. Ամեն տարի Կազմակերպվել է <<Պրոթեզաօրդոպետիկ>> ՍՊԸ-ի աշխատակիցների այցը մարզ, որոնց միջոցով մարզի հաշմանդամներին 2010թ. հատկացվել է 391, 2011թ.՝ 400, 2012թ.՝ 477 պրոթեզաօրդոպետ պարագաներ: 

364. Նշված պարագաները հաշմանդամները ստացել են տեղում, առանց Երևան մեկնելու։
365.
Առաջնորդվելով ՀՀ վարչապետի 2008թ փետրվարի 25-ի «Հաշմանդամություն ունեցող անձանց հարցերով զբաղվող ազգային հանձնաժողով ստեղծելու, ազգային հանձնաժողովի աշխատակարգն ու անհատական կազմը հաստատելու մասին» N98-Ն որոշման 4-րդ կետի պահանջներով ՀՀ Սյունիքի մարզպետի 2008թ մարտի 27-ի N27«Ա» որոշմամբ ստեղծվել է հաշմանդամություն ունեցող անձանց հարցերով մարզային հանձնաժողով։ Մարզային հանձնաժողովի կողմից ՀՀ աշխատանքի և սոցիալական հարցերի նախարարություն է ներկայացվել հաշմանդամների սոցիալական պաշտպանության վերաբերյալ  ծրագրային առաջարկներ  տարեկան ծրագրերում ընդգրկելու նպատակով։
366.
Այնուամենայնիվ, ներկայիս սոցիալական պաշտպանության համակարգը դեռևս չի կարողանում լիարժեք բավարարել հաշմանդամների յուրահատուկ պահանջմունքները, որի պատճառով հաշմանդամներին հասարակության մեջ ինտեգրման գործընթացը դանդաղ է ընթանում։ 

367.
Սոցիալական պաշտպանության համակարգի տարրերը - Սոցիալական պաշտպանության պետական համակարգի գործառույթները Հայաստանում պետականորեն կարգավորվում են սոցիալական պաշտպանության համակարգի՝ խոցելի բնակչությանն ուղղված հետևյալ ծրագրերի միջոցով.

1. պետական սոցիալական աջակցության ծրագրեր, ներառյալ՝ ընտանեկան նպաստները, երեխայի ծնվելու հետ կապված միանվագ նպաստները, երեխային խնամելու նպաստները, ինչպես նաև այլ դրամական և ոչ դրամական սոցիալական ծառայությունները
2. սոցիալական ապահովության ծրագրեր հաշմանդամների, վետերանների և երեխաների համար, մասնավորապես՝ հաշմանդամների վերականգնման ծրագրեր՝ ելնելով հաշմանդամների վերականգնողական անհատական ծրագրով նախատեսված միջոցառումների տեսակից, հաշմանդամների, վետերանների և երեխաների տնային պայմաններում և համապատասխան հիմնարկներում սպասարկելու սոցիալական ծրագրեր
3. պետական սոցիալական ապահովագրության ծրագրեր, որոնք բաղկացած են տարիքային և հաշմանդամության կենսաթոշակներից, ինչպես նաև ժամանակավոր անաշխատականության և հղիության հետ կապված նպաստներից
4. զբաղվածության ծրագրեր՝ ներառյալ գործազրկության նպաստները, գործազուրկների վերապատրաստման, աշխատավարձի մասնակի փոխհատուցում գործատուին, ինչպես նաև հասարակական աշխատանքների ծրագրերը
5. բնակչության առանձին նպատակային խմբերի համար արտոնությունների համակարգ։

368.
Պետական նպաստների տրամադրման բնագավառը կանոնակարգվում է «Պետական նպաստների մասին», «Սոցիալական աջակցության մասին» ՀՀ օրենքներով, ինչպես նաև օրենքների կիրառությունն ապահովող ՀՀ կառավարության մի շարք որոշումներով։ Ելնելով ԿԶԾ-ի ընդհանուր գերակայություններից, սոցիալական աջակցության բնագավառի առաջնահերթությունները լինելու են.  

1. ընտանեկան նպաստի համակարգը 

2. մինչև երկու տարեկան երեխայի խնամքի նպաստի ծրագիր 

3. երեխայի ծննդյան կապակցությամμ միանվագ նպաստի ծրագիր։ 

369.
Ընտանեկան նպաստի համակարգը գործում է 1999 թվականից և կոչված է աջակցելու աղքատ ընտանիքներին։ Իրականացվող ծրագիրն այս տարիների ընթացքում ենթարկվել է փոփոխությունների, ինչպես ընտանիքների անապահովության գնահատման, ընտանեկան նպաստի չափի որոշման բանաձևերի փոփոխությունների, այնպես էլ համակարգի վարչարարության բարելավման առումով։  

370.
Սոցիալական օգնության պետական ծրագրերից ամենամեծը աղքատության ընտանեկան նպաստի ծրագիրն է։ Ընտանեկան նպաստի համակարգում սկսել է կիրառվել տարբերակված մոտեցում կարիքավորության աստիճանի հիման վրա։ Փաստորեն, որքան աղքատ է ընտանիքը, այդքան բարձր է աղքատության ընտանեկան նպաստի չափը։  Վերջին տարիներին ընտանեկան նպաստների հաշվարկման բանաձևում կատարվեց փոփոխություն՝ հավելում նախատեսելով նպաստառու ընտանիքների մինչր 18 տարեկան անդամների համար։ Դա պայմանավորված էր այն հանգամանքով, որ բազմազավակ ընտանիքները հանդիսանում են ամենախոցելի խմբերից մեկը։ Սյունիքի մարզում այդ ծրագրի շահառուների թիվը մինչև 2012թ. դանդաղորեն նվազել է (Աղյուսակ 5.16)։

Աղյուսակ 5.16. ՀՀ Սյունիքի մարզի ընտանեկան նպաստառուների թվաքանակը 2010-​2012թթ. 
	Տարածաշրջան
	2010թ
	2011թ.
	2012թ.

	Կապան
	1186
	823
	1126

	Գորիս
	1803
	1399
	1650

	Սիսիան
	690
	457
	589

	Մեղրի
	290
	210
	269

	Ընդամենը մարզում 
	3969
	2889
	3634


Աղբյուրը` ՀՀ Սյունիքի մարզպետարանի առողջապահության և սոցիալական ապահովության վարչություն։
371.
Նվազումը պայմանավորված էր ընտանեկան նպաստի հասցեականության բարձրացման, կենսաթոշակների չափի բարձրացմամբ, որի արդյունքում մարզի աղքատ ընտանիքների որոշակի զանգված դուրս է մնացել համակարգից։ Մյուս կողմից կրճատված ընտանիքների քանակը հնարավորություն է տվել այդ կրճատումների հաշվին էականորեն բարձրացնել նպաստների չափերը։
372.
Մարզի բնակչությունը հիմնականում քաղաքային է։ Նպաստառու ընտանիքների ներկայացվածությունը էապես ավելի մեծ է քաղաքային ընտանիքների շրջանում` նպաստառու է քաղաքային տնային տնտեսությունների 7,3%-ը, մինչդեռ գյուղական տնային տնտեսությունների՝ ընդամենը 5.9%-ը։ Ընտանեկան նպաստների և այլ սոցիալական օգնության ծրագրերի իրականացման պատասխանատուները սոցիալական ծառայությունների տարածքային գործակալություններն են։ Վերջին տարիներին ՀՀ ԱՍՀՆ-ի և ՀԲ-ի համագործակցության շրջանակներում սոցիալական հետազոտությունների Ազգային ինստիտուտում իրականացվում են սոցիալական աշխատողների վերապատրաստման դասընթացներ։ Մարզից այդ դասընթացներին մասնակցել են ՍԾՏԳ-ների բոլոր աշխատակիցները։ 
 5.4.2 Սոցիալական պաշտպանության ոլորտի զարգացման նպատակները և ռազմավարությունը 

373.
Տվյալ ոլորտում մարզի զարգացման գերակա նպատակն է համարվում սոցիալական ծառայությունների մատչելիության և որակի բարձրացումը։ Այն կարող է իրագործվել սոցիալական ծրագրերի վերաբերյալ բնակչության իրազեկման բարձրացման, սոցիալապես խոցելի խմբերին ուղղված սոցիալական աջակցության միջոցառումների ընդլայնման, այդ կապակցության սոցիալական ծառայություններ մատուցող պետական և ոչ պետական կառույցների համագործակցության, սոցիալական ծառայություններ մատուցող կադրերի շարունակական վերապատրաստման, սոցիալական ծառայության գործակալությունների նյութատեխնիկական բազայի բարելավման, ինչպես նաև սոցիալական ծառայությունների համակարգի կառավարման բարելավման միջոցով։ 

374.
Այս առումով մարզի համար սոցիալական պաշտպանության բնագավառում կարևորվում է սոցիալապես խոցելի խմբերին ուղղված սոցիալական աջակցության ծառայությունների ընդլայնումը։ Այդպիսի ծառայություններից են.

1. Հաշմանդամների տվյալների տեղեկատվական բանկի և հանրապետական ցանցի ստեղծումը
2. Հաշմանդամների համար շրջակա միջավայրի մատչելիության ապահովումը
3. Հաշմանդամների համար աշխատատեղերի ստեղծումը
4. Տարեցների ցերեկային և խնամքի  ծառայությունների ստեղծումը
5. Հաշմանդամների համար սոցիալ-հոգեբանական վերականգնողական ցերեկային կենտրոնների ստեղծումը
6. Միայնակ տարեցների և հաշմանդամների տնային սպասարկման համակարգի ընդլայնումը և նոր տեխնոլոգիաների ներդրումը
7. Ներառական կրթություն իրականացնող դպրոցների թվի ավելացումը 
8. խնամատար ինստիտուտի ներդրման աշխատանքների շարունակության ապահովումը 

9. փախստականներին հասարակությանը ինտեգրվելու ծրագրերի իրագործումը
10. Մարզի սոցիալական ծառայության գործակալությունների նյութատեխնիկական պայմանների բարելավումը
11. Մեկ հարկի տակ Ինտեգրացված սոցիալական ծառայությունների տրամադրման գործընթացի կազմակերպումը
12. ՀԿ-ների, ՏԻՄ-երի, ՍԾՏԳ-ների միջև տեղեկատվության փոխանակման, մարզի մակարդակով իրականացվող սոցիալական ծրագրերի համակարգման մեխանիզմների մշակումը և ներդնումը
13. Սոցիալական ծառայությունների բնագավառի մասնագետների շարունակական վերապատրաստումը։
375.
Ներկա պայմաններում առավել կարևոր խնդիր պետք է համարվի սոցիալական ոլորտի ծրագրերի ուշադրության կենտրոնում պահելը, քանի որ կարող է կտրուկ ավելանալ խոցելի խմբերի աղքատության մակարդակը։ Սոցիալական պաշտպանության ոլորտի ֆինանսավորումը ներկայացված է Հավելված 5.4-ում։
5.5 Երեխաների իրավունքների պաշտպանություն
376.
Ընտանիքի, կանանց և երեխաների հիմնահարցերի բնագավառում պետական քաղաքականությունն իրականացվում է «Երեխայի իրավունքների մասին», «Առանց ծնողական խնամքի մնացած երեխաների սոցիալական պաշտպանության մասին» ՀՀ օրենքների, ՀՀ կառավարության 2003թ. դեկտեմբերի 18-ի N1745 որոշմամբ հաստատված «Հայաստանի հանրապետությունում երեխայի իրավունքների պաշտպանության 2004-2015 թվականների ազգային ծրագրի» համաձայն։ Ծրագրի  շրջանակներում սոցիալ-հոգեբանական, բժշկական, իրավական, խնամքի և դաստիարակության ծառայություններ են  մատուցվում խնամքի գիշերօթիկ հաստատությունում և ընտանիքներում խնամվող առանց ծնողական խնամքի մնացած, կյանքի դժվարին իրավիճակներում հայտնված, խնամքի և դաստիարակության անբարենպաստ պայմաններում գտնվող երեխաներին։ 

377.
Այսօր սոցիալական քաղաքականության երեխայի հիմնահարցերի լուծման հիմնական ուղղվածություններն են.

1. երեխաների խնամքի և պաշտպանության միասնական համակարգի ստեղծում
2. երեխայի խնամքի և պաշտպանության հաստատություններում երեխաների թվի նվազեցում և այդ հաստատություններում երեխաների մուտքի կանխարգելում
3. երեխաների խնամք և պաշտպանություն իրականացնող  հաստատությունների բարելավում
4. առանց ծնողական խնամքի մնացած երեխաների հիմնախնդիրներ
5. հաշմանդամ երեխաների հիմնախնդիրներ
6. մտավոր խնդիրներ ունեցող, աուտիզմ և այլ հոգեկան հատուկ կարիքներ ունեցող  երեխաների համար ցերեկային կենտրոնի ստեղծում
7. պետական հատուկ հանրակրթական ուսումնական հաստատությունների երեխաների հիմնախնդիրներ
8. մուրացիկ և թափառաշրջիկ երեխաների հիմնախնդիրներ
9. աղքատ ընտանիքներում երեխաների պաշտպանության հիմնախնդիրներ։
378.
Այս գործառույթներն իրականացվում են մարզպետարանի աշխատակազմի երեխաների իրավունքների պաշտպանության բաժնի միջոցով։
379.
Կապանում կա երեխաների խնամքի և պաշտպանության գիշերօթիկ հաստատություն, որն ունի մոտ 76 սան։
380.
Մարզի այս ոլորտի աշխատանքներին մեծ աջակցություն են ցուցաբերում «Վորլդ Վիժն» ՄԲԿ Հայաստանյան մասնաճյուղի Կապանի և Սիսիանի զարգացման կենտրոնները։
381.
Անհրաժեշտոթյուն է առաջացել մարզի մյուս տարածաշրջաններում ևս ունենալ  երեխաների աջակցության և խնամքի ցերեկային կենտրոններ, որոնք  ավելի արդյունավետ կդարձնեն երեխաների պաշտպանության մարզային համակարգը։
382.
Կարևորվում է նաև երեխային մատուցվող ծառայությունների ապակենտրոնցաման և համայնքների ներգրավվման սկզբունքը` խնամքի ցերեկային կենտրոնների ստեղծման միջոցով, քանի որ  մարզում քիչ չեն սոցիալական տարբեր հիմնախնդիրներ ունեցող երեխաները։

383.
Աղքատության հաղթահարման ռազմավարական ծրագիրը կարևորելով առողջապահության ոլորտի դերը, հիմնական նպատակների շրջանակներում առանձնացնում է առողջապահական ծառայությունների մատչելիության և որակի բարձրացումը։ ԿԶԾ-ի շրջանակներում գերակա է համարվել առաջնային բուժօգնության ոլորտը, իսկ ծրագրային մակարդակով՝ հատուկ կարևորվել են մոր և մանկան առողջության պահպանումը, ինչպես նաև վարակիչ հիվանդությունների կանխարգելման խնդիրները։ Դրված նպատակների ապահովման հարցում մեծ դեր է վերագրվել առողջապահության ոլորտում պետական ծախսերի ավելացմանը, պետական ծախսերի ներոլորտային վերաբաշխմանը` ի օգուտ առաջնային բուժօգնության օղակի, ինչպես նաև համակարգի կառավարման բարեփոխումների արդյունքում ակնկալվող արդյունավետության բարձրացմանը։
384.
Հայաստանը, բնակչության առողջական վիճակը բնութագրող ցուցանիշների առումով համանման եկամտի մակարդակ ունեցող երկրների համեմատ, հիմնականում գտնվում է ավելի լավ վիճակում։ Այդուհանդերձ, զարգացած երկրների հետ համեմատականները վկայում են, որ շատ դեպքերում խզումը նշանակալի է, մասնավորապես այնպիսի ցուցանիշների գծով, ինչպիսիք են մանկական և մայրական մահացությունը (Աղյուսակ 5.17)։

Աղյուսակ  5.17. ՀՀ Սյունիքի մարզի միակողմանի և երկկողմանի ծնողազուրկ, հաշմանդամ, մուրացիկ, թափառաշրջիկ, իրավախախտ երեխաների մասին թվային տվյալները ըստ տարածաշրջանների (2012թ.)

	Տարածաշրջան
	Միակողմանի ծնողազուրկ երեխաների թիվը
	Երկկողմանի ծնողազուրկ երեխաների
	Հաշմանդամ երեխաներ
	Մուրացիկ, թափառաշրջիկ, իրավախախտ

	Կապան
	369
	23
	155
	7

	Գորիս
	321
	5
	143
	2

	Սիսիան
	258
	8
	94
	1

	Մեղրի
	21
	1
	25
	-

	Ընդամենը
	969
	43
	417
	10


Աղբյուրը` ՀՀ Սյունիքի մարզպետարանի երեխաների իրավունքների պաշտպանության բաժին
6. ԱՐԴՅՈՒՆԱԲԵՐՈՒԹՅՈՒՆ ԵՎ ԷՆԵՐԳԵՏԻԿԱ
6.1. ՀՀ Սյունիքի մարզում արդյունաբերության և էներգետիկայի իրավիճակն
ու ներկա ցուցանիշները
  385. ՀՀ Սյունիքի մարզը պատմականորեն եղել է արդյունաբերական տեսանկյունից Հայաստանի ամենազարգացած մարզերից մեկը։ 

  386. ՀՀ Սյունիքի մարզի տնտեսության ընդհանուր ծավալում գերակշռողը արդյունաբերության(%) և գյուղատնտեսության(%) ճյուղերն են: Արդյունաբերության բնագավառում ի լրումն ընդերքօգտագործման ոլորտի, զարգացած է նաև էլեկտրաէներգիայի արտադրությունը, գործում են էլեկտրատեխնիկական, մեքենաշինության, թեթև և սննդի արդյունաբերության, շինանյութերի և փայտամշակման ձեռնարկություններ։  



387. Ինչպես Հայաստանի Հանրապետությունը, այնպես էլ ՀՀ Սյունիքի մարզը, նախկին Խորհրդային Միության փլուզումից հետո սկսել է մի շարք պրոբլեմների ու խոչընդոտների հանդիպել սոցիալ-տնտեսական զարգացման տարբեր ոլորտներում։ Սյունիքի մարզը յուրահատուկ խնդիրներ ունի, որոնք բաժանված են օբյեկտիվ և սուբյեկտիվ խնդիրների և խոչընդոտների։


388. Մարզը Ադրբեջանի հետ ռազմական բախումների ժամանակ ամենից ավելի տուժած տարածաշրջաններից է։ 1992թ.-ից սկսած մինչև 1994թ. կեսերը մարզի ամենախոշոր համայնքները, այդ թվում նաև Կապան և Գորիս քաղաքները գտնվում էին Ադրբեջանի հրետանու և օդային ռմբակոծության ներքո։ Ռազմական բախումը բավականին մեծ բացասական ազդեցություն է գործել մարզի տնտեսության և ընդհանուր սոցիալ-տնտեսական իրավիճակի վրա։    

389. ՀՀ Սյունիքի մարզի տնտեսական ներուժին չափազանց մեծ վնաս հասցրեց նախկինում տասնյակ հազարավոր աշխատատեղեր ապահովող խոշոր ձեռնարկությունների քայքայումը` սեփականաշնորհման, հումքի և իրացման շուկաների բացակայության և բարոյաֆիզիկական մաշվածության պատճառներով։ Մարզի տասնյակ էլեկտրատեխնիկական, մեքենաշինական, թեթև և սննդի արդյունաբերական ձեռնարկությունները փակվեցին կամ էլ աշխատում էին փոքր հզորությամբ։ 



390. Չնայած Հայաստանում լայնածավալ ապրանքների և ծառայությունների տեղական սպառման էական աճին, երկրում սպառման մեծ մասը կենտրոնացած է Երևանում։ Արդյունքում, երկրում առկա են հարաբերականորեն մեծ շուկայի չափեր, սակայն ապրանքների և ծառայությունների պահանջարկը մարզերում և մասնավորապես ՀՀ Սյունիքի մարզում չափազանց ցածր է: Սյունիքի մարզը Հայաստանի մյուս մարզերի համեմատությամբ գտնվում է ամենամեծ հեռավորության վրա Երևանից` սպառողական ամենամեծ շուկայից։ Ավելին, քանի որ մայրուղիները անցնում են լեռնային մասերով, ապա Սյունիքից Երևան հասնելու համար պահանջվող ժամանակահատվածը չի համապատասխանում հեռավորությանը։ Այդ իսկ պատճառով հիմնական սպառման շուկայի հասանելիությունը բավականին թույլ է և լուրջ թերություններ է ստեղծում մարզի արդյունաբերության և մասնավորապես ՓՄՁ-երի համար։
391. Ստորև ներկայացվում է ՀՀ Սյունիքի մարզի մակրոտնտեսական ցուցանիշները վերջին երեք տարիներին:
Աղյուսակ 6.1. ՀՀ Սյունիքի մարզի մակրոտնտեսական ցուցանիշները և մասնաբաժինը ՀՀ արտադրանքի ծավալում
/ընթացիկ գներով/

	N/N
	Տնտեսական ցուցանիշներ
	2010թ.
	2011թ.
	2012թ.

	
	
	ՀՀ Սյունիքի
մարզ
	Մասը
հանրապե
տության
արտադրության
ծավալի
մեջ /%/
	ՀՀ Սյունիքի
մարզ
	Մասը
հանրապե
տության
արտադրության
ծավալի
մեջ /%/
	ՀՀ Սյունիքի
մարզ
	Մասը
հանրապե
տության
արտադրության
ծավալի
մեջ /%/

	11
	Արդյունաբերական  արտադրանքի ծավալը /մլն դրամ/
	150606.1
	18.3
	178366.5
	17.9
	198577.8
	17.7

	11.1
	Էլ.էներգիայի, գազի, ջրի արտադրություն և բախշում         /մլն դրամ/
	10544.7
	7.9
	17142.0
	9.3
	20255.3
	8.8

	31.2
	Ընդերքօգտագործման ոլորտ
	132582.9
	91.1
	152147.2
	89.4
	168853.4
	87.3

	31.3
	Մշակող արդյունաբերություն՝  որից
	7478.5
	1.4
	9077.3
	1.4
	9469.1
	1.4

	31.3.1
	սննդամթերք, ներառյալ խմիչքներ
	4883.8
	1.9
	5971.0
	1.9
	6025.1
	1.7


	31.3.2
	մանածագործական արտադրություն
	78.7
	25.0 
	45.3
	4.6
	51.6
	6.8

	21.3.3
	հագուստի արտադրություն, մորթու մշակում և ներկում
	27.6
	0.8
	34.7
	0.6
	80.9
	1.5

	31.3.4
	բնափայտի մշակում և  փայտե  արտադրատեսակների  արտադրություն
	6.4
	0.3
	4.7
	0.2
	4.3
	0.1

	31.3.5
	այլ ոչ  մետաղական  հանքային  արտադրատեսակների արտադրություն
	1382.7
	2.8
	1556.9
	3.3
	1845.0
	3.9

	31.3.6
	պատրաստի  մետաղե  արտադրա
տեսակների  արտադրություն
	566.8
	8.7
	834.1
	8.3
	825.8
	7.0

	31.3.7
	էլեկտրական սարքավորանքի արտադրություն
	195.8
	4.7
	320.5
	5.6
	310.0
	5.3

	32
	Էլեկտրաէներգիայի արտադրությունը, /մլն.կվտ.ժ./  ընդամենը
	1409.4
	21.7
	1395.1
	18.8
	1353.5
	16.8

	32.1
	ա.թ.  հիդրոէլեկտաէներգիայի     արտադրությունը
	1409.4
	54.6
	1395.1
	55.6
	1353.5
	57.6

	43
	Գյուղատնտեսության  համախառն արտադրանքը, /մլրդ դրամ/
	36.3
	5.7
	50.4
	6.3
	52.7
	6.3

	4
	Պատրաստի արտադրանքի իրացումը /մլն դրամ/
	144776.2
	17.6
	169419.1
	17.5
	193037.9
	17.3


Աղբյուրը` «Հայաստանի Հանրապետության մարզերը թվերով» 2011թ., 2012թ., «Հայաստանի սոցիալ-տնտեսական վիճակը» 2012թ., էջ 11-14
392. ՀՀ Սյունիքի մարզի արդյունաբերական ձեռնարկությունների ապրանքային արտադրանքի ծավալը 2012 թվականին  (ընթացիկ տարվա գներով) կազմել է 198577.8 մլն դրամ, նախորդ տարվա  համեմատ աճել է 11.3%-ով։  Իրացվել է 193037.9 մլն  դրամի  արտադրանք, որից ԱՊՀ երկրներում 2527.3 մլն դրամի, այլ երկրներում՝  99040.7 մլն դրամի արտադրանք։
393. Մարզի արդյունաբերության 2012 թվականի համախառն արտադրանքի կառուցվածքն ունի հետևյալ պատկերը.

Գծապատկեր 

394. 2012 թվականին հանրապետությունում թողարկված արդյունաբերական  արտադրանքի 17.7%-ը բաժին է ընկնում ՀՀ Սյունիքի մարզի  արդյունաբերական  կազմակերպություններին, զբաղեցնելով երկրորդ տեղը Երևանից հետո։
395. Առանձնակի նշանակություն ունի նաև հիդրոէներգետիկ ոլորտը։ Էլեկտրաէներգիայի արտադրությունը կազմում է մարզի արդյունա​բե​րա​կան հա​մա​խառն արտադրանքի մոտ 10.2%-ը։
396. Հատկանշական է, որ մարզում տարեցտարի ավելացել է մշակող արդյունաբերության ծավալը: 2012 թ.-ին 2010թ.-ի համեմատ աճը կազմել է 26.6%, հիմնականում ի հաշիվ սննդամթերքի` այդ թվում խմիչքների արտադրության (աճ` 23.4%) և այլ ոչ մետաղական հանքային արտադրատեսակների արտադրության (աճ` 33.4%)։ Ընդ որում 2012թ. մշակող արդյունաբերության ընդհանուր ծավալում սննդամթերքի և խմիչքների արտադրությունը կազմել է 63.6%, իսկ ոչ մետաղական հանքային արտադրատեսակները 19.5%, պատրաստի մետաղե  արտադրատեսակների  արտադրությունը` 8.7%։ 


          397. ՀՀ Սյունիքի մարզի ողջ արդյունաբերությունը մեծապես կախված է ընդերքօգտագործման ոլորտից և մասնավորապես «Զանգեզուրի ՊՄԿ» ՓԲԸ-ից,  «Ագարակի ՊՄԿ» ՓԲԸ-ից, «Դինո Գոլդ Մայնինգ Քամփնի» ՓԲԸ-ից և «Լեռ-Էքս» ՍՊԸ-ից։ Եթե այս ձեռնարկությունները հաշվի չառնվեն, ապա Սյունիքը կհամարվի ամենավատթար սոցիալ-տնտեսական պայմաններում գտնվող մարզերից մեկը Հայաստանում։ 

398. Չնայած արդյունաբերական արտադրանքի ծավալը վերջին տարիներին անշեղորեն աճում է, սակայն սոցիալական վիճակը մնում է լարված, քանի որ արդյունաբերության մեջ զբաղվածների մոտ 3/4-ը աշխատում է լեռնահանքային ճյուղում, իսկ այս ճյուղի ձեռնարկությունների հնարավորությունները նոր աշխատատեղերի ստեղծման առումով սահմանափակ են։ Դա հնարավոր է միայն մարզային արդյունաբերական համալիրի ձևավորման, վերամշակող արդյունաբերության տարբեր ճյուղերի զարգացման, մարզի ներսում ներճյուղային ու միջճյուղային արտադրական կապերի ստեղծման դեպքում։ Ընդ որում, կարևոր խնդիր է արդյունաբերության ճյուղային կառուցվածքի բարեփոխումը` հնարավորին չափով այն համապատասխանեցնելով մարզի աշխարհագրական դիրքի, բնական ու աշխատանքային ռեսուրսների առանձնահատկություններին։ 

    399. Ոլորտում մարզի առկա հիմնախնդիրները պայմանավորված են հիմնականում  հետևյալ գործոններով.

1. մայրաքաղաքից ունեցած մեծ հեռավորությունը
2. տրանսպորտային հաղորդակցության այլընտրանքային միջոցների բացակայությունը
3. աշխատատեղերի  անբավարար թիվը /գործազրկության մակարդակը մարզում  բարձր է` կազմել է 14.8 % (տնային տնտեսությունների կենսամակարդակի (կենսապայմանների) ամբողջացված հետազոտության նախնական տվյալներով)
4. պատերազմական գործողությունների հետևանքով կրած զգալի  վնասները
5. վերը նշված և առանձին գործոններով պայմանավորված` կապիտալ ներդրումների դեռևս ոչ բավարար մակարդակը և այլն։
         400. 01.04.2013թ. դրությամբ ՀՀ Սյունիքի մարզում որոնողագնահատողական աշխատանքների համար երկրաբանական ուսումնասիրության հատուկ լիցենզիա են ստացել թվով 29 ընկերություններ, իսկ օգտակար հանածոների արդյունահանման  նպատակով տրամադրված ընդերքօգտագործման թույլտվություն են ստացել 40 ընկերություններ:
6.2. Արդյունաբերության ոլորտի զարգացման նպատակները և ռազմավարությունը
        401. Մարզում արդյունաբերության ոլորտի զարգացմանն ուղղված անհրաժեշտ միջոցառումներն են.

1. արդյունաբերական ներուժի ճիշտ գնահատում և միջազգային փորձի ուսումնասիրություն
2. ոչ արդիական տեխնոլոգիաները նորերով փոխարինելու գործընթաց
3. աջակցություն գործող ձեռներեցության կենտրոնների կայացմանը և նորերի   ստեղծմանը
4. տնտեսության այլ ճյուղերում ոլորտի արտադրանքի և ծառայությունների ներդրում։
       402. ՀՀ Սյունիքի մարզն ունի անհրաժեշտ բոլոր նախապայմանները մարզի արդյունաբերության ոլորտի առկա հիմնախնդիրները լուծելու, սոցիալ-տնտեսական վիճակը լրջորեն բարելավելու համար։ Նշված խնդիրների լուծմանը մեծապես կնպաստեն երկարաժամկետ ներդրումները և վարկավորման ծրագրերի իրականացումը մարզի տարածքում։
      403. ՀՀ Սյունիքի մարզում 2014-2017 թվականներին  նախատեսվում է ստեղծել նոր ձեռնարկություններ` մարզի հիդրոէներգետիկ պոտենցիալի օգտագործմամբ, փոքր ՀԷԿ-եր կառուցելով և շահագործելով, ինչպես նաև տեղական հումքի վերամշակման, սննդի արտադրության  և մարզի թեթև արդյունաբերության (առկա պոտենցիալի օգտագործմամբ) ձեռնարկություններ ստեղծելով։ Այս առումով մարզի արդյունաբերության զարգացման հեռանկարը կարելի է կապել հետևյալ ճյուղերի զարգացման հետ. 

404. Թեթև արդյունաբերության զարգացումը ՀՀ Սյունիքի մարզում - Թեթև արդյունաբերությունը Սյունիքի մարզի տնտեսության զարգացած ոլորտներից էր։ 1960-70 ական թվականներին Կապան, Գորիս, Սիսիան և Քաջարան քաղաքներում զարգացում ստացան թեթև արդյունաբերության առանձին ճյուղեր՝ տրիկոտաժի և կարի արդյունաբերությունը, գորգագործությունը, որոնք հատկապես լեռնահանքային արդյունաբերության կենտրոններում նպաստեցին կանանց աշխատուժի օգտագործմանը։ 

405. Չնայած տեղական շուկայի առկայությանը ՀՀ Սյունիքի մարզում տեքստիլ արդյունաբերության և հագուստեղենի ոլորտը բավականին թույլ է զարգացած, քանի որ այն կախված է բացառապես հանքարդյունաբերական ձեռնարկությունների հետ հարաբերություններից։ Սյունիքում տեքստիլ արդյունաբերությունը խթանելու նպատակով անհրաժեշտ է լրացուցիչ ուսումնասիրություններ իրականացնել, այդ թվում նաև թիրախային ձեռնարկությունների շահագործման կենսունակության վերլուծություն և թիրախային շուկաների ուսումնասիրություն, ներառյալ Հայաստանի և արտահանման երկրների շուկաները։ 

406. Այս ոլորտում իրավիճակը որոշակիորեն կբարելավվի նաև Կապանի և Մեղրիի գորգագործական արտադրամասների գործարկումը:
407. Սննդամթերքի արտադրության զարգացումը ՀՀ Սյունիքի մարզում -Սննդամթերքի արտադրությունը ՀՀ Սյունիքի մարզի տնտեսության հեռանկարային ճյուղերից է։ 


         408. Մրգերի հետ մեկտեղ հատապտուղները (Սյունիքում հավաքվում է տարեկան 125 տոննա հատապտուղ) նույնպես կարող են օգտագործվել պահածոյացվելու և սառեցվելու նպատակով։ Այս դեպքում Սյունիքը մրցակցային առավելություններ ունի, քանի որ տարեկան Սյունիքում հավաքվում է մոշի բավականին մեծ քանակություն (ավելի քան 82 տոննա)։ Ի տարբերություն մյուս հատապտուղների, որոնցից են ելակն ու ազնվամորին, որոնք տարածված են նաև այլուր, մոշի տարածումը բավականին սահմանափակ է և մոշից պատրաստված մուրաբաները, կոմպոտները և ջեմերը համապատասխան շուկայավարման դեպքում հաջողություն են ունենում տեղական և օտարերկրյա շուկաներում։   


         409. ՀՀ Սյունիքի մարզը ունի բավականաչափ ռեսուրսներ մրգերի, հատապտուղների և բանջարեղենների մշակման համար։ Առկա մրգերի, բանջարեղենի և հատապտուղների ծավալը կարող է բավարար լինել պահածոյագործությունը զարգացնելու համար, որը կարող է իրականացվել պահածոյագործական արտադրամասի կողմից, որի կարողությունների ձևավորումը և գոյություն ունեցող արտադրությունների ծավալների ընդլայնումը հնարավոր է համապատասխան ներդրումների ներգրավման միջոցով։

410. ՀՀ Սյունիքի մարզը հարուստ է նաև խմելու ջրի պաշարներով: Մարզում կան էկոլոգիապես մաքուր, բարձր լեռնային, կենարար խմելու ջրի աղբյուրներ, որոնք հնարավորություն են տալիս լուծելու բնակչության համար այդքան կարևոր ջրի խնդիրը:

411. Մայր բնության կողմից ստեղծված այդ սարի ապարները, որոնց միջով ներծծվում է ջուրը, այնքան բարենպաստ է անդրադառնում նրա որակին, որ սկզբնական ջրի մշակման ժամանակ ջրի քիմիական բաղադրության փոփոխության կարիք չի զգացվում։ Այդ պատճառով ջրի մաքրման տեխնոլոգիական պրոցեսին մասնակցում են մինիմալ  քանակի ֆիլտրեր: Մաքրված ջուրը արծաթի իոնատորում հարստացվում է արծաթի իոններով` ջրում 99.9% մաքրությամբ արծաթե էլեկտորդների էլեկտրոլիտիկ լուծման ճանապարհով։ Այս սարքավորումն օժտված է ավտոմատ ղեկավարիչով, որը կարգավորված է այնպես, որ լուծված արծաթի կոնցենտրացիան չգերազանցի թույլատրելի արժեքը`  0.025 մգ/լ։
412. Արծաթի նման քանակությունը ջրում առաջացնում է բակտերիոստատիկ միջավայր, այսինք արգելակում է մանրէների աճը` դրանով իսկ երկարացնելով շշալցված  ջրի պահպանման  ժամկետը։ 



413. Էներգետիկայի զարգացումը ՀՀ Սյունիքի մարզում - ՀՀ Սյունիքի մարզում ընդերքօգտագործման ոլորտի հետ միասին զարգացել է նաև արդյունաբերության այլ ճյուղեր և ձեռնարկություններ։ Ընդերքօգտագործման ոլորտին և տնտեսության մյուս ճյուղերին մատակարարելու համար տարածաշրջանում առկա է էներգետիկ կայուն բազա։ 


         414. Տնտեսության տարբեր ճյուղերի, հատկապես ընդերքօգտագործման ոլորտի հետագա զարգացումը նոր պահանջներ է առաջադրում մարզի տարածքում նոր էներգետիկ հզորությունների ստեղծման համար։ 
Ի լրումն Որոտանի ՀԷԿ-երի համակարգի ներկայումս Սյունիքում գործում են թվով 28 փոքր ՀԷԿ-եր։ Վերջին տարիներին ՀՀ կառավարությունը մի քանի միջազգային կազմակերպությունների, մասնավորապես Համաշխարհային Բանկի, ԵՄ, ԱՄՆ ՄԶԳ-ի և ՎԶԵԲ-ի հետ համագործակցությամբ մի շարք աշխատանքներ է նախաձեռնել, որոնք խթանում են վերականգնվող էլեկտրաէներգիայի արտադրությունը, մասնավորապես փոքր և միջին հիդրոէլեկտրակայանների զարգացումն ամբողջ երկրում։ Մարզում նախատեսվում է կառուցել ևս 15 ՓՀԷԿ-եր` 38503 կՎտ հզորությամբ, տարեկան 140,0 մլն. կՎտ.ժ արտադրանքով: Ներդրումների ծավալը կկազմի շուրջ 15131,8 մլն դրամ: Էլեկտրաէներգետիկական համակարգի հուսալիության և անվտանգության մակարդակի բարձրացման նպատակով կմեկնարկեն Շինուհայր և Ագարակ ենթակայանների վերազինման և վերակառուցման աշխատանքները ԱԶԲ-ի կողմից տրամադրված միջոցներով՝ համապատասխանաբար 9.0 և 4.0 մլն եվրո գումարներով:
         415. ՀՀ Սյունիքի մարզը բավականին հարուստ է ջրային ռեսուրսներով։ Սյունիքի գետերը հիմնականում կարճ են, արագահոս և սակավաջուր։ Դրանք պատկանում են Արաքսի ջրավազանին։ Սյունիքի խոշոր գետերն են Որոտանը, Ողջին և Մեղրի գետը։ 
416. Կան ավելի քան 30 փոքր լճեր, այդ թվում նաև Սև և Ալ լճերը Գորիսում, Գազանա, Ծաղկաքար, Կապուտան լճերը Կապանում և Կապույտ լիճը Մեղրիում։ Դրանք հիմնականում ամբարտակային են և գտնվում են սառցադաշտերից գոյացած հովիտներում, որտեղ կուտակվում են ձնհալի և գարնանային ջրերը։
417. Ներկայումս, ինչպես ներկայացվեց սոցիալ-տնտեսական իրավիճակի վերլուծությունում, էլեկտրաէներգիայի ոլորտը, մասնավորապես հիդրոէլեկտրաէներգիայի արտադրությունը երկրորդ ամենախոշոր տնտեսության ճյուղն է Սյունիքում, որի տեսակարար կշիռը արդյունաբերության համախառն արտադրանքի ծավալում  2012թ.-ին կազմել է 10.2%։
Աղյուսակ 6.2.   ՀՀ Սյունիքի մարզում արտադրված էլեկտրաէներգիան 2010-2012թթ. 

/մլն. կվտ.ժ/

	N/N
	Արտադրված էլեկտրաէներգիան
	2010թ.
	2011թ.
	2012թ.

	1
	ՀՀ Սյունիքի մարզում
	1409.4
	1395.1
	1353.5

	2
	Ընդամենը ՀՀ-ում, այդ թվում
	6491.3
	7432.7
	8036.2

	3
	Հիդրոէլեկտաէներգիայի արտադր.
	2584.0
	2510.0
	2349.1

	4
	Մասը ՀՀ ընդհանուր ծավալում
	21.7
	18.8
	16.8

	5
	Մասը ՀՀ հիդրոէլ. էներգիայի ծավալում
	54.6
	55.6
	57.6


Աղբյուրը` «Հայաստանի Հանրապետության սոցիալ-տնտեսական վիճակը», «Հայաստանի Հանրապետության Սյունիքի մարզի սոցիալ-տնտեսական վիճակը» 2010թ., 2011թ., 2012թ., ՀՀ ԱՎԾ
418. 2012թ.-ին մարզում արտադրվել է 1353.5 մլն. կՎտ.ժամ էլեկտրաէներգիա, որը 2011 թվականի համեմատ կազմել է 97.0%, 2010 թվականի համեմատ 96.0% (տես` աղյուսակ 3)։ ՀՀ Սյունիքի մարզում արտադրված էլեկտրաէներգիայի ծավալը կազմում է հանրապետությունում թողարկված էլեկտրաէներգիայի շուրջ 16.8%-ը, հիդրոէլեկտրակայաններում  ստացվածի՝  շուրջ 57.6%-ը։ Մարզում արտադրվող էլեկտրաէներգիայի գերակշիռ մասը բաժին է ընկնում «Որոտանի ՀԷԿ-երի համակարգ» ՓԲԸ-ին։ 


419. Հիդրոէներգիայի արտադրության խթանումը կարող է բավականին զգալի և արագ ազդեցություն ունենալ տարածաշրջանի տնտեսության վրա։


420. Արաքս գետի վրա սկսվել է Մեղրիի ՀԷԿ-ի կառուցումը (մոտ 140 ՄՎտ հզորությամբ և շուրջ 800 մլն.կՎտ.ժ էլ.էներգիայի տարեկան արտադրությամբ)։ Հիդրոէլեկտրակայանի կառուցման ծրագիրը իրականացվում է Իրանի Իսլամական Հանրապետության (ԻԻՀ) հետ համատեղ։ Ծրագրի ընդհանուր ֆինանսավորումը կկազմի 208.9 մլն եվրո։


421. ՀՀ կառավարությունը դոնորների աջակցությամբ նախաձեռնել է Հայաստանում փոքր ՀԷԿ-երի զարգացման ծրագիրը և այդ տեսանկյունից Սյունիքը Հայաստանի ամենախոստումնալից մարզերից է, որտեղ կարելի է զարգացնել հիդրոէլեկտրաէներգիայի արտադրությունը։



422. Գետերում առկա ազատ հոսքը, մոտակայքում գոյություն ունեցող ավտոճանապարհները նպաստավոր պայմաններ են ստեղծում ՓՀԷԿ-երի կառուցման համար։ ՓՀԷԿ-երի շահագործման դեպքում մարզում էլեկտրաէներգիայի տարեկան արտադրությունը կավելանա, որը կհանգեցնի արդյունաբերական արտադրանքի ծավալի աճին և բարձր վարձատրվող աշխատատեղերի ստեղծմանը։ 



423. Հիմք ընդունելով վերոնշյալը պետք է եզրակացնել, որ ՀՀ Սյունիքի մարզի հիդրոէներգետիկ ոլորտը` հիմնվելով էժան ռեսուրսների առկայության և ներկայումս աճող պահանջարկի վրա մեծ պոտենցիալ ունի և ի վիճակի է ապագայում ապահովելու երկրի էլեկտրաէներգիայի արտադրության էական մասնաբաժինն ու նպաստելու Հայաստանի էներգետիկ անվտանգությանը։ 

424. Նախնական հաշվարկներով 1448 վտ դրվածքային հզորություն, 0.9խմ/վ հաշվարկային ելք, 457.0 մ ստատիկ ճնշում, 395.9 մ հաշվարկային ճնշում, 0.01 խմ/վ բնապահպանական ելք ունեցող ՓՀԷԿ-ի կառուցման համար պահանջվում է մոտ 1.0 մլն եվրո կապիտալ ներդրումներ, որը կապահովի տարեկան շուրջ 3.0 մլն Կվտ/ժամ էլեկտրաէներգիա:

425. Հայաստանի համար վերականգնվող էներգետիկայի զարգացումը ռազմավարական նշանակություն ունի։ Վերականգնվող էներգետիկայի տեխնոլոգիաների զարգացումը հնարավորություն կտա Հայաստանին մեծացնել էներգետիկ անկախությունն ու անվտանգությունը։
426. Հայաստանի էներգետիկ ոլորտի ռազմավարությունը հողմէներգետիկան դիտարկում է որպես հենասյունային ճյուղերից մեկը` երկրի էներգետիկ սեկտորի զարգացման համատեքստում։ 

427. Սյունիքի մարզի տնտեսության մեջ եւ մասնավորապես էներգետիկ ոլորտում վերականգնվող էներգետիկան աստիճանաբար զբաղեցնում է իր կարեւոր եւ ուրույն տեղը։ Դրան նպաստում է նաեւ այն հանգամանքը, որ երկրի օրենսդրությունը լուրջ նախադրյալներ են ստեղծել վերականգնվող էներգետիկան զարգացնելու համար։ Հայաստանի Հանրապետության կառավարությունը երաշխավորում է վերականգնվող էներգետիկայի շնորհիվ արտադրված էլեկտրաէներգիայի գնումը։
428. Սյունիքի մարզը բավական հարուստ է վերականգնվող էներգետիկայի պաշարներով` ջրային, քամու, արեւային եւ երկրաջերմային էներգիայի ներուժով։ Դրանից բացի` կարելի է շատ արդյունավետ զարգացնել կենսազանգվածի էներգետիկան։ 

429. Հատկապես դժվարահաս համայնքներում կարելի է շատ արդյունավետ զարգացնել նաեւ արեգակնային ֆոտովոլտարիկ էներգետիկան։ Նման փորձ արդեն իսկ կա Սյունիքի մարզում, որտեղ Հայաստանի բջջային կապի օպերատորներից մեկն իր կայաններից մեկն ամբողջությամբ կառուցեց ֆոտոէլեմենտների վրա։ Այդ ծրագիրը շատ հաջողված ծրագիր էր եւ կարող է լավ նախադեպ լինել հետագայի համար։
430. Մարզի լեռնանցքներում քամու արագություններն այնքան մեծ են, որ հնարավոր է ծրագրել աշխատանքներ քամու էներգետիկ ռեսուրսները օգտագործելու՝ հողմաէլեկտրակայաններ կառուցելու համար։
431. Սյունիքի մարզում ուսումնասիրություններ են կատարվել նաեւ հողմաէներգետիկ ներուժը ճշտելու ուղղությամբ։ Պարզվել է, որ մարզի Որոտանի եւ Սիսիանի լեռնանցքներում առկա է շոշափելի հողմաէներգետիկ ներուժ, որի շուրջ դեռևս լուրջ աշխատանքներ պետք է տարվեն։
432. Արևելյան, արևմտյան և հարավային օդային հոսանքների ներխուժման ժամանակ Սյունիքի բոլոր լեռնանցքներում իշխում են ուժեղ քամիներ։ Հատկապես մեծ արագություններ են դիտվում Սիսիանի լեռնանցքում, որտեղ գրանցվել են հանրապետությունում քամու ռեկորդային արագություններ՝ տարեկան միջինը 7.7մ/վրկ։ 

433. Հողմային էներգիայի արտադրության զարգացումը կխրախուսի նաև լրացուցիչ ներդրումներ էներգետիկայի բնագավառում և կավելացնի մրցունակությունը` ինչպես էներգետիկայի ոլորտի, այնպես էլ երկրի ընդհանուր տնտեսության։ Բացի դրանից, հողմային էներգիայի բազմաթիվ արտադրողներ կարող են դիտվել նաև որպես փոքր և միջին ձեռնարկություններ, ինչը կստեղծի նաև լրացուցիչ աշխատատեղեր։
434. Էներգամատակարարման դիվերսիֆիկացումը, որն իր մեջ կներառի նաև հողմային էներգիայի աղբյուրները, կնվազեցնի մատակարարման հետ կապված ռիսկերը և հանածո վառելիքի /գազ, նավթ, ածուխ և այլն./ օգտագործման բացասական ազդեծությունը շրջակա միջավայրի վրա։ Տեղական տնտեսական զարգացման և շրջակա միջավայրի պահպանման պայմաններում, վերականգնվող էներգիայի օգտագործումը լիովին կհամապատասխանի կայուն զարգացման հռչակված հայեցակարգին։
7. ԳՅՈՒՂԱՏՆՏԵՍՈՒԹՅՈՒՆ
7.1 Գյուղատնտեսության ոլորտի իրավիճակի վերլուծությունը մարզի բնատնտեսական պայմանները և տեղը հանրապետության գյուղատնտեսության մեջ
435. Սյունիքի մարզի գյուղատնտեսական հողատեսքերն ընդգրկում են մարզի ընդհանուր տարածքի 74.5%-ը (308482 հա)։ Մարզը սահմանամերձ է և ըստ բնակլիմայական պայմանների բաժանվում է լեռնային, միջին լեռնային և բարձր լեռնային գոտիների։ Մարզում, ըստ բարձունքային գոտիականության, հերթափոխվում են հանրապետության տարածքին բնորոշ կլիմայի գրեթե բոլոր տեսակները՝ չոր մերձարևադարձային, չափավոր տաք, բարեխառն, ցուրտ լեռնային և ձյունամերձ։ Սյունիքում է գտնվում հանրապետության ամենատաք վայրը՝ Մեղրու ցածրադիր գոտին։ Արևափայլքի տարեկան տևողությունը տատանվում է 2120 ժամից (Գորիս) մինչև 2700 ժամի (Մեղրի) սահմաններում։ Տարվա ամպամած օրերի միջին թիվը կազմում է 40։ Օդի միջին ջերմաստիճանը հունվարին 0.9 C-ից (Մեղրի) - 9.8 C է (Գորայք), հուլիս-օգոստոսին՝ 13.9-25.4 C։ Օդի նվազագույն ջերմաստիճանը դիտվել է Գորայքում (-43 C), առավելագույնը՝ Մեղրիում (41 C)։ Տեղումների տարեկան քանակը տատանվում է 161 մմ (Մեղրի) մինչև 826 մմ (Սիսիանի լեռնանցք)։ Տեղումների առավելագույն մասը դիտվում է մայիսին, նվազագույնը՝ օգոստոսին։ Աշնանը դիտվում է առատ տեղումների երկրորդ շրջանը։ Տեղումների բաշխումը կապված է ոչ միայն բարձրության, այլև՝ լեռնաշղթաների ուղղության, դիրքադրման և ռելիեֆի ձևերի հետ։
436. Մարզի 43.8 հազ հա վարելահողերից 2012թ. գյուղացիական և ֆերմերային  տնտեսությունների կողմից օգտագործվել է 33.5 հազ հա, որից 22.6 հազ հա հացահատիկային մշակաբույսերի տակ։ Համայնքներում փաստացի չի օգտագործվել 7.1 հազ հա վարելահող, որից 2.8 հազ հա սեփականաշնորհված է։ Չօգտագործվող վարելահողերը հիմնականում գտնվում են բարձրադիր գոտում և ունեն մեծ թեքություններ։ 
437. Գյուղատնտեսական նշանակության հողերի, մասնավորապես վարելահողերի նպատակային օգտագործման մակարդակի բարձրացման գործում մեծ դեր պետք է ունենա պետական մոտեցումը /չօգտագործվող վարելահողերը, որոնք հիմնականում գտնվում են բարձրադիր գոտում և ունեն մեծ թեքություններ,  թփակալումների, ճանապարհների վատ լինելու, տեխնիկայի բացակայության,  մելորացիայի ենթակա լինելու, ինչպես նաև հողատերերի բացակայության և ֆինանսական սղության պատճառով հողատարածքները օգտագործվում են որպես խոտհարքներ/։
438. Ըստ հողային հաշվեկշռի մարզում գյուղատնտեսական հողատեսքերի կառուցվածքը բնութագրվում է աղյուսակ 7.1-ում  ներկայացված տվյալներով։
Աղյուսակ 7.1 Սյունիքի մարզի գյուղատնտեսական հողատեսքերի կազմը բնորոշող ցուցանիշներն ըստ 2012թ. հաշվեկշռի տվյալների (հա)

	
	Գյուղատնտեսական հողատեսքերը ընդամենը
	Այդ թվում

	
	
	Վարելահողեր
	Բազմամյա տնկարկներ
	Խոտհարքներ
	Արոտավայրեր
	Այլ հողատեսքեր

	Տարածքը
/հա/
	308482
	43837
	1051
	8252
	147087
	108255


439. Մարզի գյուղատնտեսական հողատեսքերի մեջ մեծ կշիռ ունեն արոտավայրերը /47.7%/ և վարելահողերը /14.2%/։ Մարզի գյուղատնտեսության համախառն արտադրանքը 2012թ.-ի տվյալներով կազմել է 52.7 մլրդ դրամ, որը կազմում է հանրապետության գյուղատնտեսության ամբողջ համախառն արտադրանքի 6.3%-ը։ 

Մարզում  գյուղատնտեսական հողերի օգտագործման վիճակը
Աղյուսակ 7.2. ՀՀ Սյունիքի մարզում 2010-2012թթ  գյուղատնտեսա​կան մշակաբույսերի տարածքների, համախառն բերքի և բերքատվության տվյալները
	Ընդամենը մարզում
	Հացահատիկ և հատիկաընդեղեն
	Կարտոֆիլ
	Բանջարեղեն
	Խոտ
	Ծղոտ
	Պտուղ
	Խաղող /տ/
	Աշնանացան /հա/

	
	Տարածությունը /հա/
	Համախառն բերք /տ/
	Բերքատվությունը /ց/հա/
	Տարածությունը /հա/
	Համախառն բերք /տ/
	Բերքատվությունը /ց/հա/
	Տարածությունը /հա/
	Համախառն բերք /տ/
	Բերքատվությունը /ց/հա/
	Համախառն բերք /տ/
	Համախառն բերք /տ/
	Տարածությունը /հա/
	Համախառն բերքը /տ/
	
	

	2010
	18327
	145.9
	8.3
	 1648
	236.5
	143.5
	965
	151.4
	156.8
	92.7
	9.2
	2587
	298.5
	90.7
	13020

	2011
	16606
	393.2
	23
	1677
	276.1
	164.7
	972
	157.8
	162
	96.0
	22.0
	2586
	1161.2
	93.4
	10407

	2012
	20415
	537.5
	26.4
	1703
	297.0
	174.4
	978
	166.1
	169.8
	123.0
	31.0
	2586
	1295.1
	114.9
	15400


440. Աղյուսակից ակնհայտ է, որ ավելացել են գրեթե բոլոր մշակաբույսերի բերքատվությունը։ 

441. Սերմնաբուծությունը և տնկարանային տնտեսությունը - Ինչպես հանրապետության, այնպես էլ Սյունիքի մարզի բուսաբուծության ճյուղի արդյունավետ վարման հիմքը և վճռական գործոններից մեկը սերմնաբուծության և տնկարանային տնտեսության զարգացումն է բարձրորակ սերմերի ու տնկանյութի արտադրության, պահպանման և օգտագործման համապատասխան համակարգի ձևավորման հիման վրա։
442. Հանրապետության ագրարային հատվածում իրականացված համակարգային փոփոխություններին ու հողի սեփականաշնորհմանը զուգընթաց, տարբեր պատճառներով տեղի ունեցած գործընթացների հետևանքով, լուծարվել են նախկինում գոյություն ունեցող սերմնաբուծության և տնկարանային տնտեսության համակարգը, որը մինչև այժմ դեռ լրիվ  չի վերականգնվել։
443. ՀՀ գյուղատնտեսության նախարարության, ՀՀ Սյունիքի մարզպետարանի, միջազգային կազմակերպությունների և տնտեսավարող սուբյեկտների կողմից վերջին տարիներին սերմի և տնկանյութի արտադրության բարելավման ուղղությամբ ձեռնարկվել են մի շարք միջոցառումներ։ Սակայն դրանք ևս չեն ապահովել հիմնախնդրի ամբողջական լուծումը։
444. Հանրապետության պարենային անվտանգության ապահովման, գյուղատնտեսության և առաջին հերթին բուսաբուծության զարգացման համար նպաստավոր պայմաններ ստեղծելու գործում վճռորոշ դեր է ստանում բարձր վերարտադրության սերմերի և որակյալ տնկանյութի արտադրության կազմակերպումը։ Նշված հիմնախնդիրների լուծումը պահանջում է սերմնաբուծության և տնկարանային տնտեսության զարգացմանն ուղղված ինչպես միջնաժամկետ, այնպես էլ երկարատև  միջոցառումների իրականացում, ինչը հնարավորություն կընձեռի խթանել սերմնաբուծության և տնկարանային տնտեսության զարգացումը և պայմաններ ստեղծել մարզում բարձրորակ սերմերի արտադրության ու օգտագործման համար։
445. Մարզում հացահատիկի և բանջարաբոստանային կուլտուրաների երաշխավորված և կայուն բերք ապահովելու նպատակով մարզպետարանի կողմից անհրաժեշտ ուշադրություն է դարձվել ցանվող սերմանյութի սերմաթարմացման, սերմափորձարկման և սերմնաբուծության զարգացման ոլորտի վրա, ինչպես նաև տնկարանային տնտեսության աշխատանքների  կազմակերպմանը։
446. Մարզում գործում է հացահատիկային մշակաբույսերի տնկարանային տնտեսություն, որը մարզի գյուղացիական և ֆերմերային տնտեսություններին ապահովել է բարձր որակի սերմանյութով (էլիտա և առաջին վերարտադրության սերմերով)։
447. ՀՀ կառավարության կողմից 2010թ. մարզին հատկացվել է 318 տ որակյալ <Էլիտա> աշնանացան ցորենի սերմացու, որի շնորհիվ մարզում կատարվել է 1060հա աշնանացան ցորենի ցանք: Մարզ է ներկրվել 350տ ազոտական պարարտանյութ, 2738կգ թունանյութ /ցինկի ֆոսֆիդ/, 980կգ տարբեր տեսակի թունանյութեր: 21904 հա ցանքատարածությունների վրա կատարվել է մկնանման կրծողների դեմ պայքարի աշխատանքներ: 2011թ. ՀՀ կառավարության կողմից Սյունիքի մարզի գյուղացիական և ֆերմերային տնտեսություններին հատկացվել է 116տ. գարնանացան գարու առաջին վերարտադրության սերմացու, 103տ գարնանացան գարու էլիտա սերմացու, 1տ եգիպտացորենի սերմացու: Մասնավոր ֆերմերի կողմից մարզ է ներկրվել 13տ կարտոֆիլի տնկանյութ: Մկնանման կրծողների դեմ պայքար իրականացնելու համար 2011թ. մարզ է ներկրվել 2852կգ ցինկի ֆոսֆիդ տեսակի թունանյութ: Մարզում ազոտական պարարտանյութի պահանջարկը կազմել է 1500-1600տ: Մարզ է ներկրվել 1200տ:

448. 2011թ. մարզին հատկացվել է 341տ ցորենի էլտա սերմացու` Ռուսաստանի Դաշնությունից ներկրված, 501տ ֆերմերների կողմից հետ վերադարձված առաջին վերարտադրության սերմացու /դրանից 90տ լրացուցիչ` մարզպետի միջնորդությամբ/: 

449. 2012թ. գարնանը մատակարարվել է 2000տ ազոտական պարարտանյութ և 300տ դիզելային վառելանյութ: Ամռանը մարզին լրացուցիչ հատկացվել է ևս 500տ վառելանյութ:

450. 2012թ. աշնան համար մատակարարվել է 497տ ազոտական պարարտանյութ և 500տ դիզելային վառելանյութ:  2013թ. ՀՀ գյուղատնտեսության նախարարության կողմից գարնան գյուղատնտեսական աշխատանքներն իրականացնելու նպատակով ՀՀ Սյունիքի մարզին անհատույց հատկացվել է 425.6 կգ ցինկի ֆոսֆիդ, 3543 հա տարածքի վրա պայքարի միջոցառումներ իրականացնելու համար:

451. Բացի մարզ ներկրված սերմացուից, 2012թ. տեղական ֆերմերների կողմից արտադրված 42 տ սերմացու ևս ցանվել է, որից ևս լավ բերք է ստացվել: Ընդհանուր առմամբ 420 տ սերմացու է բաշխվել 15 հա ավելի վարելահող ունեցող մարզի գյուղացիական տնտեսություններին: 2012թ. աշնանացան ցորենի էլիտա սերմացուի պահաջարկը, համաձայն ՀՀ Սյունիքի մարզի համայնքների կողմից ներկայացված հայտերի կազմել է 291 տ /970 հեկտար X 300 կգ = 291.0 տ/:

452. 2012թ. ՀՀ կառավարության համապատասխան որոշումներով ֆերմերային տնտեսություններին և համայնքներին հատկացվել է աշնանացան ցորենի 291 տ էլիտա և 780տ առաջին վերարտադրության սերմնացու, շուկայականից էժան գներով ձեռք է բերվել 1639.4 հազ լիտր դիզվառելիք, 2397 տ ազոտական պարարտանյութ, մկնանման կրծողների դեմ պայքարի կազմակերպման նպատակով 1423.2 կգ թունանյութ /ցինկի ֆոսֆիդ/, որի միջոցով 63 համայնքներում պայքար է կազմակերպվել 11624 հա ցանքատարածությունների վրա:

453. 2012թ. ընթացքում մարզի սերմ արտադրողների միության ֆերմերների կողմից արտադրվել և մարզի գյուղացիական տնտեսություններին և հարևան մարզերին շուկայականից էժան գներով տրամադրվել է աշնանացան ցորենի՝ 40 տ սուպեր-էլիտա, 120 տ էլիտա, 300 տ առաջին վերարտադրության սերմանյութ, հիմնականում «Բեզոստայա-1», «Տանյա», «Կրասնոդար», սորտերի։ Գարնանացան գարու՝ 20 տ Սուպեր-էլիտա, 50 տ Էլիտա, 250 տ առաջին վերարտադրության սերմանյութ, հիմնականում տեղական «Նուտանս», «Ուկրաինական Վակուլա» սորտերի։
454. ՀՀ կառավարության 2011 թվականի դեկտեմբերի 22-ի N 1802-Ն և ՀՀ կառավարության 2012 թվականի փետրվարի 2-ի N75-Ն որոշումներով  հաստատված <Հայաստանի Հանրապետության հողօգտագործողներին մատչելի գներով ազոտական պարարտանյութ և դիզելային վառելանյութ ձեռք բերման նպատակով պետական աջակցության> ծրագրով,  համաձայն ՀՀ Սյունիքի մարզպետի կողմից ներկայացված հայտի, մարզի համայնքներին 2012թ. մատակարարվել է 2397 տ ազոտական պարարտանյութ և 1639.4 հազ լիտր  դիզելային վառելանյութ, իսկ 2013թ. 2000 տ ազոտական պարարտանյութ և 907.7 հազ լիտր դիզելային վառելանյութ: Ազոտական պարարտանյութի 1 պարկի արժեքը կազմել է 6000 դրամ, իսկ 1լ դիզելային վառելանյութի արժեքը` 350 դրամ:

455. Պտղաբուծությունը -2010թ-ին պտղատու այգիների վերականգնման նպատակով մարզի տնկարանային տնտեսություններից (Տեղ, Մեղրի)  գյուղացիական և ֆերմերային տնտեսություններին շուկայականից էժան գներով հատկացվել է 22460 հատ պտղատու և դեկորատիվ տնկիներ, հիմնվել է 6 հա նոր պտղատու այգի։
456. 2011թ-ին մարզի գյուղացիական և ֆերմերային տնտեսություններին, գյուղատնտեսական կազմակերպություններին պտղատու այգիների վերականգնման նպատակով Տեղ գյուղի և Մեղրի քաղաքի տնկարանային տնտեսություններից շուկայականից էժան գներով տրվել է 5000 հա պտղատու և 1800 հատ դեկորատիվ ծառերի տնկիներ։
457. 2012թ. մարզի 2585.7 հա այգիներից ստացվել է 129509 ցենտ. պտուղ, 1հա-ի միջին բերքը կազմել է 53.2 ց։ 184.8 հա խաղողի այգիներից ստացվել է 11495 ց. խաղող, 1հա-ի միջին բերքը կազմել է 62.2 ց։
458. 2012թ-ին մարզում անհրաժեշտ ուշադրություն և աջակցություն է ցուցաբերվել այգեգործության զարգացման ուղղությամբ։ Մարզի գյուղացիական և ֆերմերային տնտեսություններին, ինչպես նաև այլ կազմակերպություններին դեկորատիվ ծառերի տնկիներով ապահովելու նպատակով Կապանի տարածաշրջանում կազմակերպվել է տնկարանային տնտեսություն, որը առաջիկա 3-4 տարիների ընթացքում մարզի համայնքներին, հիմնարկ-ձեռնարկություններին և գյուղատնտեսական կազմակերպություններին կապահովի անհրաժեշտ դեկորատիվ ծառերի տնկիներով։
459. 2586 հա այգիներից ստացվել է 129509 ցենտներ համախառը բերք, մեկ հեկտարի միջին բերքը կազմել է 53,2 ցենտներ։ 184 հա խաղողի այգիներից ստացվել է 1149 տ խաղող, մեկ հեկտարի միջին բերքը կազմել է 62,2 ցենտներ։ 

460. Սիսիանի տարածաշրջանում հիմնել է 15 հա պտղատու այգի՝ Դարբասի համայնքում վերակառուցվող պտղի վերամշակման արտադրամասին պտղով ապահովելու նպատակով։
461. 2013թ. կհատկացվեն 1000 հատ պտղատու և 2000 հատ դեկորատիվ տնկիներ, կհիմնվի 4 հա նոր պտղատու այգի։

462. Պտղաբուծության զարգացմանը նպաստում են նաև մարզում գործունեություն ծավալող միջազգային կազմակերպությունները, մասնավորապես <<Շուկաներ Մեղրիի համար>> ծրագիրը, որի կողմից Մեղրիի տարածաշրջանում 2012թ. իրականացվել են 160.0 մլն դրամի ներդրումներ: Գործընթացին իր աջակցությունն է ցուցաբերում նաև «Վորլդ Վիժն ինթերնեյշնլ» ՄԲԿ:
Աղյուսակ 7.3. Գյուղատնտեսական կենդանիների գլխաքանակը ՀՀ Սյունիքի մարզում և Հայաստանի Հանրապետությունում 2011-2013թթ հունվարի 1-ի դրությամբ 

                                                                                                                 (հազ գլուխ)

	
	Խոշոր եղջերավորներ
	այդ թվում` կովեր
	Խոզեր
	Ոչխարներ և այծեր

	
	2011
	2012
	2013
	2011
	2012
	2013
	2011
	2012
	2013
	2011
	2012
	2013

	Սյունիք

	51.2
	52.5
	56.3
	25.3
	25.7
	26.7
	7.6
	7.7
	10.6
	73.2
	86.3
	101.6

	ՀՀ
	571.4
	599.2
	661.0
	272.5
	283.3
	303.3
	114.7
	108.1
	145.0
	532.5
	590.2
	674.7

	Մարզի տեսակարար կշիռը (%)
	8.9
	8.8
	8.5
	9.3
	9.1
	8.8
	6.6
	7.1
	7.3
	13.7
	14.6
	15.1


Աղյուսակ 7.4 Անասնապահական հիմնական մթերքների արտադրության ծավալները ՀՀ Սյունիքի մարզում և Հայաստանի Հանրապետությունում 2010-2012թթ-ին
/հազ.տոննա/
	
	Իրացվել է միս կենդանի քաշով (հազ. տոննա)
	Կաթ
(հազ. տոննա)
	Ձու( մլն հատ)

	
	2010
	2011
	2012
	2010
	2011
	2012
	2010
	2011
	2012

	Սյունիք
	11.1
	11.8
	12,0
	55.8
	55.9
	57.2
	28.2
	26.9
	27,2

	ՀՀ
	124.3
	127.9
	130.3
	600.9
	601.5
	618.2
	702.2
	633.6
	658.1

	Մարզի տեսակարար կշիռը (%)
	8.9
	9.2
	9,2
	9.3
	9.3
	9.3
	4.0
	4.2
	4.1


463. Ըստ Աղյուսակ 7.3-ի և Աղյուսակ 7.4-ի տվյալների մարզում 2010-2012թթ. ընթացքում նկատվում է գյուղատնտեսական կենդանիների գլխաքանակի և անասնապահական մթերքների արտադրության որոշակի աճ։
464. Ներկայացված տվյալները հնարավորություն են տալիս հետևություն անելու, որ Սյունիքի մարզի գյուղատնտեսության համար առաջնահերթ հիմնախնդիր է տնտեսությունների մասնատվածությունը, հողատեսքերի փոքր չափերը։ Վերջինիս հետևանքով ցածր է արտադրության արդյունավետությունը, հնարավոր չէ կիրառել անհրաժեշտ ցանքաշրջանառություն և արտադրության տեխնոլոգիաներ, դժվարություններ են ծագում գյուղատնտեսական արտադրության սպասարկումների, արտադրանքի իրացման և այլ բնագավառներում։ Ստեղծված իրավիճակը պահանջում է տնտեսությունների միավորման, դրանց համատեղ գործունեության կազմակերպման մեխանիզմների (կոոպերացիանների ստեղծում և ֆերմերային տնտեսությունների հզորացում) մշակում և ներդնում։
465. Մարզի գյուղատնտեսության ներկայիս մասնագիտացումը - Մարզն ունի անասնապահության /կաթ, միս/ և  բուսաբուծության /հացահատիկ, կարտոֆիլ/ արտադրության ուղղություն։ Վերջին տարիներին փաստացի ձևավորված մասնագիտացման հետ մեկտեղ պետք է նշել, որ մարզի բնակլիմայական պայմանները բարենպաստ են կորիզավոր հնդավոր պտղատեսակների համար։ Առաջիկա ծրագրային միջոցառումները իրականացնելիս պետք է հաշվի առնել նշված նախընտրելի մասնագիտացումը։

466. Մարզի գյուղատնտեսության արտադրության կազմակերպման ձևերը և նրանց չափերը - ՀՀ Սյունիքի մարզում գյուղատնտեսական արտադրությունը  հիմնականում կազմակերպվում է գյուղացիական և ֆերմերային տնտեսությունների միջոցով։ 2012թ-ի դրությամբ մարզում գործում էր 18390 գյուղացիական և ֆերմերային տնտեսություն, գյուղատնտեսական մթերքներ /կաթ, միս, հացահատիկ, պտուղ/ վերամշակող 60 կազմակերպություն։
Աղյուսակ 7.5. Սյունիքի մարզի գյուղացիական տնտեսությունների և գյուղատնտեսությամբ զբաղվող առևտրային կազմակերպությունների միջին չափը` ըստ գյուղատնտեսական հողատեսքերի (2013թ. հունվարի 1-ի դրությամբ)

                                                                                      



        (հա)

	
	Մեկ գյուղ. տնտեսությանը և առևտրային կազմակերպու-
թյանը բաժին ընկնող գյուղատնտեսական հողատեսքը
	Այդ թվում

	
	
	Վարելահող
	Բազմամյա տնկարկ
	խոտհարք

	Սյունիք
	3.08
	2.73
	0.07
	0.28


Աղյուսակ 7.6. Մեկ գյուղացիական տնտեսությանը և առևտրային կազմակերպությանը միջին հաշվով բաժին ընկնող անասնագլխաքանակը (2013թ. հունվարի 1-ի դրությամբ)












/գլուխ/

	
	Մեկ գյուղացիական տնտեսությանը և առևտրային կազմակերպությանը միջին հաշվով բաժին ընկնող անասնագլխաքանակը

	
	Խոշոր եղջերավոր անասուններ
	որից 
Կովեր
	Ոչխարներ և այծեր
	Խոզեր
	Պայմանական անասնագլխաքանակ

	Սյունիք
	3.1
	1.5
	5.0
	0.3
	4.6


467. Ներկայացված տվյալները վկայում են մարզում գյուղացիական տնտեսությունների և գյուղատնտեսությամբ զբաղվող առևտրային կազմակերպությունների մասնատվածության մասին: 

468. Մեղվաբուծությունը -Մարզում մեղվաբուծության զարգացման համար առկա է բնակլիմայական բարենպաստ պայամանները։ Մարզի տարածքը ունենալով տարբեր գոտիներ ցածրադիրից մինչև բարձրադիր, ալպիական և մարգագետինային արոտավայրեր բարենպաստ է էկոլոգիապես մաքուր մեղր արտադրելու համար։
        469. Մեղվաընտանիքների շարժի դինամիկայից պարզ երևում է, որ մեղվաբուծությունը զարգացման լավ հեռանկար ունի։ Եթե 2011թ հունվարի 1-ի դրությամբ մարզում պահվում էր 37410 մեղվաընտանիք, ապա 2013թ հունվարի 1-ի դրությամբ այն կազմել է 42019 մեղվաընտանիք կամ 2010թ համեմատ աճը կազմել է 12.3%։
470. Տոհմային գործը - Անասնագլխաքանակի մասնատումը, կերի կայուն բազայի բացակայությունը, կերային մշակաբույսերի ցանքատարածությունների նվազումը ոչ միայն հանգեցրեցին անասնագլխաքանակի և անասնապահական մթերքների և հումքի արտադրության կրճատմանը, այլև լուրջ խոչընդոտներ ստեղծեցին լայնածավալ տոհմասելեկցիոն համալիր միջոցառումների իրականացման համար։ Վերջինից անմասն չմնաց Սյունիքի մարզը։
471. Լուրջ խնդիրներ կան նաև գյուղատնտեսական կենդանիների արհեստական սերմնավորման աշխատանքներում։
472. Հանրապետությունում անասնաբուծությունը զարգացնելու, բարձր մթերատու և տոհմային հատկանիշներով օժտված կենդանիներ աճեցնելու և նախիրներն ու հոտերը որակյալ կազմով համալրելու համար անհրաժեշտ է առաջին հերթին մարզում ստեղծել տոհմային տնտեսություններ, ընդլայնել գյուղատնտեսական կենդանիների արհեստական սերմնավորման ծավալները։
473. 2010թ. ընթացքում կատարվել է 1200 գլուխ խոշոր եղջերավոր անասունների արհեստական սերմնավորում, որը անցյալ տարվա համեմատ ավել է 328 գլխով:

474. 2011թ. ընթացքում կատարվել է 1600 գլուխ խոշոր եղջերավոր անասունների արհեստական սերմնավորում, որը անցյալ տարվա համեմատ ավել է 400 գլխով:

475. 2012թ. խոշոր եղջերավոր անասունների գլխաքանակը 2010թ-ի համեմատությամբ ավելացել է 5072 գլխով, մանրինը` 24908 գլխով։ 2012թ կատարվել է 3300 գլուխ խոշոր եղջերավոր անասունների արհեստական սերմնավորում, անցած տարվա 1600-ի համեմատ և 70 գլուխ խոզերի արհեստական սերմնավորում: Մարզում կովերի արհեստական սերմնավորման աշխատանքները կատարվում են ռեկտոցերվիկալ տեսակի մեխանիզմով:
476. <<Ռազմավարական զարգացման գործակալություն>> ՀԿ Շվեյցարիայի Զարգացման և Համագործակցության Գործակալության միջոցներով մեծածավալ աշխատանքներ է իրականացնում մարզում անասնաբուծության զարգացման և արհեստական սերմնավորման կայանների ստեղծման և իրականացման գործում: Այդ նպատակով 2012թ. իրականացվել են 331.7 մլն դրամի ներդրումներ, իսկ 2013թ. 1-ին կիսամյակում՝ 94.6 մլն դրամի ներդրումներ:

477. Գործընթացին իր աջակցությունն է ցուցաբերում նաև «Վորլդ Վիժն ինթերնեյշնլ» ՄԲԿ, որի կողմից 2012թ. կատարվել է 4.5 մլն դրամի չափով  ներդրում, սոցիալապես անապահով ընտանիքներին օժանդակելու նպատակով տրամադրվել է գյուղատնտեսական կենդանիներ, որի ընդհանուր գումարը կազմել է 9.0 մլն դրամ:
478. Ստեղծված իրավիճակի գնահատումից հետևում է, որ առաջնային խնդիր է համարվում արհեստական սերմնավորմամբ կովերի գլխաքանակի ընդլայնումը, այն հասցնելով կովերի առկա գլխաքանակի 60-70%-ը, որը կնպաստի կենդանիների հիվանդությունների կանխմանը և մթերատվության բարձրացմանը։ Կարևորվում է նաև մարզում տոհմային տնտեսությունների ձևավորումը, որոնք տոհմային կենդանիներ կմատակարարեն մարզի անասնապահությամբ զբաղվող գյուղացիական տնտեսություններին։ Տոհմային տնտեսությունների կազմակերպման հետ կապված մարզի Սիսիանի և Գորիսի տարածաշրջանների 40 համայնքներում  <<Ռազմավարական զարգացման գործակալություն>> ՀԿ կողմից 2012թ. մարզում <<Անասնապահության զարգացման ծրագիր Սյունիքի մարզում>> նախագծի շրջանակներում իրականացվել է 8 միջոցառում` 195.0 մլն դրամ գումարով:
479. Անասնաբուժությունը - Ելնելով հանրապետության առանձին տարածաշրջաններում տիրող կենդանիների վարակիչ հիվանդությունների համաճարակային վիճակից և ղեկավարվելով «Անասնաբուժության մասին» ՀՀ օրենքով, հանրապետությունում կենդանիների վարակիչ հիվանդությունները կանխելու նպատակով, իրականացվում են հակահամաճարակային միջոցառումներ։
480. Համապատասխան անասնաբուժական ծառայությունների կողմից ժամանակին կատարվել են գյուղատնտեսական կենդանիների հիվանդությունների դեմ պայքարի, կարանտինային և հակահամաճարակային միջոցառումները։ Պարբերաբար հրավիրվել է փնջային խորհրդակցություններ, որտեղ քննարկվել է մարզում անասնաբուժական և տոհմային աշխատանքների կազմակերպման վիճակը, անասնապահական մթերքների արտադրության և մթերման, սերմնավորման հարցերը, որոնց ուղղությամբ կատարվել են համապատասխան միջոցառումներ
481. Նախկինում հանրապետությունում պայքարի միջոցառումներ էին իրականացվում կենդանիների 55 անվանում վարակիչ հիվանդության դեմ։ 
482. 2010-2012թթ.-ի պետպատվերի շրջանակներում կատարվել է բրուցելոզ և տուբերկուլոզ հիվանդությունների նկատմամբ տարեկան երկու անգամ ախտորոշիչ հետազոտություն և  սիբիրախտ, դաբաղ,  խշխշան պալար, պաստերելոզ ու ժանտախտ հիվանդությունների նկատմամբ բուժպրոֆիլակտիկ պատվաստումներ։
483. Վերջին տարիներին գյուղատնտեսական կենդանիների վարակիչ հիվանդությունների դեմ պայքարի միջոցառումների անվանացանկի կրճատման հետևանքով, հանրապետությունում որոշակիորեն վատթարացել է հակահամաճարակային վիճակը։ 

484. 2010թ. ընթացքում արձանագրվել են խոշոր և մանր եղջերավոր անասունների 238գլուխ բրուցելոզի, 6 գլուխ տուբերկուլոզի, 172 գլուխ` խոզերի աֆրիկական ժանտախտի, 12 հազ թև հավերի ժանտախտի հիվանդություններ: 

485. Անասնապահության բնագավառում խոզերի աֆրիկական ժանտախտի և հավերի ժանտախտի հետևանքով վնասը կազմել է 68.8 մլն դրամ: 

486. 2011թ.  ընթացքում արձանագրվել են  խոշոր եղջերավոր անասունների 141 գլուխ բրուցելոզի, 6գլուխ տուբերկուլոզի, 151 գլուխ` խոզերի աֆրիկական ժանտախտի հիվանդություններ:

487. Սյունիքի մարզում ներկայումս գործում է ՀՀ գյուղատնտեսության նախարարության սննդամթերքի անվտանգության և անասնաբուժական պետական տեսչության մարզային կենտրոն, որն իր լիազորությունների շրջանակներում իրականացնում է սննդամթերքի անվտանգության և անասնաբուժության բնագավառում «Սննդամթերքի անվտանգության մասին» և «Անասնաբուժության մասին» ՀՀ օրենքների ու իրավական ակտերով սահմանված պահանջներին համապատասխան վերահսկողություն։   Մարզի համայնքներում աշխատում են 70 անասնաբուժներ, որոնք իրականացնում են անասնաբուժական բոլոր միջոցառումները։
488. Մարզում նշված աշխատանքների վերահսկողության պատասխանատուն հանդիսանում է սննդամթերքի անվտանգության և անասնաբուժական պետական տեսչության մարզային կենտրոնը։  «Հանրապետական անասնաբուժական հակահամաճարակային և ախտորոշիչ կենտրոն» ՊՈԱԿ-ի մարզային աշխատակիցներն իրականացնում են ախտորոշիչ աշխատանքներ։
489. 2012թ ընթացքում կատարվել է դիագնոստիկ ստուգումներ տուբերկուլոզ և բրուցելոզ հիվանդությունների, պրոֆիլակտիկ միջոցառումներ` սիբիրախտ, պաստերիոզ, էմկար, խոզերի ժանտախտ, թռչունների ժանտախտ,  մեղուների վարիատոզ հիվանդությունների դեմ, 90-98%-ով պետպատվերի շրջանակներում կատարվել է գյուղատնտեսական կենդանիների հիվանդությունների դեմ պատվաստումներ, ինչպես նաև ախտորոշիչ բոլոր հետազոտությունները և մնացած անասնաբուժական և անասնաբուժասանիտարական միջոցառումները։
490. Ստեղծված իրավիճակում Սյունիքի մարզում առաջնահերթ խնդիր է դառնում անասնաբուժական պարտադիր միջոցառումների մեջ ներառվող հիվանդությունների ցանկի ընդլայնումը, սննդամթերքի անվտանգության և անասնաբուժական պետական տեսչության մարզային կենտրոնի բազայի ամրապնդումը։ Մարզի համայնքներում գործող անասնաբույժների աշխատանքի արդյունավետությունը պահանջում է ներդրումներ, որոնք կուղղվեն համայնքներում գործող անասնաբույժների գործունեության համար անհրաժեշտ բազայի ստեղծմանը։ Աղյուսակ 7.7-ում ներկայացվում է տեղեկատվություն մարզում 2012թ կատարած հակահամաճարակային և պրոֆիլակտիկ միջոցառումների մասին:
Աղյուսակ 7.7. 2012թ մարզում կատարած հակահամաճարակային և պրոֆիլակտիկ միջոցառումների վերաբերյալ

	N
	Միջոցառումների անվանումը
	Գորիս
	Սիսիան
	Կապան
	Մեղրի
	Ընդամենը

	1
	Բրուցելոզ Խ.Ե.Կ
	23445
	15830
	9591
	1175
	50041

	2
	Տուբերկլոզ Խ.Ե.Կ
	12484
	8616
	7829
	691
	29620

	3
	Սիբիրախտ Խ.Ե.կ
	34727
	26764
	16019
	2557
	80067

	4
	Պաստերելոզ ԽԵԿ
	5340
	5298
	7796
	796
	19230

	5
	Դաբաղ ԽԵԿ
	76845
	116552
	29412
	3980
	226789

	6
	Էմկար ԽԵԿ
	42234
	29412
	14941
	1127
	87714

	7
	Բրուցելոզ Մ.Ե.Կ
	7111
	0
	8191
	1994
	10896

	8
	Սիբիրախտ Մ.Ե.Կ
	44149
	31041
	10290
	2282
	87762

	9
	Դաբաղ Մ.Ե.Կ
	42243
	0
	0
	2280
	44523

	10
	Ժանտախտ խոզերի
	11174
	7150
	11952
	2704
	32980

	11
	Ժանտախտ թռչունների
	72541
	177250
	70126
	6663
	326580

	12
	Վարոատոզ մեղուների
	11000
	0
	0
	0
	11000


491. Գյուղատնտեսությունում արտադրական ծախսերը և արդյունավետությունը - Գյուղատնտեսական մթերքների մրցունակությունը ինչպես ներքին, այնպես էլ արտաքին շուկաներում մեծապես պայմանավորված է միավոր արտադրանքի վրա կատարվող ծախսերի մակարդակով։
492. Բարձրորակ տնկանյութի և սերմանյութի օգտագործման, ագրոտեխնիկայի պահանջների կատարման գյուղատնտեսական կենդանիների տոհմային հատկանիշների բարելավման միջոցով անհրաժեշտ է բարձրացնել մշակաբույսերի և կենդանիների մթերատվությունը` արդյունքում բարձրացնելով արտադրության արդյունավետությունը։
493. Վերը նշվածից կարելի է հետևություն անել, որ մարզում առաջնային հիմնախնդիր է գյուղատնտեսական մթերքների արտադրության ինքնարժեքի իջեցման և արտադրության արդյունավետության բարձրացման ուղղությամբ միջոցառումների իրականացումը։
494. Գյուղատնտեսական տեխնիկական ապահովվածությունը - Մարզում գյուղատնտեսական աշխատանքները կազմակերպելու համար կարևոր նշանակություն ունի գյուղացիական և ֆերմերային տնտեսություններին նորագույն տեխնիկայով հագեցվածությունը և ապահովվածությունը։ Վերջին տարիներին գյուղատնտեսության նյութատեխնիկական բազան ֆերմերները համալրել են նորագույն տեխնիկայով։ 
495. 2011թ. Ճապոնիայի դրամաշնորհով Հայաստանի Հանրապետությանը տրամադրված 3 տրակտորներից 3-ը իրենց համապատասխան գործիքներով տրմադրվել են ՀՀ Սյունիքի մարզին:

496. 2012թ. Դավիթ Բեկ, Կաղնուտ, Վ.Խոտանան, Տաթև, Ակներ, Խոզնավար, Վաղատուր, Վերիշեն, Խնածախ, Խնձորեսկ, Հարժիս, Շուռնուխ, Տաշտուն, Բալաք, Գորհայք, Ղզլջուղ համայնքներին <<Զանգեզուրի ՊՄԿ>> ՓԲ ընկերության կողմից 2012 թվականին տրամադրվել է գյուղտեխնիկա /համաֆինանսավորում/, որի ընդհանուր գումարը կազմել է 76480.4 դրամ:

497. 2012թ. ՀՀ կառավարության կողմից Ճապոնիայի կառավարության դրամաշնորհով Հայաստանի Հանրապետությանը տրամադրված տրակտորներից չորսը` իրենց համապատասխան գործիքներով հատկացվել  է մարզին, որի արժեքը կազմել է 16.0 մլն դրամ
498. 2012թ գյուղատնտեսական աշխատանքներին և բերքահավաքին մասնակցել է միջին հաշվով մարզի առկա տեխնիկայի 78%-ը։
Աղյուսակ 7.8. Գյուղատնտեսական տեխնիկայի առկայությունը և տեխնիկական վիճակը ՀՀ Սյունիքի մարզում և Հայաստանի Հանրապետությունում 01.01.2013թ. դրությամբ
	Տեխնիկայի տեսակը
	Սյունիքում
	ՀՀ-ում

	
	Առկա
քանակը
(միավոր)
	Սարքինության մակարդակը
(%)
	Առկա
քանակը
(միավոր)
	Սարքինության մակարդակը
(%)

	Տրակտորներ
	1036
	79.0
	14683
	79.2

	Բեռնատար ավտոմեքենաներ
	946
	76.6
	15294
	75.9

	Հացահատիկահավաք կոմբայններ
	151
	80.1
	1362
	73.8

	Տրակտորային կցասայլեր
	546
	84.8
	6075
	87.0

	Տրակտորային խոտհնձիչներ
	295
	87.1
	1971
	85.9

	Կերահավաք կոմբայններ
	23
	87.0
	347
	70.9

	Հատիկազտիչ մեքենաներ
	85
	90.6
	432
	84.3

	Տրակտորային շարքացաններ
	212
	79.2
	1866
	86.5

	Տրակտորային գութաններ
	383
	79.6
	3809
	89.9

	Կուլտիվատորներ
	113
	90.3
	2210
	85.9

	Հավաքիչ-մամլիչներ
	240
	81.7
	1524
	86.2


499. Տեխնիկայի ապահովվածության վիճակը գնահատելու համար դիտարկենք Սյունիքի մարզի գյուղացիական տնտեսությունների և հացահատիկային մշակաբույսերի հաշվով հացահատիկահավաք կոմբայնների ապահովվածությունը։
Աղյուսակ  7.9. Գյուղատնտեսական տեխնիկայի ապահովվածությունը 100 գյուղացիական տնտեսության հաշվով
	Տեխնիկայի տեսակը
	Սյունիք

	
	100 գյուղացիական տնտեսության հաշվով ապահովվածությունը

	Տրակտորներ
	5.6

	Բեռնատար ավտոմեքենաներ
	5.1

	Հացահատիկահավաք կոմբայններ
	0.8

	Տրակտորային կցասայլեր
	3.0

	Տրակտորային խոտհնձիչներ
	1.6

	Կերահավաք կոմբայններ
	0.1

	Հատիկազտիչ մեքենաներ
	0.5

	Տրակտորային շարքացաններ
	1.2

	Տրակտորային գութաններ
	2.1

	Կուլտիվատորներ
	0.6

	Հավաքիչ-մամլիչներ
	1.3


500. Ներկայացված տվյալներից ակնհայտ է, որ տրակտորների և բեռնատար ավտոմեքենաների ու մի շարք այլ տեխնիկական միջոցների ապահովվածության առումով մարզը գտնվում է միջին մակարդակի վրա։ Սակայն տեխնիկայի օգտագործման արդյունավետության ուղղությամբ այստեղ կարևորվում է դրանց համատեղ օգտագործման մեխանիզմների ներդրումը։
        501. Ընդհանուր առմամբ տեխնիկական հավաքակազմը, ինչպես Սյունիքի մարզում, այնպես էլ ամբողջ հանրապետությունում ֆիզիկապես և բարոյապես մաշված է, առկա տեխնիկան իր հզորություններով չի համապատասխանում ներկայիս հողօգտագործման պայմաններին։
502. Ոռոգման համակարգերը - ՀՀ կառավարության կողմից ընդունված «Ոռոգման համակարգի բարեփոխումներ» ծրագրով նախատեսվում է ոռոգման համակարգի կառավարման մասնակցային ձևը, որը նպատակ ունի բարելավելու և հուսալի դարձնելու ոռոգման համակարգը։ Այդ բարեփոխումների էական մասն է կազմում Ջրօգտագործողների ընկերությունների ստեղծումը, որոնց վերապահված է երկրորդական և երրորդական ոռոգման համակարգերի շահագործումը և պահպանումը։
503. Այս բնագավառում նախատեսվող կարևոր միջոցառումներն են.

1. ոռոգման գոյություն ունեցող համակարգերի և ոռոգման կարիքների գույքագրումը
2. ջրօգտագործողների գործող համակարգի վերջնական ձևավորումը համակարգում էներգակիրների ծախսերի կրճատումը և ինքնահոս ջրամատակարարումների ընդարձակումը
3. փոքր և միջին կարգավորման ջրամբարների կառուցումը համայնքներում ոռոգելի և խմելու ջրի վերաբերյալ առկա խնդիրների ուսումնասիրումը և դրանց լուծման միջոցառումների ժամանակացույցի կազմումը։
     504. Մարզում գյուղատնտեսական մշակաբույսերից երաշխավորված և բարձր բերք ստանալու կարևորագույն պայմանը ոռոգման համակարգերի անխափան աշխատանքն է։
505. Մարզի 43846 հա վարելահողերից ոռոգվում են 6880 հա-ը, որը խիստ ազդում է գյուղատնտեսական արտադրության ծավալների ավելացման և հողի մշակության արդյունավետության բարձրացման վրա։ Խնդիրը կարգավորելու համար,  մարզում վերակառուցվել և վերանորոգվել է ոռոգման ինքնահոս ջրագծերը, մայր առուները  և  ներքին ցանցերը, որի արդյունքում ավելացել է ոռոգման ցանքատարածությունները։
506. 2012թ. գյուղացիական և ֆերմերային տնտեսություններին մատակարարվել է 4.54 մլն խ.մ. ջուր, ոռոգման վարձավճարների գանձումները կազմել է 97.6% անցած տարվա 94.5% %-ի փոխարեն:
507. Համագործակցությունը միջազգային կազմակերպությունների հետ - Գյուղատնտեսության ճյուղի առանձնահատկություններով պայմանավորված գյուղացիական տնտեսությունները արտադրական գործընթացում ունենում են շրջանառու միջոցների համալրման անհրաժեշտություն։ Բացի այդ գյուղատնտեսությամբ զբաղվող տնտեսավարողները հաճախ ունենում են խոշոր ներդրումների անհրաժեշտություն։
508. ՀՀ Սյունիքի մարզպետարանը համագործակցում է մի շարք միջազգային կազմակերպությունների հետ, որոնք  մեծ աջակցություն և  օգնություն  են ցուցաբերում գյուղատնտեսության բոլոր բնագավառների  աշխատանքների կազմակերպման ուղղությամբ։ Մարզում միայն 2012թ. 557.7 մլն դրամի ներդրումներ են իրականացվել միջազգային մի շարք կազմակերպությունների կողմից:
509. Սյունիքի մարզի գյուղատնտեսության ճյուղի ուժեղ և թույլ կողմերի, հնարավորությունների ու խոչընդոտների վերլուծությունը - Մարզի գյուղատնտեսության ճյուղում ներկա իրավիճակի վերլուծությունը և հիմնախնդիրների բացահայտումը հնարավորություն է տվել իրականացնելու տվյալ բնագավառում ուժեղ, թույլ կողմերի, հնարավորությունների ու խոչընդոտների վերլուծություն։
Ուժեղ կողմերը
1. Համայնքների վարչական տարածքներում գյուղատնտեսական նշանակության վարելահողերի 27.5%-ը /12080հա/, այգիների 19.6%-ը /206հա/, խոտհարքների 54.2%-ը /4476հա/, արոտների 99.9%-ը /147045հա/ դեռևս մնում են որպես պետական կամ համայնքային սեփականություն 
2. գյուղատնտեսության մասնագիտացումը պայմանավորող բնական պայմանների բազմազանությունը 

3. մսակաթնային անասնապահության և հատկապես խոզաբուծության համար զարգացման հնարավորությունների առկայությունը 

4. էկոլոգիական գյուղատնտեսություն վարելու նախադրյալների առկայությունը 

5. մարզի գյուղացիական տնտեսությունների կողմից արտադրության ծավալների ընդլայնման և արտադրության արդյունավետության բարձրացման ձգտումը։
Թույլ կողմերը 

1. հողային ռեսուրսների ոչ ռացիոնալ օգտագործումը 

2. աշխատուժի թերբեռնված օգտագործումը (գյուղատնտեսությունում ամբողջ տարին զբաղվածների տեսակարար կշիռը մարզում կազմում է 32.3 %)

3. գյուղատնտեսության ապրանքայնության ցածր մակարդակը (այն մարզի կտրվածքով կազմել է 48.3%, որի հիմնական պատճառը գյուղմթերքների իրացման ենթակառուցվածքների անկատարությունն է, ներհամայնքային և միջհամայնքային ճանապարհների անբարեկարգ վիճակը)

4. արտադրության մասնատվածությունը (գյուղացիական տնտեսությունները ունեն փոքր չափեր և դրանց խոշորացման միտումները դեռևս զգալի չեն, մեկ գյուղացիական տնտեսությանը պատկանող գյուղատնտեսական հողատեսքերը կազմում են 3.08 հա, իսկ պայմանական անասնագլխաքանակը` 4.6)

5. գյուղատնտեսության մեջ օգտագործվող ռեսուրսների սակավության հետևանքով ագրոտեխնիկական և զոոտեխնիկական պահանջների ոչ լիարժեք կատարումը
6. գյուղատնտեսության արտադրական ենթակառուցվածքների անկատար վիճակը և արտադրության պահանջներին համապատասխան դրանց ձևավորման չափազանց դանդաղ ընթացքը
7. ոռոգման ներտնտեսային ցանցի անբավարար վիճակը, դրանց անհամապատասխանությունը հողօգտագործման չափերին, ոռոգման ջրի մեծ կորուստների առկայությունը, դեռևս մեխանիկական ջրամատակարարման բարձր տեսակարար կշիռը, ջուր մատակարարող և ջուր օգտագործող սուբյեկտների միջև փոխհարաբերությունների անկատարությունը, ոռոգելի տարածքների սակավությունը: 

8. տոհմային գործի կազմակերպման անբավարար վիճակը, տոհմային տնտեսությունների բացակայությունը, արհեստական սերմնավորման տակ ընդգրկվող գլխաքանակի չափազանց ցածր տեսակարար կշիռը (կովերի 8.3%-ը)

9. տեխնիկական ապահովվածության ցածր մակարդակը առկա տեխնիկայի ֆիզիկական և բարոյական մաշվածությունը, դրա հետևանքով մեքենայացված աշխատանքների բարձր ինքնարժեքը և դրանց համապատասխան բարձր սակագների ձևավորումը համատեղ սկզբունքով տեխնիկայի օգտագործման կազմակերպական ձևերի գրեթե բացակայությունը 

10. հողերի, մասնավորապես արոտների, խոտհարքների բարելավման ուղղությամբ աշխատանքների բացակայությունը 

11. գյուղատնտեսության և սպասարկման ոլորտում կոոպերատիվների ձևավորման չափազանց դանդաղ ընթացքը 

12. գյուղական բնակավայրերում գյուղատնտեսական հումքի վերամշակման արտադրական կարողությունների գրեթե բացակայությունը և դրանց ստեղծման դանդաղ ընթացքը
13. գյուղացիական տնտեսությունների կողմից մարքեթինգի, շուկայավարման չափազանց ցածր մակարդակը 

14. գյուղատնտեսության վարկավորման ծավալների անբավարարությունը և վարկավորման տոկոսադրույքի, ժամկետների և գրավադրման անբարենպաստ պայմանների առկայությունը
15. հակակարկտային պաշտպանության համակարգի բացակայությունը
16. գյուղատնտեսության ոլորտում ապահովագրական համակարգի բացակայությունը։
Հնարավորությունները
1. տնկարանային տնտեսության զարգացման, այգետարածքների ընդլայնման, կարտոֆիլի և հացահատիկային մշակաբույսերի սերմնաբուծության համակարգի բարելավման միջոցով գյուղատնտեսական մշակաբույսերի բերքատվության համախառն արտադրանքի և արտադրության արդյունավետության բարձրացումը 

2. տոհմային գործի և անասնաբուժական ծառայությունների վիճակի բարելավման միջոցով գյուղատնտեսական կենդանիների մթերատվության ավելացումը և անասնապահական մթերքների որակի և արտադրության արդյունավետության աճը
3. վարելահողերի նպատակային օգտագործման մակարդակի բարձրացումը, մասնավորապես բազմամյա կերային մշակաբույսերի, կարտոֆիլի, հացահատիկի տարածքների ընդլայնումը 

4. նպատակային վարկերի միջոցով գյուղատնտեսական հումքի վերամշակման փոքր կարողությունների ձևավորումը
5. գյուղացիական տնտեսությունների տեղեկատվության և խորհրդատվության մատչելիության բարձրացումը և համակարգի կատարելագործումը
6. գյուղատնտեսությունում իրականացվող վարկային ծրագրերի համապատասխան բաղադրիչների նպատակաուղղումը գյուղատնտեսության, վարկավորման, տնկարանային տնտեսության, սերմնաբուծության, տոհմային գործի, կոոպերացման, ձեռնարկատիրության զարգացման խնդիրներին։
Խոչընդոտները
1. նշված հնարավորությունների իրականացման համար գյուղացիական տնտեսությունների սեփական միջոցների բացակայությունը
2. տվյալ տնտեսությունների համար վարկային (փոխառու) միջոցների սղությունը և անմատչելիությունը
3. արտադրանքի արտահանման համար տնտեսությունների սակավ հնարավորությունները և դրա իրականացմամբ զբաղվող կառույցների գրեթե բացակայությունը
4. գյուղատնտեսական արտադրության բարձր ռիսկի առկայության և ապահովագրական համակարգի բացակայությունը
5. մարզում սահմանամերձ գյուղատնտեսական հողերի առկայությունը։
7.2.   Գյուղատնտեսության զարգացման ծրագրի նպատակները և
ռազմավարությունը
510. Ծրագրի հիմնական նպատակը - Մարզի գյուղատնտեսության ոլորտի զարգացման հիմնական նպատակն է Սյունիքի մարզում գյուղատնտեսության գործունեության համար անհրաժեշտ ենթակառուցվածքների ձևավորման ու կատարելագործման միջոցով ավելացնել բուսաբուծական և անասնաբուծական մթերքների ծավալները, բարձրացնել արտադրության արդյունավետությունը, լուծել իրացման հիմնախնդիրները, որի արդյունքում կավելանան գյուղացիական տնտեսությունների եկամուտները և կկրճատվի աղքատությունը: 

511. Վերոնշյալ նպատակների հասնելու համար անհրաժեշտ է իրականացնել հետևյալ միջոցառումները.

1. Իրացման շուկայի մատչելիության և արտադրողի պաշտպանվածության ապահովումը
Ուսումնասիրությունները ցույց են տալիս, որ ֆերմերների համար ներկայումս հրատապ է գյուղմթերքի մեծածախ շուկաների ձևավորումը։ Այսօր ֆերմերներն իրենց արտադրանքն իրացնում են տարերայնորեն, պատահական վայրերում։ Այս առումով կարևորվում է մարզում ժամանակակից պահանջներին համապատասխան մեծածախ շուկայի ձևավորվումը, որը կօգնի նաև հանրապետության մյուս մարզերի գյուղմթերք արտադրողներին բերքի կազմակերպված իրացման և արտահանման գործում։
Սահմանված չափանիշներին համապատասխան պահեստային և սառնարանային տնտեսությունների բացակայության պատճառով, ֆերմերներն իրենց մթերքներն իրացնում են կարճ ժամանակահատվածում: Անհրաժեշտ է մարզի տարածաշրջաններում ստեղծել գյուղատնտեսական ծրագրերի աջակցության գրասենյակներ։             

2. Գյուղատնտեսության ոլորտում ֆինանսական միջոցների և ներդրումների ավելացում
Ինչպես նշվել է ֆինանսական միջոցների մատչելիությունը կարևորագույն դեր ունի գյուղացիական տնտեսությունների տնտեսական բազայի ամրապնդման և գյուղարտադրության զարգացման համար։ Դրա հետ կապված սկզբունքային նշանակություն ունի գյուղատնտեսության ոլորտի վարկավորման տոկոսադրույքների իջեցումը և գրավի պայմանների մատչելիության ապահովումը։ 

Առաջիկայում հողերի կադաստրային արժեքի վերագնահատումը էապես կընդլայնի բանկային վարկավորման հնարավորությունները։
Անհրաժեշտ է առավել նպատակային օգտագործել Համաշխարհային բանկի աջակցությամբ նախատեսվող «Գյուղատնտեսության բարեփոխումներին աջակցություն» նոր ծրագիրը, Գյուղատնտեսության զարգացման միջազգային հիմնադրամի աջակցությամբ նախատեսվող «Գյուղական տարածքների տնտեսական զարգացում» ծրագիրը։ Գյուղատնտեսության ոլորտի վարկավորման առաջարկի պայմաններում գները լինում են զգալիորեն ցածր, քան ձմռան և վաղ գարման ամիսներին։ 

Անասնապահությամբ մասնագիտացված Սյունիքի մարզում իրացման շուկայի մատչելիությանը և արտադրողի շահերի պաշտպանությանն ուղղված քայլ կարող է լինել գյուղական համայնքներում կաթի հավաքման և նախնական վերամշակման կետերի և փոքր սպանդանոցների հիմնումը։ 

Իրացման շուկայի մատչելիությունը և սպառողների շահերի պաշտպանվածությունը կնպաստի մարզում գյուղատնտեսաական մթերքների իրացման, վերամշակման գործառույթ ունեցող տնտեսավարող սուբյեկտների կայացմանը։
Մի շարք գյուղական համայնքներում անհրաժեշտ է իրականացնել կրծողասպան /դեռատիզացիոն/ աշխատանքներ /գյուղապետարանների շենքերի, դպրոցների և մանկապարտեզների մասով/, որի համար կպահանջվի տարեկան շուրջ 5-6 մլն դրամ գումար։
3. Խորհրդատվական ծառայությունների ընդլայնումը
Խորհրդատվական ծառայությունների բնագավառում Սյունիքի մարզի զարգացման ծրագրի հիմնական նպատակն է այդ ծառայությունների մատչելիության բարձրացումը, նրանց առավել նպատակային, հասցեագրված օգտագործումը։ Ծրագրի ռազմավարությունը այս ուղղությամբ ենթադրում է հետևյալ կարևոր միջոցառումների իրականացումը։ 

ա) Մարզային ուսուցողական-խորհրդատվական ծառայության կողմից կազմակերպել ուսուցողական-խորհրդատվական դասընթացներ գյուղմթերքների արտադրության և վերամշակման առաջավոր տեխնոլոգիաների վերաբերյալ
բ) Անցկացնել սեմինար դասընթացներ տնտեսավարման արդյունավետ ձևերի, մասնավորապես կոոպերացիայի տարբեր ձևերի, արմատավորման ուղղությամբ
գ) Ֆերմերներին տրամադրել խորհրդատվություն նոր ներդրվող թունաքիմիկատների, պարարտանյութերի օգտագործման կանոնների վերաբերյալ
դ) Մշակել տեղեկատվական թերթիկներ, բուկլետներ գյուղատնտեսությանը վերաբերվող մասնագիտական աշխատանքների մասին։
4. Վերամշակող ձեռնարկությունների արդյունավետության բարձրացումը և ընդլայնումը
512. Մարզի բոլոր տարածաշրջաններում անհրաժեշտ է ստեղծել կամ վերագործարկել կաթի մթերման և վերամշակման, միս և մսամթերք վերամշակող կառույցներ, կազմակերպել պտղի, բանջարեղենի չորացման փոքր արտադրամասեր, ծխախոտ ֆերմետացիոն և բուսայուղերի արտադրության փոքր արտադրամասեր, բրդի ընդունման և լվացման կետեր, հացաբուլկեղենի և հրուշակեղենի արտադրամասեր, բնական հյութերի և խտահյութերի արտադրության, կաշվի, մորթեղենի վերամշակման, դեղաբույսերի արտադրության և փաթեթավորման արտադրամասեր և այլն։
513. Այս նպատակին կարելի է հասնել` ընդլայնելով արտադրանքի իրացման հնարավորությունները, ակտիվորեն համագործակցելով գոյություն ունեցող և պոտենցիալ գնորդների հետ։  Առաջնահերթությունը պետք է տրվի փոքր ձեռնարկությունների ստեղծմանը։ Մարզում ՓՄՁ-ների գործունեության ակտիվացումը կնպաստի համապատասխան ենթաճյուղերի վերականգնմանը։ Անհրաժեշտ է նաև բանջարաբոստանային կուլտուրաների և պտղաբուծության զարգացման հետ համատեղ նախապայմաններ ստեղծել գյուղատնտեսական արտադրանքի վերամշակման, պահպանության և իրացման համար։ Մարզում ներկայումս գործող գյուղատնտեսական հումք վերամշակող արտադրություներից են «Մեղրիի պահածոների գործարանը», «Կապանի պահածոների գործարանը» /գործում է փոքր կարողությամբ/։ Գյուղատնտեսական հումքի վերամշակող կարողությունների ձևավորումը և գոյություն ունեցող արտադրությունների ծավալների ընդլայնումը հնարավոր է դրամաշնորհների, նպատակային վարկերի միջոցով։

514. Մարզի գյուղատնտեսական ինտենսիվ մշակության տարածքները կարկտահարությունից պաշտպանվելու համար ձեռնարկել միջոցներ մարզում տեղադրելու ՀՀ արտակարգ իրավիճակների նախարարության տեխնոլոգիայով գործող ռադիոմոդեմային հեռակառավարմամբ և ռադիոլոկացիոն կայանից ղեկավարվող հակակարկտային կայաններ:

515. Ծրագրի հաջող իրագործման դեպքում ակնկալվում են հետևյալ վերջնական արդյունքները.

1. մարզի հողային ռեսուրսների նպատակային օգտագործման ապահովում 

2. բուսաբուծական մթերքների` հատկապես տարբեր պտղատեսակների, կարտոֆիլի, հացահատիկի արտադրության ծավալների ավելացում, արդյունավետության բարձրացում, մթերքների ապրանքայնության մակարդակի բարձրացում, հատկապես պտղի և դրանց վերամշակումից ստացված արտադրատեսակների արտահանման ծավալների էական ավելացում
3. անասնապահական մթերքների` հատկապես մսի, կաթի, արտադրության ծավալների ավելացում, արտադրության արդյունավետության բարձրացում, անասնապահական մթերքների ապրանքայնության բարձրացում 

4. մասնագիտացված տնկարանային և սերմնաբուծական տնտեսությունների (տարբեր պտղատեսակների, կարտոֆիլի և հացահատիկային մշակաբույսերի) ձևավորում, որոնք հիմնականում կբավարարեն գյուղացիական տնտեսություների պահանջարկը բարձրորակ տնկանյութի և սերմացուների նկատմամբ
5. մարզում տոհմային տնտեսությունների ձևավորում, արհեստական սերմնավորման աշխատանքների ընդլայնման միջոցով կենդանիների տոհմային հատկանիշների պահպանում և կատարելագործում, տոհմաբուծական ծառայությունների ձևավորում
6. կերային բազայի ընդլայնում, բազմամյա արժեքավոր կերային մշակաբույսերի ծավալների ավելացում, խոտհարքների և արոտների արդյունավետ օգտագործում
7. մարզի գյուղատնտեսության մասնագիտացմանը համապատասխան փոքր վերամշակող արտադրական կարողությունների (պտղի, կաթի, մսի, բրդի) ձևավորում
8. գյուղատնտեսական տեխնիկայով մարզի ապահովվածության մակարդակի բարձրացում, տեխնիկայի համատեղ օգտագործման (կոոպերացման սկզբունքով) կառույցների ձևավորում
9. խոշոր ապրանքային ֆերմերային տնտեսությունների և կոոպերատիվների ձևավորում
10. մարզում ապահովագրական հանակարգի ձևավորման համար նախադրյալների ստեղծում
11. զարգացած համայնքային ենթակառուցվածքների առկայություն, մասնավորապես ներհամայնքային և միջհամայնքային բարեկարգ ճանապարհների, հուսալի գործող կապի և հաղորդակցության ապահովում
12. մարզի հողային և մարդկային ռեսուրսների հետևողական և արդյունավետ կերպով օգտագործում՝ ինտենսիվ տեխնոլոգիաների կիրառման, ոռոգելի ցանքերի ընդարձակման, անմշակ հողերը ցանքաշրջանառության մեջ ներառելու միջոցով
13. ոռոգման համակարգի բարելավում, մասնավորապես՝ նորերի կառուցում և առկա ջրագծերի վերանորոգում, պոմպակայանների, ջրանցքերի բարելավում ջրօգտագործման ասպարեզում առկա թերությունների ու բացթողումների վերացում
14. յուրաքանչյուր տարածաշրջանում գյուղատնտեսական մթերքների մեծածախ շուկայի ստեղծում, դրանք կահավորելով պահպանման համար անհրաժեշտ սարքավորումներով
15. գյուղատնտեսական վարկերի հասանելիության ապահովում աղքատ գյուղացիական տնտեսությունների և գյուղատնտեսական ձեռնարկությունների համար
16. գյուղատնտեսության ոլորտում ֆինանսական միջոցների և ներդրումների ավելացում
17. իրացման շուկայի մատչելիության և արտադրողի պաշտպանվածության ապահովում
18. տեղեկատվական և խորհրդատվական համակարգի կատարելագործում և մատչելիության մակարդակի բարձրացում
19. օրենսդրական դաշտի կատարելագործում։
516. 2014-2017թթ. գյուղատնտեսության ոլորտի զարգացման համար պահանջվող ֆինանսական միջոցները ներկայացված են Հավելված 7.1-ում։
8. ԲՆԱՊԱՀՊԱՆՈՒԹՅՈՒՆ
8.1  Ոլորտի իրավիճակի վերլուծություն
517. Օրենսդրական դաշտ, ինստիտուցիոնալ համակարգ - Հայաստանի Հանրապետության բնապահպանության ոլորտում քաղաքականությունն ու օրենսդրությունը հիմնականում ձևավորվել և կատարելագործվել են վերջին 20 տարիների ընթացքում։ Հայաստանի Հանրապետության Սահմանադրության 10-րդ հոդվածի համաձայն պետությունն ապահովում է շրջակա միջավայրի պահպանությունը և վերականգնումը, բնական պաշարների ողջամիտ օգտագործումը։ Հայաստանն ակտիվորեն մասնակցում է միջազգային համագործակցության գործընթացներին, ստորագրել ու վավերացրել է բնապահպանական մի շարք միջազգային ու եվրոպական կոնվենցիաներ և դրանցից բխող արձանագրություններ։
518. Միջազգային այդ համաձայնագրերի ու կոնվենցիաների շրջանակներում Հայաստանը նպատակ ունի կանխարգելել կամ սահմանափակել մարդու առողջության և շրջակա միջավայրի վրա վնասակար ներգործությունը, վերացնել մթնոլորտի գերնորմատիվային աղտոտվածությունը, մեղմացնել կլիմայի գլոբալ փոփոխության բացասական հետևանքները, պահպանել կենսաբազմազանությունը, ապահովել վերականգնվող բնական ռեսուրսների վերարտադրության անհրաժեշտ ծավալները և բնական հավասարակշռվածությունն ապահովող պայմանները, ապահովել չվերականգնվող բնական ռեսուրսների բանական և արդյունավետ օգտագործումը։
519. Հայաստանի Հանրապետության շրջակա միջավայրի և բնական ռեսուրսների պահպանության և կառավարման խնդիրները մեծ չափով առկա են նաև Սյունիքի մարզում։ Դրանք են` անտառային ռեսուրսների արդյունավետ կառավարումը, կենցաղային աղբի հեռացման և արտադրական վտանգավոր լցակույտերի կառավարման խնդիրները, ջրային ռեսուրսների արդյունավետ կառավարումը, օգտագործումը, հողերի դեգրադացիայի կանխումը, անապատացմանը նպաստող անտրոպոգեն գործոնների նվազեցումը, մարգագետինների բարելավումը և արդյունավետ օգտագործումը։
520. Վերջին տարիների ընթացքում, օրենսդրական դաշտի բարելավման առումով, բավականին մեծ աշխատանք է կատարվել նշված խնդիրների լուծման համար. ընդունվել են ռազմավարական նշանակություն ունեցող մի շարք իրավական ակտեր և ծրագրեր։ Դրանցից կարելի է նշել ՀՀ նոր անտառային օրենսգիրքը (2005թ.) և Հայաստանի անտառների ազգային ծրագիրը (2005թ.), «Ջրի ազգային քաղաքականության հիմնադրույթների մասին» ՀՀ օրենքը (2005թ.), «Թափոնների մասին» ՀՀ օրենքը (2004թ.), «Բնության հատուկ պահպանվող տարածքների մասին» ՀՀ օրենքը (2006թ.), «Բնապահպանական վերահսկողության մասին» ՀՀ օրենքը (2005թ.), «Օզոնային շերտը քայքայող նյութերի մասին» ՀՀ օրենքը (2006թ.), «Հայաստանի Հանրապետության ջրի ազգային ծրագրի մասին» ՀՀ օրենքը (2006թ.) և «Որսի և որսորդական տնտեսության վարման մասին» ՀՀ օրենքը (2007թ.) և այլն։ ՀՀ Ազգային Ժողով է ներկայացվել <<Բնության հատուկ պահպանվող տարածքների մասին>> ՀՀ օրենքի նախագիծը:
521. Բնապահպանության ոլորտում օրենսդրությունը մարզպետների համար նախատեսել է գործունեության որոշակի շրջանակ։ «Հայաստանի Հանրապետության մարզերում պետական կառավարման մասին» ՀՀ Նախագահի 1997թ. մայիսի 6-ի ՆՀ-728 հրամանագրի 1.20 կետի համաձայն, բնության և շրջակա միջավայրի պահպանության բնագավառում Սյունիքի մարզպետը`

1. մասնակցում է բնության և շրջակա միջավայրի պահպանության պետական ծրագրերի մշակմանը և իր լիազորությունների շրջանակներում ապահովում է դրանց իրականացումը մարզի տարածքում
2. մարզի տարածքում վերահսկում է բնապահպանական օրենսդրության կատարումը և խախտման փաստերի վերաբերյալ տեղյակ է պահում համապատասխան մարմիններին
3. աջակցում է արգելոցների, արգելավայրերի, հատուկ պահպանվող գոտիների պահպանությանը և օգտագործմանը, որսագողության, ապօրինի ձկնորսության, ծառահատումների դեմ կազմակերպվող միջոցառումների իրականացմանը
4. համագործակցում է բնապահպանական խնդիրներ իրականացնող հասարակական կազմակերպությունների, ինչպես նաև քաղաքացիների հետ։

522. Բնագավառի խնդիրներով զբաղվելու իրավասություններ ունեն նաև տեղական ինքնակառավարման մարմինները։ 1996 թվականին ընդունված և մինչև 2002 թվականը գործող «Տեղական ինքնակառավարման մասին» ՀՀ օրենքը, ինչպես նաև բնապահպանության ոլորտը կարգավորող մինչև 2001 թվականն ընդունված ՀՀ օրենսդրական այլ ակտերը հիմնականում չէին պարունակում համայնքներին բնապահպանության ոլորտում համապատասխան լիազորություններով, պարտականություններով և պատասխանատվությամբ օժտող դրույթներ։ Սակայն դրանից հետո իրավիճակը շտկվեց։ «Տեղական ինքնակառավարման մասին» ՀՀ նոր օրենքի 32-րդ հոդվածի համաձայն համայնքի ղեկավարը օրենքով կամ կառավարության սահմանած կարգով վարում է համայնքի բնապահպանական կադաստրը, 45-րդ հոդվածի համաձայն` բնության և շրջակա միջավայրի պահպանության բնագավառում իրականացնում է համայնքի սեփականություն համարվող հողերի, անտառային և ջրային տարածքների, շրջակա միջավայրի պահպանության կազմակերպման` պարտադիր, ինչպես նաև պետության կողմից պատվիրակված հետևյալ լիազորությունները
1. վերահսկողություն է իրականացնում բնության պահպանության բնագավառում, կազմակերպում է ընդերքի, անտառային, ջրային և օդային տարածքների, ինչպես նաև բուսական ու կենդանական աշխարհի օգտագործման և պահպանման միջոցառումները 

2. ապահովում է հողերի պահպանությունը հողատարումից, ողողումներից, ճահճացումից, քիմիական, ռադիոակտիվ նյութերով և արտադրական լցակույտերով աղտոտումից։
523. Բնապահպանության ոլորտը Սյունիքում ներկայացված է նաև որոշակի ինստիտուցիոնալ համակարգով։ Մարզում բնապահպանությանը հիմնականում առնչվում են հետևյալ կառուցվածքային միավորները`

1. ՀՀ Սյունիքի մարզպետարանի աշխատակազմի գյուղատնտեսության և բնապահպանության վարչությունը
2. ՀՀ բնապահպանության նախարարության  աշխատակազմի բնապահպանական պետական տեսչության Սյունիքի տարածքային բաժինը 

3. Մարզի անտառտնտեսությունները, որոնք գործում են ՀՀ գյուղատնտեսության նախարարության գերատեսչական ենթակայության տակ
4. ՀՀ բնապահպանության նախարարության աշխատակազմի ջրային ռեսուրսների կառավարման գործակալության Հարավային ջրավազանային կառավարման տարածքային բաժինը
5. Բնապահպանական խնդիրներով զբաղվող հասարակական կազմակերպությունները, մարզում գործող Օրհուս կենտրոնները
6. Մարզում գտնվող բնության հատուկ պահպանվող տարածքները՝ Շիկահողի արգելոցը, Արևիկ ազգային պարկը, Բողաքարի, Գորիսի, «Սև լիճ», «Սոսու պուրակ» և «Զանգեզուր» արգելավայրերը։
524. Այսպիսով մարզում բնապահպանական իրավիճակը կառավարվում է որոշակի օրենսդրական և ինստիտուցիոնալ համակարգերի միջոցով։
525. Անտառներ, կենսաբազմազանություն, բնատարածքներ -Բնապահպանական առումով Սյունիքի մարզի ուժեղ կողմերից է լեռների ու անտառների առկայությունը։ Հայաստանի Հանրապետության անհամաչափ տեղաբաշխված անտառածածկ տարածքները զբաղեցնում են Հանրապետության մակերեսի մոտ 11,2 տոկոսը և երկրում հարաբերականորեն անտառածածկ են համարվում Հյուսիսում՝ Տավուշի և Լոռու մարզերը, իսկ Հարավում` միայն Սյունիքի մարզը։ Սյունիքի  ընդհանուր անտառային ֆոնդը կազմում է 94825 հա, ներառյալ 68912 հա անտառները և 25913 հա թփուտները։ Սյունիքի մարզի անտառածածկ տարածքները գտնվում են մարզի հարավային հատվածում և դրանց մի մասը ներկայացված է նաև արգելոցների և արգելավայրերի տեսքով։ Մարզի դիրքը և ռելիեֆը նպաստել են կենսաբազմազանության մեծ տեսականու, էնդեմիզմի բարձր մակարդակի և հարուստ ագրոկենսաբազմազանության ձևավորմանը։ Մարզը Հայաստանի այն տարածքներից է, որոնք ունենալով հարուստ և ինքնատիպ կենսաբազմազանություն, միաժամանակ ենթարկվում են այն վտանգող մարդածին և տեխնածին մի շարք գործոնների ազդեցությունը։ Այդ ազդեցության հետևանքով տեղի են ունենում բնական միջավայրի, էկոհամակարգերի և դրանց համակեցությունների տեսակային կազմի փոփոխություն, ընդհուպ առանձին տեսակների ոչնչացում, կենսառեսուրսների գերօգտագործում, աղտոտում։ Մարզում ԲՀՊՏ-ը (արգելոցներ, բնության հուշարձաններ) կազմում են Սյունիքի մարզի մակերեսի մոտ 10%-ը։ Լանդշաֆտային և կենսաբանական հարուստ բազմազանություն և բնական էկոհամակարգերի վրա անտրոպոգեն ու տեխնոգեն ակտիվ ճնշում ունեցող մարզի համար պահպանվող տարածքների նշված քանակությունը խիստ անբավարար է։ ԲՀՊՏ-ում անբավարար են ներկայացված մարզի համար սոցիալ-տնտեսական և բնապահպանական, այդ թվում նաև կենսաբազմազանության պահպանության առումով մեծ նշանակություն ունեցող լեռնային, մարգագետնաարոտավայրային և անտառային էկոհամակարգերը։ 2013թ. օգոստոսի 1-ի դրությամբ Սյունիքում գործում են Շիկահողի արգելոցը, Արևիկ ազգային պարկը, Բողաքարի, Գորիսի, «Սև լիճ», «Սոսու պուրակ» և «Զանգեզուր» արգելավայրերը (Հավելված 8.1)։ Սյունիքի մարզի բնության հուշարձանների ցանկը հաստատվել է ՀՀ կառավարության 2008թ. օգոստոսի 14-ի N967 որոշմամբ (հետագա փոփխություններով ու լրացումներով) (Հավելված 8.2)։
526. Անտառներով համեմատաբար հարուստ Սյունիքը գտնվում է որոշակի հակասական վիճակում՝ մի կողմից առկա են հարուստ և գեղատեսիլ անտառներ, իսկ մյուս կողմից՝ հանքային պաշարներով՝ մետաղներով, քարերով հարուստ ընդերքը հանքարդյունահանվում է, որը սոցիալ-տնտեսական դրական հետևանքների հետ մեկտեղ մարզում առաջացրել է բնապահպանական բազում խնդիրներ։ 

527. Գործող հանքարդյունաբերությանը զուգահեռ իրականացվում է նաև հանքային պաշարների հետազոտություն և գնահատում, որը կարող է մարզի տարածքում փոխել հանքարդյունաբերության աշխարհագրությունը։ Հանքարդյունաբերության տեղաշարժը, կլուծի բազմաթիվ ռազմավարական հարցեր, բայց էկոլոգիայի տեսանկյունից լուրջ մտահոգությունների պատճառ է, քանի որ՝ որքան շատանան հանքավայրերը, այնքան կմեծանա շրջակա միջավայրի աղտոտվածությունը, կվտանգվի անտառների ճակատագիրը։

528. Մարզի անտառտնտեսությունների գործունեությունը լուրջ բարեփոխումների խնդիր ունի։ Այդ ձեռնարկություններին պետական բյուջեից տրվող սահմանափակ աջակցությունը ստիպում է նրանց նորմալ տնտեսվարելու համար առավելագույն կերպով օգտագործել անտառը, միևնույն ժամանակ չավելացնելով անտառվերականգնման ծախսերը։ Անտառում այս իմաստով տնտեսվարելու և՛ հնարավորություն և՛ անհրաժեշտություն չկա, այլ անհրաժեշտ է անտառային օրենսգրքով սահմանված անտառների կայուն կառավարում։ Սյունիքի անտառներն այդ «ինքնապահպանման-ինքնածախսածածկման» ներուժը, ռեսուրսներն ու հնարավորությունները չունեն և այս առումով միայն ազգային-պետական աջակցության և ներդրումների շնորհիվ է, որ անտառները կարող են երկար ժամանակաշրջանի ընթացքում պահպանվել, վերականգնվել և փոխանցվել սերունդներին։ 

529. Որպես եկամտի ստացման աղբյուր անտառը պետք է շահագործվի այնքան, որքան նա կարող է տալ՝ միաժամանակ պահպանելով իր ինքնավերականգնման հնարավորությունը և ոչ ավելին։ Պարզ է, որ փայտանյութի պաշարները որոշակի սահմանից այն կողմ չեն կարող օգտագործվել և այստեղ չափից անցումը անտառի ինքնավերականգնման կարողությանը լուրջ վնաս կարող է հասցնել։ Սյունիքի անտառներում բացի փայտանյութից կան նաև բավական քանակությամբ պտղատու ծառեր ու թփուտներ, որոնց պտուղները կարելի է արդյունաբերական ծավալներով օգտագործել պահածոների, հյութերի, դեղաբույսերի արտադրություն կազմակերպելու համար։
530. Սյունիքի անտառները նաև առողջարար և գեղատեսիլ են։ Անտառների, որոշակի չափով նաև բուժիչ հանքային ջրերի, պատմամշակութային հուշարձանների, ռելիեֆի այս ձևավորված ամբողջությունը խոսում է մարզում առողջարաններ հիմնելու, ինչպես նաև զբոսաշրջությունը զարգացնելու մեծ ներուժի մասին։
531. Կարևոր է համայնքների, հասարակության լայն շերտերի մասնակցությունը անտառի պահպանության հարցերում։ Այստեղ համայնքների, հասարակության և պետության փոխհամաձայնեցված, ներդաշնակ գործունեությունը կարող է ապահովվել միայն տեղական ինքնակառավարման մարմինների, հասարակության լայն խավերի, հասարակական կազմակերպությունների ակտիվ ներգրավման միջոցով։ Օրենսդրական որոշակի բազա կա /ՀՀ Սահմանադրություն, ՀՀ միջազգային պայմանագրեր, «Տեղեկատվության ազատության մասին» ՀՀ օրենք, ՀՀ Անտառային օրենսգիրք և այլն/ հասարակությանը նույնպես այս գործընթացներում ներգրավելու համար և այդ ներգրավվածությունը որոշակի չափով առկա է, սակայն այն բավարար համարել չի կարելի, քանզի ակնկալվում է ավելի մեծ մասնակցություն այս խնդիրներին։ Ինչ-որ տեղ հասարակության անբավարարար մասնակցությունն այստեղ հենց մարդկանց մի ստվար հատվածի կրավորական դիրքորոշման արդյունք է։
532. Հասարակության անդամները նաև կոնկրետ համայնքների բնակիչներ են։ Մի շարք բնակավայրեր տեղադրված են անտառաշատ տարածքներում և կարծես թե այդ բնակավայրերի բնակչությունը ամենասերտ հոգեկան, ֆիզիկական, փոխներգործուն կապի մեջ է գտնվում տվյալ բնակավայրի անտառի հետ։ Այսօր անտառային հարցերով հիմնականում որոշումներն ընդունվում են իշխանության բարձր մակարդակներում, բայց ստացվում է այնպես, որ անտառկառավարմանը վերաբերող մի շարք հարցեր ունեն ոչ միայն ազգային պետական այլ նաև տվյալ համայնքների համար համայնքային նշանակություն։ Ցանկալի է, որ այս իրողությունը բոլոր դեպքերում հաշվի առնվի և պրակտիկայում ավելի շատ հնարավորություն ստեղծվի նաև համայնքներում քննարկել անտառկառավարման հարցերը և մասնակցել որոշումների ընդունման գործընթացին։
533. Սյունիքի մարզում համայնքների վարչական սահմաններում գտնվող անտառների կայուն կառավարումն իրականացվում է անտառտնտեսությունների կողմից։ Մեկ անգամ չէ, որ քննարկվել են անտառների կայուն կառավարումը տեղական ինքնակառավարման մարմիններին հանձնելու խնդիրները։ Խնդիրը կարևոր նշանակություն ունի և դեռ ենթակա  է քննարկումների։ Այստեղ մոտեցումը հետևյալն է՝ եթե համայնքային անտառկառավարումը կարող է նպաստել անտառի պահպանմանը, ինքնավերականգնմանը և ապահովել օպտիմալություն, ապա անտառների մի մասը համապատասխան համայնքների կառավարմանը հանձնելը կարող է արդյունավետ լինել։
534. Սյունիքի անտառներին լուրջ վնաս հասցրեցին 1990-ական թթ. կատարված անտառհատումները, որոնք պայմանավորված էին տնտեսական ու էներգետիկ ճգնաժամով՝ Էլեկտրոէներգիայի, գազի մատակարարման, կենտրոնացված ջերմամատակարարման բացակայությամբ։ Էներգետիկ իրավիճակի բարելավման շնորհիվ անտառհատումները զգալիորեն նվազել են, տեղի է ունենում մարզի բնակավայրերի գազիֆիկացում, որը զգալիորեն կրճատում է բնակչության վառելափայտի պահանջարկը։ Գործընթացը հնարավորություն կտա հատկապես անտառներին մոտ գտնվող գյուղերում զգալիորեն կրճատել անտառհատումները և բարձրացնել անտառի ինքնավերականգնման ներուժը։
535. Անտառի պահպանմանը կնպաստեն նաև մարզում աղքատության հաղթահարման խնդիրները, բնապահպանական խնդիրներին բնակչության իրազեկումը, էկոդաստիարակությունը և այլն։
536. Վերոնշյալ բոլոր հարցերի վերաբերյալ մարզպետարանում պարբերաբար անց են կացվում քննարկումներ, որոնց արդյունքում ձևավորված կարծիքները, առաջարկությունները ներկայացվում են ՀՀ կառավարությանը, իրավասու պետական, տարածքային և տեղական ինքնակառավարման մարմիններին, կազմակերպություններին։
537. Ջրային ավազան -Մարզի տարածքով են հոսում Հանրապետության երեք խոշոր գետեր՝ Արաքսը (Մեղրիի տարածաշրջանի և Իրանի սահմանով), Որոտանը և Ողջին։ Այստեղ են գտնվում նաև Գազանա, Կապույտ, Ալ, Սև փոքր լճերը և Սպանդարյանի, Բալաքի, Տոլորսի, Շամբի, Դավիթ-Բեկի և Գեղիի (շինարարությունն անավարտ է) ջրամբարները։
Աղյուսակ 8.1. Հարավային ջրավազանային կառավարման տարածքի գետավազանները
	Գետավազան
	Նկարագիր
	Հոսք
(մլն.մ3/տարի)

	Որոտան
	Որոտան գետն իր վտակներով` Գորիս, Վարարակ, Դալի, Լորագետ, Սիսիան, Շաքի և մանր ու միջին այլ վտակներ
	725

	Ողջի
	Ողջի գետն իր վտակներով` Աճանան, Գեղի և այլ բազմաթիվ փոքր գետեր
	502

	Մեղրի
	Մեղրի գետն իր փոքր գետերի ջրհավաքներով
	166


 
Աղյուսակ 8.2. Սյունիքի խոշոր լճերի և ջրամբարների բնութագրերը
	Անվանումը
	Ծավալը (մլն.մ3)
	Հայելու մակերեսը (հա)

	Սև լիճ (27080)
	9.0
	2

	Սպանդարյան (ջր.)
	257
	1025

	Տոլորս
	96.8
	480

	Քարահունջ
	1.27
	18.3

	Շամբ
	13.6
	112

	Դավիթ-Բեկ
	2.5
	14

	Գեղի
	15
	35


538. Արդյունաբերական կեղտաջրերով աղտոտված միակ գետը Ողջին է։ Այն հիմնականում աղտոտվում է թափոնակուտակիչներում խոշոր մասնիկներից մաքրված Քաջարանի և Կապանի կոմբինատների տեխնոլոգիական կեղտաջրերով` մարզի հարավ-արևելյան սահմանի մոտակայքում։
539. Արդյունաբերական կեղտաջրերը հիմնականում աղտոտված են պղնձամոլիբդենային հանքաքարի հանքահարստացման (ֆլոտացիայի) ընթացքում օգտագործված ռեագենտների մնացորդներով (քսանտոգենատ, սոլյարայուղ, նատրիումի սուլֆիդ, տեխնիկական յուղեր, կիր և այլն)։ 

540. Արտադրական լցակույտերն առաջանում են լեռնահանքային արտադրության ընթացքում և իրենցից ներկայացնում են հանքահանման ժամանակ առանձնացված դատարկ ապարներ, կամ հանքահարստացման արդյունքում առանձնացված վտանգավոր լցակույտեր՝ պոչեր։ Վերջիններիս ազդեցությունը շրջակա միջավայրի վրա նվազեցնելու նպատակով հատուկ թափուկատարով՝ (հիմնականում թունելախորշերով անցկացված) տեղափոխվում և կուտակվում են թափոնակուտակիչներում (Քաջարանի, Կապանի և Արծվանիկի)։ Այդ նպատակով լեռնահանքային ոլորտի արդյունաբերական ձեռնարկությունները ծախսում են զգալի ֆինանսական միջոցներ։

541. Մարզի ջրային ավազանի էկոլոգիական հավասարակշռության համար վտանգ կարող են ներկայացնել նաև վերջին շրջանում մարզում կառուցված և կառուցվելիք Փոքր ՀԷԿ-ները:

542. Փոքր էներգետիկայի հիմնական դրական կողմը վնասակար նյութերի և ջերմոցային գազերի մթնոլորտ արտանետման նվազեցումն է, էներգիայի տեղի աղբյուրների օգտագործումը, սակայն փոքր ՀԷԿ-երն ունեն նաև բացասական կողմեր: Դրանցից հիմնականներն են` ջրային ռեսուրսների օգտագործման ոլորտում կարգավորող և վերահսկող մեխանիզմների անբավարարությունը, գետային էկոհամակարգերի՝ ջերմային և վիբրացիոն ցնցումների ենթարկումը, համայնքների բնակիչներին խմելու և ոռոգման ջրի չբավարարելու հանգամանքը, ափամերձ անտառների և կանաչ տարածքների չորացումը, գետերի էկոհամակարգերի խափանումը: 

543. Փոքր ՀԷԿ-երին առնչվող բիզնեսն ընդլայնման միտում ունի: Հաշվի առնելով այս հանգամանքը անհրաժեշտ է.

1. ժամանակավորապես դադարեցնել փոքր ՀԷԿ-երի կառուցման արտոնագրերի տրամադրումը մինչև իրավական հիմքով խնդրի լիարժեք կարգավորումը 

2. պետական տեսչական մարմինների մասնակցությամբ անցկացնել գործող փոքր ՀԷԿ-երի հասարակական մոնիտորինգ 

3. վերանայել էներգետիկ քաղաքականությունը փոքր ՀԷԿ-երի նկատմամբ: 


544. Օդային ավազանն աղտոտվում է հիմնականում ադյունաբերական ձեռնարկությունների, ավտոտրանսպորտի արտանետումներից։ Ստացիոնար աղբյուրներից արտանետումների կրճատման համար հեռանկարային լուծումը բնապահպանական տեսակետից նախընտրելի տեխնոլոգիաների ներդրման համար պետության կողմից նպաստավոր միջավայրի քաղաքականության մշակումն է։ Մարդկանց առողջության և կյանքի որակի ապահովման համար կարևորվում է նաև քաղաքներում կանաչ տարածքների, ռեկրեացիոն գոտիների պահպանման և համաչափ զարգացման խնդիրը, որը առավել կարևորվում է ամառվա ամիսներին ջերմային սթրեսներին հարմարվելու համար։ 

545. Մարզում բնապահպանության օրենսդրության խախտումների պատկերը տրված է Աղյուսակ 8.3-ում։
Աղյուսակ 8.3. ՀՀ Սյունիքի մարզում բնապահպանության օրենսդրության խախտումները 2012 թվականին
	Հ.Հ.
	Ցուցանիշներ
	Չափի միավորը
	Քանակը

	1

Աղբյուրը` ՀՀ ԱՎԾ աշխատակազմի Սյունիքի մարզային գործակալության տվյալներ։

546. Միջազգային համագործակցություն - Մարզի բնապահպանության ոլորտում ակտիվ գործունեություն են ծավալում մարզում գործունեություն ծավալող միջազգային կազմակերպությունները: Վերջին տարիներին Վայրի բնության համաշխարհային հիմնադրամի, Գերմանական զարգացման բանկի, ԵԱՀԿ Երևանյան գրասենյակի Սյունիքի ներկայացուցչության կողմից իրականացվել են մի շարք բնապահպանական ծրագրեր: 

547. 2012թ. շարունակվել է Գերմանական զարգացման բանկի, ՀՀ բնապահպանության նախարարության և ՀՀ Սյունիքի մարզպետարանի կողմից կնքված համատեղ համաձայնագրի շրջանակներում իրականացվող <<Հայաստանի բաց ծրագրի>> պիլոտային փուլը, որի բյուջեն առաջիկա 5 տարիներին կկազմի շուրջ 8.25 մլն եվրո: Ծրագրի հիմնական փուլը կսկսվի 2013թ.-ին: Ծրագրի նպատակն է մարզում ստեղծել կենսոլորտային պահպանավայրերի հիմնման նախադրյալներ:
8.2 Բնապահպանության ոլորտի խնդիրները և ռազմավարությունը
548. Սյունիքի մարզում բնապահպանության ոլորտում անհրաժեշտ է իրականացնել հետևյալը.

1. Մարզի արդյունաբերա-բնապահպանական համալիր ծրագրի ընդունում և իրականացում, որը կնպաստի մարզի սոցիալ-տնտեսական հզորացմանը։ Մարզում գերակայություն է հատկապես հանքարդյունաբերական և բնապահպանական ռազմավարությունների համադրումը, որը հնարավորություն կտա ապահովել հանքարդյունաբերության վերազինումը ժամանակակից անթափոն, էկոլոգիապես մաքուր  տեխնոլոգիաներով, նվազեցնել շրջակա միջավայրի և մասնավորապես՝ անտառների աղտոտումը։ Արդյունաբերական և բնապահպանական ռազմավարության մեջ հնարավոր տարբերակ է ընդհանրապես անտառային կամ դրանց մոտ տարածքներում երկար ժամանակով հանքարդյունահանման արգելումը՝ մինչև եկող սերունդների կողմից նոր, արդիական տեխնոլոգիաների կիրառումը
2. Տնտեսական աճին զուգընթաց լավագույն, բնապահպանական տեսակետից անվտանգ և ռեսուրսախնայող տեխնոլոգիաների ներդրման խթանում՝ ապահովելով վնասակար արտանետումներ ունեցող հին տեխնոլոգիաների դուրսմղումը
3. Մարզում ձեռնարկությունների բնապահպանական վարկանշման մեխանիզմների, այդ թվում` միջազգային ISO ստանդարտների մշակույթի կիրառում 
4. Տնտեսագիտորեն հիմնավորված՝ բնօգտագործման վճարների համակարգի կիրառում, որը կապահովի նոր հանքավայրերի խնայողաբար շահագործումը
5. Պոչամբարների և տարբեր պատճառներով լքված և չշահագործվող հանքավայրերի էկոլոգիական իրավիճակի բարելավմանը նպատակաուղղված ռեկուլտիվացիայի ծրագրերի իրականացում, որն անհրաժեշտ է ջրային ռեսուրսների և հողերի հետագա աղտոտումը կանխարգելելու և բնական էկոհամակարգերը վերականգնելու համար։   Բնապահպանական վճարների դրույքաչափերի ավելացում` շրջակա միջավայրն աղտոտող ձեռնարկությունների մոտ աղտոտման ծավալների նվազման գծով վարքագծի փոփոխման խթանների ստեղծման համար
6. Բնապահպանական հիմնախնդիրների լուծման մեջ համայնքների մասնակցության ուժեղացում, դրանց լուծման ուղիների վերաբերյալ տեղական ինքնակառավարման մարմինների իրազեկության բարձրացում։ Անհրաժեշտ է կազմակերպել միջոցառումներ, որոնք կնպաստեն համայնքների մասնակցության ակտիվացմանը ԲՀՊՏ կառավարման գործընթացներում, քանի որ այդ տարածքների համար սահմանված ռեժիմը համեմատաբար մեծ հնարավորություններ է ստեղծում տնտեսական մեխանիզմների կիրառման համար։ Մասնավորապես կարևորելով զբոսաշրջության ոլորտի զարգացումը ընդհանուր տնտեսական զարգացման մեջ, անհրաժեշտ է աջակցել համայնքների նախաձեռնություններին` էկոտուրիզմի զարգացման և համապատասխան ենթակառուցվածքների ստեղծման նպատակով
7. Էկոլոգիական կրթության մեջ մարզի կրթական հիմնարկների, հանրակրթական դպրոցների, մարզի բնապահպանական ինստիտուցիոնալ համակարգի ներառում
8. Այլընտրանքային էներգիայի աղբյուրների կիրառում
9. Մարզի գազամատակարարման ցանցի ընդլայնում։ Շատ բնակավայրերում տնային տնտեսությունների կողմից որպես ջեռուցման հիմնական միջոց է դիտվում վառելափայտը, որը, որպես կանոն, հատվում է այդ բնակավայրերի հարևանությամբ գտնվող անտառներից և դրանով իսկ զգալի վնաս է հասցվում այդ տարածաշրջանների շրջակա միջավայրին։ Անտառամերձ գյուղերի գազիֆիկացումը այս առումով պետք է առաջնահերթ համարվի
10. Հողերի որակի և բերրիության չափորոշիչների մշակում. որակյալ մոնիթորինգի, հողօգտագործման նորմավորման, հաշվառման և վերահսկողության համակարգի ձևավորում։ Վնասված գյուղատնտեսական և բնական հողատարածքների վերականգնման համար անհրաժեշտ է մշակել խթանման տնտեսական մեխանիզմներ։ Վարելահողերի մի մասն ինչպես ամբողջ Հանրապետությունում, այնպես էլ Սյունիքի մարզում չի օգտագործվում` ինչպես ներդրումների, այնպես էլ մեխանիզացիայի,  պարարտանյութերի և այլ պարագաների բացակայության պատճառով
11. Արոտավայրերի և խոտհարքերի ռացիոնալ կառավարում։ Ներկայումս մանր գյուղացիական տնտեսությունները, աղքատության և կազմակերպված կոոպերացիայի բացակայության պատճառով, հիմնականում չեն կարողանում իրենց փոքր հոտերը քշել հեռավոր ամառային արոտավայրեր և ստիպված են օգտագործել միայն գյուղամերձ կերահանդակները։ Արդյունքում վերջիններս գտնվում են չափազանց մեծ ծանրաբեռնվածության տակ, իսկ հեռավոր կերահանդակների վիճակը, որպես արոտավայր չօգտագործելու արդյունքում, նկատելիորեն բարելավվում է
12. Բնապահպանական որոշումների կայացման գործում հասարակության մասնակցության ընդլայնում
13. Համայնքային անտառկառավարման կիրառում մարզի անտառամերձ համայնքներում։ Հանրապետությունում նախապատրաստվում են փորձնական ծրագրեր, որոնց հետագա գնահատումը հիմք կհանդիսանա համայնքային անտառկառավարման եղանակների և ծավալների սահմանման համար։ Այս գործընթացը պետք է ընթանա տեղական ինքնակառավարման մարմինների, մասնավոր հատվածի և հասարակական կազմակերպությունների համագործակցության նորարարական մեխանիզմների կիրառման ճանապարհով։ 
14. Մարզի տարածաշրջաններում որսահանդակների ստեղծում, որը հնարավորություն կտա որսը կազմակերպել միայն սահմանված վայրերում և կնպաստի կենսաբազմազանության պահպանմանը
15. Կապան, Գորիս, Սիսիան, Մեղրի, Ագարակ քաղաքների` կեղտաջրերի մաքրման կայանների վերակառուցում։ Ձեռնարկությունների կողմից նախնական մաքրման համակարգերի ստեղծումը էականորեն կնվազեցնի ջրային ավազանների վրա աղտոտման ճնշումը 

16. Կենցաղային կոշտ արտադրական լցակույտերի կենտրոնացված աղբավայրերի կառավարման պլանների մշակում և վերամշակման համար բիզնես ծրագրերի մշակում։ Մարզի քաղաքներում արտադրական և կենցաղային արտադրական լցակույտերի կառավարման` հավաքման, տեսակավորման և կազմակերպված վնասազերծման խնդիրը կարևորվում է ինչպես անմիջական վնասի կանխարգելման, այնպես էլ հողերի ռեսուրսների և ջրային ավազանների աղտոտման հետևանքների վերացման համար  հետագայում պահանջվող խոշոր ներդրումների անհրաժեշտությամբ։ Գործնականում արտադրական լցակույտերն և շինարարական աղբը կոշտ կենցաղային լցակույտերի հետ հեռացվում են քաղաքային և գյուղական աղբյուսներ։ Համապատասխան նորմատիվամեթոդական փաստաթղթերի բացակայության պայմաններում աճում է կոշտ աղբի կուտակիչների և աղբավայրերի առկա վիճակի բացասական ազդեցության հավանականությունը բնակչության առողջության և շրջակա բնական միջավայրի, հատկապես՝ հողի վրա։ Ներկայումս Սյունիքում արտադրական լցակույտերի հեռացման նպատակով կիրառվող եղանակները համարժեք չեն։ Պետական և մասնավոր մի շարք ձեռնարկությունների միջոցով քաղաքապետարանների կողմից մատուցվող աղբահեռացման ապակենտրոնացված ծառայությունների որակի և կարողությունների միջև էական տարբերություններ կան։ Աղբահավաքման եղանակները և կիրառվող ենթակառուցվածքը ստանդարտից ցածր են, որի արդյունքում տեղի են ունենում աղբի մեծ կուտակումներ, աղբը հաճախ չի հեռացվում, առաջանում են սանիտարա-հիգիենիկ անբարենպաստ պայմաններ։ Արտադրական լցակույտերի հեռացման համակարգի կատարողականության բարելավման համար անհրաժեշտ է մշակել նշված համակարգի արդիականացման ռազմավարական ծրագիր, որը ենթադրում է աշխատանքների իրականացում մի քանի ուղղություններով` խոշոր բնակավայրերի հատակագծերով նախատեսված աղբավայրերի կառավարման պլանների մշակում, առաջնահերթ նվազագույն ներդրումներ պահանջող բարելավման և ցանկապատման աշխատանքների իրականացում, միջհամայնքային աղբավայրերի նախագծում և դրանց շահագործման համար տեխնիկական միջոցների տրամադրում, աղբամշակման գործարանի կառուցում։ Միաժամանակ անհրաժեշտ է ուժեղացնել վերահսկողությունը համայնքների տարածքների սանիտարական վիճակի նկատմամբ 

17. Օդային և ջրային ավազանի աղտոտվածության քիմիական վերլուծության շրջիկ լաբորատորիայի ձեռքբերում, որը հնարավորություն կտա կատարել մի շարք բնապահպանական վերլուծություններ
18. Փոքր ՀԷԿ-երի հասարակական մոնիտորինգի անցկացում՝ պետական տեսչական մարմինների մասնակցությամբ և փոքր ՀԷԿ-երի նկատմամբ էներգետիկ քաղաքականության վերանայում 

19. Բնության հատուկ պահպանվող տարածքների մակերեսների և ռեժիմների վերանայում՝ հնարավորինս օպտիմալ չափերով և ռեժիմներով տարածքների սահմանում, այնպես անելով, որ ավելորդ խնդիրներ չառաջանան տվյալ տարածքներին հարակից համայնքների բնակչության համար
20. Համայնքների ջրամատակարարման կառույցների և այլ ենթակառուցվածքների կողմից ջրավազանի տարածքում  ՀՀ ջրային օրենսգրքի, ՀՀ ջրի ազգային  ծրագրի  և  ոլորտին  առնչվող  իրավական   այլ     ակտերի    պահանջների   կատարման   ապահովում
21. Համայնքների  տարածքում,  գետավազանների`  ջրային  ռեսուրսների և շրջակա  միջավայրի կայուն պահպանության նպատակով գետերի հունի՝ գետաբերուկներից,  կենցաղային աղբից, տիղմից մաքրման աշխատանքների իրականացում՝  ապահովելով համապատասխան բնապահպանական և սանիտարահիգենիկ  իրավիճակ
22. Ակվատորիայի տարածքում կառուցապատման աշխատանքների բացառում,  ինչպես նաև գետերի հուների մաքրման, հարթեցման  կամ  այլ  աշխատանքներում  մեքենա-մեխանիզմների նվազագույն շահագործում

23. Համայնքների տարածքում գետերի հենապատերի, սելավատարների կառուցում,  հիմնական նորոգում:

549. Բնապահպանության ոլորտի ֆինանսավորումը ներկայացվում է Հավելված 8.3-ում։
9. ԶԲՈՍԱՇՐՋՈՒԹՅՈՒՆ
9.1 Զբոսաշրջության ոլորտի իրավիճակի վերլուծությունը
550.
Զբոսաշրջությունը համաշխարհային տնտեսության զարգացման հիմնական շարժիչ ուժերից մեկն է, որի զարգացումը նպաստում է կայուն տնտեսական առաջընթացին, շրջակա միջավայրի պահպանությանը, համաչափ տարածքային տնտեսական զարգացմանը, աղքատության հաղթահարմանը, պատմամշակութային ժառանգության և ավանդույթների պահպանությանն ու զարգացմանը, մշակութային արժեքների փոխադարձ արժևորմանը։
551.
Զբոսաշրջությունը նաև Հայաստանի տնտեսության առավել դինամիկ զարգացող ոլորտներից մեկն է և հայտարարված է տնտեսության գերակա ճյուղ։ Շնորհիվ Հայաստանի Հանրապետությունում վարվող պետական քաղաքականության, զբոսաշրջության բնագավառում վերջին տարիներին արձանագրվել է քանակական և որակական աճ։ Զգալիորեն զարգացել են ենթակառուցվածքները` ճանապարհները, նոր միջազգային չափանիշներին համապատասխանող օդանավակայանը, հյուրանոցային տնտեսությունը, սննդի ու զվարճանքի օբյեկտները, բարձրացել է մատուցվող ծառայությունների որակը։ Զբոսաշրջությունը երկրում արձանագրել է այցելուների թվի կայուն և դինամիկ աճ։ Համաձայն պաշտոնական տեղեկատվության՝ 2012 թվականի հունվար-դեկտեմբերին հանրապետություն են ժամանել 843330 զբոսաշրջիկներ կամ 2011 թվականի նույն ժամանակաշրջանի նկատմամբ ցուցանիշը աճել է 11.3%: 2012 թվականի հունվար-դեկտեմբերին զբոսաշրջության նպատակով հանրապետությունից մեկնել է 806555 մարդ կամ 2011 թվականի համապատասխան ժամանակաշրջանի նկատմամբ ցուցանիշը աճել է 12.8%:

552. 2013 թվականի հունվար-մարտին հանրապետություն են ժամանել 128237 զբոսաշրջիկներ 2012 թվականի նույն ժամանակաշրջանի 104374 զբոսաշրջիկի փոխարեն կամ ցուցանիշը աճել է 22.9%: 2013 թվականի հունվար-մարտին զբոսաշրջության նպատակով հանրապետությունից մեկնել է 137128 մարդ 2012թ. համապատասխան ժամանակաշրջանի 120050 զբոսաշրջիկի փոխարեն կամ ցուցանիշն աճել է 14.2%:

553. Վերջին տարիներին զբոսաշրջության ոլորտի մարքեթինգային քաղաքականության շրջանակներում ծրագրային միջոցառումները հիմնականում ուղղված են եղել համաշխարհային շուկայում Հայաստանի, որպես զբոսաշրջության համար բարենպաստ և գրավիչ երկրի, նկարագրի ձևավորման շարունակական կատերալագործմանը։ Հայաստանում մոտ 20 հազար մարդ ուղղակիորեն աշխատում է զբոսաշրջության ոլորտում (ընդհանուր աշխատուժի 1.7%-ը)։ Ներկայումս զբոսաշրջությունն ապահովում է Հայաստանի ՀՆԱ-ի մոտ 4.7%-ը, ըստ 2008 թվականի փետրվարի 13-ին ՀՀ կառավարության հավանությանն արժանացած Զբոսաշրջության զարգացման հայեցակարգի, մինչև 2030 թվականը նախատեսվում է այն հասցնել մինչև 12 տոկոսի: Ակնալվում է, որ մինչև 2020 թվականը Հայաստան կայցելեն 1.5 մլն զբոսաշրջիկ, իսկ մինչև 2030 թվականը՝ մինչև 3 մլն: Այս առումով զբոսաշրջության բերած եկամուտները կավելանան:
554.
Այս ամենին զուգահեռ Սյունիքի մարզում ոլորտի դինամիկան մինչև 2010 թվականի հոկտեմբերը՝ մինչև Տաթևի ճոպանուղու բացումը, համահունչ չէր Հայաստանի զարգացումներին: Տաթևի ճոպանուղու բացումից հետո պատկերն սկսվեց աստիճանաբար փոխվել: Այժմ երկրում ոլորտի զարգացմանը զուգընթաց կարևորվում է Սյունիքում առկա զբոսաշրջային ներուժի հիման վրա զբոսաշրջության զարգացման ապահովումը, որը մարզի սոցիալ-տնտեսական իրավիճակի բարելավման հարցում զգալի դեր կխաղա։

555.
Սյունիքի զբոսաշրջային ներուժի նկարագրությունը - Սյունիքի մարզում առկա է զգալի զբոսաշրջային ներուժ, որը Նախկին ԽՍՀՄ օրոք որոշակիորեն օգտագործվում էր։ Սյունիքի մարզի տարածքում զբոսաշրջությունն իր զարգացման բարձր մակարդակին էր հասել 1970-1980-ական թվականներին։ Այս տարածքով էին անցնում երկու զբոսաշրջային երթուղիներ` թիվ 121 երթուղին «Հայաստանով և Ադրբեջանով» և թիվ 122 երթուղին` «Հարավային Անդրկովկասով»։ Այս երթուղիները գործում էին ԽՍՀՄ առկայության պայմաններում։ Զբոսաշրջիկների համար իրականացվում էր նաև տեղական 15-օրյա հանգստի կազմակերպում։ Բնագավառում գործում էին Կապանի «Սյունիք» տուրիստական-էքսկուրսիոն միավորումը, Գորիսի տուրիստական բազան և Սիսիանի տուրիստական բյուրոն։ Ներկայումս վերոնշյալ երթուղիները չեն գործում, իսկ կազմակերպությունները սեփականաշնորհվել և իրենց նշանակությանը չեն ծառայում։ Զբոսաշրջության անկումը սկսվեց 1988 թվականից և 1991-1992թթ. բնագավառը մարզում դադարեց գոյություն ունենալ։ Մինչև Տաթևի ճոպանուղու գործարկումը, մարզի տարածքում զբոսաշրջության բնագավառում լուրջ ներդրումներ ու աշխատանքներ չէին իրականացվել, իսկ դրան զուգահեռ, այսօրվա շուկայական հարաբերությունները լայն հնարավորություններ են տրամադրում զբոսաշրջության զարգացման շնորհիվ հարստացնելու պետական և տեղական բյուջեները ու նկատելի բարելավելու մարզի սոցիալ-տնտեսական վիճակը։
556.
Մարզի զբոսաշրջային ներուժը ներկայացված է Սյունիքի հարուստ, գեղատեսիլ և առողջարար բնությամբ, անտառներով, լեռներով, պատմամշակութային արժեքներով, բնության հուշարձաններով, բուժիչ ջրաղբյուրներով և ենթակառուցվածքներով։ Սյունիքը հարուստ է գեղատեսիլ լեռներով։ Մարզում են գտնվում ՀՀ երկրորդ լեռնագագաթը` Կապուտջուղը /3904մ/, Խուստուփ լեռը /3214մ/, Բարգուշատի լեռնաշղթայի գեղատեսիլ բարձունքները` Աճանան /Տափասար/ լեռը /2393մ/, Կատարը /3012մ/ և այլն։
557.
Սյունիքն առատ է նաև ստորերկրյա քաղցրահամ, հանքային թերմալ ջրերով, որոնցից են Սիսիան-Ուռուտյան, Լիճք-Տաշտունյան, Քարաշեն-Խոզնավարյան հանքային աղբյուրները, «Քաջարան» թերմալ ջուրը, որը «Ջերմուկի» նմանօրինակն է։
558.
Մարզի քաղաքներում գործում են հյուրանոցներ, մասնավոր հյուրանոցատիպ հանգրվաններ, հանրային սննդի օբյեկտներ։ 

559.
Մարզը հարուստ է պատմամշակութային և բնության հուշարձաններով, տեսարժան վայրերով և բնության հատուկ պահպանվող տարածքներով։ Հայաստանում հայտնի են Սյունիքի մարզի զբոսաշրջային գրավչության բնական օբյեկտները (Հավելված 8.1), (Հավելված 8.2)։ Մարզի զբոսաշրջության զարգացման համար նշանակալի և գլխավոր դեր կարող են խաղալ Տաթևի վանական համալիրը, Քարահունջի աստղադիտարանը։ Տաթևի վանքը միջնադարյան ճարտարապետության ակնառու հուշարձան է, որն ընդգրկում է Գրիգոր Լուսավորչի, Պողոս-Պետրոս եկեղեցիները (խաչագմբեթային սրահի տեսքով, ընթերասեղաններով 4 անկյուններում և որմնանկարներով, 10-րդ դ.), Սուրբ Աստվածածին եկեղեցին (գմբեթային սրահի տեսքով, 11-րդ դ.), ամենաուշագրավ հուշարձանը՝ ճոճվող սյունը (904թ.)։ 

560.
Մարզում զբոսաշրջության զարգացման գործընթացում մեծ ներուժով կարող է հանդես գալ մասնավոր հատվածը, որի ընդգրկումն այս բնագավառում անհրաժեշտ և նպատակահարմար է։ Գրեթե բոլոր հյուրանոցները և հանրային սննդի օբյեկտները մասնավոր սեփականություն են։ Այստեղ առկա սպասարկման ցածր որակը և մատուցվող ծառայությունների պակաս լինելը բացատրվում է սպառողների (պատվերների) սակավությամբ կամ բացակայությամբ։ Վերջիններիս առկայության դեպքում մասնավոր հատվածը հանդես կգա իր բոլոր առավելություններով։
561.
Զբոսաշրջության զարգացման գործընթացում կարևորվում է հուշանվերների շուկայի առկայությունը և զարգացումը։ Մարզում կան շնորհալի վարպետներ, որոնք այսօրվա դրությամբ կատարում են սակավաթիվ պատվերներ կամ էլ իրացնում են իրենց արտադրանքը մայրաքաղաքում և Հանրապետության սահմաններից դուրս։ Պահանջարկի առկայության դեպքում հուշանվերների շուկան մարզում շատ արագ կարող է վերականգնվել այս վարպետների և առևտրական կազմակերպությունների միջոցով։


562.
Մեծ հետաքրքրություն կարող է առաջացնել մարզի բուսական աշխարհը բժշկության և յուրահատուկ սննդատեսակների առումով։
563.
Զբոսաշրջության զարգացման կարևոր բաղադրիչներից է նաև սյունեցու կերպարը. խառնվածքը, հյուրասիրությունը։ Սիսիանի պանիրը, Քարահունջի թթի օղին, Կապանի «ժինգյալով հացը», Մեղրու նուռն ու թուզը կարող են դառնալ զբոսաշրջային գրավչության տարրեր։
564.
«Տաթևեր» ճոպանուղու կառուցումից և շահագործումից հետո, չնայած ենթակառուցվածքների դանդաղ զարգացմանը, այնուամենայնիվ զբոսաշրջությունը սկսեց այստեղ աշխուժանալ: Այժմ շատ զբոսաշրջիկներ են այցելում Տաթևի վանք, Զորաց Քարեր: Մարզի համայնքները կամ դրանց բնակիչները, որոնք կարող են լինել զբոսաշրջիկների պոտենցիալ ծառայություն մատուցողներ, ներկայումս շատ քիչ օգուտ են քաղում այդ այցելություններից։ Ուսումնասիրությունները ցույց են տվել, որ տուրիստների մեծ մասը բավականին հետքրքրված է գյուղական կյանքով, բիոսննդով, հայկական լավաշի պատրաստման արարողությամբ, տնական պանրով, կարագով, գինով, չորացրած մրգերով և այլն, գյուղերում առկա են կարողություններ` ցուցադրելու համար զուտ հայկական մշակութային ծեսեր։ Այդ ամենը որպես զբոսաշրջիկներին մատուցվող ծառայություններ ներկայացնելու գիտելիքների լուրջ պակաս կա։ Բացի դրանից, զարգացած չեն նաև անհրաժեշտ ենթակառուցվածքները (հյուրատներ, հուշանվերների վաճառակետեր, արագ սննդի կետեր, հանգստի վայրեր և այլն)։ Ակնհայտ է, որ մարզում հյուրատների զարգացումն ունի մեծ ներուժ զբոսաշրջության ոլորտի հզորացման գործում, քանզի այն հնարավորություն է ընձեռում սահմանափակ ռեսուրսներով զգալիորեն խթանել մարզում գիշերելու տեղերի քանակությունը։ Հայտնի է, որ ինչպես տեղական, այնպես էլ արտասահմանյան զբոսաշրջիկները նախընտրում են հյուրատները, որոնք ավելի հարմար են և էժան։ 

565.
Ներկայումս, համայնքային բյուջեների սղության և ներդրումային ծրագրերի սակավության պայմաններում, զբոսաշրջության տարածաշրջանային զարգացման դինամիկան դեռևս ցածր է։
566. Մարզի զբոսաշրջային ներուժի զարգացմանը նպաստեց 2009 թվականին ՀՀ կառավարության կողմից Տաթևը և շրջակա գյուղերը «Տաթև» զբոսաշրջային կենտրոն հայտարարելը, որի արդյունքում ունենք Տաթևի ճոպանուղին, ինչպես նաև ՀՀ կառավարության 2013 թվաանի հունվարի 31-ի N77-Ա որոշմամբ Գորիս քաղաքում զբոսաշրջության զարգացման ծրագիրը հաստատելը:
Մարզում զբոսաշրջության զարգացման հիմնական խոչընդոտներն են.

1. մարզի հեռավորությունը Երևանից /միջազգային օդանավակայանից /մարզի տարածքով անցնող միջպետական նշանակության մայրուղին միջազգային չափանիշներին համապատասխանեցնելու, Երևան-Մեղրի երկաթուղագծի առկայության և զբոսաշրջության զարգացման համար ենթակառուցվածքներ ստեղծվելու դեպքում, այդ հեռավորությունը կարող է վերածվել զբոսաշրջության զարգացման համար կարևոր գործոնի, քանի որ զբոսաշրջային տեսանկյունից պատմամշակութային և բնության հուշարձանների առումով այն հետաքրքրություն է ներկայացնում և կարող է դառնալ Հայաստանի կարևոր զբոսաշրջային երթուղիներից մեկը/

2. մարզի սոցիալ-տնտեսական զարգացման դեռևս ոչ բավարար մակարդակը
3. զբոսաշրջային տնտեսության բացակայությունը
4. գործող զբոսաշրջային կազմակերպությունների սակավությունը
5. զբոսաշրջության կտրվածքով մարզի վերաբերյալ գովազդային նյութերի սակավությունը
6. մասնավոր հատվածի շահագրգռման մեխանիզմների անկատարությունը
7. հստակ վիճակագրական տվյալների բազայի բացակայությունը, ֆինանսական միջոցների սղության պատճառով պատմամշակութային hուշարձանների և այլ գրավչությունների ոչ պատշաճ պահպանությունը
8. միջհամայնքային և ներհամայնքային ճանապարհների, զբոսաշրջային ենթակառուցվածքային օբյեկտների ֆիզիկական և որակական վիճակների անբավարար լինելը
9. Սյունիքում օդային և երկաթուղային տրանսպորտի բացակայությունը
10. զբոսաշրջության բնագավառում ներդրումային ծրագրերի սակավությունը։
9.2 Զբոսաշրջության ոլորտի զարգացման ռազմավարությունը
567. «Տաթևեր» ճոպանուղու կառուցումից և շահագործումից հետո զբոսաշրջիկների այցելությունը Սյունիքի մարզ զգալիորեն ավելացավ։ Մասնավորապես՝ եթե մինչև Տաթևի ճոպանուղու կառուցումը Տաթև էր այցելում տարեկան մոտ 10-20 հազար մարդ, ապա ճոպանուղու շահագործումից հետո այստեղ է գալիս տարեկան մոտ 70 հազար մարդ: Իրավասու պաշտոնատար մարմինների հավաստմամբ` 300-900 զբոսաշրջիկ է օրական այցելում Որոտանի կիրճ և Տաթևի ճոպանուղի: «Տաթևեր» ճոպանուղին 2013 թվականի հուլիսին ընդունեց 150–հազարերորդ ուղևորին: Հարյուր հազարերորդ ուղևորը գրանցվել էր 2012 թվականի հուլիսին: «Տաթևի դարպասներ» զբոսաշրջային գոտի այցելող զբոսաշրջիկների թիվը տարեկան ավելանում է 10–14 տոկոսով, այցելուների 65 տոկոսը ՀՀ բնակիչներ են, 35 տոկոսը` արտասահմանցի զբոսաշրջիկներ։

568. Սյունիքում սկսում են աճել նաև «հացուկաց» տեսակի կացարանները, որոնց կեցության արժեքը կազմում է շուրջ 20-30 դոլար, ներառյալ` նախաճաշը: Զբոսաշրջության բուռն շրջանում (ապրիլից հոկտեմբեր ներառյալ) որոշ հյուրանոցներում գները կարող են 10-15%-ով բարձր լինել, քան ձմռանը: Փաստորեն զբոսաշրջությունը Սյունիքում սկսել է զարգանալ, որի շնորհիվ կլուծվեն մի շարք սոցիալական հիմնախնդիրներ (աշխատատեղերի ստեղծում, կենսամակարդակի բարձրացում, շուկայի ընդլայնում և այլն)։
569.
Սյունիքի մարզում զբոսաշրջության զարգացման համար անհրաժեշտ է առաջնորդվել հետևյալ ռազմավարությամբ.

1. Սյունիքի մարզում զբոսաշրջության զարգացման համալիր ծրագրի մշակում, որն իր մեջ կընդգրկի առկա ներուժի ամբողջական ուսումնասիրությունը, իրավիճակի գնահատականը և զարգացման ուղղությունների նախանշումը։ Արդյունավետ գործելու դեպքում մարզի տնտեսության մեջ զբոսաշրջության մասնաբաժինը կարելի է հասցնել ցանկալի արդյունքի և այն կարող է առաջնային տեղ զբաղեցնել լեռնահանքային արդյունաբերության, էներգետիկայի և գյուղատնտեսության կողքին՝ նպաստելով մարզի տնտեսության բազմազանեցման՝ դիվերսիֆիկացման գործընթացին:
2. Զբոսաշրջության զարգացման համար առաջնահերթ է ենթակառուցվածքների ներդաշնակ զարգացումը` հյուրանոցային համալիրների, հանգստյան տների վերանորոգում, վերակառուցում, կառուցում, մարզում առկա մշակութային ժառանգության` պատմամշակութային հուշարձանների գույքագրում, Տաթևի համալիրի վերանորոգման շարունակում, Վահանավանքի և մարզի մյուս համալիրների վերանորոգման վերջնական ավարտում, առանձին համալիրների վերանորոգում, վերակառուցում կամ մասնակի նորոգում, դեպի պատմամշակութային հուշարձաններ տանող ավտոճանապարհների վերանորոգում
3. Մարզի տարածքում Էկոտուրիզմի զարգացման խթանում (ֆինանսավորումը ներկայացված է (Հավելված 9.1-ում):
4. Մարզի` նախկինում գործող օդանավակայանների վերագործարկում, փոքր ավիացիայի օգտագործում
5. Երկաթուղային տրանսպորտով կապի ապահովում Երևանի և արտաքին աշխարհի հետ։ /Իրան-Հայաստան երկաթուղագծի շինարարության մեկնարկ/
6. Ակտիվ և արդյունավետ մարքեթինգային քաղաքականության իրականացման միջոցով ՀՀ Սյունիքի մարզի որպես զբոսաշրջության համար բարենպաստ և գրավիչ երկրամասի նկարագրի ձևավորումը և միջազգային շուկայում ներկայացումն ու ամրապնդումը, մարզի ինտերնետային կայքում զբոսաշրջության վերաբերյալ վեբ էջի ստեղծում և էջի արհեստավարժ կառավարում
7. Սփյուռքի հետ կապերի համատեքստում, արտասահմանում գտնվող հայության շրջաններում բարձրացնել Սյունիքի զբոսաշրջային գրավչությունը, ապահովել բարենպաստ ներդրումային միջավայրի ստեղծումը մեր հայրենակիցների համար
8. Զբոսաշրջության զարգացման առաջնային ձևերի կիրառում։
570.
Զբոսաշրջության բոլոր տեսակների ուսումնասիրությունը, ինչպես նաև Սյունիքի տարածաշրջանում զբոսաշրջության ներուժի և նախադրյալների առկայությունը հուշում են այս տարածաշրջանում գիտաճանաչողական, տարանցիկ, հետիոտն, գիտական, սպորտային, հանգստի կազմակերպման և բուժաճանաչողական տեսակների զբոսաշրջության զարգացման անհրաժեշտության մասին։ Ընդ որում, եթե բուժաճանաչողական և հանգստի կազմակերպման զբոսաշրջության տեսակների զարգացման համար տեղավորման հարմարավետությունը, սպասարկման մակարդակը կարևոր գործոններ են, ապա տարանցիկ, հետիոտն, սպորտային (ալպինիզմ) տեսակները պակաս պահանջկոտ են վերը նշված գործոնների նկատմամբ և բացի այդ, տարանցիկ զբոսաշրջությունը յուրահատուկ կայունացնող դեր կարող է խաղալ։ Այսպես՝ մեծ քանակությամբ արտասահմանյան զբոսաշրջիկների անցուդարձը տարածաշրջանում կարող է մեծ կայունացնող նշանակություն ունենալ Սյունիքի աշխարհաքաղաքական իրավիճակի վրա։ Տարանցիկ զբոսաշրջության զարգացման գործընթացում կարևորվում է մարզի տարածքում զբոսաշրջային ենթակառուցվածքային օբյեկտների համապատասխանեցումը միջազգային ստանդարտներին կամ դրանց կառուցումը նպատակահարմար կետերում։ Այս խնդիրը անհրաժեշտ է լուծել պետություն-մասնավոր հատված կապի արդյունավետ օգտագործմամբ։ Հատուկ ուշադրության են արժանի գիտական և գիտաճանաչողական զբոսաշրջության տեսակների զարգացման հեռանկարները։ Անհրաժեշտ է իրականացնել պեղումներ և նմանատիպ այլ աշխատանքներ, որոնց նպատակահարմարությունը մարզի տարածքում կասկած չի հարուցում։
571.
Այս խնդրի լուծումը կարելի է կապել գիտաճանաչողական և գիտական զբոսաշրջության տեսակների զարգացման գործընթացի հետ։
572.
Ինչ վերաբերվում է հետիոտն սպորտային /լեռնագնացություն/ զբոսաշրջության տեսակներին, ապա այսօր էլ չնչին ներդրումների շնորհիվ կարելի է իրականացնել և հետագայում զարգացնել զբոսաշրջության այս տեսակները։ Վերոնշյալ ներդրումները անհրաժեշտ  են առաջին հերթին երթուղիների մանրակրկիտ մշակման և միջոցների ձեռք բերման համար։
573.
Հանգստի կազմակերպման և բուժաճանաչողական զբոսաշրջության տեսակների զարգացումը ավելի շատ ներդրումներ և ժամանակ է պահանջում։
574. Մարզում զբոսաշրջության առաջնահերթ ձևերի (տարանցիկ սպորտային, հետիոտն) զարգացմանը զուգընթաց կստեղծվի նպաստավոր դաշտ հանգստի կազմակերպման և բուժաճանաչողական զբոսաշրջության տեսակների զարգացման համար։
1. Սյունիքի մարզի գլխավոր զբոսաշրջային գրավչության` Տաթևի վանքի վերանորոգման ծրագիրը նախորդ տարիներին թափ առավ։ «Տաթևի վանքի վերածնունդ և զարգացում» /Տաթև 2020/ ծրագրի մի մասն արդեն իրականացվել է՝ կառուցվել և շահագործման է հանձնվել Տաթևի ճոպանուղին, որը մեծ խթան հանդիսացավ այս տարածաշրջանում զբոսաշրջությունը զարգացնելու համար: Այն ՀՀ-ում ամենաերկար ճոպանուղին է։ Տաթևի համալիրի շուրջ աստիճանաբար ստեղծվելու է մի փոքր կլաստեր (համախումբ)։ Կվերանորոգվի նաև Տաթևի վանքը, մոտակայքում կկառուցվի նաև հյուրանոց։ Ճոպանուղու առաջացրած հետաքրքրությունն արդեն ավելացրել է զբոսաշրջիկների թիվը։ Տաթևի վանքի վերականգնման ծրագիրը և վերածնունդը, ինչպես նաև վանքի մոտակայքում տուրիստական համալիրի ստեղծումը, Արարատի, Վայոց Ձորի և Սյունիքի մարզերում զբոսաշրջության զարգացման խթան կհանդիսանա, քանի որ Երևանից մինչև Տաթև զբոսաշրջիկները հնարավորություն կստանան մեկ երթուղու վրա այցելել Խոր Վիրապ, Նորավանք, Զորաց քարերի աստղադիտարան, Տաթև և այլն

2. Հյուրատների և հյուրասիրության ծառայությունների համակարգի զարգացում 

3. Համայնքահեն Տուրիզմի (ՀՏ) զարգացման խթանում։ Այս բնագավառը չափազանց կարևոր է Սյունիքի մարզի համար, քանզի այն իրենից ներկայացնում է տնտեսական գործունեության մի ձև, որի վրա զգալի թվով ներգրավված տեղական բնակչությունն ունի լուրջ վերահսկողություն, ներգրավվածություն և կառավարում, ինչպես նաև եկամուտների հիմնական մասն էլ մնում է տեղական տնտեսության մեջ։ Համայնքի անդամները, անգամ նրանք, ովքեր ուղղակի ներգրավված չեն տուրիստական ձեռնարկություններում, ևս որոշակիորեն օգտվում են (հարկերի տեսքով ընդհանուր համայնքի եկամուտներ, բազմապատկիչ էֆեկտ և այլն.)։ 

Զբոսաշրջության զարգացման ապահովման համար ձեռնարկվելիք քայլերը.

1. Մարզում զբոսաշրջության կենտրոնի ստեղծում 

2. Զբոսաշրջության ուղիների և հոսքերի բոլոր հնարավոր տարբերակների ու պարամետրերի որոշում, տարածքի ռեկրեացիոն ծանրաբեռնվածության նորմերի սահմանում
3. Մարզի զբոսաշրջային տնտեսության գույքագրում
4. Բազմաբնույթ գովազդային նյութերի պատրաստում
5. Առավել հարմարավետ առանձնատների և անավարտ օբյեկտների վերաբերյալ տեղեկատվական բազայի ստեղծում
6. Շուկայի ուսումնասիրություն և գովազդային նյութերի տեղադրում (մարքետինգ)

7. Համակարգել մասնավոր հատվածի կողմից զբոսաշրջային ենթակառուցվածքային օբյեկտների տեղադրման, կառուցման աշխատանքները
8. Նախատեսել վերակառուցվող և նոր կառուցվող օբյեկտները որպես անկախ էներգիա և ջրամատակարարում, հեռուստառադիո և կապի միջոցներ, մուտքային ճանապարհներ ունեցող և ընդհանրապես միջազգային չափանիշներին համապատասխանող հանգստավայրեր
9. Նախատեսել ըստ զբոսաշրջության տեսակների նրանց տեղաբաշխման միջոցների բազմազան տեսակներ և կարգեր
10. Կազմակերպել համապատասխան կադրերի պատրաստումը և վերապատրաստումը
11. Մարզի զբոսաշրջության զարգացման ծրագիրը համաձայնեցնել մարզի սոցիալ-տնտեսական ծրագրի և ազգային անվտանգության էկոլոգիական գործոնների հետ
12. Համագործակցություն ՓՄՁ զարգացմանն աջակցող կազմակերպությունների միջև։ Ծրագրի իրականացումը հնարավորություն կընձեռի վեր հանել ՓՄՁ զարգացման այլ կարիքներ, որոնք  կհոգան ՓՄՁ Զարգացման ազգային կենտրոնը և այլ դոնոր կազմակերպություններ` նման կլաստերների ստեղծման և զարգացման հետագա ընթացքում։

10. ՔԱՂԱՔԱՇԻՆՈՒԹՅՈՒՆ
575. Ծրագրում ընդգրկված քաղաքաշինության բնագավառի հիմնախնդիրները  կապված են մարզի և բնակավայրերի քաղաքաշինական ծրագրային փաստաթղթերի մշակման, հանրակրթական դպրոցների շինարարության և հիմնանորոգման, առողջապահական, մշակութային, մարզական օբյեկտների և բնակֆոնդի հիմնանորոգման, բնակարանաշինության, բարեկարգման, քաղաքային համայնքներում բազմաբնակարան շենքերի կառավարման գործի բարելավման ու քաղաքաշինական այլ խնդիրների հետ: 

           10.1. Բնակավայրերի քաղաքաշինական ծրագրային փաստաթղթերի մշակում

576.  Մարզի բնակավայրերում քաղաքաշինական գործունեությունը կանոնակարգելու, ներդաշնակ և անվտանգ կենսամիջավայրի ստեղծման ու անօրինական շինարարությունը կանխելու նպատակով նախատեսվում է կազմել քաղաքաշինական ծրագրային փաստաթղթեր չունեցող Քաջարան և Դաստակերտ քաղաքների ու մարզի 98 գյուղական համայնքների գլխավոր հատակագծերը, ինչպես նաև ՀՀ Սյունիքի մարզի տարածքային հատակագծման նախագիծը, որի համար ըստ նախնական հաշվարկների պահանջվող գումարները ներկայացվում են Հավելված 10.1, Հավելված 10.2, Հավելված 10.3 - ում:

10.2. Հանրակրթական դպրոցների շինարարություն և հիմնանորոգում

577.  Մարզի 9 համայնքներում /Կապանի N 4, Անտառաշատի, Բարձրավանի, Սալվարդի, Շենաթաղի, Թասիկի,  Բալաքի, Արևիսի և Գետաթաղի/ հանրակրթական ուսուցումը կատարվում է հարմարեցված շենքերում, ակումբներում, իսկ փախստականաբնակ գյուղերում`  լքված  խարխուլ տներում, հին գրասենյակների շենքերում, որոնք տասնյակ տարիներ չեն նորոգվել, չունեն սանհանգույցներ, սպորտ դահլիճներ կամ հրապարակներ: Ուսուցման ընթացքը կազմակերպելու համար բացակայում են տարրական պայմաններ:  Կապան քաղաքի Բեխ և Բաղաբուրջ թաղամասերում, որոնք նախկինում հանդիսացել են առանձին գյուղական բնակավայրեր և քաղաքից գտնվում են որոշակի հեռավորության վրա, դպրոցներ  չեն գործում՝ շենքային պայմաններ չլինելու պատճառով: Նշված թաղամասերի երեխաների ուսուցման կազմակերպումը քաղաքի այլ դպրոցներում կապված է լուրջ դժվարությունների հետ: 
578. 2011 թվականին ՀՍՆՀ-ի միջոցներով հիմնանորոգման աշխատանքներ են կատարվել Մեղրիի թիվ 1 միջնակարգ դպրոցում: 

579. ՀՀ պետական բյուջեի միրոցներով 2011-2012 թվականներին 62,1 մլն դրամի հիմնանորոգման աշխատանքներ են կատարվել Գորիսի թիվ 2, 76,65 մլն. դրամի` Գորիսի թիվ 5, 132,3 մլն դրամի` Սիսիանի ավագ դպրոցում: 2012 թվականին 34.0 մլն դրամի հիմնանորոգման աշխատանքներ են կատարվել Կապանի թիվ 6, 16,65 մլն դրամի` Հարթաշենի և 19,1 մլն դրամի՝ Գորայքի դպրոցներում: 

580. ՀՀ քաղաքաշինության նախարարության պատվիրատվությամբ 2012 թվականին ավարտվել է Անգեղակոթի դպրոցի հիմնանորոգումը: 
581.  Մինչդեռ բյուջեով նախատեսվող միջոցները բավարար չեն դպրոցների հիմնանորոգման աշխատանքներն անհրաժեշտ ծավալով կատարելու համար: Մարզում 51 դպրոցներ հիմնանորոգման առաջնահերթ խիստ կարիք ունեն: 19 դպրոցներ վնասվել են ռմբակոծությունների և ռազմական գործողությունների հետևանքով:

582.  2014-2017թթ. նախատեսվում է մարզում կառուցել 11 դպրոցական նոր շենքեր և հիմնանորոգել 51 դպրոց (Հավելված N 5.1.):
10.3. Առողջապահական օբյեկտների հիմնանորոգում

583. Մարզի համայնքներում առկա 6 բժշկական կենտրոններն ու 11 առողջության առաջնային պահպանման կենտրոնները /այդ թվում՝ 92  բուժկետերը/ տասնյակ տարիներ չեն նորոգվել և դրանց մեծ մասը հիմնանորոգման կարիք ունի: 

584. 2003-2008 թվականներին մարզի առողջապահական օբյեկտների նորոգման նպատակով ՀՀ պետական բյուջեով ֆինանսական միջոցներ չեն հատկացվել: 2009 թվականին «Հայաստան համահայկական հիմնադրամ»-ի միջոցներով սկսվել է Գորիս քաղաքում ՀՀ ինվազիվ կարդիոլոգիայի կենտրոնի  կառուցումը, որտեղ տարվա ընթացքում կատարվել է 222,4 մլն դրամի շինմոնտաժային աշխատանք: 523,1 մլն դրամի շինմոնտաժային աշխատանք է կատարվել նաև 2010 թվականին, որի շնորհիվ նույն տարում կենտրոնը հանձնվել է շահագործման: 


585. 2009 թվականի ընթացքում 52,2 մլն դրամ վարկային ծրագրի շրջանակներում կառուցվել է Տեղ գյուղի պոլիկլինիկան: 2010 թվականին «Էմերջինգ Մարկեթս Գրուպ ԼՏԴ»  ընկերության Հայաստանյան ներկայացուցչության առողջության առաջնային պահպանման ծրագրով 17.8 մլն դրամով վերանորոգվել են Աղվանի, Շրվենանց, Ձորաստան, Օխտար, Աճանան, Եղվարդ, Տաշտուն, Հացավան, Վահրավար և Վարդանիձոր համայնքների բուժկետերը:    

586. 2010 թվականին ՀՀ պետական բյուջեի միջոցներով սկսվել է Գորիսի բժշկական կենտրոնի հիվանդանոցի մասնաշենքի հիմնանորոգումը, որտեղ տարվա ընթացքում կատարվել է 200.0 մլն դրամի աշխատանք: 

587. 2011 թվականին ՀՀ պետական բյուջեով հատկացված 90,4 մլն դրամի շրջանակներում ավարտվել է «Կապանի ԲԿ» ՓԲԸ-ի մանկական մասնաշենքի հիմնանորոգումը:

588. 2011-12թթ. ՀՀ պետական բյուջեի միջոցների հաշվին 21.5 մլն դրամի աշխատանքներ են կատարվել «Սիսիանի ԲԿ» ՓԲԸ-ի շենքի հիմնանորոգման գծով:

589. 2012 թվականին «Զանգեզուրի ՊՄԿ» ՓԲԸ-ի միջոցներով 594,6 մլն դրամով հիմնանորոգվել է Քաջարանի պոլիկլինիկայի շենքը, որտեղ պետք է տեղափոխվի նաև Քաջարանի հիվանդանոցը: Շենքը շահագործման կհանձնվի 2013 թվականին: 

590. ՀՀ պետբյուջեով հատկացված 16,0 մլն դրամի շրջանակներում կառուցվել է «Գորիսի ԲԿ»-ի դիարանը:

591. 2013 թվականին սկսվել է «Կապանի ԲԿ»-ի թերապևտիկ բաժանմունքի մասնաշենքի հիմնանորոգումը: Նախատեսվում է 2013 թվականին սկսել նաև «Մեղրու տարածաշրջանային բժշկական կենտրոն» ՓԲԸ–ի շինարարությունը՝ համաձայն ՀՀ կառավարության 2010 թվականի սեպտեմբերի 3-ի N1172-Ն որոշման:
592. 2014-2017թթ. առողջապահական օբյեկտների հիմնանորոգման համար նախատեսվում է հատկացնել 3437.9 մլն դրամ (Հավելված 5.3):
10.4. Մշակութային օբյեկտների հիմնանորոգում

593. Մշակույթի մի շարք օջախներ վնասվել են ռմբակոծությունների և ռազմական գործողությունների հետևանքով, որոնք  վերջին տարիների ընթացքում չեն վերանորոգվել և հիմնանորոգման /շենքապահպան աշխատանքների իրականացման/  խիստ կարիք  ունեն: Նախատեսվում է 2014-2017 թվականներին 3290.4 մլն դրամ հատկացնել մշակութային օջախների հիմնանորոգման և կառուցման համար (Հավելված 5.2):
10.5. Մարզական օբյեկտների կառուցում և հիմնանորոգում

594.  ՀՀ Սյունիքի մարզում գործող 13 մարզադպրոցներն ու մարզակառույցները և 11 մարզադաշտերը տասնյակ տարիներ չեն նորոգվել, գտնվում են ոչ բարվոք վիճակում, ինչը խոչնդոտ է հանդիսանում բնակչության շրջանում սպորտի զարգացմանն ու մասսայականացմանը: Սպորտի զարգացման համար անհրաժեշտ պայմաններ ստեղծելու նպատակով նախատեսվում է 2014-2017 թվականներին մարզական օբյեկտներում կատարել 428.0 մլն դրամի հիմնանորոգման և կառուցման աշխատանքներ (Հավելված 5.2):
10.6. Բնակարանաշինություն և քաղաքաշինական այլ խնդիրներ

595. ՀՀ Սյունիքի մարզի մարդկային աղքատության հաղթահարման գերակայություններն առնչվում են նաև բնակչության բնակարանային ապահովման, քաղաքային տնտեսության բարեկարգման հիմնախնդիրների լուծման հետ, որոնց վերջնական նպատակը պետք է լինի մարզի բնակչության համար արժանավայել կենսապայմանների ապահովումը: Մարզի բնակավայրերի, հատկապես սահմանամերձ բնակավայրերի բնակչության համար լուրջ խնդիր է մնում բնակարանային ապահովվածության հարցը: 

596.  Ռմբակոծությունների և ռազմական գործողությունների հետևանքով մարզի 17 բնակավայրերում 54 անհատական տներ քանդվել էին հիմնովին, իսկ 118 անհատական տուն դարձել չշահագործվող, վերականգնման ենթակա: Նախորդ տարիներին ՀՀ պետական բյուջեի հատկացված միջոցների հաշվին լուծվել է հիմնովին քանդված անհատական տների բնակիչներին բնակարանով ապահովելու հարցը: Մինչև 2007 թվականը չշահագործվող, վերականգնման ենթակա տների վերականգնման նպատակով ՀՀ պետական բյուջեով կամ այլ աղբյուրներով ֆինանսական միջոցներ չեն հատկացվել: ՀՀ կառավարության 2007 թվականի սեպտեմբերի 6-ի «Գումար հատկացնելու մասինե N997-Ա որոշմամբ ՀՀ Սյունիքի մարզպետարանին հատկացված 45,0 մլն դրամի հաշվին ցույց տրված պետական ֆինանսական աջակցության շնորհիվ վերականգնվել է 31 անհատական տուն, իսկ մնացած 87 տների բնակիչները դեռևս գտնվում են անօթևան վիճակում: ՀՀ 2013 թվականի պետական բյուջեով վերոհիշյալ նպատակի համար ֆինանսական միջոցներ չեն նախատեսվել: 

597. Մարզի 23 համայնքներում տարբեր պատճառներով և հիմնականում սողանքային երևույթների հետևանքով 249 անհատական տներ ստացել են տարբեր աստիճանի վնասվածքներ, որից 99-ը՝ 5-րդ և 4-րդ աստիճանի, որոնք ըստ գործող նորմատիվների ենթակա են վերաբնակեցման: Նշված  խնդրի լուծման նպատակով 2008-2013 թվականներին ՀՀ պետական բյուջեով ֆինանսական միջոցներ չեն նախատեսվել: 

598. Մարզում առկա են նաև 3-րդ և 4-րդ աստիճանի վնասվածություն ունեցող 29 բազմաբնակարան շենքեր /781 բնակարան/, որոնք ամրացման կամ վերաբնակեցման կարիք ունեն: Նախորդ տարիներին պետական բյուջեներով կամ այլ աղբյուրներով նշված խնդրի լուծման համար ֆինանսական միջոցներ չեն նախատեսվել:

599. 1968 թվականի հունիսի 7-ին տեղի ունեցած երկրաշարժի հետևանքով Լեռնաձոր և Շիշկերտ  գյուղերում վնասվել էր գյուղերի ողջ բնակարանային ֆոնդը: 35 ընտանիք Լեռնաձոր և  67 ընտանիք Շիշկերտ գյուղերում /Ծավ համայնքի տարածքում/ դեռևս շարունակում են բնակվել շահագործման ժամկետը սպառած, քայքայված, բնակության համար ոչ պիտանի վիճակում գտնվող փայտյա տներում: Նախատեսվում է նրանց համար պետական միջոցների հաշվին կառուցել նոր բնակելի տներ: 

600. Մեղրի քաղաքում 42 սոցիալապես անապահով ընտանիքներ բնակվում են տարրական կենցաղային պայմաններից զուրկ և վթարային վիճակում գտնվող, 1800-ական թվականների վերջում կառուցված նախկին հիվանդանոցի և Մեղրի քաղաքի կիսաքանդ վիճակում գտնվող նախկին դպրոցի շենքերում, ինչպես նաև 4-րդ աստիճանի վնասվածություն ունեցող անհատական տներում: ՄԶԾ-ով նախատեսվում է այս ընտանիքների բնակարանային խնդիրը լուծելու նպատակով կառուցել մեկ բազմաբնակարան շենք 

601. Բնակարանաշինության 2014-2017թթ. ‎‎ֆինանսավորումը ներկայացվում է Հավելված 10.5-ում:
10.7. Բնակֆոնդի հիմնանորոգում

602. Շարունակում է հրատապ մնալ բազմաբնակարան շենքերի բնակֆոնդի հիմնանորոգման խնդիրը: Չնայած վերջին 4 տարիներին կատարված աշխատանքների, ՀՀ Սյունիքի մարզում առկա 722 բազմաբնակարան շենքերի ավելի քան 60%-ը, հատկապես դրանց ընդհանուր սեփականություն հանդիսացող մասերը /տանիքներ,  վերելակներ և այլն/ 30 տարուց ավելի է, ինչ հիմնանորոգման չեն ենթարկվել և գտնվում են ոչ բարվոք վիճակում: Շենքերի մեծ մասում անձրևաջրերը թափանցում են ներս, թուլացնում կրող պատերի ու կոնստրուկցիաների ամրությունը: 2010-2012 թվականներին ՀՀ պետական բյուջեից հատկացված միջոցների հաշվին հիմնանորոգվել են Կապան քաղաքի 24 բազմաբնակարան շենքերի տանիքներ: Այդ նպատակով 50.0 մլն դրամ է նախատեսվել նաև 2013 թվականին, որը հնարավորություն կտա հիմնանորոգել ևս 8 բազմաբնակարան շենքերի տանիքներ:
603. Հաշվի առնելով, որ մարզի քաղաքային բնակավայրերի բազմաբնակարան շենքերի  հիմնանորոգման  համար նախատեսվող ծրագիրը երկարաժամկետ է, որի արժեքը ըստ նախնական հաշվարկների կազմում է մոտ 780,0 մլն դրամ, ՄԶԾ-ով նախատեսվում է 2015 թվականին վերոհիշյալ նպատակով հատկացնել 380,0 մլն դրամ: Միաժամանակ նախատեսվում է 2015 թվականին 70,0 մլն դրամ հատկացնել Կապան քաղաքի բազմահարկ շենքերի վերելակների նորոգման նպատակով, որի նախահաշվային ընդհանուր արժեքը կազմում է 170,0 մլն դրամ: 

604. Բնակ‎ֆոնդի  հիմնանորոգման ֆինանսավորումը ներկայացվում է Հավելված 10.5-ում:

10.8. Բազմաբնակարան շենքերի կառավարման մարմինների ձևավորում

605. Մարզի քաղաքային բնակավայրերում առկա 722 բազմաբնակարան շենքերից 333-ը ընդգրկված են 24 համատիրությունների մեջ, այդ թվում Կապան, Քաջարան և Դաստակերտ քաղաքների բոլոր բազմաբնակարան շենքերը: Շենքերի ընդհանուր բաժնային սեփականություն հանդիսացող գույքի կառավարումը օրենքով սահմանված կարգով սեփականատերերի միջոցով իրականացնելու, շենքերի պահպանումը, շահագործումը և նորոգումը պատշաճ մակարդակով կատարելու նպատակով, նախատեսվում է ՄԶԾ-ի ժամանակահատվածում Գորիս, Մեղրի և Ագարակ քաղաքներում ձևավորել ևս 12 համատիրություն, որոնց մեջ կընդգրկվի 140 բազմաբնակարան շենք՝ համաձայն ստորև ներկայացվող ժամանակացույցի.   

Ժ Ա Մ Ա Ն Ա Կ Ա Ց Ո Ւ Յ Ց

ՀՀ Սյունիքի մարզի  քաղաքային համայնքներում բազմաբնակարան շենքերի կառավարման մարմինների ձևավորման

	ՀՀ
	Քաղաքի 

անվանումը 
	Նախատեսվող կառավարման մարմինը
	Համատիրության 

մեջ ընդգրկվող բազմաբնակարան շենքերի թիվը
	Կառավարման մարմնի ստեղծման ժամկետը 

(եռամսյակ, տարի)

	1
	ք. Մեղրի
	Համատիրություն
	28
	I եռ. 2014թ.

	2
	ք. Գորիս
	Համատիրություն
	3
	IV եռ. 2014թ.

	3
	ք. Գորիս
	Համատիրություն
	12
	IV եռ. 2014թ.

	4
	ք. Գորիս
	Համատիրություն
	14
	I եռ. 2015թ.

	5
	ք. Գորիս
	Համատիրություն
	2
	I եռ. 2015թ.

	6
	ք. Գորիս
	Համատիրություն
	3
	II եռ. 2015թ.

	7
	ք. Գորիս
	Համատիրություն
	4
	III եռ. 2015թ.

	8
	ք. Գորիս
	Համատիրություն
	6
	IV եռ. 2015թ.

	9
	ք. Գորիս
	Համատիրություն
	17
	I եռ. 2016թ.

	10
	ք. Գորիս
	Համատիրություն
	2
	II եռ. 2016թ.

	11
	ք. Գորիս
	Համատիրություն
	14
	III եռ. 2016թ.

	12
	ք. Ագարակ
	Համատիրություն
	35
	III եռ. 2016թ.


10.9. Մարզի զարգացման ծրագրի իրականացումն ապահովող միջոցառումներ

606. Մարզի բնակավայրերում տարբեր աստիճանի վնասվածություն ունեցող 249 անհատական տների ու որոշակի թվով տարբեր շինությունների հիմնական մասը գտնվում է մարզում առկա բազմաթիվ սողանքային գոտիներում: 

607.  Հետագայում անկանխատեսելի իրավիճակներից զերծ մնալու նպատակով ՄԶԾ ժամանակահատվածում նախատեսվում է իրականացնել ինժեներաերկրաբանական հետազոտություններ և գեոդեզիական ռեժիմային դիտարկումներ՝ սողանքային պրոցեսի ակտիվությունը որոշելու, նրա հետագա զարգացումը հսկելու, ինչպես նաև շենքերի հետագա դեֆորմացիաները կանխատեսելու, դրա հիման վրա հիմնավորված միջոցառումներ ընտրելու և իրականացնելու նպատակով (Հավելված 10.4):
11. ՄԱՐԶԱՅԻՆ ԵՎ ՀԱՄԱՅՆՔԱՅԻՆ ԵՆԹԱԿԱՌՈՒՑՎԱԾՔՆԵՐ
11.1. Ենթակառուցվածքների ոլորտի իրավիճակի վերլուծություն
608.
Մարզային և համայնքային ենթակառուցվածքների զարգացումը ինչպես ԿԶԾ, այնպես էլ Սյունիքի մարզի զարգացման ծրագրի կարևոր գերակայություններից է: Մարզում ենթակառուցվածքների զարգացման հիմնական խնդիրները կապված են խմելու ջրի մատակարարման (ներառյալ ժամանակակից տեխնոլոգիաների ներդրման և որակի բարելավման), կոյուղիների (ներառյալ մաքրման կայանների վերակառուցման և կառուցման), անմխիթար վիճակում գտնվող ճանապարհների (հատկապես գյուղական բնակավայրերի), ինչպես նաև գազամատակարարման խնդիրների հետ: Այս խնդիրները հատկապես գերակա են սահմանամերձ, ինչպես նաև մեծ թվով բնակչություն ունեցող համայնքների համար: 

11.2   Ճանապարհաշինություն, տրանսպորտային ենթակառուցվածքներ
609.
Ֆիզիկական մեկուսվածությունը ԿԶԾ-ում սահմանված է որպես կարևորագույն գործոն, որը խոչընդոտում է կենսաբանական, սոցիալական ու հոգևոր-մշակութային պահանջմունքները բավարարելուն։ Հայաստանում աղքատության մակարդակը ուղղակիորեն կապված է մարզերը Երևանից, համայնքները մարզկենտրոններից հեռավորության հետ և հատկապես այդ հեռավորությունները կապող ճանապարհների անմխիթար վիճակի հետ։ Այս առումով աղքատության աստիճանը ուղղակիորեն կապվում է ճանապարհային ցանցի վիճակի հետ։

610.
Համայնքների ֆիզիկական մեկուսացվածությունը վերացնելու նպատակով անհրաժեշտ է ռեսուրսներն ուղղել համայնքային նշանակության  ճանապարհների շինարարությանը` հաշվի առնելով աղքատության վրա վերջիններիս առավել մեծ ազդեցության աստիճանը։

611.
ՀՀ Սյունիքի մարզի միջպետական ու մասամբ հանրապետական նշանակության ճանապարհները համեմատաբար բարվոք, իսկ համայնքային ու մարզային նշանակության ճանապարհները անմխիթար վիճակում են։ Համաձայն ՀՀ  կառավարության 2008թ.-ի հունվարի 10-ի N112-Ն որոշման, ՀՀ Սյունիքի մարզով անցնում են 365.2կմ միջպետական, 470.7կմ հանրապետական (որից 260.0 կմ մարզային ենթակայության)  և 220.4 կմ տեղական (որից 194.3 կմ մարզային ու 26.1կմ համայնքային ենթակայության) ճանապարհներ։ Մարզի ամբողջ ճանապարհային ցանցի տարեկան պահպանման և վերականգնման համար անհրաժեշտ ֆինանսավորման պահանջը միջինացված հաշվարկներով կազմում է շուրջ 4.7 մլրդ դրամ։ 

612.
Ճանապարհաշինության ոլորտի խնդիրները  Մարզային ենթակայության  ճանապարհների զգալի մասը անցնում է խստաշունչ և երկարաձիգ ձմեռային կլիմայական պայմաններ ունեցող լեռնային և բարձր լեռնային գոտիներով, որոնք՝ ֆինանսական միջոցների բացակայության պատճառով, տասնյակ տարիներ նորոգման  չեն ենթարկվել։ Ռմբակոծությունների, ռազմական տեխնիկայի հաճախակի տեղաշարժերի և մթնոլորտային տեղումների բացասական ազդեցությունների հետևանքով, մարզային ենթակայության ճանապարհների զգալի մասը քանդվել ու դարձել են տրանսպորտային միջոցների երթևեկության համար  դժվարանցանելի, իսկ որոշ հատվածներում նույնիսկ անանցանելի։ Առավել վերանորոգման կարիք ունեն 299.2 կմ  մարզային ենթակայության ճանապարհներ։

613.
Առաջարկվող ծրագրերի իրականացումը կապահովի տարվա բոլոր եղանակներին տրանսպորտային միջոցների հուսալի և անխափան երթևեկությունը, մարզային նշանակության ճանապարհների երկարակեցությունը, շահագործումը և պահպանումը, համայնքների և մարզկենտրոնի միջև մշտական տրանսպորտային կապը, ինչպես նաև կկանխի հեռավոր գյուղական համայնքների բնակչության մոտ նկատվող արտահոսքի միտումը։

614.
Մարզային ենթակայության  ճանապարհների անհրաժեշտ շահագործման և պահպանության համար 2014-2017թթ կպահանջվի 852.0 մլն դրամ։ 
615.
2014-2017թթ մարզային զարգացման ծրագրով նախատեսվում է համապատասխան ‎ֆինանսավորման դեպքում մարզի տարածքում նորոգել 168.4 կմ ընդհանուր երկարությամբ մարզային ենթակայության ճանապարհներ, բարելավել ճանապարհների պահպանությունը և շահագործումը։ Մարզային ենթակայության ճանապարհների հիմնական նորոգումների, շահագործման, պահպանման, ձմեռային պահպանության համար 2014-2017թթ. անհրաժեշտ է 12377.0 մլն դրամ։

Աղյուսակ 11.1. ՀՀ կառավարության 2008թ. հունվարի 10-ի N112-Ն որոշմամբ ՀՀ Սյունիքի մազային նշանակության կարգավիճակ ստացած  ճանապարհների, ինչպես նաև  ՀՀ Սյունիքի մազային նշանակության ճանապարհների նկարագիրը` ըստ տարածաշրջանների
	Հ/հ
	Ծրագրի անվանումը
	Ծրագրի իրականացման անհրաժեշտության հիմնավորումը
	Ծրագրով նախատեսվող աշխատանքների համառոտ նկարագիրը

	 
	ԿԱՊԱՆԻ ՏԱՐԱԾԱՇՐՋԱՆ

	1
	Հ-77 Կապան- Գեղանուշ
	Սահմանամերձ այս գյուղերը տանող ճանապարհի առանձին հատվածներ պատերազմական գործողություններից և ռազմական տեխնիկայի հաճախակի տեղաշարժերից դարձել են խիստ դժվարանցանելի և դժվարություններ ստեղծել հասարակական տրանսպորտի աշխատանքների կազմակերպման համար։
	6կմ երկարությամբ ճանապարհի առանձին հատվածներում պետք է իրականացվեն հիմնանորոգման աշխատանքներ։ Ճանապարհի առանձին հատվածներում պետք է իրականացնել հակասողանքային միջոցառումներ

	2
	Հ-74  Մ-2-Կաղնուտ
	Սահմանամերձ այս գյուղ տանող ճանապարհը պատերազմական գործողություններից և տեղի ունեցած հեղեղներից դարձել է անբարեկարգ ու դժվարանցանելի
	8.4կմ երկարությամբ ճանապարհի առանձին հատվածներ ունեն հիմնանորոգման անհրաժեշտություն։

	3
	Հ-78 Մ-2-Գեղի
	Սահմանամերձ ու ծայրամասային այս լեռնային գյուղի ճանապարհի վրա տարիներ շարունակ ծախսեր չանելու և և տեղի ունեցած հեղեղների հետևանքով այն դարձել է դժվարանցանելի։
	8.0 կմ ընդհանուր երկարությամբ ճանապարհը ունի հիմնանորոգման կարիք 

	 
	ԳՈՐԻՍԻ ՏԱՐԱԾԱՇՐՋԱՆ

	1
	Հ-70 Մ-2 - Բարձրավան
	Սահմանամերձ  ու ծայրամասային այս լեռնային  գյուղի ճանապարհի վրա տարիներ շարունակ ծախսեր չանելու  հետևանքով այն դարձել է  դժվանանցանելի։
	7.7 կմ ընդհանուր երկարությամբ ճանապարհը  հիմանորոգման կարիք ունի։ Անհրաժեշտ է  իրականացնել սև կոպճային ծածկի վերականգնման« ինչպես նաև  հեղեղներից  ճանապարհի առանձին հատվածների փլուզումների  հետևանքով վերացման աշխատանքներ։

	2
	Հ-65 Մ-12-Խնածախ-Խոզնավար-Վաղատուր
	Այս ճանապարհի վրա տարիներ շարունակ պահպանման ծախսեր չանելու հետևանքով դարձել է խիստ անբարեկարգ։ 
	10.0 կմ ընդհանուր երկարությամբ ճանապարհի վրա անհրաժեշտ է իրականացնել ա/բ ծածկի  նորոգման աշխատանքներ։

	3
	Տ-8-14 Վերիշեն-Վաղատուր(8.0կմ)
	Սահմանամերձ այս գյուղեր տանող ճանապարհը խիստ  քարուքանդ է եղել պատերազմական գործողությունների և ռազմական տեխնիկայի հաճախակի  տեղաշարժերի հետևանքով։
	8.0 կմ ընդհանուր երկարությամբ ճանապարհի առանձին հատվածներ հիմանորոգման խիստ  կարիք ունեն 

	 
	ՍԻՍԻԱՆԻ ՏԱՐԱԾԱՇՐՋԱՆ

	1
	Տ-8-1 

Մ-2 -Սիսիան
	Այս  ճանապարհների վրա տարիներ շարունակ պահպանման ծախսեր չանելու հետևանքով դրանք դարձել են խիստ անբարեկարգ։ Ա/Բ ծածկի առանձին հատվածներ քարուքանդ են եղել դժվարություններ ստեղծել հասարակական տրանսպորտի աշխատանքի համար։
	4.6 կմ ընդհանուր երկարությամբ ճանապարհի առանձին հատվածներում անհրաժեշտ է իրականացնել ա/բ ծածկի և սև կոպճային ծածկի վերականգնման և հիմնանորոգման աշխատանքներ։

	2
	Հ-56 

Սիսիան-Թասիկ-Արևիս
	Այս  ճանապարհների վրա տարիներ շարունակ պահպանման ծախսեր չանելու հետևանքով դրանք դարձել են խիստ անբարեկարգ։ Ա/Բ ծածկի առանձին հատվածներ քարուքանդ են եղել դժվարություններ ստեղծել հասարակական տրանսպորտի աշխատանքի համար։
	15.0կմ ընդհանուր երկարությամբ այս ճանապարհներն ունեն հիմնանորոգման խիստ անհրաժեշտություն։

	 
	ՄԵՂՐՈՒ ՏԱՐԱԾԱՇՐՋԱՆ

	1
	Տ-8-34  Մ-2-Կալեր
	Ծայրամասային գյուղի ամրապնդում։ Ճանապարհների անբարեկարգությունը խանգարում է հասարակական տրանսպորտի աշխատանքների կազմակերպմանը։
	Պ/խճուղուց դեպի այդ գյուղը տանող 12.5կմ ընդհանուր երկարությամբ ճանապարհների վրա տարիներ շարունակ պահպանման ծախսեր չանելու հետևանքով դրանք դարձել են խիստ անբարեկարգ։


616.
Մարզում կարևոր խնդիրներից է Սյունիքի մարզի օդանավակայանների հնարավոր շահագործման հարցը և դրանց վերագործարկումը։ Մարզում նախկինում շահագործվել են քաղաքացիական ավիացիայի չորս օդանավակայաններ՝ «Սիսիան», «Գորիս», «Կապան» և «Մեղրի», որոնցից երեքը պատկանում են ՀՀ պաշտպանության նախարարությանը և միայն «Կապան» օդանավակայանը հանձնված է Կապանի քաղաքային համայնքին, որի վերաբերյալ Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության կողմից ստեղծված աշխատանքային խումբը 2013 քվականին  հունվարի 25-ին ուսումնասիրել է ՀՀ Սյունիքի մարզի Կապան քաղաքի օդանավակայանի շահագործողական վիճակը և վերագործարկման հնարավորությունները։ Մարզի օդանավակայանների շահագործումը կնպաստի Հայաստանի Հանրապետությունում Փոքր ավիացիայի զարգացմանը և երկրի համար ունի ռազմավարական նշանակություն։ Այն կապահովի մարզի ներգրավումը նոր տեխնիկական միջոցների շահագործման և տեխնոլոգիաների ներդրման գործում, կնպաստի տնտեսական զարգացմանն ու ինտեգրմանը և կմեծացնի մարզի դինամիկ կապվածությունը մայրաքաղաքի հետ։ Մարզի օդանավակայանները երկար տարիներ չեն շահագործվել և դրանց վերագործարկման ու արդիականացման համար անհրաժեշտ կլինեն ֆինանսական ներդրումներ։ Միևնույն ժամանակ, զբոսաշրջության զարգացման նպատակով մարզի պատմամշակութային հուշարձանների հարակից տարածքներում համապատասխան ուսումնասիրություններ կատարելուց հետո, կարող են ստեղծվել նաև գրունտային աերոդրոմներ և թռիչքային հրապարակներ, որոնք հնարավորություն կտան խթանելու զբոսաշրջային ոլորտի արդյունավետ գործունեությունը։
617.
Ծրագրավորվող տարիների ընթացքում և դրանից հետո Սյունիքի մարզում նախատեսվում է տրանսպորտային ենթակառուցվածքների լայնածավալ շինարարություն։ Այսպես` Հայաստանի և Իրանի միջև 2014-2017թթ. ընթացքում նախատեսվում է կառուցել ուղիղ երկաթգիծ, որի իրականացման համար իրանական կողմը նախատեսում է տրամադրել 400.0 մլն դոլարի վարկ։ Միաժամանակ նշված տարիներին Հայաստանում Ասիական զարգացման բանկի վարկավորմամբ նախատեսվում է իրագործել «Հյուսիս-Հարավ» մայրուղու աշխատանքները։ Այս նախագծերի իրականացման արդյունքում կապահովվեն տարանցիկ հնարավորություններ։ Ճանապարհաշինության` պետական բյուջեի միջոցներից ֆինանսավորման վերաբերյալ տվյալները ներկայացված են Հավելված 11.1–ում։ 

11.3  Ջրամատակարարում
618.
Խմելու ջրի աղբյուրներից անվտանգ ու մատչելի օգտագործելու խնդիրը մարդկային աղքատության հաղթահարման գործոններից է: 

619.
Ջրամատակարարումը մարզում իրականացվում է «Հայջրմուղկոյուղի»  ՓԲԸ-ի և տեղական ինքնակառավարման մարմինների կողմից: Խմելու ջուրը ռազմավարական ռեսուրս է, որը բավարար չափով չի մատակարարվում մի շարք համայնքներում, չնայած որ մարզի շատ բնակավայրերում գոյություն ունեն ջրի բնական պաշարներ: 
620. Այսպիսով` ջրամատակարարման ոլորտի խնդիրը կապված է ոչ թե ջրի պակասի, այլ հետևյալ խնդիրների հետ.  

1. ջրամատակարարման համակարգերի մաշվածություն և քայքայվածություն, պահպանման և վերականգնման համար անհրաժեշտ ռեսուրսների բացակայություն, որը բերում է արտահոսքի ու կորուստների (հատկապես ներհամայնքային ցանցերում)

2. համայնքների կողմից ուշադրության պակաս 

3. գանձումների ցածր մակարդակ 

4. ջրի որակի խնդիրներ

5. ջրահեռացման և կեղտաջրերի մաքրման համակարգերի անբավարար վիճակը կամ դրանց բացակայությունը: 

621.
Կարիքների, արդյունավետության և ընթացիկ վիճակի վերլուծության համար   հաշվի են առնվել հետևյալ ցուցանիշները. 

1. տեխնիկական և տնտեսական տվյալներ 

2. հիդրոտեխնիկական կառույցների վերաբերյալ տվյալներ (ծավալ, հզորություններ և այլն) 

3. ջրագծերի վերաբերյալ տվյալներ (երկարություն, ինժեներական պարամետրեր) 

4. կարիքեր (օրական ծավալներ՝ խմելու և ոռոգման ջրի համար) 

5. սակագներ 

6. ջրի որակական հատկանիշներ 

7. ջրահեռացման ծավալներ: 

622.
Մատակարար-սպառող և ներդնող-շահառու փոխհարաբերությունները ճիշտ պատկերացնելու համար կարևոր է ճիշտ գնահատել փոքր համայնքների կարիքները և դրանցում ներդրումների տնտեսական նպատակահարմարությունը: 

623.
Ոլորտի քաղաքականությունը հիմնականում ուղղված է բնակչությանը հասանելի, մատչելի և որակյալ խմելու ջուր մատակարարելու խնդրին, որը ուղղակիորեն կնպաստի աղքատության կրճատմանը մարզում: Հետևաբար, ոլորտում անհրաժեշտ են զգալի ներդրումներ, ներառյալ ջրամատակարարման առկա համակարգերի պահպանման և վերականգնման, ոլորտում գործող ընկերությունների կառավարման արդյունավետության բարձրացման, ինչպես նաև ջրամատակարարման համակարգերի բարելավման և արդիականացման համար անհրաժեշտ ֆինանսավորումը: Այնուամենայնիվ, սակագնային քաղաքականություն մշակելիս պետք է խուսափել սակագների և սպառողական վարձերի չափազանց բարձրացման միջոցով կապիտալ ներդրումների ծախսածածկումից: Կապիտալ ծախսերը հիմնականում պետք է իրականացվեն պետության կողմից՝ պետական ներդրումային ծրագրերի միջոցով: 

624.
Ջրամատակարարող ընկերությունների կառավարման համակարգի բարելավումը նույնպես կնպաստի մատուցվող ծառայությունների որակի բարձրացմանը: Այդ ընկերությունների ֆինանսական կենսունակությունը պայմանավորված է շահագործման ծախսերի արդյունավետությամբ և վճարների հավաքագրման մակարդակի բարելավմամբ: Բացի այդ անհրաժեշտ է նաև նվազեցնել ջրի կորստի մակարդակը, որը հիմնականում ջրամատակարարման ցանցերի անմխիթար վիճակի հետևանքն է: Ջրի հաշվառման անկատար համակարգի բարելավումը նույնպես հանդիսանում է ոլորտի քաղաքականության կարևոր ուղղություններից մեկը: 

625.
ԿԶԾ-ն կարևորում է խմելու ջրի մատչելիության և հասանելիության, ինչպես նաև ջրի որակի խնդիրները, որոնք էապես ազդում են բնակչության կենսամակարդակի վրա: Մարզի 7 քաղաքային և 102 գյուղական համայնքներից միայն 6 քաղաքային (Կապան, Գորիս, Սիսիան, Քաջարան, Մեղրի, Ագարակ) և 17 գյուղական (Սյունիք, Աճանան, Քարահունջ, Հարթաշեն, Շինուհայր, Խոտ, Հարժիս, Հալիձոր, Արավուս, Քարաշեն, Տեղ, Կորնիձոր,  Ույծ, Աշոտավան, Իշխանասար, Սպանդարյան, Կարճևան) համայնքներն են խմելու ջուրը ստանում կենտրոնացված ջրամատակարարման համակարգերից, որտեղ սահմանված կարգով կատարվում է ջրի վարակազերծում: Մյուս բնակավայրերի, հատկապես գյուղական բնակավայրերի ջրամատակարարման և ջրահեռացման ցանցերը հանդիսանում են համայնքային սեփականություն և գտնվում են խիստ անբարվոք ու մաշված վիճակում, ինչը լուրջ խնդիրներ է առաջացնում բնակչությանը ստանդարտներին համապատասխան որակյալ ջրամատակարարման հարցում: Գլխամասային կառույցները չունեն սանիտարական պահպանման գոտիներ, բնակչությանը տրվող ջուրը հիմնականում չի վարակազերծվում: Սյունիքի մարզի գյուղական բնակավայրերի տնային տնտեսությունների 12.5%-ը չունեն ջրի ծորակ տանը կամ տան բակում և օգտվում են ընդհանուր ծորակից: Մարզի 56 համայնքներ կարիք ունեն խմելու ջրամատակարարման ցանցերի հիմնանորոգման և ՕԿՋ-ների կառուցման: 

626.
Մարզի բնակավայրերի և հիմնականում գյուղական բնակավայրերի խմելու ջրամատակարարման և ջրահեռացման ցանցերի կառուցման կամ հիմնանորոգման համար կպահանջվի 6431.35 մլն դրամ` Հավելված 11.2: 
627. 2012 թվականին Ասիական զարգացման բանկի վարկային միջոցներով ջրամատակարարման և ջրահեռացման ցանցերի վերակառուցման և հիմնանորոգման աշխատանքներ են կատարվել Կապան քաղաքում՝ 70.0 մլն դրամի չափով և 44.0 մլն դրամի չափով՝ Մեղրի քաղաքում: «Զանգեզուրի ՊՄԿ» ՓԲԸ-ի կողմից հատկացված ֆինանսական միջոցներով մարզի 19 համայնքներում՝ հիմնականում գյուղական համայնքներում 105.5 մլն դրամի հիմնանորոգման և վերանորոգման աշխատանքներ են կատարվել ջրամատակարարման և ջրահեռացման ցանցերում: Երկու համայնքներում 3.585 մլն դրամի վերանորոգման աշխատանքներ են կատարվել «Վորլդ Վիժն Ինթերնեյշնլ» բարեգործական կազմակերպության կողմից հատկացված միջոցներով: 

628.
ՀՀ տարածքային կառավարման նախարարության ջրային տնտեսության պետական կոմիտեի տնօրինության տակ գտնվող վարկային ծրագրերով, Ասիական զարգացման բանկի կողմից իրականացվող ծրագրով նախատեսվում է մարզի 27 բնակավայրերում 3.4 մլն ԱՄՆ դոլարի չափով ջրամատակարարման բարելավմանն ուղղված աշխատանքներ իրականացնել: Բացի նշված վարկային ծրագրից, Կապան քաղաքի ջրամատակարարման բարելավման աշխատանքները ներգրավված են Վերակառուցման և զարգացման Եվրոպական բանկի կողմից իրականացվելիք ծրագրի ցանկում:

11.4. Գազամատակարարում

629.
Սյունիքի մարզի 135 բնակավայրերից գազիֆիկացված է ընդամենը 31 բնակավայր: Գազիֆիակցումը մարզի զարգացման կարևոր նախապայմաններից մեկն է: Երկարատև ձմեռները և այլընտրանքային էներգիայի աղբյուրների բացակայությունը ընդգծում են բնական գազի մատակարարման հրատապությունը համայնքների համար: Համայնքներում գերակայություն է համարվում գազամատակարարման ցանցի կառուցումը: Այսօր «ՀայՌուսգազարդ»-ի ներդրումները բավարար չեն ապահովելու համար գազամատակարարումը նույնիսկ հիմնական գազատարին կից համայնքներում, քանի որ նման միացումները փոքր համայնքներին տնտեսապես ձեռնտու չեն: 

630.
Գազի առկայությունը յուրաքանչյուր տնային տնտեսությունում հնարավորություն կտա տնտեսել տարեկան շուրջ 10-12մ3 վառելափայտ, որն իր հերթին, նշանակում է շրջակա միջավայրի էկոհամակարգի բարելավում: Համապարփակ ներդրումային պլանների միջոցով որոշ համայնքներ համակարգին կարող են միանալ ոչ մեծ կապիտալ ծախսերի շնորհիվ: 

631.
Գազամատակարարման ոլորտում իրականացվելիք ներդրումային քաղաքականությունը պետք է ուղղված լինի գազամատակարարման հասանելիության աստիճանի բարձրացմանը: Մարզում արդեն աշխատանքներ են իրականացվել բազմաբնակարան շենքերում լոկալ ջեռուցման համակարգերի տեղադրման ուղղությամբ: Գազամատակարարման համար կատարվող շահագործման և պահպանման բոլոր ծախսերը փոխհատուցվելու են սպառողների կողմից: Բազմաբնակարան շենքերի արդյունավետ կառավարումը նույնպես կարևոր հարց է ջերմամատակարարման ծառայությունների հասանելիության և արդյունավետության բարելավման առումով:

632.
Չնայած բաժանորդների թիվը 01.01.2013թ. դրությամբ խորհրդային տարիների համեմատ աճել է 58,3%-ով, կամ նախկինում 15039-ի դիմաց այն կազմել է 23808 բաժանորդ, մարզում բնակավայրերի գազիֆիկացումն իրականացվում է դանդաղ տեմպերով: 

633.
Հայաստանի Հանրապետության կառավարության 2007 թվականի սեպտեմբերի 6-ի «Գումար հատկացնելու մասին» N997-Ա որոշմամբ ՀՀ Սյունիքի մարզպետարանին հատկացված միջոցների հաշվին 90.0 մլն դրամի շրջանակներում ավարտվել է Արավուս գյուղի գազիֆիկացումը: 2012թ. հոկտեմբերին սկսվել են Խնածախ, Վաղատուր, Խոզնավար և Սպանդարյան համայնքների գազիֆիկացման աշխատանքները, որի համար նախատեսվել է հատկացնել 655,0 մլն դրամ և որը նախատեսվում է ավարտել մինչև 2013 թվականի հոկտեմբեր ամիսը: 

634.
Իրականացվել է Իրան-Հայաստան գազամուղի շինարարությունը երկու փուլով` Մեղրի-Քաջարան (40կմ) հատված և Քաջարան-Արարատ (187կմ) հատված: 
635.
ՄԶԾ-ով նախատեսվում է գազիֆիկացման աշխատանքներ իրականացնել մարզի 33 բնակավայրերում, այդ թվում նաև Մեղրի և Ագարակ քաղաքներում: Գազիֆ‎իկացման համար նախատեսվում է 2014-2017 թվականներին կատարել 6160.65 մլն դրամի ներդրումներ (Հավելված 11.3):
636.
Ամփոփելով ենթակառուցվածքների բաժինը` անհրաժեշտ է նշել, որ միջոցների անբավարության պատճառով ենթակառուցվածքների վերականգնումն ու պահպանումը լայնածավալ չեն եղել, այնպես որ շահառուների պատկերացմամբ ներդրումների ազդեցությունը բավարար չի եղել ծառայությունների կենսունակությունն ապահովելու համար: Հետևաբար, հետագա ծրագրերով նախատեսվող միջոցառումները մանրակրկիտ կուսումնասիրվեն առավելագույնի հասցնելու համար իրականացվող միջոցառումների ազդեցությունը և մատուցվող ծառայությունների որակը: 

637.
Համայնքների մասնակցությունը մոնիտորինգի գործընթացներում, տեղական փորձի ու գիտելիքների օգտագործումն ու, որոշ դեպքերում, նրանց նպատակային մասնակցությունը կարող են շատ արժեքավոր լինել հատկապես այն դեպքերում, երբ խոսքը գնում է տվյալ համայնքի կողմից առաջադրված միջոցառման իրականացման աշխատանքներին:
12. ՏԱՐԱԾՔԱՅԻՆ ԿԱՌԱՎԱՐՈՒՄ, ՏԵՂԱԿԱՆ ԻՆՔՆԱԿԱՌԱՎԱՐՈՒՄ ԵՎ ՔԱՂԱՔԱՑԻԱԿԱՆ ՀԱՍԱՐԱԿՈՒԹՅՈՒՆ
12.1. Տարածքային կառավարում
12.1.1. Վարչատարածքային բաժանում
638. Հայաստանի Հանրապետության տարածքային կառավարման ներկա համակարգը սահմանվել է 1995 թվականի հուլիսի 5-ին ընդունված և 2005 թվականի նոյեմբերի 27-ին որոշակի փոփոխությունների ենթարկված Հայաստանի Հանրապետության Սահմանադրությամբ։ Համաձայն ՀՀ Սահմանադրության 11.1-րդ հոդվածի` ՀՀ վարչատարածքային միավորներն են մարզերն ու համայնքները։ Սահմանադրության 82-րդ հոդվածի համաձայն Ազգային ժողովը կառավարության առաջարկությամբ սահմանում է Հանրապետության վարչատարածքային բաժանումը, իսկ 83.5-րդ հոդվածի 11-րդ կետի համաձայն` Հայաստանի Հանրապետության վարչատարածքային միավորները և դրանց սահմանները սահմանվում են Հայաստանի Հանրապետության օրենքներով։ Սահմանադրության համաձայն, 1995թ. նոյեմբերի 7-ին ընդունվեց «Հայաստանի Հանրապետության վարչատարածքային բաժանման մասին» ՀՀ օրենքը։ Գորիսի, Կապանի, Մեղրու և Սիսիանի նախկին վարչական 4 շրջանների միավորումից ձևավորվեց ցամաքային տարածքով Հայաստանի Հանրապետության ամենամեծ` Սյունիքի մարզը, որը  սկզբում ընդգրկում էր 113 համայնք, այնուհետև «Հայաստանի Հանրապետության վարչատարածքային բաժանման մասին» ՀՀ օրենքում կատարված վերջին փոփոխությունների արդյունքում ունի 109 համայնք, որից 7-ը` քաղաքային և 102-ը` գյուղական (Հավելված 12.1)։
639. ՀՀ Սահմանադրության 88.1-րդ հոդվածի համաձայն, մարզպետները նշանակվում և ազատվում են ՀՀ Նախագահի կողմից վավերացված ՀՀ կառավարության որոշմամբ և իրագործում են կառավարության տարածքային քաղաքականությունը, համակարգում են գործադիր մարմինների տարածքային ծառայությունների գործունեությունը, բացառությամբ օրենքով նախատեսված դեպքերի։ ՀՀ տարածքային կառավարման գործող համակարգի մեջ, մարզի կտրվածքով,  մարզպետից և մարզպետարանից բացի, մտնում են նաև մարզային ենթակայության կազմակերպությունները, հանրապետական գործադիր մարմինների տարածքային ծառայությունները։ Վերջինները մի կողմից ուղղակիորեն ենթարկվում են համապատասխան վերադաս մարմիններին, մյուս կողմից` հանդիսանալով պետական կառավարման մարմիններ, միաժամանակ գտնվում են մարզպետի համակարգման ոլորտում։

12.1.2. Գերակայություններ և հիմնախնդիրներ
640. Տարածքային կառավարման հարաբերություններն առանձին կարգավորող օրենք գոյություն չունի։ Հայաստանի Հանրապետության մարզերում, ինչպես նաև Սյունիքի մարզում տարածքային կառավարման ներկա համակարգի օրենսդրական հիմքը կազմում են մի շարք առանցքային իրավական ակտեր, որոնց միջոցով էլ կարգավորվում են այդ հարաբերությունները։

641. Բնագավառում դեռևս չլուծված կարևոր խնդիրներից մեկը մարզպետարանների իրավասությունների հստակ սահմանումն է։ Մարզպետների գործունեությունը հիմնականում կարգավորող ՀՀ Նախագահի «Հայաստանի Հանրապետության մարզերում պետական կառավարման մասին» հրամանագրի համաձայն մարզպետներին իրավասություններ են վերապահված տնտեսական և հասարակական կյանքի տարբեր ոլորտներում, սակայն դրանց իրականացումը պարզաբանող դրույթների ձևակերպումը հստակ չէ։ Հաշվի առնելով խնդրի համապետական բնույթը` մարզպետների լիազորությունների հստակ սահմանումը պետք է դիտարկել ընդհանուր օրենսդրության վերափոխման համատեքստում։ Անհրաժեշտություն է զգացվում տարածքային կառավարման բնագավառի հարաբերությունների կարգավորումն իրականացնել առանձին օրենքի միջոցով, քանզի օրենքով կարգավորումը կամրապնդի տարածքային կառավարման իրավական հիմքերը, կհստակեցնի պետական և տեղական ինքնակառավարման մարմինների լիազորությունների բաշխումը, թույլ կտա խուսափել կրկնվող գործառույթներից, կապահովի մարզերում սոցիալ-տնտեսական ներդաշնակ զարգացումը։

642. Կարևոր հիմնախնդիրներից է նաև մարզի խորհրդի դերի ակտիվացումը, հաշվի առնելով այն, որ մարզպետարանի և ՏԻՄ-երի միջև տեղեկատվության փոխանակման, առկա հիմնախնդիրների քննարկման, գերակայությունների սահմանման, մարզի բնակչության բոլոր հատվածների հետ անմիջական կապ հաստատելու, ինչպես նաև զարգացման պլանավորման ու ծրագրերի իրականացման հետ կապված գործընթացները քննարկող ու հաստատող կարևոր խորհրդակցական մարմին է /«Տեղական ինքնակառավարման մասին» ՀՀ օրենքի 81-րդ հոդվածով նախատեսված է, որ մարզի խորհրդի գործունեությունը կարգավորվում է նաև ՀՀ Նախագահի հրամանագրով/։ 

643. Տարածքային կառավարման բնագավառում 2014-2017թթ. գործունեության կարևորագույն ուղղություններն են. 

1. Կանոնակարգել մարզպետարանի, ՏԻՄ-երի, ինչպես նաև ոչ պետական հատվածի փոխհարաբերությունները։ Սա ենթադրում է մարզպետարանի աշխատակազմի կառուցվածքի փոփոխություններ, ստորաբաժանումների գործառույթների, առանձին պաշտոնների անձնագրերի դրույթների հստակեցում, ստորաբաժանումների վերակազմակերպում կամ նոր ստորաբաժանումների ստեղծում, որը պետք է հաշվի առնի երկրում և մարզում տեղի ունեցող հանրային ոլորտի բարեփոխումները և դրանց շրջանակներում տարածքային կառավարման մարմինների գործառույթների արդյունավետ իրականացումը։ Քաղաքացիական կամ համայնքային ծառայության անալոգիայով անհրաժեշտ է ունենալ նաև մարզպետի, մարզպետի տեղակալների և այլ հայեցողական պաշտոնների հաստատված անձնագրեր։ Իրականում այս պաշտոնների` օրենսդրությամբ նախատեսված լիազորությունների, իրավասությունների թվարկումը հենց այդ պաշտոնների անձնագրերի տվյալներն են։ Անհրաժեշտ է համակարգել դրանք մեկ փաստաթղթի մեջ: 2011 թվականին ընդունված «Հանրային ծառայության մասին» ՀՀ օրենքը որոշակի օրենսդրական կարգավորումներ մտցրեց այս խնդրի հետ կապված, սակայն անելիքները դեռ առջևում են
2. Մասնագիտական հսկողության արդյունավետ կազմակերպման համար կառավարության կողմից անհրաժեշտ է մշակել և սահմանել պետության կողմից պատվիրակված լիազորությունների իրականացման կարգերն ու չափորոշիչները, ինչը կնպաստի ինչպես այդ լիազորությունների արդյունավետ իրականացմանը, այնպես էլ դրանց կատարման նկատմամբ պատշաճ հսկողության սահմանմանը
3. Վերահսկողության գործառույթի հստակեցմանը զուգահեռ` ավելի մեծ կարևորություն տալ մարզպետարանի համակարգման գործառույթին, ելնելով զարգացման ու աղքատության հաղթահարման գերակայությունների տրամաբանությունից
4. Վերանայել մարզային զարգացման պլանավորման բնագավառում մարզպետարանի գործառույթները, պարտականություններն ու իրավասությունները
5. ՀՀ օրենսդրությամբ սահմանված կարգով բնորոշել «Տարածքային կառավարման մարմին» հասկացությունը։ Այս բնորոշումը չի հստակեցված։ «Վարչարարության հիմունքների և վարչական վարույթի մասին» ՀՀ օրենքի 3-րդ հոդվածի 1-ին կետի «բ» ենթակետով նշված է, որ տարածքային կառավարման մարմիններ են մարզպետները 

6. Մշակել մարզպետարանի և մարզում գործող պետական կառավարման մարմինների միջև տեղեկատվական հոսքերի կարգավորման հայեցակարգ, որը թույլ կտա միասնականացնել սոցիալ-տնտեսական զարգացման խնդիրներին վերաբերող տվյալները, ստեղծել միասնական տվյալների բանկ, որը կհանդիսանա մարզային կյանքի բոլոր բնագավառների համար պաշտոնական տեղեկատվության աղբյուր։ Այս ուղղությամբ հատկապես կարևորվում է ԱՎԾ-ի տարածքային ստորաբաժանումների հետ փոխհարաբերությունների արդյունավետության բարձրացումը
7. Հստակեցնել, պարզեցնել և արդյունավետ դարձնել մարզպետարանի կողմից ՏԻՄ-երին տրամադրվող մեթոդաբանական օգնությունը, դրա տրամադրման մեխանիզմը
8. Մարզային զարգացման գործընթացներում Սյունիքի մարզի խորհրդի դերը բարձրացնելու անհրաժեշտության դեպքում լրացուցիչ օրենսդրական հիմքեր ապահովելու նպատակով, ուսումնասիրել Սյունիքի մարզի խորհրդի գործող իրավասությունների շրջանակը։ Սյունիքի մարզպետարանում կուտակվել է մեծ փորձ, որը հիմք է դնում մարզպետարանի և մարզի հասարակության միջև համատեղ գործողությունների իսկապես արդյունավետ իրականացման և դրանց հետագա զարգացման համար
9. Մարզպետարանի աշխատակազմին ամրացված պետական սեփականություն հանդիսացող գույքի համապարփակ հաշվառման և օգտագործման, մարզի վարչական տարածքում գտնվող և համայնքային սեփականություն չհանդիսացող հողամասերի նկատմամբ սեփականության  իրավունքի պետական գրանցման աշխատանքների, մարզպետարանի ենթակայության առևտրային կազմակերպություններում պետության կողմից լիազոր ներկայացուցչի լիազորությունների արդյունավերտ իրականացում:

12.1.3 . Մարզպետարանի կառավարում
644. ՀՀ կառավարության 2002 թվականի սեպտեմբերի 19-ի N1795 որոշմամբ հաստատված ՀՀ Սյունիքի մարզպետարանի կազմակերպական կառուցվածքը ՀՀ կառավարության հետագա որոշումներով դինամիկ կերպով ենթարկվեց փոփոխությունների: Վերջին անգամ այն փոփոխության է ենթարկվել ՀՀ կառավարության 2012 թվականի մարտի 29-ի N365-Ն որոշմամբ, երբ մարզպետարանի աշխատակազմում ստեղծվեց ներքին աուդիտի բաժին: Մարզպետարանի կառավարման նոր կազմակերպական կառուցվածքը հնարավորություն է տալիս հիմնականում լուծելու առկա հիմնախնդիրները և արդյունավետ կերպով իրականացնելու մարզպետի լիազորությունները: Ինչպես ենթադրվել էր՝ փոփոխությունների դինամիկան շարունակվեց: Համաձայն վերջին փոփոխությունների` մարզպետարանի կազմակերպչական կառուցվածքն ունի Հավելված 12.2-ում ներկայացված տեսքը։
645. Հետագայում այս փոփոխությունների դինամիկան կարող է էլի շարունակվել, քանի որ համակարգը պետք է հարմարեցվի գոյություն ունեցող զարգացումներին։ Կառուցվածքային փոփոխությունները պետք է դիտարկել օպտիմալության, ընդհանուր մոտեցումների պահպանման և աշխատանքների ռացիոնալ կազմակերպման տեսանկյունից։ Այս առումով արդեն անհրաժեշտություն է առաջացել մարզպետարանի աշխատակազմում ունենալ համակարգչային բաժին՝ համապատասխան մասնագետներով: Քանի որ արդեն մարզպետարանում Էլեկտրոնային կառավարման բնագավառում առաջընթացը շոշափելի է, Հայաստանի տարածքային կառավարման էլեկտրոնային համակարգի ներդրման արդյունքում Սյունիքի մարզպետարանն ինտերնետում ներկայացված է պաշտոնական նոր կայքով (http://syunik.gov.am), որն անընդհատ կատարելագործվում է, Mulberry համակարգը 2009 թվականի դեկտեմբերից վերջնականապես ներդրվել է մարզպետարանում և մարզպետարանի փաստաթղթաշարժի գերակշիռ մասն իրականացվում է այս համակարգով:

646. Մարզի զարգացման ծրագրի իրականացումը դիտարկելու և հսկելու համար մարզպետարանում ձևավորվում է մոնիտորինգի և գնահատման համակարգ։ ՄԳ համակարգը մանրամասնորեն ներկայացված է ՄԶԾ-ի «Մոնիտորինգի և գնահատման համակարգ» բաժնում։

647. Պետական կառավարման համակարգի արդյունավետության բարձրացման նպատակով կարևոր է նաև մարզպետարանի և նրանում յուրաքանչյուր աշխատատեղի համապատասխանեցումը ժամանակակից չափանիշներին` հագեցնելով մարզպետարանը համապատասխան տեխնիկայով, համակարգչային ծրագրերով և տեղեկատվության ստացման ժամանակակից միջոցներով։ Վերջինս ենթադրում է նաև նոր որակական պահանջներ մարզպետարանի աշխատակիցների նկատմամբ, ինչի համար միայն քաղաքացիական ծառայության համակարգի ներդրման շրջանակներում իրականացվող ուսուցումը բավարար չէ։ Այս նպատակին կարելի է հասնել նաև լրացուցիչ ուսուցման շնորհիվ։ 

12.1.4 . Քաղաքացիական ծառայություն
648. Տարածքային կառավարման համակարգի արդյունավետ գործունեության երաշխիքներից մեկը քաղաքացիական ծառայության համակարգն է։ Ներկայումս կարելի է արձանագրել, որ այն հիմնականում կայացել է։ 2001 թվականից տարածքային կառավարման համակարգում ներդրվեց քաղաքացիական ծառայությունը, որը հնարավորություն տվեց տարանջատելու քաղաքական, հայեցողական և սպասարկող պաշտոնները քաղաքացիական` մասնագիտական ծառայողներից, որպես բարձրագույն քաղաքացիական ծառայող ճանաչելով աշխատակազմի ղեկավարներին։ «Քաղաքացիական ծառայության մասին» ՀՀ օրենքի պահանջներին համապատասխան՝ դասակարգվեցին և նկարագրվեցին մարզպետարանի, ինչպես նաև հանրապետական գործադիր մարմինների` մարզում գործող տարածքային ծառայությունների քաղաքացիական ծառայության բոլոր պաշտոնները։ «Քաղաքացիական ծառայության մասին» ՀՀ օրենքի և հարակից ենթաօրենսդրական ակտերի ընդունումը դեռևս առաջին քայլերն են մասնագիտական քաղաքացիական ծառայության կայացման ճանապարհին։
649. Ծառայության մյուս տեսակների համար համապատասխան օրենսդրության ստեղծումը և այդ համակարգերի կայացումը խնդիր էր առաջադրում վերանայելու քաղաքացիական, համայնքային և ընդհանրապես հանրային ծառայության հայեցակարգը։ Անհրաժեշտ էր ապահովել այդ ծառայությունների միջև ներդաշնակեցումը, ձևավորել կապ՝ ծառայության մեկ տեսակից մյուսին անցնելու համար։ Այս իրավիճակը պահանջեց հանրային ծառայության մասին օրենսդրության ստեղծում` ապահովելով հանրային ծառայության միասնական սկզբունքներ։ Այս ենթատեքստում անհրաժեշտություն առաջացավ ունենալ նաև պետական ծառայության համակարգի ամբողջական նկարագիրը, որտեղ նաև կսահմանվեին քաղաքական և հայեցողական պաշտոնյաներին ներկայացվող պահանջները։ Դրա հետ կապված, 2011 թվականին ընդունվեց «Հանրային ծառայության մասին» ՀՀ օրենքը, որն այս ոլորտում որոշակիորեն ամբողջականացրեց իրավական դաշտը։ Այս կարգավորումը հնարավորություն տվեց նաև ունենալու հստակ դասակարգված պաշտոնյաների ցանկ` ըստ ծառայության տեսակների և խմբերի, համապատասխան պաշտոնների անվանումներով։
650. Տարածքային կառավարման համակարգի արդյունավետությունը պահանջում է բարելավել մարզպետի և գործադիր իշխանության մարմինների տարածքային ծառայությունների գործունեությունը։ Մասնավորապես, անհրաժեշտ է նորմատիվ իրավական ակտերում փոփոխություններ և լրացումներ կատարելու միջոցով, մեխանիզմներ մշակել, համաձայն որոնց գործադիր իշխանության մարմինների տարածքային ծառայությունները պետք է տեղեկատվություն և հաշվետվություններ ներկայացնեն մարզպետին իրենց գործունեության, ինչպես նաև տվյալ ոլորտը բնութագրող ցուցանիշների մասին։ Միաժամանակ մարզպետը պետք է հնարավորություն ունենա հանձնարարականներ տալ համապատասխան ստորաբաժանումների ղեկավարներին, ինչը պետք է ամրագրված լինի նրանց պաշտոնների անձնագրերում։ 
12.1.5. Էլեկտրոնային կառավարում 

651. Մարզպետարանում իրականացվել են տարածքային էլեկտրոնային կառավարման համակարգի ներդրման աշխատանքներ։ Ներկայումս մարզպետարանն ունի էլեկտրոնային կառավարման համակարգ։ Հայաստանի տարածքային կառավարման էլեկտրոնային համակարգի ներդրման արդյունքում Սյունիքի մարզն ինտերնետում ներկայացված է պաշտոնական կայքով (http։//syunik.gov.am), մարզպետարանի փաստաթղթաշարժի գերակշիռ մասն իրականացվում է Mulberry էլեկտրոնային համակարգի միջոցով։ Դա հնարավորություն է տալիս որոշակիորեն հրապարակային դարձնել տարածքային կառավարման մարմինների գործունեությունը` ապահովելով անհրաժեշտ տեղեկատվություն։

652. Համակարգի ներդրմանը զուգընթաց սկսեց որոշակիորեն բարձրանալ մարզպետարանի աշխատակիցների մեծ մասի համակարգչային գիտելիքների մակարդակը և այսօր արդյունքները գոհացուցիչ են։ Ընդհանուր առմամբ 2010-2013 թվականներին մարզպետարանը համալրվեց համակարգչային սարքավորումներվ, սակայն անհրաժեշտ է վերջնականապես լուծել մարզպետարանի` համակարգիչներով և ժամանակակից կապի միջոցներով լիարժեք հագեցվածության հարցը, ստեղծել տեղեկատվական տեխնոլոգիաների և համակարգչային սպասարկման բնագավառում արհեստավարժ թիմ։ Տեղեկատվական տեխնոլոգիաների արագ զարգացման պայմաններում տեղեկատվության արհեստավարժ ընդունման, ստացման մշակման և փոխանցման անհրաժեշտությունն էլ ավելի է ուժեղանում։ Պետական կառավարման ոլորտում ներկայումս տեղեկատվությունը դարձել է հզոր ռեսուրս, որն անհրաժեշտ է ճիշտ կառավարել։ 

653. 2014-2017 թվականների ընթացքում անհրաժեշտ է. 

1. Ստեղծել ՀՀ Սյունիքի մարզպետարանի աշխատակազմի տեղեկատվական տեխնոլոգիաների և համակարգչային սպասարկման բաժին
2. Մշակել պաշտոնական տեղեկատվության արխիվացման, պահպանման և դրանից հետագայում օգտվելու հստակ մեխանիզմ
3. Քաղաքացիներից ստացվող նամակների գործընթացում կիրառել «Մեկ պատուհանի» սկզբունքը, ինչը հնարավորություն կտա առավել արդյունավետ դարձնել հատկապես բնակչության հետ մարզպետարանի փոխհարաբերությունները
4. Ստեղծել միասնական տեղեկատվական ցանց Սյունիքի մարզի համայնքների տեղական ինքնակառավարման մարմինների և մարզպետարանի միջև:
12.2. Տեղական ինքնակառավարում
12.2.1. Համայնքային խնդիրներ 

654. Համաձայն «Հայաստանի Հանրապետության վարչատարածքային բաժանման մասին» ՀՀ օրենքի /հետագա փոփոխություններով ու լրացումներով/` Uյունիքի մարզն ունի 135 բնակավայր, որոնք ընդգրկված են 109 համայնքների կազմում։ Մարզի 109 համայնքներից 7-ը քաղաքային համայնքներ են, 102-ը` գյուղական։ Սյունիքի մարզում համայնքներն առավելապես կազմավորվել են «մեկ բնակավայր-մեկ համայնք» սկզբունքով։ Մարզի 98 համայնքներ ընդգրկում են մեկական բնակավայր, իսկ 11 համայնքներ` 2 կամ ավելի բնակավայր։ Համայնքներն ըստ բնակչության թվի ներկայացված են Աղյուսակ 12.1-ում։ 

	Աղյուսակ 12.1. Սյունիքի մարզի համայնքներն ըստ մշտական  բնակչության թվի 2013թ. հունվարի 1-ի դրությամբ

	Հ.Հ.
	Դասակարգում ըստ բնակչության թվաքանակի
	Համայնքների
թիվը
	Տոկոս
մարզի համայնքների թվի նկատմամբ
	Բնակչության
ընդհանուր թիվը տվյալ համայնքներում
/մարդ/
	Տոկոս
մարզի բնակչության թվի նկատմամբ

	1
	2
	3
	4
	5
	6

	1
	Մինչև 100 բնակիչ
	19
	17.4
	1466


	1,01



	2
	101-200 բնակիչ
	23
	21.1
	3507


	2,43



	3
	201-500 բնակիչ
	32
	29.4
	10589


	7,32



	4
	501-1000 բնակիչ
	15
	13.8
	10350


	7,16



	5
	1001-3000 բնակիչ
	14
	12.8
	23696


	16,39



	6
	3001-5000 բնակիչ
	2
	1.8
	9100


	6,29



	7
	5001-10000 բնակիչ
	1
	0.9
	7200


	4,98



	8
	10 000-ից ավելի բնակիչ
	3
	2.8
	78700
	54,42

	
	Ընդամենը
	109
	100.0
	144608
	100.00

	Աղբյուրը` ՀՀ Սյունիքի մարզպետարանի աշխատակազմի ՏԻ և ՀԳՄՀ վարչություն


655.
Ներկայացված աղյուսակի վերլուծությունից պարզվում է, որ մարզի 109 համայնքներից 89-ը, /այդ թվում նաև Դաստակերտի քաղաքային համայնքը/ կամ շուրջ  86.1%-ն ունեն մինչև 1000 բնակիչ, 1001-3000 բնակիչ ունեն 14 համայնքներ կամ մարզի համայնքների 12.8%-ը, 3000-ից ավելի բնակիչ ունեն 6 համայնքներ կամ ընդհանուրի 5.5%-ը։ 

656.
Սյունիքի մարզի համայնքները օրենսդրության շրջանակներում ենթարկվել են նաև որոշակի դասակարգման։ 

657.
Այսպես` ՀՀ կառավարության 1998 թվականի նոյեմբերի 17-ի «Հայաuտանի Հանրապետության uահմանամերձ համայնքների ցանկը հաuտատելու մաuին» N713 որոշմամբ /հետագա փոփոխություններով ու լրացումներով/ հաստատված uահմանամերձ համայնքների (բնակավայրերի) ցանկում Սյունիքի մարզից ընդգրկված է 65 համայնք (86 բնակավայր)։ ՀՀ կառավարության 1998 թվականի նոյեմբերի 27-ի «Հայաստանի Հանրապետության բնակավայրերն ըստ բարձունքային նիշերի դասակարգելու մասին» N756 որոշման /հետագա փոփոխություններով ու լրացումներով/ համաձայն մարզում կա 32 լեռնային և 12 բարձր լեռնային բնակավայր։ Ընդհանուր առմամբ, մարզի 109 համայնքներից 87-ն ունի սահմանամերձ, բարձր լեռնային կամ լեռնային բնակավայրեր և միայն 22 համայնք չունի ՀՀ օրենսդրությամբ սահմանված որևէ կարգավիճակ ունեցող բնակավայր /Սյունիքի մարզի համայնքների վերաբերյալ բոլոր տվյալները ներկայացված են հետևյալ հավելվածներում` Հավելված 12.1, Հավելված 12.3, Հավելված 12.4, Հավելված 12.5, Հավելված 12.6։ 

658.
Մարզի համայնքներում կարևորագույն խնդիր է համայնքների կարողությունների բարձրացումը։ Չնայած համայնքները իրավական հարթության վրա գոյություն ունեցող սուբյեկտներ են. բայց նրանց կարողությունները դեռևս թույլ են և ենթակա են հզորացման։

659.
Համայնքների կարողությունների բարձրացման կարևոր նախապայման է դոտացիաների տրամադրումը։ Վերջին տարիների դրական տեղաշարժերից մեկն այն է, որ պետական բյուջեով նախատեսված դոտացիաները բոլոր համայնքներին հատկացվում են 100%-ով։ Սակայն չլուծված հիմնախնդիրներից մեկը մնում է համայնքի բյուջեի սեփական եկամուտների հավաքագրման ապահովումը։ 

660.
Երկրորդ կարևոր հանգամանքը մարզային և համայնքային մակարդակներում բավարար կարողությունների ապահովումն է կադրերի հարցում, որը թույլ կտա ստանձնել նոր լիազորությունները և առավել արդյունավետ կառավարել տեղերում։ Կարողությունների զարգացման մեթոդներներից են ուսուցողական դասընթացները, որոնք պետք է շարունակվեն կազմակերպվել տեղական և կենտրոնական մակարդակով կառավարության կամ դոնորների կողմից։

661.
Համայնքների բյուջեների հավաքագրման կարևոր նախապայմաններից մեկը պլանավորվող բյուջեների իրատեսությունն է և բազաների հստակությունը։ Պլանավորվող ժամանակաշրջանում անհրաժեշտ է շարունակել համայնքների բյուջեներում հատկապես գույքահարկի, հողի հարկի, տուրքերի բազաների ճշգրտման աշխատանքները։ 

662.
Այս բնագավառում մարզպետարանի կարևորագույն խնդիրներից է պետական մակարդակում ընթացող նոր նախաձեռնությունների մասին ՏԻՄ-երին տեղեկացնելը և համապատասխան մեթոդաբանական օգնություն տրամադրելը։ 

663.
Տեղական ինքնակառավարման համակարգի զարգացման վարչատարածքային կարևոր խնդիրներից են համայնքների սահմանների նկարագրումն ու քարտեզագրման աշխատանքները, համայնքների գլխավոր հատակագծերի կազմումը կամ դրանց ժամանակակից պայմաններին հարմարեցումը, համայնքների բյուջետային կարողությունների ամրապնդումն ու զարգացումը, ինչպես նաև բյուջեների հավաքագրման մակարդակի բարձրացումը` այն հասցնելով պլանավորված մակարդակին։ 

664.
Տեղական ինքնակառավարման բնագավառի 2014-2017 թվականների գերակայություններն են. 

1. Շարունակել ամրապնդել ու զարգացնել համայնքների բյուջետային կարողությունները, ինչպես նաև բարձրացնել բյուջեների հավաքագրման մակարդակը 

2. Նպաստել միջհամայնքային համագործակցության ընդլայնմանը
3. Մեթոդաբանական և տեխնիկական աջակցություն ցուցաբերել համայնքներին բյուջեների կազմման ու բազաների ճշգրտման աշխատանքներում։ 

665.
Սյունիքի մարզի զարգացումը անքակտելիորեն կապված է մարզի համայնքների զարգացման հետ։ Մարզում առկա հիմնախնդիրների լուծումը մեծ մասամբ ենթադրում է համայնքային բազմաթիվ հիմնախնդիրների լուծումներ։ Համայնքային կարողությունների ամրապնդման և տեղական ինքնակառավարման մարմինների լիազորությունների արդյունավետ իրականացման համատեքստում մարզի զարգացումն էլ ավելի է կարևորվում։ 

666.
Համաձայն ՀՀ Սահմանադրության 104-րդ հոդվածի տեղական ինքնակառավարումը ոչ միայն համայնքի տեղական նշանակության հարցերը լուծելու իրավունքն է, այլև կարողությունը։ Այսինքն` համայնքները պետք է բավարար կարողություն ունենան լուծելու տեղական ինքնակառավարման` օրենսդրությամբ իրենց վերապահված հարցերը և իրականացնել լիազորությունները։ 

667.
Հայաստանում ապակենտրոնացման քաղաքականությունը հիմնականում պայմանավորված է տարածքային մարմիններից տեղական ինքնակառավարման մարմիններին որոշակի լիազորությունների և իրավասությունների փոխանցմամբ։ Այս գործընթացում կարևոր է հետևյալ սկզբունքի կիրառումը` եթե խնդիրն ավելի արդյունավետ կարող է լուծվել համայնքներում, ապա լիազորությունների փոխանցումը նպատակահարմար է, իսկ եթե լիազորությունների փոխանցումից հետո դրանք չեն կատարվում, այսինքն արդյունքը բացասական է, ապա այդպիսի ապակենտրոնացումը կարող է միայն վնաս բերել հանրությանը։ Խնդիրն այն է, որ ապակենտրոնացումը չպետք է ինքնանպատակ լինի, այլ ապահովի օպտիմալություն և արդյունավետություն։ Ապակենտրոնացման քաղաքականությունն արդյունավետ իրականացնելու համար անհրաժեշտ է համայնքների որոշակի ներուժ, որը փոքր համայնքներում բացակայում է։ Այդ առումով նպատակ է դրվում խոշորացնել համայնքները` կրճատելով դրանց թիվը` միավորելով մի քանի բնակավայր մեկ համայնքի մեջ։ Կառավարության կողմից խրախուսվող միջհամայնքային միավորումների ստեղծումը կարելի է համարել ապակենտրոնացման արդյունավետության բարձրացման որոշակի քայլ։ Միջհամայնքային միավորումներին աջակցելու նպատակն ամրագրված է նաև ՀՀ կառավարության գործունեության ծրագրում։ Այն նախատեսված է նաև ԿԶԾ-ում։ Նոր կազմավորվելիք միջհամայնքային միավորումները պետք է ստանան պետության ֆինանսական և տեխնիկական աջակցությունը։ Այդ նպատակի իրականացման համար անհրաժեշտ է ներգրավել նաև միջազգային կազմակերպությունների ջանքերն ու կարողությունները։

668.
Համայնքների խոշորացման և միջհամայնքային միավորումների ստեղծման ներկա ֆոնի վրա, հաշվի առնելով մարզի աշխարհագրական դիրքը, ռազմավարական նշանակությունը, սահմանամերձ, բարձր լեռնային և լեռնային բնակավայրեր ունեցող համայնքների մեծ տեսակարար կշիռը (79.8%), բնակավայրերի միջև եղած հեռավորությունը,  բնակավայրերի բնակչության համատեղելիության և մենթալության մակարդակը /1990-ական թվականներին գյուղխորհուրդների և բնակավայրերի տարանջատումից հետո, անցած մոտ 20 տարիների ընթացքում ձևավորվել է մի սերունդ, որի համար տեղային հայրենասիրության գաղափարը որոշակիորեն արմատավորվել և դարձել է գյուղապահպանման կարևոր գործոններից մեկը/ անհրաժեշտ է այս հարցում Սյունիքի մարզում ցուցաբերել որոշակի տարբերակված մոտեցում։ Մարզի համայնքների խոշորացման խնդիրը մի շարք անգամ քննարկվել է մարզպետարանում և ՀՀ տարածքային կառավարման նախարարություն են ներկայացվել խոշորացման հնարավոր տարբերակներ, որոնք դեռևս ուսումնասիրման փուլում են:
12.2.2. Համայնքային ծառայություն 

2001 թվականից սկսած ՀՀ պետական կառավարման ոլորտներում սկսեցին ներդրվել այդ բնագավառներում ծառայությունները կարգավորող օրենքներ։ Կադրային քաղաքականության արդյունավետության բարձրացման անհրաժեշտություն էր զգացվում նաև համայնքներում և իշխանությունները ձեռնամուխ եղան  համայնքներում միասնականացված կադրային քաղաքականության ապահովմանը։  2004թ. դեկտեմբերի 14-ին ընդունվեց «Համայնքային ծառայության մասին» ՀՀ օրենքը, որն ուժի մեջ մտավ 2005թ. փետրվարի 26-ից։

Օրենքով ամրագրված են ՀՀ-ում համայնքային ծառայության հիմնական սկզբունքները, կարգավորված են համայնքային ծառայության պաշտոնների և դասային աստիճանների դասակարգման, պաշտոնների նշանակման,  ատեստավորման, նրանց իրավական վիճակի, կազմակերպման և ղեկավարման, ինչպես նաև դրանց հետ կապված այլ հարաբերություններ։ Համայնքային ծառայության ներդրման գործընթացը ենթադրում էր որոշակի ժամկետներում որոշակի քայլերի հերթականությամբ իրականացում։ Այդ ամենը սահմանված է օրենքով։ Օրենքի եզրափակիչ և անցումային դրույթներում համայնքային ծառայության ներդրման գործընթացի համար սահմանված են նաև որոշակի հստակ ժամկետներ և ըստ այդ ժամկետների ինչպես ամբողջ Հայաստանի Հանրապետությունում, այնպես էլ Սյունիքի մարզի 109 քաղաքային և գյուղական համայնքներում ներդրվեց համայնքային ծառայությունը։ Ի տարբերություն քաղաքացիական ծառայության, որի ներդրումն իրականացվեց Հանրապետության մասշտաբով ստեղծված մեկ մարմնի՝ ՀՀ քաղաքացիական ծառայության խորհրդի միջոցով, համայնքային ծառայության համար այդպիսի միավոր չի ստեղծվել, այլ օրենքով նախատեսվել է, որ համայնքային ծառայության պաշտոնների անվանացանկը, ընդհանուր նկարագիրը սահմանելը և մի շարք այլ գործառույթներ իրականացնում է ՀՀ կառավարության լիազորած պետական մարմինը։ Այդպիսի մարմին ճանաչվեց ՀՀ տարածքային կառավարման նախարարությունը։ ՀՀ տարածքային կառավարման նախարարի համապատասխան հրամաններով հաստատվեցին համայնքային ծառայության պաշտոնների յուրաքանչյուր խմբի ընդհանուր նկարագիրը, խմբերում ընդգրկվող պաշտոնների անվանացանկը, մրցութային և ատեստավորման հանձնաժողովների օրինակելի աշխատակարգերը, թափուր պաշտոն զբաղեցնելու համար մրցույթ և ատեստավորում անցկացնելու համար թեստեր կազմելու և մրցույթ ու ատեստավորում անցկացնելու կարգերը և մի շարք այլ իրավական ակտեր, որոնք հանդիսանում են օրենքից բխող, բնագավառի իրավական կարգավորումը շարունակող փաստաթղթեր։ 

Մարզպետարանի առաջին քայլն այդ տարիներին եղավ բոլոր համայնքների ղեկավարների հետ «Համայնքային ծառայության մասին» օրենքի քննարկումը և յուրաքանչյուր համայնքի ղեկավարի աշխատակազմի պաշտոնների անվանացանկի կազմումը: Գործընթացի արդյունքում` 2007 թվականին  մարզի 109 համայնքներում կար 394 համայնքային ծառայության պաշտոն։ 2007թ. հունվար-փետրվար ամիսների ընթացքում մարզի բոլոր համայնքներում կազմվել և համայնքների ղեկավարների կողմից հաստատվել է 394 պաշտոնի անձնագիր։ Մարզպետարանը մարզի բոլոր 4 տարածաշրջանների համայնքների ղեկավարներին ցույց է տվել մեթոդական և խորհրդատվական օգնություն, աջակցել համայնքային ծառայության համակարգի ձևավորմանը։ Համայնքներում պաշտոնների անձնագրերը հաստատելուց հետո սկսվեց դրանց համալրելու գործընթացը։ Համաձայն օրենքի՝ պաշտոններում հաստիքացուցակի փոփոխումից հետո երկամսյա ժամկետում կարող են նշանակվել տվյալ պաշտոնի անձնագրով ներկայացվող պահաջները բավարարող միայն այդ մարմինների անժամկետ աշխատանքային պայմանագրերով աշխատողները՝ այսինքն առանց մրցույթի։ Սկզբում մարզի համայնքներում այդ եղանակով համալրվել է 311 պաշտոն։  Համայնքային ծառայողների համալրումը ըստ համայնքների 100 տոկոսվ իրականացվեց մարզի միայն 44 համայնքներում։ 65 համայնքներում մինչ համայնքային ծառայության ներդրումն աշխատող շատ աշխատակիցներ նոր պաշտոնների անձնագրերին չհամապատասխանելու պատճառով պաշտոնի չնշանակվեցին և այդ համայնքներում առաջացան 83 թափուր պաշտոններ, որոնցից միայն 55-ում՝ աշխատակազմի քարտուղարի պաշտոններ։ Ընդհանուր առմամբ, մարզում 2007 թվականին, օրենսդրությամբ սահմանված կարգով, առանց մրցույթների համալրվեց համայնքային ծառայության պաշտոնների  78.9 տոկոսը։ 

Այնուհետև սկսվեց ներդրման երկրորդ և շարունակական փուլը, որն ընդգրկում է համայնքային ծառայողների վերաբերյալ տվյալների բանկ ստեղծելու, մրցույթներ անցկացնելու, վերապատրաստման, ատեստավորման և այլ գործընթացներ։ 

Պրակտիկան ցույց տվեց, որ ոլորտում առկա են որոշակի խնդիրներ, որոնք պետք է դինամիկ լուծում ստանան։ Համայնքների մի զգալի մասը պատրաստ չէ համայնքային ծառայության գործընթացին։ Ներկայումս բնակչության փոքր թվաքանակ ունեցող գյուղական համայնքներում համայնքային ծառայության պաշտոնների անձնագրերի պահանջներին բավարարող կադրերի խիստ պակաս կա, դրա վկայությունն է վերը նշված այն փաստը, որ 2007 թվականին համայնքային ծառայության ներդրման առաջին փուլում համայնքի ղեկավարի աշխատակազմի քարտուղարի 55  պաշտոններ, պաշտոնի անձնագրի բարձրագույն կրթության և աշխատանքային որոշակի ստաժի պահանջների ներկայացման հետևանքով մնացին թափուր։ Հետագայում համայնքների ղեկավարների առաջարկությամբ և մարզպետարանի միջնորդությամբ մինչև 1000 բնակիչ ունեցող մի շարք համայնքներում աշխատակազմերի քարտուղարների պաշտոնների անձնագրերի չափանիշները օրենքով սահմանված կարգով մինչև 2015 թվականի հունվարի 1-ն ընկած ժամկետի համար իջեցվեցին և համալրվեցին: Ներկայումս այդպիսի համայնքների թիվը 51 է: 2013 թվականի օգոստոսի 1-ի դրությամբ Սյունիքի մարզի քաղաքապետարանների ու գյուղապետարանների աշխատակազմերում առկա է համայնքային ծառայության 392 պաշտոն:

Փաստորեն 2007 թվականից սկսած Սյունիքի մարզի համայնքներում համայնքային ծառայությունը կայացման որոշակի դժվար փուլ անցավ։ Առկա բացթողումները շտկելուն և զարգացումներն ապահովելուն օգնության եկան «Համայնքային ծառայության մասին» ՀՀ օրենքում ըստ անհրաժեշտության կատարվող փոփոխություններն ու լրացումները, որոնք թույլ տվեցին ավելի արդյունավետ ներդնել համայնքային ծառայության համակարգը։ 

675.
Ծրագրավորվող 2014-2017 թվականներին, համաձայն օրենսդրության պահանջների, կշարունակվի կազմակերպվել համայնքային ծառայողների շարունակական վերապատրաստումը և ատեստավորումը։ Դրա համար համայնքային ատեստավորման և մրցութային հանձնաժողովները հիմնականում ապահովված են անհրաժեշտ տեխնիկական միջոցներով, համակարգչային ծրագրերով, ատեստավորման կազմակերպման համար անհրաժեշտ հարցաշարերով, տեղեկատվական նյութերով և փաստաթղթերով։ 

676. Համայնքային ծառայության համակարգի արդյունավետ ներդրման ապահովման համար անհրաժեշտ է շարունակել իրականացնել հետևյալ միջոցառումները. 
1. Արդյունավետ կլինի ՀՀ Սյունիքի մարզպետարանի աշխատակազմի ՏԻ և ՀԳՄՀ վարչությունում միայն զուտ կադրային գործերով և համայնքային ծառայության հարցերով զբաղվող բաժնի ստեղծումը: Ներկայումս գոյություն ունի ՏԻ և ՀԳՄՀ վարչության տեղական ինքնակառավարման և համայնքային ծառայության հարցերի բաժին, որը զբաղվում է տեղական ինքնակառավարմանը վերաբերող տարաբնույթ խնդիրներով, այդ թվում՝ նաև համայնքային ծառայությամբ: Պրակտիկան ցույց տվեց, որ Սյունիքի նման մեծ մարզի պարագայում նպատակահարմար է ունենալ միայն համայնքների կադրային գործերով, այդ թվում նաև համայնքային ծառայությամբ զբաղվող առանձին բաժին:
2. Համայնքային ծառայողների տվյալների շտեմարանի, քաղաքացիական ծառայողների վերաբերյալ ունեցած տվյալների հիման վրա, ստեղծել մարզի միասնական կադրային ուղղվածությամբ տեղեկատվական համակարգ, որը տեղեկություններ կպարունակի պաշտոնների և համապատասխան կադրերի վերաբերյալ, թափուր պաշտոնները հնարավորինս արագ համալրելու նպատակով
3. Խորհրդատվական աջակցություն ցուցաբերել համայնքներին արդյունավետ գործող և օպտիմալ կառուցվածքներ սահմանելու, ինչպես նաև դրանց համապատասխան համայնքային ծառայության պաշտոնների անձնագրերը հաստատելու ուղղությամբ միջոցներ ձեռնարկել համայնքային ծառայողների վարձատրության միասնական համակարգ սահմանելու ուղղությամբ
4. Համայնքային ծառայության գործընթացի ներդրման ընթացքում առաջացած խնդիրների պարբերաբար քննարկում և ահնրաժեշության դեպքում, օրենսդրական նոր փոփոխությունների նախագծերի մշակում և դրանց սահմանված կարգով ներկայացում ՀՀ կառավարության քննարկմանը
5. Մարզում համայնքային ծառայության ներդրման վերաբերյալ ՀՀ տարածքային կառավարման նախարարություն ներկայացվող տեղեկատվության տրամադրման մեխանիզմների հստակեցում, տեղեկատվության առանձին ձևերի պարզեցում, մասնավորապես, համայնքային ծառայողների վերաբերյալ տեղեկատվության ամփոփ և ավելի կոմպակտ  ձևերի սահմանում
6. Համայնքային, քաղաքացիական և մի շարք այլ ծառայությունների ներդաշնակեցում, ծառայության մեկ տեսակից մյուսին անցնելու կապի ստեղծում։ Սա որոշակիորեն սկսվել է ապահովվել նաև 2011 թվականին ընդունված «Հանրային ծառայության մասին» ՀՀ օրենքի միջոցով: 
12.2.3. Տեխնիկական ապահովվածություն 

677.
Տեղական ինքնակառավարման համակարգում կարևոր և դեռևս ամբողջությամբ չլուծված խնդիրներից մեկը շարունակում է մնալ համայնքների տեխնիկական զինվածության մակարդակի բարձրացումը։ Համայնքները ժամանակակից տեխնիկայով և հեռահաղորդակցության համակարգերով (ինտերնետային կապ, ցանցային ծրագրեր և այլն) ապահովելը բավարար չէ այդ գործընթացի արդյունավետ իրականացման համար։ Հարկավոր է նաև բարձրացնել ՏԻՄ-երի կարողությունները՝ տեղեկատվական տեխնոլոգիաների կիրառման ուղղությամբ։ 

678.
Մարզի համայնքների ճնշող մեծամասնությունը ներկայումս ապահովված է ժամանակակից համակարգիչներով և իրենց գործունեության կազմակերպման համար անհրաժեշտ համակարգչային ծրագրերով։ Սակայն ահրաժեշտ է անընդհատ արդիականացնել համակարգչային տեխնիկան, ինչպես նաև կատարելագործել համայնքային ծառայողների համակարգչային հմտությունները:

679.
Համայնքների մեծ մասը պատշաճ կերպով տեղեկացված չէ օրենսդրական փոփոխություններին, որոնք տեղի են ունենում տեղական ինքնակառավարման օրենսդրության մեջ։ Պաշտոնական տեղեկագրերի ոչ մատչելի գները հնարավորություն չեն տալիս համայնքներին կազմակերպել բաժանորդագրություն և տեղեկանալ իրականացվող զարգացումներին ու փոփոխություններին։ Այս խնդրի լուծման նպատակով մարզային թերթերի միջոցով տեղական ինքնակառավարման ոլորտին առնչվող իրավական ակտերի ոչ պաշտոնական հրապարակումը նույնպես արդյունավետ չի կարող լինել։ Խնդրի լուծման ամենաարդյունավետ ճանապարհը Հայաստանի Իրավական Տեղեկատվական համակարգի կողմից իրականացվող Հայաստանի Հանրապետությունում գործող իրավական ակտերի պաշտոնական էլեկտրոնային հրապարակումից օգտվելն է` ինտերնետային կայքի միջոցով։ Ներկայում գործում է www.arlis.am կայքը։  Համակարգը մշակվել է Համաշխարհային բանկի ֆինանսական աջակցությամբ, «Դատաիրավական բարեփոխումների ծրագրի» շրջանակներում։ շահագործումն իրականացնում է ՀՀ արդարադատության նախարարության «Պաշտոնական տեղեկագիր» փակ բաժնետիրական ընկերությունը։    Համակարգի բաց տեղադրումը ինտերնետում հնարավորություն է տալիս ունենալ ցանկացած իրավական ակտի ինչպես էլեկտրոնային, այնպես էլ թղթային տարբերակը, որը համայնքների կողմից գործող օրենսդրության վերաբերյալ տեղեկացվածության մակարդակի բարձրացման կարևոր գործոն է։

12.2.4. Համայնքների զարգացում
680.
2000 թվականից սկսած տարածքային զարգացման անհամաչափությունները Հայաստանում սկսել են խորանալ տնտեսական աճի արագացմանը զուգընթաց և հիմնականում արտահայտվում են Երևանի տնտեսական դերի և նշանակության աճով, որի արդյունքում կենսամակարդակի տարբերությունը Երևանի և Հայաստանի մարզերի, այդ թվում նաև Սյունիքի միջև անընդհատ աճել է` վերջին տարիներին հասնելով անցանկալի չափերի։ Տնտեսական զարգացման անհամաչափությունների հետագա չվերահսկվող աճը խիստ անցանկալի է։ Մասնավորապես, անհամաչափ տարածքային զարգացումը խնդիրներ է առաջ բերում ինչպես երկրի ներքին կայունության առումով, այնպես էլ նպաստում է տնտեսապես թույլ զարգացած տարածաշրջաններից բնակչության արտահոսքին ու մայրաքաղաքում անվերահսկելի կենտրոնացմանը։ Սյունիքի մարզի զարգացումը պետք է նպաստի այս հանրապետական նշանակության խնդրի լուծմանը, որի լուծման ուղիները նախանշվել են ՀՀ կառավարության կողմից։

681.
Մարզի զարգացման ծրագրի կարևոր գերակայություններից է մարզի և համայնքային զարգացման ծրագրերի ներդաշնակության ապահովումը։ Ոլորտային կտրվածքով մարզի զարգացման ծրագիրը բաժանված է ոլորտների և յուրաքանչյուր ոլորտի ծրագրերի շահառուները բնակվում են կոնկրետ համայնքներում։ Մյուս կողմից, մարզի զարգացման ծրագիրը կարելի է բնորոշել որպես մարզի կազմում ընդգրկված համայնքների զարգացման ծրագրերի հանրագումար։ Ուստի մարզի և համայնքների ծրագրերի ներդաշնակությունը խիստ կարևոր գործոն է։ 


682. Այս ներդաշնակությանը կօգնի մարզի համայնքների վերաբերյալ ներկայումս ձևավորվող տվյալների բազան, որը կազմվում է ՀՀ տարածքային կառավարման նախարար, փոխվարչապետի 2013 թվականի մայիսի 2-ի 54-Ա հրամանի համաձայն: Բազայում հավաքագրվում են բազմաբնույթ տվյալներ համայնքների վերաբերյալ՝ ժողովրդագրական, ֆինանսական, քաղաքաշինական, հողաշինական և այլն, որոնք կօգնեն ավելի հստակ պատկերացնել կոնկրետ համայնքի սոցիալ-տնտեսական իրադրությունը և համայնքի համար զարգացման իրատեսական ծրագրեր մշակել:

683.
Մարզի զարգացման ծրագրում համայնքները պետք է դիտարկվեն որպես շահառուներ, իսկ տեղական ինքնակառավարման և պետական կառավարման մարմինները կատարողներ։ Այս առումով նպատակահարմար է հնարավորինս կոնկրետացնել համայնքների ՏԻՄ-երի, պետական և տարածքային կառավարման մարմինների լիազորությունները և պատասխանատվությունը մարզի զարգացման ծրագրում։

684.
Մարզի և համայնքների զարգացման ծրագրերի ներդաշնակության ու արդյունավետության ապահովման հաջորդ գրավականն այն է, որ առաջիկա տարիներին մարզի համայնքները, տեղական իշխանությունները համայնքային զարգացման քառամյա ծրագրերի, ինչպես նաև ոլորտային ծրագրերի մշակման ընթացքում հիմք ընդունեն և կողմնորոշվեն մարզի զարգացման ծրագրով։ 


685. Համայնքների քառամյա զարգացման ծրագրերի կազմման վրա մարզպետարանի կողմից պատշաճ ուշադրություն է դարձվել։ Չնայած նրան, որ տեղական ինքնակառավարման օրենսդրությունը համայնքային զարգացման ծրագրերի մշակման միասնական մոտեցումներ և պահանջներ չի սահմանել, այնուամենայնիվ, մարզպետարանը համայնքների ծրագրերի կազմման միասնական մեթոդաբանական ուղեցույցներ է պատրաստել և տրամադրել համայնքներին։ Դրանց հիման վրա համայնքային զարգացման ծրագրերը որոշակիորեն համապատասխանեցվել են միասնական կառուցվածքային չափանիշներին, ինչի հետևանքով որոշ համայնքներում սոցիալ-տնտեսական զարգացման ծրագրերը իրատեսական որոշակի հիմնավորումներ ունեն։


686.
Մարզի բոլոր 109 համայնքների 2013-2016թթ. քառամյա զարգացման ծրագրերում ընդգրկված ոլորտային կապիտալ ծրագրերի իրականացման համար պահանջվող գումարը կազմում է շուրջ 27.57 մլրդ դրամ (Հավելված 12.7)։ Համայնքների մի շարք հիմնախնդիրներ տեղական ինքնակառավարման մարմինների կողմից գնահատվել են առավել առաջնահերթ, որոնց լուծման համար պահանջվող ընդհանուր գումարը կազմում է շուրջ 4.66 մլրդ դրամ (Հավելված 12.8)։
687.
Նկատի ունենալով ներկա իրողությունը, ինչպես նաև մարզային և համայնքային զարգացման ծրագրերի ներդաշնակության ապահովման անհրաժեշտությունը, 2014-2017 թվականներին անհրաժեշտ է իրավական հարթության վրա ունենալ համայնքների զարգացման ծրագրերի մշակման, իրագործման միասնական մեթոդաբանություն, որը թույլ կտա խուսափել կրկնողություններից և բարձրացնել սուղ միջոցների օգտագործման արդյունավետությունը։

688.
2014-2017թթ. անհրաժեշտ է լուրջ ուշադրություն դարձնել համայնքային զարգացման ծրագրերի իրականացման վրա։ Հաշվի առնելով այն իրողությունը, որ դեռևս ձևավորված չէ բնակչության ակտիվ մասնակցություն, ծրագրերի քննարկման և հաստատման ավանդույթ, նպատակահարմար է, որ մարզի տարածքում գոյություն ունեցող առավել ակտիվ հասարակական կազմակերպությունների և տեղեկատվական-վերլուծական կենտրոնների մասնակցությամբ, սկզբնական շրջանում պետության աջակցությամբ, հետագայում համայնքների և միջհամայնքային միավորումների միջոցով, համայնքներում իրականացվեն հարցումներ և ուսումնասիրություններ` պարզելու համար բնակչության կարիքները, ցանկությունները, դժգոհությունները, ինչպես նաև սահմանելու համայնքային հիմնախնդիրների լուծման առաջնահերթությունները, հետագայում ծրագրերում նկատված բացթողումներն ուղղելու, ծրագրերի դինամիկան ապահովելու և խնդիրների լուծման հնարավորություններն ավելի իրատեսական դարձնելու համար։

689. Սյունիքի մարզպետարանը պարբերաբար ձեռնամուխ է լինում մարզի համայնքների հիմնախնդիրների ուսումնասիրությանը, քննարկմանը և դրանց լուծման ուղիների որոշմանը։ Աշխատանքային ծրագրի շրջանակներում յուրաքանչյուր տարի մարզպետարանի աշխատանքային խմբերը կատարում են այցելություններ մարզի տարբեր համայնքներ, որտեղ  բարձրացվում են ամենատարբեր բնույթի հարցեր և խնդիրներ։ Հիմք ընդունելով այցերի ընթացքում բարձրացված այդ խնդիրները և համագործակցելով տեղական ինքնակառավարման մարմինների հետ, համայնքների ղեկավարների հետ համատեղ կազմվում է յուրաքանչյուր համայնքի վերաբերյալ հիմնախնդիրների կտրվածքով տվյալների բանկ, որոշվում է ավելի առաջնահերթ և հրատապ լուծում պահանջող խնդիրների խումբը և այդ հիմքով կազմվում է փաստաթուղթ ՀՀ Սյունիքի մարզի առաջնահերթ լուծում պահանջող հիմնախնդիրների մասին, որի հիման վրա էլ հետագայում կազմվում են համայնքների զարգացման ծրագրերը։

690.
Այս համատեքստում կարևորվում է նաև համայնքային զարգացման հիմնական ուղղությունների նախանշման փաստը։ Համայնքների զարգացման կարևոր նախապայմաններ են.

1. Համայնքային ենթակառուցվածքները. (ճանապարհներ, ջրամատակարարման, ջեռուցման, գազամատակարարման համակարգեր, կապի միջոցներ, սոցիալական և կրթական ենթակառուցվածքներ)

2. Համայնքի բնակիչների ներուժը` սեփական հմտությունները և գիտելիքները, ընդհանուր նպատակի համար գործելու իրենց ընկալումը, փոխադարձ հանդուրժողականությունը
3. Քաղաքացիական հասարակության և հանրային կազմակերպությունների ցանցի առկայությունը, համայնքի պաշտոնական և ոչ պաշտոնական ինստիտուցիոնալ կազմը
4. Համայնքի բոլոր բնակիչների շրջանում իրավունքների և պարտականությունների մասին իրազեկության բարձրացումը, որը հնարավորություն կտա իրականացնել, երաշխավորել և պաշտպանել տեղական կառավարման որոշումներ ընդունելու և այդ գործընթացին մասնակցելու իրավունքները (արդարադատության հասանելիության, տեղեկատվության և կրթության, առողջապահության և լիարժեք կյանքով ապրելու համար նմանատիպ այլ ասպեկտներ)

5. Համայնքի բնակիչների և դրսի սուբյեկտների միջև կառուցողական համագործակցության հարաբերությունների հաստատումը
691.
Համայնքների զարգացման խնդիրների լուծմանն օգնում է նաև համայնքների ուժեղ և թույլ կողմերի վերլուծությունը, որը հնարավորություն է տալիս անհրաժեշտ գործողություններ իրականացնել թույլ կողմերը վերացնելու կամ նվազագույնի հասցնելու համար։

692.
Սյունիքի մարզի համայնքների  ուժեղ և թույլ կողմերը, հնարավորությունները և վտանգները վերլուծվել են Աղյուսակ 12.2-ում։ ՈՒԹՀՎ վերլուծության արդյունքում ներկա իրավիճակի պատկերը հետևյալն է.

Աղյուսակ 12.2. ՀՀ Սյունիքի մարզի համայնքների ուժեղ, թույլ կողմերը, հնարավորությունները և վտանգները
	Ուժեղ կողմերը
	Թույլ կողմերը

	· Մարզի տարբեր ոլորտներում մասնագետների առկայությունը
· Բարձրագույն կրթությամբ մարդկանց առկայությունը
· Բնակչության աշխատասիրությունը
· Բնատարածքային հայրենասիրության գաղափարի առկայությունը
· Քաղաքացիական որոշակի ակտիվությունը
· Գործող հասարակական կազմակերպությունների առկայությունը մարզում
· Հասարակական կազմակերպությունների որոշակի ազդեցությունը
· Աշխատանքային փորձի առկայությունը
· Հասարակական նախաձեռնությունները 

· Պետական և տեղական իշխանությունների համագործակցության, գործընկերության առկայությունը
· Միջհամայնքային որոշակի համագործակցության առկայությունը
· Միջազգային որոշակի կազմակերպությունների առկայությունը մարզում 

· Մարզային մակարդակով որոշակի համագործակցությունը Իրանի Իսլամական Հանրապետության նահանգների  հետ
· Տվյալ համայնքի նախկին բնակիչ համարվող, Սփյուռքի բարերարների կողմից համայնքում որոշակի ներդրումներ կատարելը կամ ներդրումներ կատարելու պատրաստակամությունը

	· Փոքր ու միջին ձեռնարկատիրության դանդաղ զարգացումը
· Արտագաղթելու միտումը, միգրացիան
· Որակյալ կադրերի թույլ ընդգրկվածությունը
· Տեղեկացվածության և գիտելիքների պակասը
· Անտարբերությունը
· Համագործակցության պակասը
· Արտաքին աղբյուրներից կախվածությունը
· Համայնքի կառավարմանը մասնակցելուն շահագրգռվածության պակասը
· Հասարակության բևեռացվածությունը և սոցիալական խմբերի միջև կապերի բացակայությունը
· Մարզի հեռավորությունը Երևանից
· Վնասակար ավանդույթները
· Ոչ-ֆորմալ կապերի գերակայությունը
· Առաջարկությունների և նախաձեռնությունների  նկատմամբ որոշ պաշտոնյաների բացասական տրամադրվածությունը
· Դեպքերի հետևից գնալու որոշ միջին ղեկավարների սովորույթը
· Տեղական ինքնակառավարման և տարածքային կառավարման մասին օրենքների անկատարությունը
· Մարզի տարածքի կտրտվածությունը
· Անբավարար պետական աջակցությունը 

	Հնարավորությունները 
	Վտանգները

	· Առկա արտադրական     ձեռնարկությունների վերագործարկումը
· Մարզում ուսումնական բազայի առկայությունը (հանրակրթական, ԲՈՒՀ-ական)

· Մարզում միջազգային   կազմակերպությունների առկայությունը
· Մարդկանց մոտ շահագրգռվածության և մոտիվացիայի առկայությունը
· Բիզնեսի կազմակերպման հնարավորությունները 

· Աշխատանքային արտագաղթի արդյունքում նյութական ռեսուրսների կուտակումը և արտաքին միջավայրի հետ փոխգործակցումը
· Պետական ռազմավարական ծրագրերը
· Պետական կառավարման ապակենտրոնացումը
· Դրական փորձերի ստեղծումը և տարածումը
· ԶԼՄ-ների զարգացումը 

· Մասնագիտական բավարար ռեսուրսները 

· Իրանի հետ կապեր հաստատելու հնարավորությունը
· Ճանապարհների  օգտագործումը
	· Արտագաղթը, աշխատուժի արտահոսքը
· Ժողովրդագրական փոփոխությունները 

· Ուսումնական համակարգի վատթարացումը 

· Տեղեկատվության պակասը 

· Երիտասարդ կադրերի և երիտասարդության արտահոսքը
· Կոռուպցիայի առկայությունը 

· Անտարբերությունը
· Բնական և տեխնածին աղետների վտանգը։



 693.
Համայնքների  զարգացման ռազմավարությունը -Մարզի համայնքների զարգացման ռազմավարության առաջնահերթություններն են.

1. Տարածքային կառավարման բարելավում, տարածքային կառավարման մարմինների գործառույթների, կարողությունների բարելավում, կառավարման ժամանակակից տեխնոլոգիաների ներդրում, թափանցիկության բարձրացում
2. Տեղական ինքնակառավարման արդյունավետության բարձրացում, ՏԻՄ-երի կողմից մատուցվող ծառայությունների որակի բարձրացում, միջհամայնքային համագործակցության խթանում 

3. Տեղական ինքնակառավարման ոլորտում կառավարման հմտությունների ու ունակությունների բարձրացում, հանրային ծառայությունների տեղեկատվական կենտրոնների ստեղծում
4. Սահմանամերձ, բարձրլեռնային, լեռնային և փախստաբնակ համայնքներում ծրագրերի իրականացում
5. Քաղաքացիների մասնակցության խթանմանն ուղղված ծրագրերի իրականացում։
6. Մեկից ավելի բնակավայր ընդգրկող համայնքներում յուրաքանչյուր բնակավայրի զարգացման ծրագրի` առանձին մասով համայնքի զարգացման ծրագրի մեջ սահմանում
7. Նպաստել համայնքների ավագանիների կայացմանը և դրանց աշխատանքների հրապարակայնության ու թափանցիկության բարձրացմանը
8. Բարձրացնել համայնքների բյուջեներին պետական ֆինանսական օժանդակության համակարգի արդյունավետությունը։ Կատարելագործել ֆինանսական համահարթեցման մեխանիզմները 

9. Իրականացնել աշխատանքներ` տարածքային անհամամասնությունների նվազեցման և համապատասխան ծառայությունների մատչելիության ավելացման համար
10. Մարզի համայնքների համար տեղեկատվական միացյալ բանկի ստեղծում
11. Աջակցություն համայնքերին` միջհամայնքային միավորումների ստեղծման գործում
12. Մարզի համայնքային ենթակառուցվածքների (ճանապարհներ, ջրամատակարարում, գազամատակարարում) զարգացման ուղղությամբ աշխատանքների իրականացում
13. Տեղական ինքնակառավարման մարմինների կողմից մատուցվող ծառայությունների մատչելիությունն ու որակը բարձրացնելու նպատակով պարտադիր լիազորությունների իրականացման կարգերի, նորմատիվների և չափորոշիչների սահմանում 

14. Բարձր լեռնային և սահմանամերձ շրջաններից բնակչության արտագաղթի կանխման նպատակով համալիր ծրագրի մշակում և իրականացում։ /«Հայաստանի /Հանրապետության սահմանամերձ տարածաշրջանների զարգացման համալիր ծրագիրը հաստատելու մասին»  ՀՀ օրենքում փոփոխություններ և լրացումներ կատարելու մասին» ՀՀ օրենքի ընդունում/։
12.3. Քաղաքացիական հասարակություն 

694.
Քաղաքացիական հասարակության կայացումը Հայաստանում ունի իր առանձնահատկությունները և պայմանավորված է երկրի սոցիալ-տնտեսական, մշակութային, պատմական, քաղաքական բնութագրիչներով։ 

695.
Ըստ արևմտյան որոշ մասնագետների կարծիքի` քաղաքացիական հասարակության երեք կարևոր բաղադրիչներն են պետության տնտեսական համակարգը, գաղափարախոսությունը և քաղաքական կառուցվածքը։

696.
Սյունիքի մարզում այս երեք տարրերի օպտիմալ համադրումը կարող է ապահովել քաղաքացիական հասարակության կայացման արդյունավետ ճանապարհ։

697.
Ընդհանուր առմամբ հասարակության մի մասը կրավորական և սպասողական դիրքորոշում ունի մարզում ընթացող գործընթացների նկատմամբ, որն ունի օբյեկտիվ և սուբյեկտիվ պատճառներ։ Տարածքային կառավարման և տեղական ինքնակառավարման համակարգի գործունեության կարևոր ուղղություններից մեկը պետք է լինի այդ կրավորական դիրքորոշման վերացումը և հասրակության լայն խավերի ընդգրկումը, մասնակցությունը մարզային զարգացման գործընթացներին։ Արդյունավետ կառավարման նախապայմաններից մեկը հենց ակտիվ քաղաքացիական հասարակության կայացումն ու որոշումների ընդունման գործընթացում բնակչության և քաղաքացիական ակտիվ խմբերի մասնակցության ապահովումն է։ Քաղաքացիական հասարակության տարբեր խավերի մասնակցությունը կառավարման գործընթացներում ոչ միայն ժողովրդավարության ամրապնդման երաշխիքն է, այլև կարողությունների զարգացման բնագավառում կարևորագույն գործոններից մեկը։

698.
Համայնքային և մարզային զարգացման ծրագրերի մշակման և իրականացման ընթացքում մասնակցային մոտեցումը կնպաստի տեղական ինքնակառավարման մարմինների կարողությունների բարձրացմանը՝ համայնքների զարգացմանն ուղղված այլընտրանքային կարծիքների հավաքագրման և համապարփակ ծրագրերի կազմման աշխատանքներում։ Միևնույն ժամանակ, ՏԻՄ-երը պետք է զարգացնեն իրենց կառավարչական հմտությունները՝ մասնակցային գործընթացներն արդյունավետ համակարգելու նպատակով։ Համայնքներում ՄԶԾ-ով նախատեսված միջոցառումներ իրականացնելիս, հատկապես դրանց պլանավորման, ինչպես նաև մոնիտորինգի և գնահատման ժամանակ, մասնակցային մոտեցումը կապահովի թափանցիկություն և հրապարակայնություն, ինչպես նաև կբարձրացնի բնակչության վստահությունը տարածքային կառավարման և տեղական ինքնակառավարման մարմինների հանդեպ։ 

699.
2014-2017 թվականների ընթացքում տարածքային կառավարման և տեղական ինքնակառավարման մարմինների առավել թափանցիկ գործունեությունն ապահովելու նպատակով, մարզպետարանի աշխատակազմի, ՏԻՄ-երի և մարզի հասարակական կազմակերպությունների ջանքերով, նախատեսվում է իրականացնել հետևյալ միջոցառումները. 

700.
Մարզի տարածքում գործող ԶԼՄ-ների միջոցով պարբերաբար հաղորդումներ հեռարձակել` ներկայացնելով մարզպետի, մարզպետարանի և մարզային ենթակայության կազմակերպությունների գործունեությունը, ներկայացնելով գոյություն ունեցող հիմնախնդիրները և կատարվող ծրագրերը, պարբերաբար հրապարակել առավել լայն կիրառություն ունեցող օրենքների և նորմատիվ իրավական ակտերի, դրանցում կատարվող փոփոխությունների վերաբերյալ հաղորդագրություններ` տալով պարզաբանումներ և մեկնաբանություններ։ 

701.
Պարբերաբար և համակարգված ձևով կազմակերպել մարզպետի, նրա տեղակալների և մարզպետարանում այլ ղեկավար պաշտոններ զբաղեցնող անձանց այցելությունները համայնքներ, որոնք պետք է ուղեկցվեն տեղական ինքնակառավարման մարմինների և համայնքի բնակչության հետ հանդիպում-քննարկումներով, որոնց ժամանակ մարզի առաջին դեմքերից բնակչությունը հնարավորություն կունենա ստանալ անհրաժեշտ տեղեկատվություն և բացատրություններ։ 

702.
Մարզի զարգացման ծրագրի, այդ թվում՝ մարզի տարածքում պետական բյուջեի և միջազգային տարբեր կազմակերպությունների կողմից իրականացվող ծրագրերի մասին պետք է պատրաստվեն հանրամատչելի տեղեկատվական թերթիկներ և առաքվեն բոլոր համայնքներին։ 

703.
Հասարակական կազմակերպությունների և զանգվածային լրատվամիջոցների ներկայացուցիչներին էլ ավելի մասնակից դարձնել մարզի խորհրդի նիստերին, ինչպես նաև մարզպետարանում ձևավորվող ժամանակավոր հանձնաժողովների աշխատանքներին։

704.
Մարզպետարանի, մարզում գործող պետական մարմինների գործունեությունը հնարավորինս հրապարակային, թափանցիկ և պատասխանատու դարձնելու նպատակով, անհրաժեշտ է ներդնել պատասխանատու մարմինների և պաշտոնատար անձանց հաշվետվության նոր համակարգ։ Այս համակարգի ձևավորումը նույնպես պետք է իրականացվի մարզում գործող ոչ-պետական կազմակերպությունների գործուն մասնակցությամբ։

705.
Մարզում կոռուպցիայի դեմ պայքարի հիմնական ուղղությունը պետք է լինի մարզպետարանի, պետական մարմինների գործառույթների հստակեցումը և կառավարման համակարգի կատարելագործումը։

706.
Մարզում կոռուպցիայի դեմ պայքարի շրջանակներում արդյունավետ կլինի.

1. առավելագույնս կատարելագործել և հստակեցնել պետական ծառայության հիմքերը
2. թափանցիկ և մատչելի դարձնել պետական տնտեսական քաղաքականության իրագործման մեխանիզմները, ապահովել բնակչության լայն շրջանակների մասնակցությունը պետական հակակոռուպցիոն քաղաքականության մշակման և իրականացման գործընթացում
3. հետևողականորեն բարձրացնել զանգվածային լրատվական միջոցների և հասարակական միավորումների դերը պետական հակակոռուպցիոն ռազմավարության քարոզչության խնդրում։
707.
Կոռուպցիայի դեմ պայքարը պետք է լինի առավելագույնս հրապարակային հասարակության իրազեկման և նրա կողմից վերահսկման պայմաններում։ Դա պետք է արտահայտվի ինչպես կոռուպցիայի հետևանքների, այնպես էլ կիրառված պատժամիջոցների վերաբերյալ իրազեկմամբ, ինչը կօգնի վերականգնել հասարակության վստահությունն ու հավատն արդարացի և անաչառ պետական ծառայության նկատմամբ։
Սկզբնական շրջանում ստեղծել քաղաքային և մի քանի գյուղական համայնքների պաշտոնական ինտերնետային էջեր, որոնք հետագայում նախատիպ կհանդիսանան գյուղական մյուս բոլոր համայնքների համար։ 

708.
Փորձնական ծրագրեր իրականացնել մի քանի համայնքներում` կազմակերպելու համայնքի զարգացման ծրագրի, բյուջեի կամ գլխավոր հատակագծի և հողերի գոտիավորման և օգտագործման սխեմաների հրապարակային քննարկումներ։ 

709.
Համայնքների հնարավորություններից ելնելով հրապարակել համայնքի սոցիալ-տնտեսական զարգացման ծրագրի և համայնքի բյուջեի հանրամատչելի և վերլուծական ձեռնարկներ և դրանք անվճար տարածել համայնքի բնակչությանը։ 

710.
Հասարակական կազմակերպությունների և համայնքի ակտիվ հասարակական խմբերի ներկայացուցիչներին հրավիրել համայնքի ավագանու նիստերին։ 

711.
Համայնքի ղեկավարի և համայնքի ավագանու որոշումների մեկական օրինակ տեղադրել համայնքի ղեկավարի նստավայրի հանրության համար մատչելի վայրերում։ 

712.
Հրապարակել բոլոր այն որոշումները, որոնք վերաբերում են պետության կամ միջազգային կազմակերպությունների կողմից տրամադրվող սերմացուների, վառելիքի, պարարտանյութերի և այլ նյութերի բաշխմանը։ 

713.
Հասարակական կազմակերպությունների ջանքերով կազմակերպել բնակչության իրազեկման ծրագրեր, որոնց արդյունքում բնակչությանն իրավական տեղեկատվություն և խորհրդատվություն կտրամադրվի գույքային իրավունքների գրանցման, պայմանագրային հարաբերությունների հաստատման և բանկային վարկերի ստացման վերաբերյալ։

714.
«Տեղական հանրաքվեի մասին» օրենքի դրույթներից ելնելով` անհրաժեշտության դեպքում նախաձեռնել և իրականացնել համայնքային հանրաքվե` ստեղծելով դրա նախադեպ և համայնքային հետաքրքրություն ունեցող հարցի քննարկում հանրաքվեի միջոցով։ 

715.
Քաղաքացիական հասարակության ակտիվության ապահովման համար անհրաժեշտ է հանրային կառավարման հարաբերություններում մշտական մասնակցային դեր վերապահել գոյություն ունեցող տարաբնույթ կազմակերպություններին և հասարակական խմբերին (օրինակ, ջրօգտագործողների ընկերություններ, համայնքների միություններ, ՓՄՁ զարգազման մարզային խորհուրդ, դպրոցական խորհուրդներ և այլն)։ 

716.
Համայնքներին խրախուսելու համար մարզպետարանում ստեղծել «Տարվա համայնք» պաշտոնական մրցանակաբաշխություն, որը կնախատեսի որոշակի ֆինանսական և այլ տիպի օգնություններ շահող համայնքին։

717.
Ցանկալի է Հ1 հեռուստաալիքով ունենալ «Մարզային ժամ» ծրագիր, որը պարբերաբար, Հանրապետության մասշտաբով մեկ ամսվա ընթացքում ընդգրկուն մեկ հաղորդում կհատկացնի յուրաքանչյուր մարզի։
13. ԱՐՏԱԿԱՐԳ ԻՐԱՎԻՃԱԿՆԵՐՈՒՄ ԲՆԱԿՉՈՒԹՅԱՆ ՊԱՇՏՊԱՆՈՒԹՅՈՒՆ ԵՎ ՔԱՂԱՔԱՑԻԱԿԱՆ ՊԱՇՏՊԱՆՈՒԹՅՈՒՆ
13.1 Քարաթափերի կանխարգելում
718.
Հիմնախնդրի նկարագրությունը և ներկա վիճակը -Մարզի տարածքի բարդ երկրաբանական կառուցվածքը, ռելիեֆային առանձնահատկությունները, լեռնային ապարների որոշակի կազմավորումների տարածվածությունը, կլիմայական պայմանները և սեյսմիկ իրավիճակը նպաստավոր պայմաններ են ստեղծում քարաթափերի առաջացման համար։ Քարաթափերի առաջացման և զարգացման գործոններն են` լեռնային ապարների հողմահարումը, ինտենսիվ ճեղքավորությունը, մակերևութային և ստորգետնյա ջրերի ներգործությունը, սեյսմիկ ցնցումները, ինչպես նաև պայթեցման աշխատանքները։
719.
Մարզի տարածքում քարաթափերի խնդրի կարգավորումն ունի ռազմավարական նշանակություն, ուստի դրա հիմնովին լուծումը պահանջում է ՀՀ կառավարության և մարզային իշխանությունների լուրջ միջամտությունը և վերահսկողությունը` ապահովելու համար մարզի քարաթափերի գոտիներում գտնվող բնակավայրերի կայուն զարգացումը, ենթակառուցվածքների, բնակելի, հասարակական, արտադրական շենքերի և շինությունների շահագործումը։ Մարզի տարածքում ավտոճանապարհներին սպառնացող քարաթափումները գտնվում են՝ Երևան-Կապան 262-րդ կմ, Երևան-Մեղրի 357-րդ և 110-րդ կմ, Կապան-Քաջարան 11-րդ կմ, Կապան-Գեղանուշի 50-րդ կմ, Կապան-Գորիս, Տաթև-Գորիս, Գետաթաղ-Դարպաս, Սյունիք-Նորաշենիկ-Աղվանի, Կապան-Գեղի-Փայահան, Տարոնիք-Դաստակերտ հատվածներում:
ՀՀ Սյունիքի մարզպետարանի գործառույթները քարաթափերի կանխարգելման հիմնախնդիրների լուծման հարցում
720. Մարզպետարանը`

1. համայնքի ղեկավարի ներկայացմամբ բնագավառի համապատասխան ոլորտի պատասխանատու լիազոր մարմնին է ներկայացնում տեղեկատվություն քարաթափերի, դրա հետ կապված արտակարգ իրավիճակի կամ վտանգի մասին
2. կազմակերպում է անվտանգության ապահովմանն ուղղված առաջնահերթ միջոցառումներ
3. կազմակերպում է գույքագրում ու միջոցառումների ծրագրերի մշակում և ներկայացնում համապատասխան ոլորտի պատասխանատու լիազոր մարմնին
4. կազմակերպում է ՀՀ կառավարության կողմից ‎‎ֆինանսավորվող աշխատանքների իրականացումը։
Աղյուսակ 13.1. ՀՀ Սյունիքի մարզի բնակավայրերում քարաթափերի վտանգավոր գոտիները
	Հ/Հ
	Բնակավայրի անվանումը
	Քարաթափման տարածքը
/Հա/

	1
	ք. Կապան
	2.2

	2
	ք. Մեղրի
	1.5

	3
	ք. Ագարակ
	0.8

	4
	Շվանիձոր
	0.3

	5
	Գեղի
	0.3

	6
	Կավճուտ
	1.0

	7
	Խոզնավար
	0.5

	8
	Վաղատուր
	5.0

	9
	Նռնաձոր
	0.3

	10
	Կարճևան
	0.3

	11
	Լեռնաձոր
	1.0

	12
	Ձագեձոր
	0.5


13.2. Բնական աղետներ
721.
Սյունիքի մարզում բնական աղետներից առավել վտանգ են ներկայացնում սողանքները, սելավները, գարնանային վարարումների հետևանքով առաջացած ջրհեղեղները։
722.
Մարզի տարածքում առկա են յոթ տասնյակից ավելի սողանքային գոտիներ։ Առավել ակտիվ և վտանգավոր սողանքային գոտիները գտնվում են Կապանի, Գորիսի և Սիսիանի տարածաշրջաններում։
723.
Սողանքային գոտիներից յոթը գտնվում է Կապան քաղաքում։
724.
Կապան քաղաքի Մուշեղ Հարությունյան փողոցի սողանքային գոտին առաջին անգամ շարժվել էր 1994թ. օգոստոսին, որի հետևանքով 3 մարդ մահացել էր, ինչպես նաև տեղաշարժվել էր 400.000մ3 գրունտ։ Իսկ երկրորդ անգամ սողանք տեղի էր ունեցել 1996թ. փետրվար ամսին։ Նշված փողոցում իրացման տակ էին ընկել 37 տուն և օժանդակ շինություններ։ Սողանքային գերխոնավացման աղբյուրը գրունտային ջրերի առկայությունն էր։
725.
Ակտիվ և վտանգավոր սողանքային գոտի է նաև Կապանի Արփիկ թաղամասի 80 հա տարածքը, որից առավել ակտիվ գործողության մեջ է գտնվում 15 հա։
726.
Սողանքային գոտի է նաև Կապանի կայարանամերձ տեղամասը` 8 հա, Համլետաշեն (Շղարշիկ) տեղամասը` 4 հա, Բաղաբուրջ թաղամասը` 10 հա և Գեղանուշ գյուղի 32 հա տարածքները։
727.
Սիսիանի տարածաշրջանում սողանքային գոտում են գտնվում Շաղատ և Բալաք գյուղերը։
728.
Գորիսի տարածաշրջանում սողանքային գոտի է նաև Քարահունջ գյուղը։ Սողանքային երևույթներ են նկատվել նաև Վերիշեն գյուղի բարձրադիր մասի Ղազի բնակավայրի տարածքում։ Սողանքային գոտում է գտնվում նաև Երևան-Կապան ավտոճանապարհի 244կմ հատվածը։
729.
Գարնանային հնարավոր հեղեղումները կանխարգելելու նպատակով մարզի տարածքում պետք է կատարվեն հետևյալ միջոցառումները.

1. Կապան քաղաքում Ողջի և Կավարտ գետերի գրունտի մաքրում և տեղափոխում
2. Գորիս քաղաքում Վարարակն գետի հունի մաքրում, հենապատերի և կամուրջների հիմքերի ամրացում
3. Սպանդարյան, Շորինձոր, Սանձիձոր, Քոլատակ հեղեղատարների հունի մաքրում
4. Մեղրի քաղաքում գետի հունի մաքրում, Գաբիոնդի շարվածքում հենապատի կառուցում
5. Սիսիան քաղաքում Որոտան գետի հունի մաքրում տիղմից, Հարամու գետի հենապատի կառուցում։ 
730. Նշված ուղղությամբ անհրաժեշտ է իրականացնել նաև հետևյալ աշխատանքները.
Աղյուսակ 13.2 Գարնանային հնարավոր հեղեղումների կանխարգելման նպատակով իրականացվելիք մի շարք միջոցառումներ

	1. 
	Գեղի
	Գեղի գետ
	գյուղի տարածքում գետի հունի մաքրում` մոտ 600մ

	2. 
	Լեռնաձորի համայնք գյուղ Կավճուտ
	Գեղի գետ
	գյուղամիջյան կամուրջի կառու​ցում` 8մ երկարություն, 6մ լայնություն

	3. 
	Սյունիք
	Արծվանիկ գետ
	գյուղի տարածքում գետի հունի մաքրում` մոտ 900մ

	4. 
	ք.Սիսիան
	Որոտան գետ
	քաղաքի տարածքում գետի հունի տիղմից մաքրում` մոտ 16հազ.խմ 

	5. 
	Ույծ
	Այրի գետ
	գյուղի  տարածքում գետի հունի մաքրում` մոտ 3000մ

	6. 
	Բնունիս
	Այրի գետ
	գյուղի  տարածքում գետի հունի մաքրում` մոտ 3000մ

	7. 
	Ախլաթյան
	Այրի գետ
	գյուղի  տարածքում գետի հունի մաքրում` մոտ 7000մ

	8. 
	Աշոտավան
	Սիսիան գետ
	գյուղի  տարածքում գետի հունի մաքրում` մոտ 2000մ

	9. 
	Բռնակոթ
	Սիսիան գետ
	գյուղի  տարածքում գետի հունի մաքրում` մոտ 12000մ

	10. 
	Բռնակոթ
	հեղեղատար
	հունի մաքրում 2.5մ լայնու​թյամբ 0.6մ խորությամբ, 2700մ երկարությամբ, երկու կամուրջների կառուցում

	11. 
	Դաստակերտ
	Այրի գետ
	ավանի  տարածքում գետի հունի մաքրում` մոտ 500մ

	12. 
	Սոֆլու
	Այրի գետ
	գյուղի  տարածքում գետի հունի մաքրում` մոտ 500մ

	13. 
	Քարահունջ
	հեղեղատար
	հունի մաքրում 4.0մ լայնու​թյամբ 0.5մ խորությամբ, 200մ երկարությամբ, ափի ամրացում  գաբիոնե շար​ված​քով 150մ երկարությամբ

	14. 
	Հացավան
	հեղեղատար
	հունի մաքրում 3.0մ լայնու​թյամբ 0.8մ խորությամբ, 2000մ երկարությամբ, ափի ամրացում  գաբիոնե շար​վածքով 500մ երկարությամբ


731. Համաձայն ՀՀ կառավարության 2012 թվականի հոկտեմբերի 25-ի N1351-Ն որոշման, սահմանված կարգով մարզում պետք է իրականացվեն սեյսմիկ ռիսկերի նվազեցման համար անհրաժեշտ միջոցառումներ: Մարզի սեյսմիկ ռիսկի գնահատման քարտեզի կազմման նպատակով ՄԶԾ-ով նախատեսվել է 15.0 մլն դրամ ֆինանսական միջոց:
13.3 Տեխնածին աղետներ
732.
Մարզում տեխնածին վթարներից են ավտովթարները, կենցաղային և անտառային հրդեհները, պայթյունները, շենքերի, շինությունների հանկարծակի փլուզումները։
733.
Վերոնշյալ աղետների պատճառ են հանդիսանում հիմնականում բնակչության կողմից անվտանգության կանոնների չիմացությունը և ոչ ճիշտ կիրառությունը։
734.
Տեխնածին աղետներից խուսափելու և նվազագույնի հասցնելու համար կարևորվում է տեղական հեռուստատեսության դերը` բնակչության շրջանում բացատրական աշխատանքների անցկացման, անվտանգության կանոնների իրազեկման հարցում։ 

13.4. Բնական և տեխնածին աղետների ռիսկի նվազեցում
735.
Բնական և տեխնածին աղետների ժամանակ բնակչության պաշտպանվածության խնդիրը պետք է միշտ լինի բարձր մակարդակի վրա։
736.
Առաջին և ամենակարևոր պայմանը ռիսկերի նվազեցման գործընթացում հասարակության պատրաստվածությունն է բնական և տեխնածին աղետներին։
737.
Լավ տեղեկացված բնակչությունը մեծ պատասխանատվությամբ է արձագանքում անվտանգության աստիճանի բարձրացման նպատակով իրականացվող ամեն մի գործողության։
738.
Ռիսկերի նվազեցման գործընթացում կարևորվում է աղետների վերաբերյալ տեղեկատվական, վերլուծական, ինչպես նաև ազդարարման, իրազեկման աշխատանքների կազմակերպման և իրագործման դերը։ 

739. Մարզի հրշեջ-փրկարարական ջոկատները զգալի հեռավորության վրա (30-40կմ) են գտնվում մի քանի տասնյակ բնակավայրերից, ինչը արտակարգ իրավիճակ առաջանալու պարագայում ուշացումով առձագանքելու պատճառ է հանդիսանում, ուստի անհրաժեշտ է Շիկահող, Արծվանիկ, Եղվարդ, Նորաշենիկ, Գեղիկ, Շվանիձոր, Շինուհայր, Խնածախ, Տեղ, Շուռնուխ, Սառնակունք, Անգեղակոթ, Շամբ, Դաստակերտ համայնքներում ստեղծել հրշեջ հենակետեր, որը հնարավորություն կտա կանխել արտակարգ իրավիճակների հնարավոր հետևանքների զարգացումը, նվազագույնի հասցնել հնարավոր վնասները և օպերատիվ կերպով իրականացնել վթարավերականգնողական աշխատանքներ: Անհրաժեշտ է իրականացնել վերոնշյալ հենակետերի ստեղծման համար պահանջվող ֆինանսական միջոցների հաշվարկ և համապատասխան աշխատանքներ տանել դրանց հայթայթման ուղղությամբ:

13.5 Քաղաքացիական պաշտպանության վիճակը, առկա խնդիրները և առաջարկվող միջոցառումները

740. Կառավարման,  կապի  և  իրազեկման  համակարգը.    Մարզի տարածքում բնակչության պաշտպանության միջոցառումների կազմակերպումն ու կառավարումն իրականացնում է մարզպետը` կառավարման հիմնական և պահեստային կառավարման  կետերից,  որոնք  ապահովված են կապի և  ազդարարման համապատասխան միջոցներով։ Հակառակորդի հարձակման սպառնալիքի մասին մարզի բնակչությունը իրազեկվում է բոլոր համայնքներում տեղադրված 122 շչակների օգնությամբ։ Սակայն համայնքներում լարային կապի չգործելու պատճառով ազդարարումը չի գործում։ Ղեկավար կազմի ազդարարումը  իրեկանացվում է հեռախոսային և բջջային  կապի միջոցով։


741. Սյունիքի մարզի բնակչության պաշտպանությունն իրականացվում է պատսպարման և  մասնակի տարահանման միջոցով: 


742. Բնակչության պատսպարումն իրականացվում է ՀՀ Կառավարության 2000թ.  սեպտեմբերի  28-ի  թիվ  592  որոշման  համաձայն։ 


743. Բնակչության տարահանումն իրականացնելու նպատակով Սյունիքի մարզպետի  կողմից 2008 թվականի մայիսի 15-ին ընդունվել է թիվ 51-Ա որոշում, համաձայն որի հաստատվել է մարզի Տարահանման հանձնաժողովի և ՔՊ ծառայությունների  կազմը։ Համապատասխան հանձնաժողովներ են ստեղծվել նաև մարզի 109  համայնքներում։
744. Քաղաքացիական պաշտպանության միջոցառումների իրականացման ընթացքը  վերահսկում  և կանոնակարգում է մարզային փրկարարական վարչությունը։ Մարզում   ՔՊ ղեկավարման, ինչպես նաև փրկարարական և անհետաձգելի  վթարավերականգնողական աշխատանքների կազմակերպման և իրականացման   նպատակով, և ՀՀ Կառավարության 2003 թ. ապրիլի 10-ի թիվ 384 և Սյունիքի  մարզպետի 2008 թվականի մայիսի 15-ին ընդունված թիվ 51-Ա որոշումների  համաձայն մարզպետարանի վարչությունների և բաժինների բազայի վրա ստեղծվել  են թվով 10 մարզային ՔՊ ծառայություններ, որոնք գործում են  համաձայն ՔՊ  ծառայությունների պլանների։
745. Այդ  ծառայություններն  են.  

1. կապի  և  ազդարարման  ծառայություն
2. ինժեներա-տեխնիկական  ծառայություն
3. բժշկական  ծառայություն
4. տրանսպորտային  ծառայություն
5. առևտրի  և  սննդի  ծառայություն
6. էներգետիկայի  և  լուսաքողարկման  ծառայություն
7. բույսերի  և  կենդանիների  պաշտպանության  ծառայություն
8. հասարակական  կարգի  պահպանման  ծառայություն
9. նյութատեխնիկական  մատակարարման  ծառայություն
10. կոմունալ-տեխնիկական  ծառայություն
    
746. Փրկարարկան և վթարավերականգնողական աշխատանքների  կատարման  համար  ՀՀ Կառավարության 13.11.2003թ. թիվ 1532-Ն որոշման հիման վրա    մարզպետարանի աշխատակազմի, տեղական ինքնակառավարման մարմինների,  հիմնարկ-ձեռնարկությունների բազայի վրա ստեղծվել են 125 կազմավորումներ,  որոնցում ընդգրկվել են  1451  մարդ և համապատասխան տեխնիկա։



747. Քաղաքացիական պաշտպանության արդյունավետ կազմակերպում իրականացնելու նպատակով առաջնահերթ է հետևյալ միջոցառումների իրականացումը.

1. Բջջային կենտրոնացված զադարարման համակարգի ներդրում
2. Պարզագույն թաքստոցների կառուցում
3. Գործող թաքստոցների կապիտալ նորոգում:
748.
2014-2017թթ. մարզում բնական և տեխնածին աղետների ռիսկի նվազեցման համար կպահանջվեն 451.691 մլն դրամ ‎‎ֆինանսական միջոցներ (Հավելված 13.1)։
14. ՀՀ ՍՅՈՒՆԻՔԻ ՄԱՐԶԻ ՏՆՏԵՍՈՒԹՅԱՆ ԴԻՎԵՐՍԻՖԻԿԱՑԻԱՆ
749. Սյունիք մարզում իրական հատվածում կայուն զարգացում է ապրում միայն արդյունաբերությունը՝ հիմնականում հանքարդյունաբերությունը, իրական հատվածի մնացած մասերը կամ թույլ են զարգանում կամ շատ փոքր են: 

750. Դա է պատճառը, որ Սյունիքի մարզում առկա է աղքատություն, արդյունաբերության մեկ ճյուղից կախվածություն, եկամուտների ծայրահեղ բևեռացվածություն և աղքատության իրական պատկերի խեղաթյուրում: 

751. Արդյունաբերական արտադրանքի ծավալը (ընթացիկ գներով) 2011թ. կազմել է 178.4 մլրդ դրամ, իսկ 2012թ.-ին 198.6 մլրդ դրամ, որը կազմում է ՀՀ արդյունաբերական արտադրանքի համապատասխանաբար, 17.9 և 17,7 տոկոսը: 2011-ին այս ցուցանիշը նախորդ տարվա համեմատ աճել էր 18.4, իսկ 2012-ին՝ 10.5 տոկոսային կետով: Արդյունաբերական արտադրանքի մեծ մասը վերջին տաս տարիներին շարունակում է կազմված մնալ հանքագործական արդյունաբերությունից: Այսպես, 2011թ.-ին մարզի հանքարդյունաբերությունը կազմել է ՀՀ ամբողջ հանքարդյունաբերության 89.4, իսկ 2012-ին՝ 87.3 տոկոսը: Հանքագործական արդյունաբերության տարեկան աճը 2011թ.-ին նախորդ տարվա համեմատ կազմել է 14.8 տոկոս, իսկ 2012թ.-ին՝ 11.0 տոկոս:

752. Այնուամենայնիվ, չնայած վերջին տարիներին արդյունաբերական արտադրանքի ծավալը գնալով կայուն կերպով աճում է, սակայն հարկ է նշել, որ Սյունիքում սոցիալական վիճակը մնում է գրեթե անփոփոխ, քանի որ այս ճյուղի ձեռնարկությունների հնարավորությունները նոր աշխատատեղերի ստեղծման առումով սահմանափակ են: 

753. Պետական հատվածի միջին աշխատավարձը Սյունիքում ցածր է մարզերի միջինից (իսկ առանձին մարզերի մակարդակով, այս ցուցանիշի փոքրությամբ Սյունիքի մարզը աղքատությամբ վերջից երրորդն է հանրապետությունում): Իսկ ոչ պետական հատվածի միջին աշխատավարձի ցուցանիշով Սյունիքը առաջատարներից է և մարզի միջին ցուցանիշը բարձր է մարզերի միջինից, քանի որ հանքարդյունաբերությունում զբաղված մարդկանց բարձր աշխատավարձերը բարձրացնում են Սյունիքի միջին աշխատավարձի ցուցանիշը, դարձնելով այն ամենաբարձրը հանրապետությունում: Սակայն 2011թ. աշխատողների միայն մոտ 28%-ն է 130 հազար դրամից ավելի բարձր աշխատավարձ ստացել, ինչը արտացոլում է ծայրահեղ բևեռացվածությունը և խեղաթյուրում է եկամուտների և աղքատության վերաբերյալ իրական պատկերը: 

754. Սյունիքում կայուն զարգացման համար խիստ կարևոր է հաշվի առնել հետևյալ ռիսկերը.

1. Միջազգային շուկայում մետաղների գների հնարավոր անկումը:  Դեռ 2009թ-ին միջազգային տնտեսական ճգնաժամի պատճառով կտրուկ ընկան մետաղների գները, լուրջ ֆինանսական խնդիրներ առաջացնելով հանքարդյունաբերությամբ զբաղվող գործարանների համար: Այն կարող էր խիստ բացասական ազդեծություն ունենալ մարզի սոցիալական վիճակի վրա, եթե գները, իսկ ապա արտադրության ծավալները չվերականգվեին: Ֆինանսական ճգնաժամը դառցավ առաջին ազդանշան բազմաճյուղ տնտեսություն ստեղծելու և մեկ ոլորտից կախվածությունը նվազեցնելու համար, հատկապես, հաշվի առնելով, որ 2013թ. նորից նկատվել է պղնձի, մոլիբդենի, ոսկու և այլ մետաղների գների անկում:

2. Հաջորդ մտահոգիչ փաստը այն է, որ բնական ռեսուրսները սահմանափակ են և պաշարները չվերականգնվող, հետևաբար, որոշ ժամանակ անց հանքարդյունաբերությունը անպայման անկում է ապրելու:  Դա նշանակում է, որ նախապես անհրաժեշտ է ներդրումներ ներգրավել ոչ հանքային ոլորտներում, ապագայում գործազրկության հնարավոր ռիսկերից խուսափելու նապատակով: 

755. Սյունիքի մարզում կայուն զարգացում ապահովելու համար նախատեսվում է խթանել նոր ձեռնարկությունների ստեղծում տնտեսության ոչ հանքարդյունաբերական ճյուղերում, նոր աշխատատեղեր և լրացուցիչ եկամուտ ապահովելու նպատակով:  Այս ծրագրի հաջող մեկնարկը ապահովելու համար նախատեսվում է նախ ուսումնասիրել և վերհանել մարզում առավել եկամտաբեր ներդրումային հնարավորությունները, իսկ ապա, ֆինանսական օժանդակություն տրամադրել ներդրումները առավել գրավիչ դարձնելու նպատակով:  Ֆինանսավորումը առաջարկվում է կատարել ներդրումային կապիտալի համաֆինանսավորման միջոցով, որը իրականացնելու համար  առաջարկվում է ստեղծել զարգացման հիմնադրամ:  Հիմնադրամի ներդրումային միջոցները նախատեսվում է ձևավորել պետական և հովանավորների կողմից ներդրվող միջոցներից, ստեղծելով անհրաժեշտ չափի դրամագլուխ, մոտավար հաշվարկով, 4-5 մլրդ դրամ: Հիմնադրամի մասնակցությունը նոր ստեղծվող ձեռնարկությունների կապիտալի մեջ կլինի 20%-ի սահմաններում:  Անհրաժեշտ կապիտալի ևս 30%-ը կտրամադրվի մասնավոր բանկերի կողմից:  Հիմնադրամը կհամագործակցի հայաստանյան բանկերից մեկի կամ մի քանիսի հետ, որպեսզի նրանք առավել բարենպաստ պայմաններ առաջարկեն մարզի դիվերսիֆիկացման ծրագրի շրջանակներում ստեղծվող ձեռնարկություններին:   Այսպիսի բարենպաստ պայմաններ ստեղծելուց հետո ակնկալվում է մասնավոր հատվածի կողմից առավել մեծ հետաքրքրություն Սյունիքում ներդրումներ կատարելու նկատմամբ, ինչը կդառնա դիվերսիֆիկացման ծրագրի իրականացման հաջողության հիմքը:  Ներդրողները կկատարեն ֆինանսավորման մնացած 50%-ը:  Ծրագրի մեկնարկից հետո 3-5 տարիների ընթացքում իսկ առանջին դեպքերում, մինչև 10 տարիների ընթացքում, հիմնադրամը կդադարեցնի ձեռնարկություններում իր մասնակցությունը իր բաժնեմասը ետ վաճառելով ձեռնարկությանը:
756. 2013թ. Սյունիքի մարզում ԵԱՀԿ գրասենյակի ծրագրերի իրականացման գրասենյակի կողմից կատարվել են պիլոտային ուսումնասիրություններ մարզի տնտեսության դիվերսիֆիկացիայի ծրագիր կազմելու նպատակով:  Ստորև համառոտ ներկայացված է այդ ծրագրի սցենարներից մեկը, համաձայն որի անհրաժեշտ է ստեղծել 4.5 մլրդ դրամի դրամագլուխ, հիմնադրամի կողմից ծրագրերի ֆինանսավորումը  սկսելու համար: Ակնկալվում է, որ դրան կհետևեն ներդրումներ  մասնավոր հատվածի և բանկերի կողմից, որոնք կկազմեն, մոտավորապես, 7.548 մլրդ դրամ: Այդ ներդրումների արդյունքում կստեղծվեն նոր ձեռնարկություններ, որոնց տարեկան միջին համախառն հասույթը կկազմի 7,48 -11,87 մլրդ դրամ: Այդ հասույթի մեծ մասը կծախսվի Սյունիքի մարզում մատակարարումների և աշխատավարձերի ծախսերը ֆինանսավորելու նպատակով, ստեղծելով մինչև 2,826 նոր աշխատատեղեր: Պետական բյուջե կվճարվի տարեկան 871,19 մլն-ից 2,22 մլրդ դրամի հարկ, իսկ մարզի ՀՆԱ-ն կաճի մինչև 1,78 մլրդ դրամով: Առաջարկվող ծրագրերը պիլոտային են, այսինքն, չեն ներառում բոլոր հնարավորությունները, այդ պատճառով, հիմնադրամում լրացուցիչ միջոցների առկայության պարագայում, ծրագրերի ցանկը կընդլայնվի և կընդգրկվեն նոր ծրագրեր: Նաև, առաջարկվող ծրագրերի ցանկում կարող են կատարվել  փոփոխություններ, եթե ներդրողների կունենան այնպիսի ծրագրեր, որոնք կունենան աշխատատեղեր և հարկային մուտքեր ապահովելու առավել մեծ ներուժ:

Աղյուսակ 14.1. ՀՀ Սյունիքի մարզի տնտեսության դիվերսիֆիկացման համար առաջարկվող ծրագրերի ցանկ
	Ծրագրի անունը
	Շահառու համայնքների քանակը
	Ծրագրի արժեքը /մլն դրամ/
	Ակնկալվող  միջին տարեկան հասույթը /մլն դրամ/
	Նոր ստեղծվող աշխատատեղերի քանակը՝ հիմնական/սեզոնային
	Միջին տարեկան հարկային մուտքերը /մլն դրամ/

	Գինեհումքի, պտղային եվ հատապտղային թորած օղիների հումքի մթերման կազմակերպում
	8
	957.5
	3628.2
	123/20
	358.6

	Պահածոյացման փոքր/լոկալ արտադրամասերի հիմնում
	6
	612.2
	794.5
	69/10
	65.6

	Գյուղատնտեսական տեխնիկայի վարձակալման կենտրոնների հիմնադրում
	6
	2801.9
	1619.1
	239
	211.7

	Սառնարանային տնտեսությունների և ռեֆրիժերատորային ավտոպարկի, ինչպես նաեվ գյուղմթերքների և մրգերի միջհամայնքային մթերման, տեսակավորման եվ սորտավորման կենտրոնների հիմնադրում
	13
	2027.9
	4335.6
	107/15
	374.1

	Բանջարաբոստանային մշակաբույսերի և ծաղկի ջերմոցային տնտեսությունների  հիմնադրում
	6
	70.7
	35.2
	10
	3.9

	Ոչխարաբուծական փոքր և միջին չափսերի ֆերմաների հիմնադրում
	7
	32.7
	48.8
	7
	4.8

	Կախասնկի և շամպինիոնի արտադրամասերի հիմնում, մարզում աճող սնկերի մթերման, վերամշակման կենտրոնների ստեղծում
	3-ից ավելի
	54.6
	32.8
	33
	11.5

	Հակակարկտային ցանցերի արտադրության հիմնում
	10-ից ավելի
	54.5
	139.3
	18
	8.6

	Փոքր լվացքատների  և քիմմաքրման կետերի հիմնադրում
	1
	23.6
	59.5
	8
	0.8

	Ձիթապտղի յուղի ստացման փոքր արտադրամասերի հիմնում 
	2
	208.7
	105.9
	20
	13.2

	Մարզում այլընտրանքային թռչնաբուծության (բադ, հնդկահավ, ջայլամ, և այլն)  փոքր ֆերմաների հիմնում
	1
	16.6
	11.3
	5
	2.1

	Վաղահաս ծիրանի և դեղձի, կիվիի այգիների վերականգնում  Սյունիքի  համայնքներում
	7-ից ավելի
	39.6
	13.2
	10
	1.7

	Տրիկոտաժի գործարանի վերագործարկում
	2
	407.0
	2786.1
	900
	323.1

	Չրերի արտադրության համար նախատեսված հատուկ չրանոցների հիմնադրում
	10-ից ավելի
	12.0
	12.6
	10
	1.3

	Այլընտրանքային մսամթերքի և թանկարժեք մորթիների արտադրություն 
	20-ից ավելի 
	8.6
	11.2
	5
	0.2

	Վայրի թեյաբույսերի և դեղաբույսերի մթերման, մշակման և թեյի արտադրության կազմակերպում
	5
	25.8
	93.9
	17
	9.2

	Ավանդական գյուղատնտեսության խթանում, ինտենսիվ գյուղատնտեսության կենսագործում
	10-ից ավելի
	6422.4
	1410.1
	1200
	57.8


757. Մարզի տնտեսության դիվերսիֆիկացման ծրագիրը ներկայացվում է Հավելված 14.2–ում: Ծրագրով առաջարկվող ենթածրագրերի ֆինանսական գնահատականները ներկայացվում են Հավելված 14.1-ում:
15. ՄՈՆԻՏՈՐԻՆԳԻ ԵՎ ԳՆԱՀԱՏՄԱՆ ՀԱՄԱԿԱՐԳ
758.
ՄԶԾ առաջընթացի տեսանկյունից չափազանց կարևորվում է իրականացվող միջոցառումների մոնիտորինգը և գնահատումը, որն անհրաժեշտ է նաև նպատակային շահագրգիռ կողմերի հետ հետադարձ կապի պահպանման և նրանց տեսակետներն ու կարիքները հաշվի առնելու համար։ 

759.
Մոնիտորինգի և գնահատման հայեցակարգի մշակման, իսկ հետագայում նաև դրա իրականացման նպատակով ՀՀ Սյունիքի մարզպետի 2013թ. ապրիլի 10-ի թիվ 47-Ա որոշմամբ հաստատվել է մոնիտորինգի և գնահատման աշխատանքային խմբի կազմը, որտեղ ընդգրկվել են մարզպետարանի ոլորտային ստորաբաժանումների ղեկավարներ և հասարակական կազմակերպությունների ներկայացուցիչներ 

760.
Խմբերի ղեկավարը Սյունիքի մարզպետի տեղակալն է։ 

761.
ՄԳ համակարգով նախատեսված խմբի գործունեության արդյունքները ամփոփվում են մարզպետարանի աշխատակազմի զարգացման ծրագրերի և վերլուծության բաժնի կողմից։
762. ՄԶԾ ՄԳ-ն մի համակարգ է, որը 

1. համապատասխանում է ԿԶԾ մոնիտորինգի համակարգին
2. ուշադրության կենտրոնում է պահում առաջնայնություններն արտացոլող ցուցանիշները
3. ճկուն է
4. նպաստում է կարևոն ցուցանիշների համար համայնքային մակարդակի տվյալների ստեղծմանը
5. թափանցիկ է:
763.
Տարեկան աշխատանքային պլան - ՄԶԾ-ի իրականացմանն աջակցելու, աշխատանքները համակարգելու, ինչպես նաև ՄԳ իրականացման համար պլանավորված միջոցառումները, արդյունքները և ֆինանսական ներդրումները ամփոփ ներկայացնող փաստաթղթի առկայության նպատակով մշակվում է Տարեկան աշխատանքային պլան (ՏԱՊ), որի նպատակն է.

1. համախմբել բոլոր նախատեսվող միջոցառումները ՄԶԾ նպատակների իրականացման համար
2. ներառել միջոցառումների իրականացման ցուցանիշները և արդյունքները տրամաբանական հենքում
3. սահմանել այն կազմակերպությունները, որոնք պատասխանատու են կոնկրետ միջոցառումների իրականացման համար
4. կոնկրետացնել միջոցառումների իրականացման ժամկետները
5. սահմանել ‎ֆինանսական միջոցներով չապահովված միջոցառումների համար ‎ֆինանսավորման ռազմավարությունը։ 
764.
Ընդհանուր առմամբ ՏԱՊ-ում ներկայացվում են այն միջոցառումները, որոնց իրականացման համար պատասխանատու է մարզպետարանը, ինչպես նաև արձանագրվում են այն հիմքերը, որոնց վրա կառուցվելու են մոնիտորինգի աշխատանքները։ Այս փաստաթղթում ներկայացվում է նաև ֆինանսական խնդիրների նկարագիրը, ինչպես նաև ֆինանսական միջոցներով դեռևս չապահովված միջոցառումների իրականացման համար ֆինանսական աղբյուրների բացահայտման ռազմավարությունը։  

765.
ՏԱՊ-ի բոլոր նախատեսվող միջոցառումները ամփոփված են Տրամաբանական հենքում։ 
766.
Տրամաբանական հենքն օգնում է. 

1. նկարագրել այն խնդիրները, որոնց իրականացմանն ուղղված է տվյալ միջոցառումը 
2. բացահայտել այն կարևոր նկատառումները, որոնք պետք է հաշվի առնել արտաքին գործոնների առումով, քանի որ դրանք կարող են ազդել դրված գերակա նպատակների իրականացման վրա 
3. սահմանել այն ցուցանիշները, որոնք կիրառվելու են տվյալ նպատակի իրականացումը չափելու համար 
4. բացահայտել, թե որ աղբյուրներից են ստացվելու յուրաքանչյուր ցուցանիշը չափելու համար անհրաժեշտ տվյալները 
5. հատկորոշել այն միջոցառումները, որոնք անհրաժեշտ է իրականացնել, ինչպես նաև սահմանել այն ժամկետները, որոնց սահմաններում պետք է իրականացվեն տվյալ նպատակները 
6. բացահայտել անհրաժեշտ միջոցները և ներդրումները։ 
767.
ՄԶԾ մոնիտորինգի համակարգը համապատասխանեցված է ՀՀ ԿԶԾ-ի մոնիտորինգի համակարգին և ներառում է այն բոլոր ցուցանիշները, որոնք հնարավոր կլինի գնահատել մարզային մակարդակով։
768.
ԿԶԾ մոնիտորինգի համակարգում տեղ են գտել 177 ցուցանիշ, որոնցից 36-ը համարվում են հիմնական և վերաբերում են վերջնական ցուցանիշներին, 141-ը` գործոնային և վերաբերում են միջանկյալ ցուցանիշներին։ Այդ ցուցանիշները դասակարգվում են ըստ հետևյալ բաղադրիչների`

1. Աղքատության կրճատմուն և բարեկեցության աճ
2. Կրթություն
3. Առողջապահություն
4. Հիմնական հանրային ծառայություններ և բնակարանային հիմնախնդիրներ
5. Քաղաքացիական մեկուսացվածություն և անհավասարություն
6. Բնապահպանական կայուն զարգացում:
769.
ՄԶԾ ՄԳ իրականացման փուլում կարևոր է նաև, որ մարզպետարանը համագործակցի ԿԶԾ քարտուղարության հետ, քանի որ ՄԶԾ-ներում նախատեսվում են մի շարք միջոցառումներ, որոնց իրականացումը պետք է ապահովեն հենց մարզպետարանները։ Դրանք են.

1. ԿԶԾ-ով նախատեսված մարզում իրականացվող միջոցառումների մոնիտորինգ
2. Մազրի մակարդակով ԿԶԾ-ի ցուցանիշների մոնիտորինգ և վերլուծություն
3. Պետական աջակցության կարիք ունեցող ընտանիքների մոնիտորիգ և գնահատում
4. Քաղաքացիական հասարակության կառույցների զարգացում
5. ԿԶԾ-ի մասին հանրության իրազեկության բարձրացում։
770.
ՄԶԾ ՄԳ համակարգի կառուցվածքը - ՄԶԾ մոնիտորինգի և գնահատման համակարգը բաղկացած է չորս հիմնական բաղադրիչներից. 

1. քաղաքականության ուսումնասիրում 

2.  ՄԶԾ ցուցանիշների և թիրախների վերանայում 

3. մասնակցային մոնիտորինգ և գնահատում 

4. ազդեցության գնահատում։ 

771.
Քաղաքականության վերլուծության հիմքը ՏԱՊ-ի տրամաբանական հենքն է և մոնիտորինգի այս տեսակի ժամանակ ՄԳ խումբը քննության է առնում նախատեսված միջոցառումների առաջընթացը, բացահայտում է խոչընդոտները և հետազոտում անելիքները։ 

772.
ՄԶԾ-ի ցուցանիշները և ոլորտները վերանայվում, խմբավորվում են ըստ ՄԶԾ-ի կարևորագույն թեմաների, այն է`

1. տնտեսական զարգացում 

2. կենսամակարդակ 

3. ՓՄՁ զարգացում 

4. գյուղատնտեսության զարգացում 

5. առողջապահություն 

6. կրթություն 

7. սոցիալական պաշտպանություն 

8. համայնքային զարգացում
9. շրջակա միջավայրի պաշտպանություն։ 

773.
Հաստատված ժամանակացույցի համաձայն ՀԿ-ների կողմից իրականացվում է մասնակցային մոնիտորինգի և գնահատման միջոցառում` մասնակցային որևէ մեթոդաբանության կիրառմամբ։ 

774.
Մասնագիտական անկախ գնահատում իրականացնելու նպատակով, կազմակերպվում է ՄԶԾ որևէ ոլորտի միջոցառումների ազդեցության գնահատում։ Այս հետազոտությունները թույլ են տալիս. 

1. անցկացնել քաղաքականության ուսումնասիրության ու ցուցանիշների մոնիտորինգի եզրակացությունների համադրում 
2. ստանալ ՄԶԾ-ի իրականացման ու արդյունքների խորացված պատկեր` ըստ առանձին կարևորագույն ոլորտների և ունենալ մի մեխանիզմ, որի շնորհիվ կարելի է տեղերից ստանալ ՄԶԾ-ի արդյունավետության վերաբերյալ կարծիքներ (ինչպես, օրինակ, աղքատների համար առանձին ծառայությունների մատչելիությունը)։ 
775.
ՄԳ համակարգի առաջին և երկրորդ տարրերն իրականացվում են մարզպետարանի ՄԳ խմբի կողմից։ Այս երկու տարրերը կարելի է համարել ներքին մոնիտորինգ և գնահատում։ Իսկ երրորդ և չորրորդ տարրերը համարվում են արտաքին ՄԳ տեսակ, քանի որ դրանք հիմնականում իրականացվում են քաղաքացիական հասարակության սուբյեկտների և անկախ մասնագետների կողմից` ապահովելով նաև ՄԳ համակարգի համապարփակությունը և չեզոքությունը։ Բացի այդ այս տարրերի առկայությունը թույլ է տալիս հանրության լայն շրջանակներին մասնակցելու և վերահսկելու մարզային մակարդակում զարգացման նախաձեռնությունների պլանավորման, իրականացման և գնահատման գործընթացները։ Կարևոր է նշել նաև, որ վերջին երկու տարրերը հնարավորություն են տալիս քանականան տվյալները համալրել որակական գնահատականներով, ինչն ամբողջական է դարձնում ՄԳ ընդհանուր պատկերը և օգնում բարձրացնել պլանավորման արդյունավետությունը։ 

776.
Այնուամենայնիվ, ՄՄԳ և ազդեցության գնահատումը ևս համակարգվում է մարզպետարանի ՄԳ խմբի կողմից, քանի որ վերջինս պատասխանատու է ողջ համակարգի գործառնության համար։ Սակայն, այս պարագայում մարզպետարանի ՄԳ խմբի մասնակցությունը սահմանափակվում է իրականացնողներին ցուցաբերվող տեխնիկական աջակցությամբ և տեղեկատվության տրամադրմամբ։ Այսպիսով` ամրապնդվում է նաև կապը մարզապետարանի և մարզի քաղաքացիական հասարակության խմբերի հետ։
777.
ՄԶԾ-ի մոնիտորինգի ցիկլը -Յուրաքանչյուր տարվա ընթացքում, սկսած հունվարից մոնիտորինգի տվյալները օգտագործվում են ՄԶԾ-ի տարեկան վերանայման և ՏԱՊ-ի մշակման նպատակով։ Ընդհանուր առմամբ, ՄԳ ցիկլը ենթադրում է. 

1. միջանկյալ (կիսամյակային) ընթացիկ հաշվետվություն, որը պատրաստվում է հուլիս-օգոստոս ամսիներին և հիմնվում է քաղաքականությունների ուսումնասիրության վրա 
2. տարեկան հաշվետվություն, որը պատրաստվում է տարվա վերջում և հաջորդ տարվա սկզբին։ Այն կազմվում է ՄԳ համակարգի բոլոր տարրերի վերաբերյալ առկա հաշվետվությունների ամփոփ վերլուծության արդյունքում 
3. մոնիտորինգի սեմինար-խորհրդակցություն, որը անց է կացվում հաջորդ տարվա մարտ ամսին, որի ընթացքում բոլոր ներգրավված կողմերի հետ միասին քննության են առնվում մոնիտորինգի տարեկան ընթացիկ հաշվետվությունը և սահմանվում են հաջորդ տարվա հիմնական խնդիրները։ 
778.
ՄԳ հաշվետվությունները -Մոնիտորինգի միջանկյալ և տարեկան հաշվետվությունները պատրաստվում են մարզպետարանի ՄԳ խմբի կողմից։ 

779.
Միջանկյալ հաշվետվությունը ներառում է տրամաբանական հենքի հիման վրա կատարած քաղաքականությունների վերլուծության արդյունքները։ Այն մշակվում է ՏԱՊ-ի տարվա առաջին կիսամյակում իրականացված և իրականացվելիք միջոցառումների առաջընթացի գնահատման արդյունքում։ Միջանկյալ հաշվետվությունը պատրաստվում է հուլիս ամսին։  

780.
Տարեկան հաշվետվությունը ամփոփում է տարվա ընթացքում ՏԱՊ-ով նախատեսված բոլոր միջոցառումների վերաբերյալ ՄԶԾ ՄԳ համակարգի չորս տարրերի իրականացումից ստացված արդյունքների ամփոփ վերլուծությունները։ Այն պատրաստվում է հունվար ամսին և ներառում է հետևյալ բաժինները. 

1. ԿԶԾ-ի մոնիտորինգի պետական համակարգի ամփոփագիրը` շեշտը դնելով մարզին հատուկ հիմնախնդիրների վրա 

2. ՄԶԾ-ի շրջանակներում իրականացված միջոցառումները և դրանց գծով կատարված ծախսերը 

3. Տարվա ընթացքում իրականացված գնումները 

4. ՄԶԾ-ով սահմանված միջոցառումների իրականացման ընթացքի ամփոփումը, քաղաքականությունների ուսումասիրության արդյունքները` տարվա կտրվածքով 

5. Տարեկան առաջընթացը` ՄԶԾ-ի մոնիտորինգի ցուցանիշների նկատմամբ 

6. Մասնակցային մոնիտորինգի և գնահատման ամփոփ արդյունքները 

7. Ազդեցության գնահատման ամփոփ արդյունքները 

8. Հաջորդ տարվա հիմնախնիդրներ, այդ թվում` քաղաքականությունների ուրվագծում։ 

781.
ՄԳ տարեկան հաշվետվությունը պատրաստելուց հետո կազմակերպվում է ՄԳ արդյունքները ամփոփող տարեկան սեմինար-խորհրդակցություն, որին մասնակցում են ինչպես մարզային խորհրդի, այնպես էլ քաղաքացիական հասարակության և դոնոր կազմակերպությունների ներկայացուցիչները։ Տարեկան սեմինար-խորհրդակցությունը կազմակերպվում է մոնիտորինգային գործունեության վերաբերյալ եզրակացությունների քննարկման և տարածման համար։ 

782.
Սեմինար-խորհրդակցությունը պետք է դիտվի նաև որպես կարևոր մի նախաձեռնություն քաղաքացիական հասարակությունը ՄԶԾ-ի մոնիտորինգի մեջ ընդգրկելու, ինչպես նաև ՄԶԾ-ի հաջողությունները ցուցադրելու և նոր դոնորներ ներգրավելու համար։ 

783.
Մոնիտորինգի խմբի աշխատանքներին պարբերաբար պետք է հետևի Մարզային խորհրդի կազմում ընդգրկված մարզային զարգացման հանձնաժողովը։ Նրա դերը վճռորոշ է մոնիտորինգի համակարգի կայացման և արդյունավետ գործառնության ապահովման գործում։ 

784.
Չափազանց կարևոր է ՄԶԾ ՄԳ համակարգի ինստիտուցիոնալացմանն ուղղված քայլերի իրականացումը։ Խոսքը վերաբերում է հատկապես մասնակցային ՄԳ-ին և ազդեցության գնահատմանը։ 

785.
Այս համակարգի կենսունակության և հետագա զարգացման երաշխիքը կլինի ՄԳ-ի որպես մարզային զարգացման ինստիտուցիոնալ համակարգի անբաժանելի մասի ամրագրումը ՄԶԾ մոդելի բաղադրիչների կազմում։ Այս համակարգի արմատավորումը հնարավորություն է տալիս առավել արդյունավետ իրականացնել ԿԶԾ-ի ՄԳ համակարգը մարզային մակարդակում, բարձրացնել տարբեր դոնորների կողմից այս բնագավառում իրականացվող միջոցառումների հասցեականությունը։
Աղյուսակ 15.1. ՄԶԾ մոնիտորինգի և գնահատման ընթացակարգը
	Մոնիտորինգի և գնահատման բաղադրիչը
	Իրականացման նպատակը
	Իրականացման ընթացակարգը
	Արդյունքը
	Իրականացնող կողմը

	Քաղաքականության վերանայում
	Տարին երկու անգամ` ՏԱՊ-ի նկատմամբ առաջընթացը չափելու նպատակով։
	1. ՏԱՊ-ի տրամաբանական հենքով նախատեսված միջոցառումների, դրանց արդյունքների և թիրախների վերլուծություն։ 

2. ՏԱՊ-ի իրականացման ընթացքում 

   ծագած հիմնախնդիրների բացահայտում։ 
3. Հաշվետու հաջորդ ժամանակաշրջանում իրականացվելիք միջոցառումների արդյունավետության բարձրացմանն  ուղղված հանձնարարականների մշակում։ 

4. Արդյունքների վերլուծություն և  

    հաշվետվության պատրաստում։ 
5. Շահագրգիռ բոլոր կողմերի իրազեկում։ 
	Կիսամյակային հաշվետվություն
	Մարզպետարանի ՄԳ խումբ

	ՄԶԾ ցուցանիշների և թիրախների վերլուծություն
	ՄԶԾ-ի ցուցանիշների վերլուծություն և ցուցակի թարմացում
	1. ՄԶԾ և մարզային մակարդակում ԿԶԾ 

   առաջընթացը գնահատող ելակետային ցուցանիշների հավաքագրում։
2. Վերոհիշյալ ցուցանիշների թարմացում։
3. Ցուցանիշների համեմատական  

   վերլուծություն` ՄԶԾ ազդեցությունը 

    գնահատելու նպատակով։
4. Արդյունքների վերլուծություն և 

    հաշվետվության պատրաստում
5. Շահագրգիռ բոլոր կողմերի իրազեկում։
	Մոնիտորինգի և գնահատման տարեկան հաշվետվություն
	Մարզպետարանի ՄԳ խումբ

	Մասնակցային մոնիտորինգ և գնահատում
	ՄԶԾ-ի առաջընթացի վերաբերյալ հանրության կարծիքների և արձագանքների վերլուծություն
	1. ՄԶԾ համապատասխան ոլորտի/ների
     ընտրություն
2. ՄՄԳ մեթոդաբանության ընտրություն  

3. Հետազոտական գործիքների մշակում, մեթոդների և ընթացակարգերի
    հստակեցում
4. Հետազոտական խմբի ձևավորում
5. Դաշտային աշխատանքների 

     իրականացում
6. Արդյունքների վերլուծություն և 

    հաշվետվության պատրաստում
7. Շահագրգիռ բոլոր կողմերի իրազեկում

	Մասնակցային մոնիտորինգի ևգնահատման հաշվետվություն
	Քաղաքացիական հասարակությա խմբեր, տեղական 

ՀԿ-ներ

	Ազդեցության գնահատում
	ՄԶԾ որևէ ոլորտում մասնագիտական հետազոտություն
	1.ՄԶԾ համապատասխան ոլորտի/ների 

    ընտրություն 

2. ՄՄԳ մեթոդաբանության ընտրություն  

3. Հետազոտական գործիքների մշակում, մեթոդների և ընթացակարգերի 

    հստակեցում 

4. Հետազոտական խմբի ձևավորում 

5. Դաշտային աշխատանքների 

     իրականացում 

6. Արդյունքների վերլուծություն և 

    հաշվետվության պատրաստում 

7. Շահագրգիռ բոլոր կողմերի իրազեկում
	Ազդեցության գնահատման հաշվետվություն
	Անկախ փորձագետներ


16. ՀՀ ՍՅՈՒՆԻՔԻ ՄԱՐԶԻ ԶԱՐԳԱՑՄԱՆ ԾՐԱԳՐԻ ՖԻՆԱՆՍԱՎՈՐՈՒՄԸ
786.
ՄԶԾ իրագործման համար պահանջվող ֆինանսական միջոցները և նրանց ծախսման ուղղությունները գնահատվել են` պահանջվող ընդհանուր գումարը կազմում է ավելի քան 88.976 մլրդ դրամ՝ առանց համայնքների քառամյա զարգացման ծրագրերի։ Հաշվի առնելով առկա տնտեսական միտումները և մակրոտնտեսական ցուցանիշների հնարավոր փոփոխությունները, առանձին ոլորտների ֆինանսավորումը նախատեսվել է ոչ բոլոր ուղղություններով, իսկ փոքր և միջին ձեռնարկատիրության, արդյունաբերության, էներգետիկայի ոլորտների ֆինանսավորումը ծրագրով չի նախատեսվել։ Այդ ոլորտների համար նշվել են զարգացման համար նախատեսվող միջոցառումները, դրանց ֆինանսավորման հնարավոր ուղիները։
787.
Սոցիալական ոլորտների ընդհանուր ֆինանսավորումը կազմում է 19.711 մլրդ դրամ` ծրագրի ֆինանսավորման ընդհանուր գումարի 22.1%-ը, այդ թվում
788.
Կրթության ոլորտի ֆինանսավորումը հիմնականում ուղղված է դպրոցաշինությանը` 11 կրթական օբյեկտների կառուցմանը, 51 օբյեկտի նորոգմանը և վերազինմանը։ Ոլորտի ֆիանանսավորման համար անհրաժեշտ է շուրջ 9.263 մլրդ դրամ /ծրագրի ընդհանուր ֆինանսավորման 10.4%-ը/։
789.
Մշակույթի, սպորտի և երիտասարդության հարցերի ոլորտի ֆինանսավորման համար անհրաժեշտ է 3.718 մլրդ դրամ (4.2%), որի սահմաններում նախատեսվում է իրագործել 38 ծրագիր, որոնցից 28 մշակույթի տների, 6 մշակույթի այլ օբյեկտների և 4 սպորտային օբյեկտների վերանորոգում։
790.
Առողջապահության ոլորտի ֆինանսավորումը կազմում է 4.447 մլրդ դրամ (5.0%)։ Նախատեսվում է իրականացնել բժշկական կենտրոնների, հիվանդանոցների շենքերի հիմնանորոգումը, 24 գյուղական համայնքների ամբուլատորիաների, բուժկետերի վերանորոգումը և անհրաժեշտ սարքավորումների ձեռքբերումը, արտահիվանդանոցային պոլիկլինիկական, հիվանդանոցային, շտապ օգնության, ախտաբանաանատոմիական և այլ ծառայությունների ֆինանսավորումը։
791.
Սոցիալական պաշտպանության ոլորտի ֆինանսավորման համար կպահանջվի 2.281 մլրդ դրամ (2.5%)։ Նախատեսվում է ֆինանսավորել երեխաների ցերակային կենտրոնների ստեղծումը, թեք հարթակների կառուցումը քաղաքային համայնքների մշակութային և սպորտային կենտրոններում  և այլն։
792.
Արդյունաբերության և էներգետիկայի ոլորտում ՄԶԾ-ով ֆինանսավորում չի նախատեսվել։
793.
Գյուղատնտեսության ոլորտի ֆինանսավորման համար նախատեսված է  ծախսել 13.232 մլրդ դրամ (14.9%)։ Ոլորտի ֆինանսավորումն ուղղված է ոռոգման համակարգերի կառուցմանը, նորոգմանը, անասնապահության զարգացմանը, պտղաբուծության զարգացմանը, մեքենատրակտորային պարկերի ստեղծմանը, անասնաբուժական տեղամասերի վերակառուցմանը, անասնաբուժական լաբորատորիաների վերանորոգմանը, դրանց համար անհրաժեշտ գույքի ձեռքբերմանը, գյուղական համայնքներում կրծողասպան աշխատանքների իրականացմանը։  

794.
Բնապահպանության ոլորտի ֆինանսավորման համար նախատեսվում է ծախսել 4.386 մլրդ դրամ (4.9%)։ Ֆինանսավորումը նախատեսվում է ուղղել մարզում որսահանդակների ստեղծմանը, օդային և ջրային ավազանի աղտոտվածության քիմիական վերլուծության շրջիկ լաբորատորիայի ձեռքբերմանը, Շիկահողի կենսոլորտային արգելոցի ստեղծմանը և այլ բնապահպանական ծրագրերի իրականացմանը։
795.
Զբոսաշրջության ոլորտում նախատեսվում է իրականացնել 776.0 մլն դրամի ներդրումներ (0.9%), որոնք կուղղվեն էկոտուրիզմի ենթակառուցվածքների ստեղծմանը, զբոսաշրջային օբյեկտներ տանող ճանապարհների վրա վահանակների և պաստառների տեղադրմանը, ոլորտի աշխատակիցների մասնագիտական կարողությունների բարելավմանը։ Տաթևի վանական համալիրի վերականգնման ծրագրի իրակագործման ընթացքում անհրաժեշտությունից ելնելով զբոսաշրջության ուղղությամբ իրականացվելիք ֆինանսավորումը կվերանայվի և կկատարվեն ճշգրտումներ։
796.
Մարզային և համայնքային ենթակառուցվածքների ոլորտում ֆինանսավորման համար նախատեսվում է ծախսել  31.373 մլրդ դրամ (35.3%)։ Այստեղից պարզ է դառնում, որ մարզի ծրագրի ֆինանսավորման զգալի մասը կուղղվի ենթակառուցվածքներին, այդ թվում ճանապարհաշինության բնագավառում նախատեսվում է իրականացնել մարզային նշանակության ճանապարհների հիմնական նորոգումներ, շահագործում, պահպանում, ձնեռային պահպանում և մի շարք համայնքային նշանակության ճանապարհների հիմնանորոգում՝ 18.781 մլրդ դրամ ջրամատակարարման բնագավառում՝ 6.431 մլրդ դրամ, գազիֆիկացման նպատակով՝ 6.16 մլրդ դրամ։ 
797.
Քաղաքաշինության խնդիրներին վերաբերող ոլորտում նախատեսվում է ծախսել 5.269 մլրդ դրամ (5.9%)։

798.
Արտակարգ իրավիճակներից բնակչության և տարածքների պաշտպանության բնագավառում նախատեսվում է իրականացնել բնական և տեխնածին աղետների ռիսկի նվազեցման աշխատանքներ` քարաթափերի կանխարգելում, սողանքների, սելավների, հեղեղումների վտանգների վերացում և մարզի սեյսմիկ ռիսկի գնահատման քարտեզի կազմում։ 2014-2017թթ. մարզում բնական և տեխնածին աղետների ռիսկի նվազեցման համար նախատեսվում է ծախսել 451.691 մլն դրամ (0.5%)։

799.
Մարզի տնտեսության դիվերսիֆիկացման նպատակով նախատեսվում է իրականացնել 13.775 մլրդ դրամի ներդրումներ (15.5%)։


800. Մարզի բոլոր 109 համայնքների 2013-2016թթ. քառամյա զարգացման ծրագրերում ընդգրկված ոլորտային կապիտալ ծրագրերի իրականացման համար պահանջվող գումարը կազմում է շուրջ 27.576 մլրդ դրամ։ Նշված ծրագրերը, համաձայն հայեցակարգի, առանձին հավելվածով կցվել են ՄԶԾ-ին:
801.
ՀՀ Սյունիքի մարզի ծրագրի ֆինանսավորումն ըստ բնագավառների տրված է Հավելված 16.1-ում։ 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ

           ՂԵԿԱՎԱՐ-ՆԱԽԱՐԱՐ 



Վ. ԳԱԲՐԻԵԼՅԱՆ[image: image5.png]

